
ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2072 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 3, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ 

ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 8:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎᐅᑉ ᑐᓪᓕᐊ (ᔪᐊᔾ ᕼᐃᒃ)(ᑐᓵᔨᑎᒍᑦ): 

ᐅᑉᓛᒃᑯᑦ. ᒥᔅ ᕿᓕᖅᑏ, ᐅᓪᓛᖑᔪᒥᒃ ᑐᒃᓯᐊᕐᓂᒃᑯᑦ 

ᒪᑐᐃᕈᓐᓇᖅᐱᐅᒃ?  

 

>>ᑐᒃᓯᐊᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᒃᓴᑦᑎᓐᓂ 2. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 171 - 6(2): 

ᐋᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᔨᕗᑦ ᓄᓇᓕᖕᓂ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ 

ᕼᐃᒃᔅ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑳ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᓄᓇᓕᖕᓂ ᑭᒡᒐᖅᑐᐃᔨ 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐱᒻᒪᕆᐊᓘᖕᒪᑕ 

ᓄᓇᓕᖕᓂ ᓄᓇᖁᑎᒋᔭᑦᑎᓐᓂ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓕᓴᐃᖃᑦᑕᖅᑐᑦ 

ᖃᐅᑕᒫᑦᑎᐊᕐᓗ 

ᓄᓇᓕᓕᒫᓂᑦ ᐱᓕᕆᖃᑦᑕᖅᑐᑦ:  

 

• ᐃᑲᔪᖅᑐᐃᓪᓗᑎᒃ ᓱᖅᑯᐃᖅᓯᑎᑦᑎᓇᓱᒃᖢᑎᒃ 

ᐋᓐᓂᐊᕐᓂᒃ ᖃᓄᖅ ᐊᒃᑐᐃᖕᒪᖔᑕ;  

 

• ᖃᓄᕐᓗ ᐊᐅᓚᓂᖃᕐᒪᖔᑦ 

ᐋᓐᓂᐊᖅᑐᓕᕆᓂᖅ;  

 

• ᐋᓐᓂᐊᖅᑕᐃᓕᒪᑎᑦᑎᓂᕐᓗ;  

 

• ᐃᑲᔪᖅᑐᐃᓂᕐᓗ ᐃᖅᑲᓇᐃᔭᖅᑎᓂᒃ 

ᐋᓐᓂᐊᕕᖕᒥ ᐃᖅᑲᓇᐃᔭᖅᑐᓂᒃ. 

 

(ᑐᓵᔨᒃᑰᕈᓐᓃᖅᑐᖅ) ᐃᒻᒪᖄ ᐅᕙᒍᑦ ᑕᒪᑉᑕ 

ᑐᕼᐊᖅᕼᐃᒪᔪᒍᑦ ᐋᓐᓂᐊᖅᑐᓕᕆᓂᕐᒧᑦ 

ᑭᒡᒐᖅᑐᐃᔨᑦ ᑕᒪᒃᑯᐊ CHR ᓈᓚᐅᑎᒃᑰᖅᑎᖦᖢᒋᑦ 

ᐅᕝᕙᓘᓐᓃᑦ ᑲᑎᑦᑐᖃᕌᖓᑦ ᑕᑯᓐᓇᖅᑕᖅᖢᑎᒃ 

ᐅᕝᕙᓘᓐᓃᑦ ᑕᑯᕼᐃᒥᕐᓕᐊᖅᐸᕗᑦ ᐃᓕᓐᓂᐊᕐᕕᖕᒥ. 

ᐃᓕᓐᓂᐊᖅᑎᑦᑎᖦᖢᒋᑦ ᐋᓐᓂᐊᖅᑐᓕᕆᓂᐅᑉ 

ᒥᒃᕼᐋᓄᑦ.  

 

ᑕᒪᒃᑯᐊ ᐋᓐᓂᐊᖅᑐᓕᕆᓂᕐᒧᑦ ᑭᒡᒐᖅᑐᐃᔨᑦ 

ᐊᔾᔨᒌᓐᖏᑦᑐᓂᒃ ᐊᔪᓐᖏᓐᓂᖃᖅᐳᑦ, ᐊᒻᒪᓗ 

ᐅᕙᒍᑦ ᐋᓐᓂᐊᖅᑕᐃᓕᑎᑦᓯᔨᒃᑰᑉᓗᑕ ᑕᒪᓐᓇ 

ᐱᓕᕆᓂᕆᔭᖏᑦ ᕼᐊᓐᖏᑎᒃᑲᓐᓂᕈᐊᖅᖢᑎᒍᑦ 

ᑐᕌᒐᖃᖅᕼᐃᒪᕗᒍᑦ. ᑕᒪᓐᓇ ᐱᔾᔪᑎᒋᔅᖢᒍ 

ᐋᓐᓂᐊᖅᑕᐃᓕᑎᑉᑎᐅᔪᓪᓗᑕ, ᑖᒃᑯᐊ 

ᑭᒡᒐᖅᑐᐃᔨᒋᔭᐅᔪᓗᒃᑖᑦ ᑎᑭᑎᑦᑑᓪᓗᐊᓚᐅᕋᑉᑎᒍ 

ᑕᒪᐅᖓ ᐃᖃᓗᖕᓄᑦ ᕕᕗᐊᕆ 27-ᒥ ᒫᔾᔨ 3-ᒧᑦ 

ᐃᓕᓐᓂᐊᕆᐊᖅᖢᑎᒃ. ᑕᒪᓐᓇ 

ᐃᓕᓐᓂᐊᕐᓇᐅᓚᐅᖅᑐᖅ ᐃᑲᔫᑕᐅᓚᐅᖅᑐᖅ 

ᑭᒡᒐᖅᑐᐃᔨᑦ ᖃᓄᖅ ᐱᓕᕆᓂᐊᒐᐃᑕ ᒥᒃᕼᐋᓄᑦ 

ᖃᐅᔨᒪᓕᒃᑲᓐᓂᖁᑉᓗᑎᒍᑦ 

ᐃᓕᓐᓂᐊᒃᑲᓐᓂᖁᑉᓗᑎᒍᐃᓛᒃ, 

ᑭᒡᒐᖅᑐᐃᑦᓯᐊᒃᑲᓐᓂᖅᑑᓪᓗᐊᕐᓂᐊᕐᒪᑕ 

ᐋᓐᓂᐊᖅᑐᓕᕆᓂᐅᑉ ᒥᒃᕼᐋᓄᑦ.  

 

(ᑐᓵᔨᒃᑰᓕᖅᑐᖅ) ᑕᕝᕘᓇ ᐃᓕᓐᓂᐊᖅᑎᑦᑎᓂᒃᑯᑦ 

ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᐅᖃᑦᑕᖅᑐᖅ ᑖᒃᑯᐊ:  

 

• ᐃᓅᖃᑎᒌᖑᓪᓗᑎᒃ ᑭᓱᐃᑦ 

ᐋᓐᓂᐊᓕᕈᑕᐅᕙᒃᐸᑦ,  

 

• ᐊᔭᐅᖅᑐᐃᔾᔪᑎᖃᕐᓂᖅ, ᐸᕐᓇᖕᓂᖅ ᐊᒻᒪ 

ᐋᖅᑭᐅᒪᑦᑎᐊᖅᑎᑦᑎᓂᕐᒧᑦ 

ᐱᕙᒌᖅᓯᒪᔪᓐᓇᕐᓂᖅ,  

 

• ᐃᓄᒋᐊᓄᑦ ᐅᖃᓪᓚᒍᓐᓇᕐᓂᖅ  



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2073 

ᐅᕙᓐᓂᑦᑕᐅᖃᐃ ᐃᓕᓐᓂᐊᖅᑎᑦᑎᒍᓐᓇᖅᑐᑦ. 

 

>>ᐃᒡᓚᖅᑐᑦ 

 

• ᑐᑭᓯᐅᒪᒃᑲᓐᓂᕐᓗᓂ ᖃᓄᖅ ᐊᑐᕈᓐᓇᕐᒪᖔᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓕᖅᑯᓯᐅᔪᓐᓇᕐᓂᐊᖅᑐᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓪᓗᓈᑐᑦ 

ᐊᑐᖅᑕᐅᕙᖕᓂᐊᖅᑐᓂᒃ  

 

• ᐋᓐᓂᐊᖃᕐᓇᙱᑦᑐᓕᕆᓂᕐᒨᖓᔪᑦ ᓲᕐᓗ 

ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑕᐃᓕᒪᓂᖅ, 

ᐳᕙᒡᓗᖕᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖁᕝᕙᕆᐊᖅᑎᑦᑎᓂᖅ, ᒪᒥᔪᐃᑦᑐᒥᒃ ᐋᓐᓂᐊᓕᒃ 

ᐊᒻᒪ ᐋᓐᓂᖅᑕᐃᓕᒪᓂᖅ, 

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᐊ ᑭᒡᒐᖅᑐᐃᔨᑦ 

ᐃᓕᓐᓂᐊᕌᓂᒃᕼᐃᒪᓕᖅᑎᑉᓗᒋᑦ ᓄᓇᓕᖕᒥᓄᑦ 

ᐅᑎᖅᐸᓪᓕᐊᓂᐊᓕᖅᐳᑦ ᐊᒻᒪ ᑖᒃᑯᐊ 

ᐃᓕᓐᓂᐊᕐᓂᑯᒋᔭᖏᑦ ᐊᑐᕐᓂᐊᓕᖅᖢᓂᒋᑦ ᑕᕝᕙᓂ 

ᓄᓇᓕᐊᑕ ᐊᖅᑯᑕᐃᑕ ᐃᓗᐊᓂ 

ᐃᓕᓐᓂᐊᕈᑕᐅᓂᐊᖅᑐᓂᒃ 

ᖃᐅᔨᒪᔭᐅᕚᓪᓕᕈᑕᐅᔪᓂᒡᓗ 

ᑐᕼᐊᖅᑎᑦᑎᔾᔪᑕᐅᕼᐅᖅᑐᓂᒡᓗ 

ᐱᓕᕆᓂᐊᖅᑎᓪᓗᒋᑦ. 

 

ᑖᒃᑯᐊ ᑭᒡᒐᖅᑐᐃᔨᑦ ᑐᓐᖓᕕᐅᓪᓚᕆᖕᒪᑕᓂᓛᒃ 

ᐋᓐᓂᐊᖅᑕᐃᓕᑎᑦᓯᓂᖅ ᓄᓇᕘ ᐃᓗᐊᓂ ᑕᑯᑉᓗᒍ. 

ᐊᔪᓐᖏᑦᑐᕐᔪᐊᖅᑎᑐᑦ ᑕᐅᑐᒃᐸᒃᑲ 

ᐊᔪᓐᖏᑦᑐᕐᔪᐊᖑᖕᒪᑕᐃᓛᒃ 

ᐃᓕᓐᓂᐊᖅᑎᑦᓯᔨᐅᑉᓗᑎᒃ ᐊᒻᒪᓗ 

ᑭᒡᒐᖅᑐᐃᑦᓯᐊᖅᑕᖅᖢᑎᒃ ᐅᕙᑉᑎᓐᓂ. 

ᖁᔭᓕᕼᐃᒪᓪᓚᕆᒃᑐᖓ ᐱᓕᕆᕐᔪᐊᖅᑕᕐᒪᑕ. 

ᖁᔭᓐᓇᒦᒃ, ᒪ’ᓈ.  

 

ᐊᔭᐅᖅᑐᒃᑲᓐᓂᖅᖢᒋᑦ ᒪᓕᒐᓕᐅᖅᑎᐅᖃᑎᒃᑲ. ᐊᑏ 

ᒪ’ᓈᖅᑕᕐᓚᕗᑦ ᐊᒻᒪᓗ ᓄᓇᕗᒻᒥᐅᑦ ᒪ’ᓈᖅᑕᕐᓚᕗᑦ 

ᑕᒪᒃᑯᐊ ᑭᒡᒐᖅᑐᐃᔨᑦ ᐱᓕᕆᒡᒍᖕᒪᑕ 

ᐊᒃᕼᐅᕈᖅᖢᑎᒡᓗ ᕼᐊᐱᓕᕼᐃ’ᑑᖦᖢᑎᒃ ᐊᒻᒪ 

ᐋᓐᓂᐊᖅᑕᐃᓕᑎᑦᑎᓕᕆᓂᕐᒥᒃ ᐱᓕᕆᒡᒍᖅᖢᑎᒡᓗ. 

ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᒃᓴᐃᑦ 2. ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

ᐊᒫᖅᑕᓐᓂᖅ ᐃᓕᓐᓂᐊᓐᓂᒻᒧᑦ ᓄᖅᑲᖓᔾᔪᑦ 

ᑕᑯᒃᓴᐅᑎᑕᕗᑦ ᑲᔪᓯᑦᑎᐊᓪᓚᕆᔅᓯᒪᔪᖅ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᓪᓛᒃᑯᑦ ᓄᓇᕘᒥᐅᑦ ᑕᕝᕙᓃᑦᑐᓪᓗ 

ᑐᓐᖓᓱᒋᑦᓯ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐅᓪᓗᒥ ᐱᒻᒪᕆᐅᔪᒥᒃ 

ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᐅᖃᑎᓐᓂ 

ᐱᓕᕆᕕᖓᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᒫᖅᑕᕐᒧᑦ ᐃᓕᓐᓂᐊᕐᓂᕐᒧᑦ 

ᓄᖅᑲᖔᑲᐃᓐᓇᖅᑲᑦᑕᕐᓂᖅ ᑖᒃᑯᐊ 

ᐱᔭᕇᖅᑕᐅᕋᑖᓚᐅᖅᑐᑦ. ᑖᒃᑯᐊ ᐃᓕᓴᐃᖃᑦᑕᖅᑐᖅ 

ᓄᓇᕘᑉ ᒐᕙᒪᒃᑯᖏᓐᓂᒃ ᐃᓄᐃᑦ 

ᐃᖅᑲᓇᐃᔭᖅᑐᓂᒃ ᓯᕗᒧᐊᒃᑲᓐᓂᖁᓪᓗᒋᑦ 

ᐃᓕᓐᓂᐊᖅᓯᒪᓂᕆᔭᖏᑦ ᖁᕝᕙᓯᓐᓂᖅᓴᒃᑯᑦ. 

 

ᑕᐃᒃᑯᐊ ᓄᓇᕗᒻᒥ ᐃᓄᐃᑦ ᐃᖅᑲᓇᐅᔭᖅᑎᐅᔪᑦ 

ᐃᓕᓐᓂᐊᒃᑲᓐᓂᕈᓐᓇᖅᑐᑦ ᐃᓕᓴᕆᔭᐅᔾᔪᑎᑖᕈᒪᔪᑦ 

ᐅᕝᕙᓘᓐᓃᑦ ᐃᖅᑲᓇᐃᔭᓕᒻᒪᒃᓴᕈᒪᔪᑦ 

ᐃᓕᓐᓂᐊᓯᓐᓈᑦ ᑕᒪᒃᑯᐊ ᒪᓕᒃᓯᒪᑦᑎᐊᖅᑐᖅ 

ᐱᔪᒪᔭᖏᓐᓂᒃ ᒐᕙᒪᒃᑯᑦ ᓄᓇᕗᒻᒥ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᓐᓄᑦ. 

 

(ᑐᓵᔨᒃᑰᕈᓐᓃᖅᑐᖅ) ᐅᐱᒍᓱᑉᐳᖓ ᑖᒃᑯᐊ 

ᐃᖅᑲᓇᐃᔭᖅᑎᑦ ᐱᔭᕇᕐᓂᖃᓚᐅᖅᑐᐃᑦ 

ᐊᒫᖅᑕᕐᓂᖅ ᐃᓕᓐᓂᐊᕐᓂᕐᒥᒃ ᐊᑐᖅᑐᑎᒃ 

ᐃᓄᓕᕆᔨᐅᓂᕐᒧᑦ ᐃᓐᓇᐃᑦ ᐃᓕᓐᓂᐊᕐᕕᖓᑎᒍᑦ 

ᑖᒃᑯᐊ ᐱᔭᕇᕐᓂᖃᓚᐅᖅᑐᐃᑦ ᔨᐅᕈᑏᓐ ᐳᕉᔅ,  

ᐃᓕᓴᐱ ᐃᓴᒃᑭᐊᖅ, ᔩᓚ ᓴᕕᐊᕐᔪᒃ, ᕘᓇ ᓱᑑᒃᓚᓐᑦ, 

ᑲᕆᓴ ᕙᓐᑕᓐᐳᕆᓐᒃ, ᐊᒻᒪᓗ ᓇᖕᒪᓕᒃ ᕙᐃᔅᒪᓐ.  

 

ᐊᒻᒪᓗ ᐅᐱᒍᓱᑉᐳᖓ ᑖᓐᓇ ᔭᐃᑯ ᐃᐅᓪᔅᕗᐊᑦ 

ᓇᖕᒥᓂᓕᒃ ᐊᐅᓚᑦᑎᒍᓐᓇᕐᓂᕐᒧᑦ 

ᐱᔭᕇᕐᓂᖃᓚᐅᕐᖓᑦ ᑕᐃᑲᓂ ᐋᓪᒐᓐᑯᐊᓐ 

ᐃᓕᓐᓂᐊᕐᕕᒻᒥ, ᐊᒻᒪᓗ ᕆᐸᑲ ᑕᐅᑭ 

ᐱᔭᕇᕐᓂᖃᓚᐅᖅᑐᖅ ᑐᓵᔨᐅᓂᕐᒧᑦ ᑕᕝᕙᓂ 

ᓄᓇᕘᑉ ᐃᓐᓇᐃᑦ ᐃᓕᓐᓂᐊᕐᕕᖓᑦᑎᒍᑦ. 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2074 

ᐅᖃᖅᑎᑦᑎᔩ, ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᖃᑎᒋᔪᒪᕙᒃᑲ ᑖᒃᑯᐊ ᐱᔭᕇᕐᓂᖃᓚᐅᖅᑐᑦ 

ᐊᒫᖅᑕᕐᓂᖅ ᐃᓕᓐᓂᐊᕐᓂᖅ ᑕᕝᕘᓇ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᔪᓐᓇᖅᑐᖅ, 

ᐅᐱᒋᔭᐃᓐᓇᕆᕙᒃᑲ ᐃᖅᑲᓇᐃᔮᖏᓐᓂᒃ 

ᐃᓕᓐᓂᐊᕐᓂᖏᓐᓂᓪᓗ ᐊᔅᓱᕈᐊᕆᔭᖃᖅᐸᒻᒪᑕ. 

ᐅᐱᒍᓱᖃᑎᒋᔪᒪᕙᒃᑲ ᑕᕝᕙᓃᑦᑐᑦ ᐊᒻᒪᓗ 

ᑲᔪᖏᖅᓴᑦᑎᐊᖅᑲᒃᑲ ᐱᔭᕇᓚᐅᖅᑐᐃᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᒃᓴᐃᑦ 2. ᒥᓂᔅᑕ ᐅᖃᐅᓯᖏᑦ. ᓄᓇᕗᑦ 

ᓯᓚᑦᑐᖅᓴᕐᕕᖓᓄᑦ ᒥᓂᔅᑕᕆᔭᐅᔪᖅ, ᒥᔅ ᒍᕌᔅ. 

ᖁᐱᕈᐃᑦ ᖃᐅᔨᓴᐅᑎᒃᓴᖏᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᐅᓪᓛᒃᑯᑦ 

ᓄᓇᕗᒻᒥᐅᑦ ᐊᒻᒪᓗᑦᑕᐅᖅ ᑕᕝᕙᓃᑦᑐᓕᒫᑦ 

ᒪᓕᒐᓕᐅᕐᕕᖕᒥ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᔪᒪᓪᓗᖓ 

ᓯᕗᒧᐊᑦᑎᐊᖃᑦᑕᖅᓯᒪᔪᓂᒃ ᑕᐃᒃᑯᓂᖓ ᖁᒪᓐᓂᒃ 

(ᖁᐱᕐᕈᖃᕐᓂᖅ) ᖃᐅᔨᓴᐃᔾᔪᑎᐅᖃᑦᑕᖅᑐᓂᒃ 

ᑖᒃᑯᐊ ᓄᓇᕗᒻᒥ ᖃᐅᔨᓴᖅᑏᑦ ᐱᓕᕆᕝᕕᖓᓂ 

ᐱᓕᕆᔭᐅᔪᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᒃ.  

 

ᐊᒃᑑᕙ 2022-ᖑᑎᓪᓗᒍ ᐅᖃᖏᓐᓂᒃ ᐱᓚᐅᕐᒪᑕ 

ᐊᕐᓘᑉ ᐱᔭᕆᔭᐅᔪᖅ ᒥᑦᑎᒪᓕᖕᒥ. ᑖᒃᑯᐊ 

ᖃᐅᔨᓴᖅᑕᐅᓚᐅᖅᑐᑦ ᓄᓇᕗᒻᒥ ᖃᐅᔨᓴᐃᕝᕕᖕᒥᑦ. 

ᑖᓐᓇ ᐋᕐᓗᒃ ᐋᓐᓂᐊᕐᓂᖃᓚᐅᖅᑐᑦ ᑐᑭᕋᓇ-ᒥᒃ 

ᑯᒪᐅᖅᑰᖅᑐᓂᒃᑯᐊ ᐅᑭᐅᖅᑕᖅᑐᒥ ᑖᒃᑯᐊ 

ᖃᐅᔨᓴᖅᑕᐅᓚᐅᖅᑐᖅ ᓯᕗᓪᓕᖅᐹᑦᑎᐊᕐᒥ 

ᖃᐅᔨᓚᐅᖅᑐᑦ ᑕᐃᒪᓐᓇᐃᑦᑐᒥᒃ ᐋᓐᓂᐊᖃᖅᑐᒥᒃ 

ᑕᐃᒪᐃᑦᑐᒥᒃ ᐋᕐᓗᐃᑦ ᐅᑭᐅᖅᑕᖅᑐᒥ. ᑖᓐᓇ 

ᖃᐅᔨᓴᖅᑕᐅᔪᖅ ᖃᐅᔨᓴᖅᑎᒻᒪᕆᖕᓄᑦ. ᐊᒃᓱᐊᓗᒃ 

ᐊᑑᑎᖃᖅᑐᖅ. ᑖᒃᑯᐊ ᑯᒪᖃᐅᕐᒪᑕ ᐊᑕᐅᑦᑎᒃᑯᑦ 

ᐊᔾᔨᒋᔭᖓᑕ ᐊᐃᕖᓪᓗ ᓇᓄᐃᓪᓗ, ᑭᓯᐊᓂ 

ᓇᓂᔭᐅᓚᐅᖅᓯᒪᓐᖏᑦᑐᖅ ᐋᕐᓗᖕᓂᒃ. 

 

ᑖᔅᓱᒧᖓ ᑕᕝᕙ ᑐᓴᐅᒪᖃᑎᒪᑎᒌᖕᓂᕐᒧᑦ 

ᐅᖃᖃᑎᒌᒍᑎᒋᔭᐅᓕᓚᐅᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ 

ᒥᑦᑎᒪᑕᓕᖕᒧᓪᓗ ᐱᔾᔪᑎᒋᓪᓗᒍ, ᖃᓄᖅ 

ᐋᓐᓂᐊᕐᓂᖅᑖᕈᓐᓇᕐᒪᖔᑦ ᓂᕿᑐᕐᓗᓂ 

ᐆᓯᒪᓐᖏᑦᑐᓂᒃ ᐅᕝᕙᓘᓐᓃᑦ ᐊᐃᐸᔪᖅᑐᕐᓗᓂ 

ᑕᐃᒃᑯᓂᖓ ᐋᓐᓂᐊᓕᖕᓂᒃ. ᑖᒃᑯᐊ 

ᐋᓐᓂᐊᕐᓂᖃᕐᒪᖔᑦ ᖃᐅᔨᓴᖅᑕᐅᓪᓗᑎᒃ 

ᐊᒃᑐᐊᓂᖃᓪᓚᕆᖕᒪᑕ ᐊᖑᓇᓱᒃᑐᓄᑦ.  

 

ᔮᓐᓄᐊᕆᒥ ᑖᒃᑯᐊ ᑲᑎᒪᓚᐅᖅᓯᒪᔪᑦ 

ᐱᓕᕆᕕᖓᓐᓂ ᐊᕙᑎᓕᕆᔨᒃᑯᑦ ᓄᓇᓕᖕᓂ 

ᐆᒪᔪᓕᕆᔩᑦ ᑲᑎᒪᑎᑕᐅᓪᓗᑎᒃ. ᑖᒃᑯᐊ 

ᐱᒻᒪᕆᐊᓘᖕᒪᑕ ᖃᐅᔨᓴᐃᑎᓪᓗᒋᑦ ᑕᒪᒃᑯᓂᖓ 

ᐋᓐᓂᐊᕆᔭᐅᔪᓂᒃ ᐊᖑᓇᓱᒃᑎᓂᒃ 

ᐃᑲᔪᖅᑐᐃᖃᑦᑕᖅᑐᑦ ᓄᐊᑦᑎᓪᓗᑎᒃ ᖃᐅᔨᓴᒐᒃᓴᓂᒃ 

ᐃᓚᓐᖔᑎᕆᓪᓗᑎᒃ ᖃᐅᔨᓴᖅᑕᐅᔪᒃᓴᓂᒃ 

ᐊᒻᒪᓗᑦᑕᐅᖅ ᐅᖃᖃᑎᒌᖃᑦᑕᖅᑐᑦ. ᑖᒃᑯᐊ 

ᐃᑲᔪᖅᑐᐃᔾᔪᑎᖃᖅᑎᓪᓗᒋᑦ 

ᐊᑐᓕᖁᔭᓕᐅᓕᓚᐅᖅᑐᑦ ᑕᐃᒪᓐᓇᐃᑦᑐᓂᒃ 

ᐊᖏᒡᓕᒋᐊᖅᑕᐅᖁᓪᓗᒍ ᓄᓇᓕᖕᓄᑦ 

ᐅᓄᕐᓂᖅᓴᓄᑦ ᖃᐅᔨᓴᐃᔾᔪᑎᖃᓕᕐᓗᑎᒃ 

ᐊᔾᔨᒌᓐᖏᑦᑐᓄᑦ ᓂᕐᔪᑎᓄᑦ. ᐊᑐᓕᖁᔭᓕᐊᖅ ᑖᓐᓇ 

ᓴᓇᖔᓕᖅᑕᕗᑦ ᐊᑐᖅᑕᐅᓪᓗᓂ ᑖᓐᓇ 

ᑲᑐᔾᔨᖃᑎᒌᒃᖢᑎᒃ ᐸᕐᓇᐅᑎᓕᐅᓚᐅᖅᑐᑦ. 

 

ᐅᖃᖅᑏ, ᓂᕐᔪᑏᑦ ᐊᒃᓱᐊᓗᒃ ᐱᒻᒪᕆᐅᖕᒪᑕ 

ᓄᓇᑦᑎᓐᓂ. ᐃᓄᐃᑦ ᓂᕿᖏᑦ ᑕᒪᒃᑯᐊ 

ᓂᕿᒃᓴᐅᖕᒪᑕ ᐃᓚᒌᖕᓂᕐᒧᑦ ᐃᓕᖅᑯᓯᕐᒧᓪᓗ 

ᐊᒃᑐᐊᓂᖃᕐᒪᑕ. ᐊᑏ ᐃᓕᓴᖅᓯᓚᐅᖅᑕ ᓄᓇᕗᒻᒥ 

ᐱᓕᕆᕕᐅᔪᖅ ᑕᐃᓐᓇ ᖃᐅᔨᓴᐃᕕᒃ ᐊᒻᒪᓗ 

ᓄᓇᕗᒻᒥ ᑐᓐᖓᕕᒃᑯᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐊᕙᑎᓕᕆᔨᒃᑯᑦ 

ᐃᖅᑲᓇᐃᔭᖃᑎᒌᖕᒪᑕ ᑕᐃᒪᓐᓇᐃᖅᑐᒥᒃ 

ᖃᐅᔨᓴᐃᔾᔪᑎᖃᖃᑦᑕᖁᓪᓗᒋᑦ ᓯᕕᑐᔪᒥᒃ. ᑕᐃᒪᓐᓇ 

ᓄᐊᑦᑎᖃᑦᑕᕐᒪᑕ ᐊᔪᕈᓐᓃᖅᓴᖁᓪᓗᒋᑦ 

ᑭᓱᑐᐃᓐᓇᕐᒧᑦ ᖃᐅᔨᓴᐃᓗᑎᒃ 

ᐃᑲᔪᖅᑐᐃᖃᑦᑕᕐᓂᐊᖅᑐᓂᒃ ᓄᓇᕘᒥ, 

ᓄᓇᓕᐅᔪᓂᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᒃᓴᑦᑎᓐᓂ 2. ᒥᓂᔅᑕ ᑲᒪᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᓯᒪᐃᓚᖅ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2075 

 

ᐊᖓᔪᖅᑳᑉ ᐅᖃᐅᓯᖓ 174 - 6(2): ᖁᓪᓕᒃᑯᑦ 

2022 ᓗᐊᕋ ᐅᓪᓗᕆᐊᖅ ᒐᐅᑦᑎᔭᐃ 

ᐃᑲᔫᓯᐊᕈᑎᖓᓄᑦ ᓵᓚᒃᓴᓚᐅᖅᑐᒥᒃ 

(ᓯᒪᐃᓚᒃ) 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ ᐃᓘᓐᓇᓯ 

ᐊᒻᒪᓗᑦᑕᐅᖅ ᑕᒫᓃᑦᑐᐊᓗᐃᓪᓗ ᐅᓪᓛᒃᑰᖅᐸᒃᑲ, 

ᑐᓐᖓᓱᒋᑦᑎ. 

 

ᐅᖃᖅᑏ, ᐅᓪᓗᒥ ᖁᕕᐊᓱᒃᑐᖓ 

ᑐᓴᖅᑎᑦᑎᔭᕆᐊᒃᓴᖅ ᖁᓪᓕᖅ ᐅᒻᒪᖅᑯᑎᓕᕆᔨᒃᑯᑦ 

ᓗᐊᕋ ᐅᓪᓗᕆᐊᖅ ᒎᑦᑎᔭᐃᑦ ᐃᓕᓴᐃᔾᔪᑎᒃᓴᖓᑦ 

ᑐᓂᔭᐅᓚᐅᖅᑐᖅ 2022-ᒥ ᒥᔅ ᑕᑎ ᑳᓇᓕ-ᑲᓚᐅᒃ 

ᑲᖏᖅᖠᓂᕐᒥ. ᒥᔅ ᑳᓇᓕ-ᑭᓚᐅᒃ ᑖᓐᓇ 

ᓂᕈᐊᖅᑕᐅᓚᐅᖅᑐᖅ $5,000-ᑖᖅᑯᓪᓗᒍ 

ᑐᓐᖓᕕᒋᓪᓗᒍ ᓯᕕᑐᔪᒥᒃ ᐃᓕᓐᓂᐊᖅᓯᒪᑦᑎᐊᕐᓂᖅ 

ᐊᒻᒪᓗ ᐊᑭᓕᖅᓱᖅᑕᐅᓇᓂ ᓄᓇᓕᖕᓂ 

ᐃᑲᔪᖅᑐᐃᑦᑎᐊᖅᖢᓂ. 

 

ᐊᒻᒪᓗᑦᑕᐅᖅ ᒥᔅ ᑳᓇᓕ ᐱᔭᕇᖅᓯᓚᐅᕐᒪᑦ 

ᖁᕝᕙᓯᖕᓂᖅᓴᒥᒃ ᐃᓅᓯᓕᕆᓂᕐᒧᑦ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᖢᓂ ᓅᕙ ᓯᑰᓴ 

ᓯᓚᑦᑐᖅᓴᕐᕕᖓᓂ. ᐊᒃᓱᕉᑎᖃᖅᑐᖅ 

ᐱᕚᓪᓕᖁᓪᓗᒋᑦ ᐃᓅᓯᖏᑦ ᐃᓄᐃᑦ 

ᐱᐅᓯᒋᐊᖁᓪᓗᒋᑦ ᐊᔭᐅᖅᑐᐃᓪᓗᓂᓗ 

ᓂᕿᑦᑎᐊᕙᖃᖁᓪᓗᒋᑦ ᐊᔪᖅᓴᓐᖏᓪᓗᑎᒃ ᓄᓇᕘᒥ. 

ᐅᐱᒋᑦᑎᐊᖅᐸᕋ ᑲᔪᖏᖅᓴᐃᖕᒪᑦ ᑕᒪᒃᑯᓂᖓ 

ᖃᓄᐃᓐᖏᑦᑎᐊᕋᓱᐊᕐᓂᕐᒧ ᓄᓇᕘᒥ. 

 

ᑖᒃᑯᐊᓗ ᖁᕝᕙᓯᖕᓂᖅᓴᒃᑯᑦ ᐃᓕᓐᓂᐊᖅᑎᓪᓗᒍ ᒥᔅ 

ᑳᓇᓕ-ᑭᓚᐅᒃ ᓂᕿᓕᐅᑦᑎᐊᒃᑲᖅ ᐊᒻᒪ ᒥᖅᓱᒃᑲᖅ 

ᓄᓇᓕᖕᓂᓗ ᓇᓛᒎᖅᑐᒥᒃ ᐃᓅᓯᖃᖅᑐᖅ 

ᐊᔾᔪᒥᒋᔭᐅᑦᑎᐊᕆᓪᓗᓂᓗ. ᑖᓐᓇ ᐃᒃᐱᒍᓱᖕᓂᖓ 

ᐱᓕᕆᔾᔪᓯᖓᓗ ᑖᒃᑯᐊ ᑐᑭᒧᐊᒃᑎᑦᑎᔪᑦ 

ᓇᓛᒎᖅᑐᒥᒃ ᓄᓇᓕᖕᓂ ᐊᓯᔾᔩᓂᕐᒥᒃ. 

 

ᐅᖃᖅᑏ, ᑖᔅᓱᒨᓇ ᓂᕈᐊᖅᑎᓪᓗᒋᑦ ᑯᐊᐳᕇᓴᒃᑯᑦ 

ᓯᕗᓪᓕᖅᐹᒥᒃ ᑕᑯᖃᑦᑕᖅᑐᑦ ᓄᓇᕗᒻᒥ 

ᐃᓕᓐᓂᐊᖅᑏᑦ ᐱᓕᕆᑦᑎᐊᖅᓯᒪᓂᑯᓂᒃ. ᖁᓪᓕᒃᑯᑦ 

ᑖᒃᑯᐊ ᑕᑯᔪᒪᖕᒥᔪᑦ 2023 ᐃᓕᓐᓂᐊᕐᓂᕐᒧᑦ 

ᑐᓐᓂᖅᑯᓯᐊᕈᒪᔪᑦ ᐅᐱᕐᖔᒃᑯᑦ ᐃᓕᓐᓂᐊᕐᓗᑎᒡᓗ 

ᐊᒃᓱᐊᓗᒃ ᓄᓇᕗᒻᒥᐅᑦ ᐱᐅᔪᒥᒃ 

ᐃᓕᓐᓂᐊᖃᑦᑕᕐᒪᑕ. 

ᑯᐊᐳᕇᓴᒃᑯᑦ ᐊᒃᓱᐊᓗᒃ ᖁᕕᐊᓱᒃᑐᑦ ᑮᓇᐅᔭᓂᒃ 

ᑐᓂᓯᔪᓐᓇᕐᒪᑕ ᑳᓇᓕ-ᑭᓚᐅᒃᒧᑦ. ᑖᒃᑯᐊ 2022-ᒥ 

ᓯᕗᒧᐊᑦᑎᐊᖁᓂᐊᖅᑕᕋ 

ᐋᓐᓂᐊᖅᑲᕐᓇᖏᑦᑐᓕᕆᓂᕐᒥ ᐃᓅᓯᖃᖁᓪᓗᒋᑦ 

ᐋᓐᓂᐋᓐᖏᑦᑎᐊᕐᓗᑎᒃ ᓴᓐᖏᔪᒥᓪᓗ 

ᓄᓇᖃᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᒃᓴᑦᑎᓐᓂ 2. ᓄᒃᑕᐅᓯᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 175 - 6(2): 

ᓄᓇᓕᓐᓄᑦ ᐃᖏᕐᕋᔪᓕᕆᓂᒻᒧᑦ 

ᐱᒋᐊᖅᑎᑦᑎᔾᔪᑎ ᑕᑯᒃᓴᕈᖅᑐᖅ (ᐊᕿᐊᕈᖅ, 

ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᓪᓗᒥ ᐅᖃᐅᓯᖃᕈᒪᕗᖓ ᑖᒃᑯᐊ 

ᓄᓇᓕᖕᓂ ᐃᖏᕐᕋᔪᓕᕆᔨᒃᑯᑦ ᐱᓇᓱᒡᕕᐅᖃᑦᑕᖅᑐᕐ 

ᑖᒃᑯᓄᖓ ᐊᐅᓚᑕᐅᔪᖅ ᐱᓕᕆᕝᕕᒋᔭᓐᓄᑦ.  

 

ᑖᓐᓇ ᐱᓕᕆᔭᐅᖃᑦᑕᖅᑐᖅ ᐊᕐᕌᒍᓂᒃ ᐊᓯᔾᔩᓯᒪᖕᒪᑦ 

ᓄᓇᓕᖕᓂ ᐊᒥᓱᓂᒃ. ᑖᒃᑯᐊᓗ 

ᐅᖓᓯᒃᑐᒨᖅᐸᓪᓕᐊᖏᓐᓇᖅᓱᑎᒃ ᑖᒃᑯᐊ 

ᓄᓇᖁᑎᖏᓐᓄᑦ, ᐊᒻᒪᓗ ᑖᒃᑯᐊ 

ᐅᐸᒍᒪᔭᐅᖃᑦᑕᖅᑐᓄᑦ 

ᐱᔭᕐᓂᖅᓯᑎᑕᐅᓂᖅᓴᐅᖃᑦᑕᖅᓱᑎᒃ. ᐊᒻᒪᓗ 

ᐃᖃᓪᓕᐊᕐᕖᑦ ᑕᓰᑦ, ᑰᑦ, 

ᖃᒡᓕᖅᑰᔨᓂᖅᓴᐅᒻᒪᕆᖃᑦᑕᕐᒪᑕ ᑖᒃᑯᐊᑦ ᓲᕐᓗ 

ᐊᖅᑯᑎᖃᓕᕐᓂᖏᓐᓄᑦ. ᑕᐃᒪᓐᓇ 

ᖃᒡᓕᓂᖅᓴᐅᓪᓗᑎᒃ ᐊᒻᒪᓗ ᑖᒃᑯᐊᑦ 

ᐅᐸᒐᒃᓴᐅᓂᖅᓴᐅᓕᖅᓱᑎᒃ ᐱᔭᕐᓂᖅᑐᒃᑯᑦ. 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᐃᓐᖏᕐᕋᔾᔪᑎᖏᑦ 

ᐊᑐᑯᑖᓐᓂᖅᓴᐅᒍᓐᓇᖅᓯᖃᑦᑕᕐᒪᑕ ᑕᕝᕗᖓ 

ᐊᖑᓇᓱᕝᕕᖏᓐᓅᕋᓱᒃᑎᓪᓗᒋᑦ ᐊᒻᒪᓗ 

ᐱᔭᕐᓂᖅᓯᑎᑕᐅᖃᑦᑕᖅᓱᑎᒃ ᐃᓐᓇᖁᑎᕗᑦ 

ᓱᕈᓯᕗᓪᓗ ᑕᐅᕗᖓ ᐅᐸᒍᒪᔭᖓᓄᑦ ᓄᓇᖓᓄᑦ 

ᐱᐅᒋᔭᕐᔪᐊᖑᑎᓪᓗᒍ. ᑖᒃᑯᐊᓪᓗ ᐃᒡᓗᐃᑦ ᐊᒻᒪᓗ 

ᑕᒫᓂ ᐅᓪᓗᑕᒫᖅ 

ᓴᖅᑭᔮᖃᑦᑕᖅᑐᓃᒍᓐᓃᑲᐃᓐᓇᖃᖅᑐᖅᓱᑎᒃ 

ᓄᓇᓕᖕᓂ.  

 

ᐅᖃᖅᑎᑦᑎᔩ, ᑖᓐᓇ ᐊᖅᑯᑏᑦ ᓴᓇᔭᐅᖃᑦᑕᕐᒪᑕ 

ᑖᔅᓱᒪᐅᑉ ᐱᓕᕆᐊᑦᑕ ᐊᑖᓂ, ᑕᒪᒃᑯᓄᖓ 

ᓄᓇᓕᖕᓄᑦ ᓴᓇᔭᐅᖃᑦᑕᖅᓱᑎᒃ, ᑖᒃᑯᐊᓪᓗ ᓇᒧᑦ 

ᐊᖅᑯᓯᐅᕐᓂᐊᕐᓂᖏᓐᓄᑦ ᓄᓇᓕᖕᓄᑦ 

ᐋᖅᑭᔅᓱᑕᐅᕙᓪᓕᐊᖃᑦᑕᖅᓱᑎᒃ ᑖᒃᑯᐊᓪᓗ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2076 

ᐱᓕᕆᔭᐅᖃᑦᑕᖅᓱᑎᒃ ᓄᓇᓕᖕᓄᑦ. ᑖᒃᑯᐊᑦ 

ᐊᑐᖅᑕᐅᔭᕆᐊᓖᑦ ᓴᓇᔾᔪᑏᑦ ᑕᕝᕙᓂᑦᑕᐅᖅ 

ᓄᓇᓕᖕᓂ ᐱᖁᑎᖏᓐᓄᑦ ᓴᓇᔭᐅᖃᑦᑕᕐᒪᑕ 

ᑕᐃᒪᓐᓇ ᓄᓇᓖᑦ ᐊᓕᐊᓇᐃᒍᓱᑦᑎᐊᖃᑦᑕᖅᐳᑦ.  

 

ᑕᕝᕙᓂ ᐊᕐᕌᒍᒋᓂᐊᖅᑕᑦᑎᓐᓂ ᖁᕕᐊᓱᑦᑎᐊᖅᐳᖓ 

ᑖᓐᓇ ᓴᖅᑭᑎᒐᓱᒃᑲᓐᓂᕐᓂᐊᕋᑦᑎᒍᑦ, ᐊᒃᓱᐊᓗᒃ 

ᐱᒻᒪᕆᒋᔭᐅᒻᒪᑦ ᑖᒃᑯᐊ ᐊᐅᓚᔾᔪᑎᒋᖃᑦᑕᖅᑕᑦᑕ 

ᐃᓗᐊᓃᑎᓪᓗᒍ. ᑕᕝᕙᓂ ᓂᕈᐅᒃᐳᖓ 

ᐊᖏᖅᑕᐅᓇᓱᓐᓂᐊᕋᑦᑕ ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᐊᑐᕋᓱᑦᑕᑦᑎᓐᓂ. ᑖᓐᓇ ᐊᖏᖅᑕᐅᓯᒪᓕᖅᐸᑦ 

ᐱᓕᕆᕝᕕᒋᔭᕋ ᓇᒃᓯᐅᔾᔨᓛᕐᒥᒻᒪᑦ ᑎᑎᖅᑲᓂᒃ 

ᓄᓇᓕᖕᓄᑦ ᐃᑉᐳᕉᖅ ᐱᖏᐊᕐᓂᖓᓂ. 

ᑕᑕᑎᕆᖁᓪᓗᑎᒍᑦ ᑖᒃᑯᓂᖓ ᐸᐃᑉᐹᓂᒃ 

ᓄᓇᓕᖕᓄᑦ ᐃᖏᕐᕋᔪᓕᕆᓂᕐᒧᑦ ᐱᕚᓪᓕᕈᑎᓄᑦ 

2023-24. ᑕᐃᒪᑦᑕᐅᖅ ᑕᒫᓂ ᑭᐳᒨᖅᓯᒍᒫᕐᒥᕗᖓ 

ᑖᒃᑯᐊ 2020-21 ᐅᓂᒃᑳᖅᑐᐊᑦ 

ᐱᓕᕆᕕᐅᓚᐅᖅᑐᓂᒃ. ᖃᓄᕐᓗ ᑭᓱᓂᒃ 

ᐱᓕᕆᓚᐅᖅᑕᖏᓐᓂᒃ ᓄᓇᓕᒐᓴᖕᓂᒃ ᑕᕝᕙᓂ 

ᓄᓇᕘᒻᒥ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑯᔭᓐᓇᒦᒃ. 

ᑲᑎᒪᔾᔪᑎᒃᓴᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᑲᒪᔨᐅᔪᖅ ᓄᓇᓕᓐᓂᒃ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 176 - 6(2): ᓄᓇᕘᑉ 

ᒐᕙᒪᖏᑕ ᐃᑭᐊᖅᑭᕕᒃᑯᑦ 

ᐅᐊᔾᓯᔾᔪᑎᒋᔭᖓᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᓄᓇᕗᒻᒥᐅᓕᒫᑦᑎᐊᑦ 

ᐅᕙᓂᑦᑕᐅᖅ ᐳᓛᕆᐊᖅᓯᒪᔪᐃᑦ ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᔅᓯ.  

 

ᐅᖃᖅᑏ, ᓴᖅᑭᔮᕆᐊᖅᑎᒍᒪᒐᒃᑯ ᐱᓕᕆᕕᒪ 

ᑐᑭᓯᐅᒪᔾᔪᑎᓕᕆᓂᕐᒧᑦ ᖃᕋᓴᐅᔭᓕᕆᓂᕐᒧᑦ 

ᐊᒡᒍᑐᖅᓯᒪᓂᕆᔭᕗᑦ ᓴᖅᑭᓯᒪᓐᖑᓱᒻᒪᑕ 

ᖃᐅᔨᒪᑦᑎᐊᕈᓯᓪᓚᕆᐅᔪᓂᒃ ᓄᓇᕘ ᒐᕙᒪᖓᑕ 

ᖃᕋᓴᐅᔭᖏᑦ ᓴᐳᒻᒥᔭᐅᑦᑎᐊᓂᐊᕐᖓᑕ 

ᐃᓵᖅᑕᐅᒍᓐᓇᖏᓪᓗᑎᒃ. 

 

ᐅᖃᖅᑏ, ᖃᕋᓴᐅᔭᓕᕆᔨᕗᑦ ᐊᒡᒍᑐᖅᓯᒪᓂᕗᑦ 

ᑕᒫᓂ ᑲᒪᔨᐅᒻᒪᑕ ᐊᔾᔨᒌᖏᑦᑐᕈᓘᔮᓗᓐᓂᒃ 

ᑲᓱᖅᓯᒪᓂᐅᔪᓂᒃ ᑐᓴᐅᑎᓕᕆᔾᔪᑎᕈᓘᔭᐅᔪᓂᒃ 

ᓄᓇᕘᑉ ᒐᕙᒪᖓᑦᑕ ᐱᓕᕆᕕᓕᒫᑦᑎᐊᖏᓐᓄᑦ 

ᑎᒥᖁᑎᖏᓐᓄᓪᓗ. ᑖᓐᓇ ᐊᒡᒍᑐᖅᓯᒪᓂᖅ 

ᐊᑐᓕᖅᑎᑦᑎᓯᒪᔪᖅ ᖁᑦᑎᓂᖅᓴᒻᒪᕆᐅᔪᓂᒃ 

ᐅᐊᑦᑎᔾᔪᑎᔅᓴᐅᔪᓂᒃ ᖃᐅᔨᒪᔾᔪᑎᔅᓴᐅᔪᓂᒃ 

ᐃᓵᕋᓱᐊᕐᓂᐅᓴᔪᓄᑦ ᑕᒪᒃᑯᓂᖓ 

ᐊᔾᔨᒌᖏᑦᑐᕈᓘᔮᓗᓐᓂᒃ ᐊᑕᐅᓯᐅᖏᑐᒃᑯᑦ 

ᐃᓯᕈᑎᖃᕆᐊᖃᓕᖅᑐᑎᒃ ᒪᑐᐃᖅᓯᒍᑎᓂᒃ 

ᐊᒻᒪᑦᑕᐅᑦ ᐳᑐᕐᓛᓐᖑᐊᓕᐅᖅᓯᓪᓗᑎᒃ 

ᖃᕋᓴᐅᔭᖏᓐᓂᒃ ᐃᓵᖅᑕᐅᒍᓐᓇᐃᓪᓕᑎᑦᑎᓪᓗᑎᒃ 

ᑲᓇᑕᒥᓗ ᐊᒥᐊᓕᑲᒃᑯᑦ ᓄᓇᖓᓂᒃ. 

ᐊᒻᒪᓗ ᖃᐅᔨᒪᓕᖅᑎᑕᐅᒐᓱᑦᑐᑎᒃ 

ᐃᓕᓴᑎᑕᐅᓪᓗᑎᒃ ᓄᓇᕘ ᒐᕙᒪᓕᒪᖓᑕ 

ᐃᖅᑲᓇᐃᔭᖅᑎᓕᒫᑦᑎᐊᖏᑦ.  

 

ᐅᖃᖅᑏ, ᐅᐊᑦᑎᖃᕆᐊᖃᑦᑎᐊᕐᓂᖓ ᖃᕋᓴᐅᔭᓄᑦ 

ᑖᓐᓇ ᓴᖅᑭᔮᓕᖅᐸᓪᓕᐊᑐᐃᓐᓇᕐᖓᑦ ᐊᒻᒪᓗᑦᑕᐅᖅ 

ᑕᐃᒃᑯᐊ ᐃᓕᑉᐸᓪᓕᐊᔪᕕᔾᔪᐊᕌᓘᒻᒥᒻᒪᑕᑦᑕᐅᖅ 

ᐱᕋᔭᐃᑦ. ᒫᓐᓇᕈᓘᓚᐅᖅᑐᖅ ᓄᓇᕘᒥ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᓵᖅᑕᐅᓚᐅᕐᒥᒻᒪᑕᑦᑕᐅᖅ 

ᔮᓐᓄᐊᕆ 15, 2023 -ᖑᑎᓪᓗᒍ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐃᒻᒥᒃᑯᑦ ᒪᑭᑕᓪᓗᓂ ᓇᒻᒥᓂᖅ 

ᖃᕋᓴᐅᔭᓕᕆᔾᔪᑎᖃᕐᖓᑦ ᐊᐅᓚᑕᐅᖃᑦᑕᖅᑐᓂᒃ 

ᖁᓪᓕᒃᑯᓐᓄᑦ ᐊᒻᒪᓗ ᑲᓱᖅᓯᒪᓇᓂ 

ᓄᓇᕘᒐᕙᒪᖓᑕ ᖃᕋᓴᐅᔭᓪᓗᐊᑕᖏᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᕝᕕᒐ ᓯᕗᓪᓕᕐᒥᒃ 

ᐃᓚᒋᔭᐅᑦᓴᐅᑎᒋᓚᐅᖅᐳᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐃᑲᔪᕈᒪᓪᓗᑎᒃ 

ᑕᒃᖁᐊᓪᓗ ᐃᓕᒍᑕᐅᓚᐅᖅᓯᒪᔪᓂᒃ ᐊᑐᖅᓱᑎᒃ 

ᑕᐃᑦᓱᒪᓂ ᓄᕕᐱᕆ 2019-ᒥᑦ ᖃᕋᑕᐅᔭᒃᑯᑦ 

ᐱᓂᕐᓗᒍᑕᐅᓚᐅᖅᑐᓂᒃ ᐊᐃᑦᑐᐃᔾᔪᑕᐅᓚᐅᖅᑐᑦ 

ᓄᓇᕘᒻᒥ ᒐᕙᒪᒃᑯᑦ ᖃᕆᑕᐅᔭᓕᕆᔾᔪᑎᖏᓐᓄᑦ.  

ᖃᕋᓴᐅᔭᓕᕆᔨᒃᑯᑦ ᐱᔨᑦᓯᕈᑎᖏᓪᓗ ᐱᓕᕆᕕᖓᑦ 

ᑕᐃᒪᓐᖓᑦ ᓯᕗᓪᓕᐅᔾᔨᓯᒪᕗᑦ ᐅᑎᖅᑏᓇᓱᒃᖢᑎᒃ 

ᐊᒃᓱᕉᑕᐅᔪᓂᒃ ᐱᓕᕆᖃᑎᖃᖅᑐᑎᒃ ᑖᒃᑯᓂᖓ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖓᓂᒃ 

ᐃᓚᐅᑎᑦᓯᓪᓗᑎᒃ ᓄᓇᕐᔪᐊᕐᒥ ᖃᐅᔨᒪᔨᑕᕐᓂᒃ 

ᕿᒥᕐᕈᑎᓪᓗᒋᑦ ᐊᒻᒪᓗ ᐅᖃᐅᔾᔨᐱᐊᖅᐸᓪᓗᑎᒃ 

ᐊᑦᑕᓇᖅᑐᒦᑎᑦᑕᐃᓕᓂᕐᒧᑦ ᐱᓕᕆᐊᖑᓯᒪᔪᓂᒃ 

ᑐᓐᖓᕕᖃᖅᑐᑎᒃ ᓴᖅᑭᑉᐸᓪᓕᐊᔪᓂᒃ, 

ᓯᕘᕋᓵᕈᑕᐅᔪᓂᒃ ᐊᒻᒪ ᑖᒃᑯᓇᓐᖓᑦᑕᐅᖅ 

ᐱᓕᕆᖃᑎᖃᖅᑐᑎᒃ ᐸᓖᓯᒃᑯᓐᓂᒃ 

ᖃᐅᔨᓴᖅᐸᓪᓕᐊᑎᓪᓗᒋᑦ. 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2077 

ᐅᖃᖅᑏ, ᐅᖃᐅᑎᔪᒪᕙᒃᑲ ᒪᓕᒐᓕᐅᑦᑎᐅᖃᑎᒃᑲ 

ᓄᓇᕗᑦ ᒐᕙᒪᖓᑕ ᖃᕋᓴᐅᔭᓕᕆᕕᖏᑦ 

ᐃᓚᖏᔭᐅᓗᑎᒃ ᓄᓇᓕᓐᓂ ᐱᔨᑦᓯᕋᐅᑎ 

ᑕᕐᕆᔭᐅᑎᒃᑯᑦ ᐅᖃᓗᒍᓐᓇᐅᑎᑦ ᓂᐱᓄᑦ 

ᑕᕐᕆᔭᐅᑎᓄᓪᓗ ᐃᑭᐊᖅᕕᓕᕆᔾᔪᑏᑦ 

ᑐᓴᐅᒪᔪᓕᕆᔾᔪᑏᑦ ᐃᖏᕐᕋᑦᑎᐊᖏᓐᓇᕐᓂᖏᓐᓂᒃ 

ᐊᒻᒪᓗ ᐱᓕᕆᔾᔭᐃᖅᓯᒪᓗᑎᒃ ᒫᓐᓇᓕᓴᐅᓛᓄᑦ 

ᖃᕋᓴᐅᔭᒃᑯᑦ ᐱᔭᕆᔾᔭᐃᖅᓯᒪᔪᓄᑦ. 

ᐱᔨᑦᑎᕋᕈᑕᐅᑎᓪᓗᒋᑦ ᓄᓇᕗᒻᒥᐅᓄᑦ ᐊᒻᒪᓗ 

ᐊᑐᖅᑕᐅᖏᓐᓇᕐᓂᐊᖅᑎᓪᓗᒋᑦ 

ᐃᑲᔪᕈᑕᐅᔪᓐᓇᕆᐊᖃᖅᑎᓪᓗᒋᓗ ᐅᓪᓗᒥᒧᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑏᑦ ᐱᖓᔪᐊᑦ. ᐃᑲᓗᐃᑦ-ᓯᓈ 

ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 222 - 6(2): 

ᐅᖃᖅᑏᒃ ᔪᐊᔾ ᕼᐃᒃᔅ ᐊᖓᔪᒃᖠᖅ 

ᓄᑲᖅᖠᓪᓗ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒫᓐᓇ 

ᐱᕕᖃᕐᓂᓐᓂᒃ ᐅᖃᑲᐃᓐᓇᕈᒪᒐᒪ. ᐅᖃᖅᑏ, 

ᖃᐅᑕᒫᖑᖏᑦᑎᐊᖅᑐᖅ ᑕᑯᒍᓐᓇᖃᑦᑕᕋᑦᑕ 

ᐃᖅᑲᐅᒪᔭᐅᖏᓐᓇᕐᓂᐊᓕᖅᑐᓂᒃ 1999-ᖑᑎᓪᓗᒍ 

ᑳᓇᑕᒥ ᐃᖅᑲᐅᒪᔭᐅᖏᓐᓇᕐᓂᐊᓕᖅᑐᒥᒃ 

ᐊᓂᒍᐃᓚᐅᖅᓯᒪᒐᑦᑕ ᐃᓕᓴᔭᐅᕙᓕᖅᑐᒥᒃ 

ᑳᓇᑕᓕᒫᑦᑎᐊᒥ ᐊᒻᒪᓗ ᓯᓚᕐᔪᐊᓕᒫᒥ. 

 

ᐅᖃᖅᑏ, ᑖᒃᑯᐊ ᑕᑯᓐᓈᖅᑐᐃᑦ 

ᐅᓪᓛᒃᑰᖅᑕᐃᓐᓇᑦᑎᐊᕆᒍᒪᕙᒃᑲ ᖃᕋᓴᐅᔭᒃᑯᓪᓗ 

ᑕᐃᒃᑯᐊ ᖃᕋᓴᐅᔭᓕᕆᒃᑲᕈᓘᔭᐃᑦ ᐊᒻᒪᑦᑕᐅᖅ 

ᑖᓐᓇ Hᒃᔅ, ᐅᖃᖅᑎᐅᓚᐅᖅᓯᒪᔪᖅ, ᐆ, Hᐃᒃᔅ 

ᐊᑖᑕᖓ ᒫᓂᑑᐸᒥ, ᐅᖃᖅᑎᐅᓚᐅᖅᓯᒪᒻᒪᑦ 

ᒫᓂᑑᐸᒥ 1999-ᒥᓂᑦ 2011-ᒧᑦ. ᑖᓐᓇ ᒥᔅᑐ ᔪᐊᔾ 

Hᐃᒃᔅ ᐊᖏᔪᑦᑎᖅ ᐅᖃᖅᑎᐅᓚᐅᖅᓯᒪᒻᒪᑦ, 

ᐅᓪᓗᒥᐅᓕᖅᑐᕐᓕ ᔪᐊᔾ Hᐃᒃᔅ ᓄᑲᖅᑎᖅ 

ᐃᖅᑲᐅᒪᔭᐅᖏᓐᓇᕐᓂᐊᓕᕆᕗᖅ 

ᓯᕗᓪᓕᐹᑦᑎᐊᖑᓪᓗᓂ ᑕᐃᒪᓐᖓᓕᒫᖅ ᑳᓇᑕᐅᑉ 

ᐊᑐᓚᐅᖅᓯᒪᔭᓕᒫᕌᓗᖏᓐᓂᒃ ᒪᓕᔅᓴᖅᑐᓂᒃ 

ᐊᑖᑕᒥᓂᒃ ᑕᕝᕙᓂ ᐅᖃᖅᑎᕈᖅᑐᓂ 

ᒪᓕᒐᓕᐅᕐᕕᒻᒥ. ᐅᐱᒋᔭᕕᔾᔪᐊᕌᓗᒋᒐᒃᑯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ 

ᓂᓪᓕᐊᑦᑎᐊᕋᕕᑦ. ᐅᓇ ᐆᓇᖅᑏᓐᓇᕋᓱᑐᐃᓐᓇᖅᑕᕋ 

ᐅᖃᖅᑎ ᐋᖁᐊᖅ ᐅᑎᓚᐅᖏᓐᓂᖓᓄᑦ 

ᐃᔅᓯᕙᐅᑕᖓᓄᑦ. ᐱᖓᔪᐊᑦ. ᒪᓕᒐᓕᐅᖅᑎᐅᑉ 

ᐅᖃᐅᓯᒃᓴᖏᑦ. ᒥᔅᑐ ᖂᑭᐊᖅ ᒪᓕᒐᓕᒐᓕᐅᖅᑎᖓ 

ᓇᑦᓯᓕᐅᑉ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 223 - 6(2): 

ᐃᓱᒫᓘᑎᖃᓐᓂᖅ ᐋᓐᓂᐊᖅᑐᓕᕆᔨᑦ 

ᐱᔨᑦᑎᕈᑎᖏᓄᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒃᑯᑦ ᓂᕈᐊᖅᑎᒋᓯᒪᔭᒃᑲᓗ ᑰᒑᕐᔪᒻᒥ 

ᑕᓗᕐᔪᐊᕐᒥᓗ ᐅᓪᓗᒃᑰᖅᑲᒃᑲ. ᑐᓐᖓᓱᒋᔅᓯ ᒫᓃᑦᑐᓯ.  

 

ᖁᔭᓐᓇᒦᒃ ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᑖᒃᑯᐊ 

ᑕᐃᔪᒪᓪᓗᒋᑦ ᐅᖃᐅᓯᕆᓚᐅᖅᑕᖏᑦ ᖁᕐᓗᖅᑑᑉ 

ᒪᓕᒐᓕᐅᖅᑎᖓᑕ ᐅᖃᐅᓯᖃᖅᑐᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᑎᕋᐅᑎᐅᖃᑦᑕᖅᑐᓂᒃ ᓄᓇᓕᖓᓂᒎᖅ 

ᐊᑦᑐᖅᑕᐅᓕᕐᖓᑕ.  

 

ᓂᕈᐊᖅᑎᒋᓯᒪᔭᒃᑲᑦᑕᐅᖅ 

ᐊᑲᐅᓐᖏᓕᐅᕈᑎᖃᖃᑦᑕᕐᒥᒻᒪᑕ 

ᐋᓐᓂᐊᕕᓂᐊᖅᑐᓄᑦ ᐊᐅᓪᓇᖅᑐᑦ 

ᑎᑎᕋᖅᑕᐅᒐᓱᑦᑎᓪᓗᒋᑦ ᐊᑕᐅᓯᖅ ᑕᕝᕙ 

ᐊᖏᔪᐊᓗᒃ ᐊᑲᐅᖏᑦᑐᖅ ᖃᐅᔨᓯᒪᓕᖅᑕᕋ 

ᐊᐅᓪᓚᕆᐊᖃᓐᖑᓱᓕᖅᑎᓪᓗᒋᑦ ᑭᓯᐊᓂ 

ᖃᐅᔨᒃᑲᖅᑕᐅᖃᑦᑕᕐᖓᑕ. 

 

ᐅᖃᖅᑏ, ᐅᖃᐅᔾᔭᐅᒋᐊᔅᓴᖅ ᐅᓪᓛᒃᑯᑦ ᐅᓐᓄᓴ 

ᐊᐅᓪᓚᕆᐊᖃᕐᓂᐊᕋᕕᑦ 

ᐱᕕᖃᖅᑎᑦᑎᖏᑦᑎᐊᓲᖑᒻᒪᑦ ᐃᖅᑲᓇᐃᔮᖃᕈᕕᑦ 

ᐃᓚᑎᓪᓘᓐᓃᑦ ᐅᖃᐅᑎᒋᐊᖏᑕ ᐊᒻᒪ 

ᐸᐃᕆᔨᖃᕆᐊᖃᕈᕕᑦ ᑮᓇᐅᔭᓪᓗ ᑕᒪᔾᔭ ᖃᐅᑕᒫᑦ 

ᑲᒪᒋᒋᐊᖃᓲᕌᓗᑎᑦ ᓄᖅᑲᑲᐃᓐᓇᕆᐊᖃᕐᓗᑎᑦ. 

ᐱᒡᒐᓇᓪᓚᕆᑦᑐᖅ ᑖᓐᓇ ᐊᔪᕐᓇᒻᒪᕆᓲᖑᓪᓗᓂ 

ᐃᓛᓐᓂᒃᑯᑦ ᑕᐃᒫᒃ ᖃᖓᑕᓲᒧᑦ 

ᖄᖏᐅᑎᔪᖃᓲᖑᕗᖅ ᐅᐸᓐᖐᓐᓇᓕᖅᑐᑎᒃ. 

ᓯᕗᓂᒃᑲᓐᓂᐊᓗᐊᒍᑦ ᐅᖃᐅᔾᔭᐅᖃᑦᑕᓚᐅᕐᓕᓂᒃᑯᐊ 

ᐋᓐᓂᐊᕕᓕᐊᖃᕐᓂᐊᓕᕋᖏᑉᐸᑕ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2078 

ᓂᕈᐊᖅᑎᒋᓯᒪᔭᒃᑲᖅᑕᐅᖅ 

ᐃᓱᒫᓗᓐᓂᕋᖃᑦᑕᖅᓯᒪᒻᒥᔪᑦ ᐋᓐᓂᐊᓯᐅᖅᑎ 

ᐊᖓᔪᖅᑳᖓᓄᑦ 

ᐅᖄᓚᕕᔅᓴᐅᖏᓐᓂᕋᐃᖃᑦᑕᖅᑐᑎᒃ. 

ᐊᑲᐅᓐᖏᓕᐅᕈᑎᐅᒻᒪ ᑖᓐᓇ ᖃᕋᓴᐅᔭᒃᑯᑦ 

ᐳᓚᐅᑎᕕᒃᑯᖔᖅ ᐅᖃᖃᑦᑕᓕᕐᖓᑕ ᐅᕙᖓ 

ᐊᓪᓚᕝᕕᖓᓄᓪᓘᓐᓃᑦ ᓈᒻᒪᓴᖏᓐᓂᕋᖅᑐᑎᒃ 

ᐅᖄᓚᖃᑦᑕᖅᑐᑎᒃ ᑕᒪᓐᓇ ᐊᑲᐅᖏᑎᕐᖓᑦ 

ᐋᖅᑭᔾᔪᑎᒋᒐᓱᒋᐊᖓ ᑕᐃᒃᑯᐊ ᖁᓄᕐᒥᖅᓯᒪᓂᕐᒥᓂᒃ  

ᓴᖅᑭᔮᖅᑎᑦᑎᓪᓚᕆᖃᑦᑕᕐᖓᑕ ᐊᒻᒪᑦᑕᐅᖅ 

ᐅᖃᐅᔾᔭᐅᓇᓵᖃᑦᑕᖅᑐᑎᒃ 

ᐊᐅᓪᓚᕆᐊᖃᕐᓂᐊᓕᕋᐃᑉᐸᑕ ᐊᒻᒪᑦᑕᐅᖅ 

ᐋᓐᓂᐊᖏᑦ ᐱᐅᖏᓂᖅᓴᕈᑦᑎᐊᒻᒪᕆᒍᓐᓇᕐᖓᑕ.  

 

ᓈᒻᒪᓈᓕᖅᐸᑦ ᒥᓂᔅᑕ ᐊᐱᖅᑐᕐᓂᐊᕋᒃᑯ ᑕᒪᑐᒪ 

ᒥᔅᓵᓄᑦ ᐅᐊᑦᑎᐊᕈᒃᑲᓐᓂᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖓᔪᐊᑦ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐃᖃᓗᑦᑑᑦᑎᐊᕐᒧᑦ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 224 - 6(2): 

ᐃᖃᓗᒃᑑᑦᑎᐊᑉ ᐹᔨᖁᑎᖏᑦ 

ᐃᐊᑦᒪᓐᑕᒻᒦᓕᖅᑐᑦ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᐅᓪᓛᒃᑯᑦ 

ᐃᖃᓗᑦᑑᑦᑎᐊᒦᑦᑐᐃᑦ ᓈᓚᑦᑐᐃᑦ ᐅᓪᓛᒃᑰᖅᑲᒃᑲ.  

 

ᓯᕗᓪᓕᖅᐹᒥᒃ ᐊᓈᓇᒃᑯᒃᑲ ᐊᑖᑕᒃᑯᑲ ᓲᓯ ᐸᓚᔾᔪ, 

ᕌᐱ ᐸᓚᔾᔪ ᓇᓪᓕᐅᓐᓂᖅᓯᐅᑦᑎᐊᓛᖅᑯᓯ 

ᑲᑎᑎᑕᐅᓂᒥᓂᖅᓯᓐᓂᒃ.  

 

ᐊᒻᒪᑦᑕᐅᖅ ᐅᖃᕈᒪᒻᒥᒐᒪ ᑲᔪᓯᑦᑎᐊᖁᓪᓗᒋᑦ 

ᒪᒃᑯᑦᑐᐃᑦ ᐱᓐᖑᐊᖅᑏᑦ, ᐹᔩᑦ, 

ᐃᐊᑦᒪᓐᑕᓐᓕᐊᖅᓯᒪᒻᒪᕆᒻᒥᒻᒪᑕ ᕗᐊᔅᑑᓐ ᑲᓇᑕᒥ.  

ᐹᖃᑕᐅᔭᖅᑐᖅᑐᑎᒃ ᓵᓚᖃᕆᐊᖅᑐᕋᓱᑦᑐᑎᒃ ᑯᐃᓐ 

ᐃᓕᓴᐱ ᐃᓕᓐᐊᕐᕕᐊᓗᖓᓃᑦᑐᑕᑦᑕᐅᖅ 

ᐊᕐᕕᓂᓕᓐᓂᒃ ᐱᓐᖑᐊᕆᐊᖅᑐᑎᑦᑎᓯᒪᒻᒥᔪᒍᑦ 

ᑖᕗᖓ:  

 

• ᕋᐃᓐ ᐃᖅᐳᕋᒃ  

• ᑖᒪᓂᒃ ᐃᕗᑕᓕᑲᖅ  

• ᓘᑲᓯ ᑲᓪᓗᖅ 

• ᑖᐱᑕ ᑯᐃᑲᒻᐴᒃ 

• ᒍᕋᐃᓴᓐ ᒪᓂᑭᐋᓇ  

• ᐳᕈᒃᓕᓐ ᐲᑐᓴᓐ 

 

ᐊᒻᒪ ᐅᐊᑦᑎᔨᖏᑦ ᖁᔭᓐᓇᒦᕈᒪᔭᒃᑲ ᑯᕇᔅ ᑯᒃᔅ, 

ᓘᕌᓐ ᐊᕙᓐᔅᓗ ᐊᒻᒪᑦᑕᐅ ᐅᐊᑦᑎᔨᖏᑦ ᒪᓕᑦᑎᖏᑦ 

ᔮᓇᑦ ᐱᑦᑯHᐊᒃ. ᐃᐊᑦᒪᓐᑕᓐᒧ ᑕᐅᓄᖔᓗᒃ 

ᒪᒃᑯᒃᑐᑯᓘᓪᓗᑎᒃ ᐱᓐᖑᐊᕆᐊᖅᑐᕐᓂᐅᓴᒻᒪᑕ.  

 

ᐊᒻᒪᑦᑕᐅᖅ ᐅᖃᖅᑏ ᒫᓇ ᐆᑦᑐᕋᖃᑦᑕᕐᖓᑕ 

ᐃᓕᓴᓪᓗᑎᒃ ᐃᐅᓪᐴᑕᐅᑉ ᓯᓚᑦᑐᖅᓴᕐᕕᔾᔪᐊᖓᓂᒃ 

ᐊᒻᒪ ᑕᐃᒫᒃ ᑲᔪᓯᑦᑎᐊᓂᖅᑯᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ, ᒥᔅ 

ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 225 - 6(2): 

ᐱᓕᕆᐋᖑᓯᒪᔪᑦ ᐊᒃᑐᐊᓂᖃᖅᑐᑦ 

ᒥᑦᑎᒪᑕᓕᖕᒧᒃ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ, ᐳᓛᕆᐊᖅᑐᑦ, ᒥᑦᑎᒪᑕᓕᖕᒥᐅᑦ 

ᓄᓇᕘᒥᐅᓪᓗ.  

 

ᖁᔭᓐᓇᒦᕈᒪᕗᖓ ᒪᓕᒐᓕᐅᖅᑎᖃᑎᓐᓄᑦ ᐊᒻᒪ 

ᒪᓕᒐᓕᐅᖅᑎᕐᔪᐊᕐᒧᑦ ᓘᕆ ᐃᓪᓚᐅᑦ ᐊᒻᒪ 

ᐃᖏᕐᕋᔪᓕᕆᔨᒃᑯᑦ ᒪᓕᒐᓕᐅᖅᑎᖓ, 

ᒥᑦᑎᒪᑕᓕᖕᒧᐊᕈᓐᓇᓚᐅᕐᒪᑎᒃ ᐳᓚᕋᑦᑎᓪᓗᒋᑦ 

ᑕᑉᐸᐅᖓ ᖁᑦᑎᒃᑐᒧᑦ, ᓈᓚᒍᓐᓇᓚᐅᖅᖢᑎᒡᓗ 

ᑲᑎᒪᖃᑎᖃᕈᓐᓇᖅᖢᑎᒡᓗ.  

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2079 

ᐊᒻᒪ ᖁᔭᓐᓇᒦᕈᒪᖕᒥᔪᖓ ᑕᒪᑐᒪᓂ ᐱᓇᓱᐊᕈᓯᕐᒥ 

ᒪᐃᔭᕗ ᖃᐃᔪᓐᓇᓚᐅᕐᒪᑦ ᔮᔅᓱᐊ ᐋᕆᐊᒃ, 

ᑲᑎᒪᖃᑎᖃᕈᓐᓇᓚᐅᕋᑦᑕ ᑖᒃᑯᓂᖓ ᒥᓂᔅᑕᐅᔪᓂᒃ. 

ᐊᒻᒪ ᑲᑎᖃᑎᖃᓚᐅᖅᖢᑕ ᓄᓇᕘ ᓯᕗᓕᖅᑎᖓᓂᒃ 

ᒥᔅᑐ ᐊᕿᐊᕈᖅ. ᑖᒃᑯᓂᖓ ᐅᖃᐅᓯᖃᕈᓐᓇᓚᐅᕋᑦᑕ 

ᒥᑦᑎᒪᑕᓕᖕᒥ ᐱᕚᓪᓕᕈᑎᒃᓴᓂᒃ ᐃᓱᒫᓘᑎᒋᔭᐅᔪᓂᒃ 

ᐊᒻᒪ ᐋᖅᑭᒋᐊᕆᐊᖃᖅᑐᓂᒃ. ᖁᔭᓐᓇᒦᑦᑎᐊᖅᐳᖓ 

ᑐᓐᖓᓱᒃᑎᑕᐅᑦᑎᐊᓚᐅᕐᒪᑦ ᒪᐃᔭᕗ. 

 

ᐱᒻᒪᕆᐅᖕᒪᑦ ᑐᓵᔭᐅᔪᓐᓇᕋᑦᑕ ᐃᓱᒫᓘᑎᑦᑎᓐᓂᒃ 

ᐋᖅᑭᒋᐊᕆᐊᖃᖅᑐᓂᒃ ᐱᕚᓪᓕᕆᐊᖃᖅᑐᓂᒃ 

ᓄᓇᓕᑦᑎᓐᓂᒃ. ᑲᔪᖏᖅᓴᐃᔪᒪᕗᖓ 

ᓄᓇᓕᖕᓃᑦᑐᓂᒃ ᓯᕗᓕᖅᑎᐅᔪᓂᒃ ᐃᓄᖕᓂᒃ 

ᖃᐃᖃᑦᑕᖁᔨᓪᓗᖓ ᑕᒪᐅᖓ ᑲᑎᒪᕕᖕᒧᑦ.  

ᑕᒫᓃᑎᓪᓗᑕᓘᓐᓃᑦ ᑲᑎᒪᖃᑎᖃᖃᑦᑕᕐᓂᐊᕋᑦᑕ 

ᑖᒃᑯᓂᖓ ᓯᕗᓕᖅᑎᐅᔪᓂᒃ ᐊᒻᒪ ᓄᓇᕘ 

ᓯᕗᓕᖅᑎᖓᓂᒃ ᐱᕚᓪᓕᕈᑎᒃᓴᓄᑦ 

ᐋᖅᑭᒃᓱᐃᖃᑎᒌᒡᓗᑕ ᐱᕚᓪᓕᕈᑎᒃᓴᓄᑦ 

ᐋᖅᑭᒃᓱᐃᖃᑎᒌᒡᓗᑕ ᐱᕚᓪᓕᕈᑎᒃᓴᓄᑦ. ᑕᒪᓐᓇ 

ᐱᒻᒪᕆᓪᓛᓘᒋᒐᒃᑯᓕ ᐅᕙᖓ ᑕᐃᒪᓐᓇ, 

ᑲᔪᖏᖅᓴᐃᒃᑲᓐᓂᕈᒪᕗᖓ.  

 

ᖁᔭᓐᓇᒦᒃᑲᓐᓂᖅᖢᖓᓗ ᔮᔅᓱᐊ ᐋᕆᐊᒃ 

ᖃᐃᔪᓐᓇᓚᐅᕐᒪᑦ ᐊᒻᒪ ᑐᓐᖓᓱᒃᑎᑕᐅᑦᑎᐊᓚᐅᕐᒪᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᓕᒃ 3. ᖁᑦᑎᒃᑑᑉ ᒪᓕᒐᓕᐅᖅᑎᖓ, 

ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 226 - 6(2): 

ᐃᓕᓴᖅᓯᐅᒪᓂᖅ ᐃᒻᒥᓕᔫ ᐊᐅᓐᓇᖅᑯᒻᒥᒃ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᓪᓗᑐᐃᓐᓇᐅᒻᒪᑦ, 

ᐃᓛᓐᓂᒃᑯᑦ ᑕᒫᓂ ᐱᓕᕆᕕᔾᔪᐊᖅᓱᑕ 

ᐱᖁᔭᖃᐅᕐᔪᐊᖅᓱᑕᓘᖃᑦᑕᕋᑦᑕ 

ᐃᓕᕋᓇᔫᔭᖃᑦᑕᒻᒪᕆᒻᒪᑦ ᑕᐃᒪᓐᓇᐃᑎᓪᓗᒍ. 

ᑕᐃᒪᓐᓇ ᑕᒫᓂ ᐱᓇᓱᐊᕈᓯᖅ ᐱᒋᐊᓚᐅᕐᓂᑦᑎᓐᓂᒃ 

ᐱᖁᔭᕐᒥ ᓱᕋᐃᓇᓱᒋᑲᑕᐃᓐᓇᕋᒪ 

ᓇᖏᖅᓯᖁᔭᐅᒐᐃᒐᑦᑕ ᓲᕐᓗ ᓰᐲᓰᖅᑖᓗᒃᑲ 

ᐃᑭᑎᑕᕕᓂᕐᓛᓗᒃᑲ ᑕᐃᒪᓐᓇ ᐃᓱᒪᖃᑦᑕᕋᒪ. 

 

ᑖᓐᓇ ᓵᓐᔭᑦᕆᔭᕗᑦ ᓇᖏᖅᓯᒌᓚᒐᐃᒻᒪᑦ 

ᓰᐲᓰᑐᐊᑦᑎᐊᒧᑦ ᐃᖅᑲᐃᖃᑦᑕᕋᒪ. 

ᑭᖑᓂᓕᕐᔪᐊᕌᓘᒻᒪᑦ ᑕᐃᑲᓂ ᓯᕙᑖᕐᕕᑕᒫᑦ 

ᐅᓪᓛᒃᑯᑦ ᐸᕐᓇᔅᓱᓂ ᑐᓴᕋᓐᓈᖅᑎᑦᑎᖃᑦᑕᖅᓯᒪᒻᒪᑦ 

ᐊᒻᒪᓗ ᑭᖑᓂᖃᖅᓱᓂ ᑭᓯᐊᓂ ᓂᐱᖓ ᑐᓴᕋᐃᒐᒃᑯ 

ᓰᐲᓰᖃᐃ ᐃᑯᒪᔪᐊᓘᓕᖅᑎᖃᑦᑕᕋᑦᑎᒍ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᕈᒪᓪᓗᒍ ᑕᕝᕙᓂ ᓰᐲᓰᒥ 

ᑐᓴᕋᓐᓈᖅᑎᑦᑎᕐᔪᐊᖃᑦᑕᖅᓯᒪᒻᒪᑦ ᐊᒻᒪᓗ 

ᐅᖓᓇᕐᔪᐊᖅᓱᓂ ᑕᐃᓐᓇᓗ ᐃᕐᓂᖓ 

ᐃᖅᑲᐅᒪᓇᒻᒪᕆᑦᑐᖅ ᔫᓈᖓᐃᑦ, ᔫᓈᖓᐃᖅᑎᑉᐸᕋ 

ᑕᕝᕗᖓ ᑕᐃᒪᓐᓇ ᐅᖃᕈᒪᕋᑖᕋᒪ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᕐᕕᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 227 - 6(2): 

ᕼᐋᑭᖅᑎᑦ NHL-ᒥ ᖃᓄᐅᓕᖓᓂᖏᑦ 

(ᒪᐃᓐ)  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, 

ᐅᓪᓗᑐᐃᓐᓇᐅᓂᖓᓂᒃᑕᐅᖅ ᐅᖃᐅᓯᒃᓴᖃᕐᓂᐊᕋᒪ 

ᐅᑉᓛᖅ Hᐋᑭᖅᑐᓕᕆᓂᐅᑉ ᒥᒃᓵᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᖃᕈᒪᑐᐃᓐᓇᖅᑐᖓ 

ᐅᓂᒃᑳᓗᐊᖏᒃᑲᓗᐊᕐᓗᖓ ᓇᓕᐊᒃ 

ᐊᔪᓐᖏᓛᖑᖕᒪᖔᑦ Hᐋᑭᖅᑏᑦ 

ᐅᖃᖏᓪᓗᖓᐅᓐᓃᑦ. . .  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): Leafs-

ᖑᓐᖏᑦᑐᑦ. 

  

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): 

ᐅᖃᑐᐃᓐᓇᑦᑎᐊᕐᓗᖓ ᓱᓕᔪᓂᒃ.  

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2080 

ᐅᖃᖅᑏ, ᑕᕝᕙ ᐊᒡᒍᑐᖅᓯᒪᓂᖏᑦ ᑕᐃᒪᐃᓕᖓᕗᑦ 

NHL-ᒥ ᐊᒻᒪ ᐅᕝᕙᐅᑯᐊ ᖁᓪᓕᖅᐹᑦ ᐱᖓᓱᑦ 

ᐊᕕᒃᑐᖅᓯᒪᓂᖏᓐᓂᒃ ᐅᓂᒃᑳᔾᔮᖏᑦᑐᖓ. ᒥᐊᑐᕈ 

ᐹᓕᑕᓐ ᐊᒃᑐᖅᓯᒪᓂᖓ ᖁᓪᓕᖅᐹᑦ ᐱᖓᓱᐃᑦ: 

ᑭᐅᕈᓚᐃᓇ, ᓂᐅ ᔫᓯ ᐊᒻᒪ ᓂᐅ ᔪᐊᒃ. ᖁᓪᓕᖅᐹᖅ 

ᕿᑎᖓᓂᒃ ᑖᓚᔅ, ᒥᓂᓲᑕ ᐊᒻᒪ ᑳᓗᕌᑑ ᐊᒻᒪ 

ᐱᖓᓐᓇᖅᐸᓯᐊᓂᒃ ᐱᖓᓱᑦ ᕙᐃᒐᔅ, ᓛᔅ ᐋᓐᔨᓚᔅ 

ᐊᒻᒪ ᓯᐋᓪᑐᓪ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᑕᐃᒪᓕ. 

ᑕᐃᒪᓕ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐊᒻᒪᓗ 

ᑭᖑᓪᓕᖅᐹᒥᒃ ᐅᖃᖅᑏ, ᒫᓂ ᑲᓇᓐᓇᒥ ᐱᖓᓱᑦ 

ᐹᔅᑕᓐ, ᑐᕌᓐᑐ. . .   

 

>>ᐸᑦᑕᑐᖅᑐᑦ 

 

. . . ᐊᒻᒪ ᑖᒻᐸ ᐸᐃ ᖁᑦᑎᓛᒦᑉᐳᑦ.  

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓇᖅ, ᑲᓐᖑᓇᖅ!  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪ ᑕᑯᓐᓈᓚᓛᕋᑦᑎᒍ 

ᓂᕆᐅᑦᑎᐊᕐᓂᐊᓕᖅᑯᖓ ᑕᕝᕙᓂ ᐱᓇᓱᐊᕈᓯᐅᑉ 

ᓄᓐᖑᐊᓂ ᑕᑯᕋᓐᓈᕈᓐᓇᓛᕋᑦᑕ 

ᓇᓕᐊᓐᓂᑐᐃᓐᓇᑦᑎᐊᖅ ᑕᐱᖃᕐᓗᑕ. ᖁᔭᓐᓇᒦᒃ 

ᐅᖃᖅᑏ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᓯᑕᒪᑦ. ᐅᑎᕈᑏᑦ ᐊᐱᖅᑯᑎᓄᑦ. 

ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 294 - 

6(2): ᓄᓇᕘᑉ ᒐᕙᒪᖏᑕ ᑎᑎᕋᕝᕕᖏᑦ 

ᒪᑐᓯᒪᓂᖏᓄᑦ ᐊᑐᐊᒐᖓ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐅᓪᓗᒥ 

ᓇᖏᖅᓯᕗᖓ ᐃᓚᒋᐊᕈᒪᓪᓗᒍ ᑭᐅᒍᑎᒋᓚᐅᖅᑕᕋ 

ᕖᕝᕗᐊᕆ 27, 2023-ᒥ.  

 

ᐅᖃᖅᑎᑦᑎᔩ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᓱᒪᓕᐅᕆᕙᒻᒪᑕ ᓯᓚ ᐱᓪᓗᒍ ᒪᑐᓯᔭᕆᐊᕌᖓᑕ 

ᒪᓕᑦᑐᒋᑦ ᓄᓇᕗᑦ ᒐᕙᒪᒃᑯᑦ. ᓯᓚ ᐱᓪᓗᒍ 

ᒪᑐᓯᒋᐊᖃᕌᖓᑕ ᐊᑐᐊᒐᕐᒥᒃ, ᐃᓱᒫᓗᑎᖏᓪᓗᑦ 

ᐃᓱᒪᓕᐅᓕᕌᖓᑕ ᒐᕙᒪᒃᑯᑦ ᐊᓪᓚᕝᕕᖏᑦ 

ᒪᑐᓂᐊᕐᒪᖔᑕ. ᐅᑭᐅᖓᓂ 2023, ᑲᖏᖅᓯᓂᕐᒥ 

ᒪᕐᕈᐃᖅᓱᓂ ᒪᑐᓚᐅᖅᑐᖅ, ᐃᒡᓗᓕᒑᕐᔪᒻᒥᓗ 

ᐱᖓᓱᐃᖅᓱᖅᓱᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕈᑏᑦ. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᔅᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 303 - 

6(2): ᒐᕙᒪᒃᑯᑦ ᑎᑎᕋᕝᕕᖏᑕ ᒪᑐᔭᐅᓂᖏᑦ 

ᐊᒻᒪ ᐃᒡᓗᒋᔭᐅᔪᓄᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᓪᓗᒥ ᓇᖏᖅᓯᕗᖓ ᐃᓚᒋᐊᕈᒪᓪᓗᒍ 

ᑭᐅᔾᔪᑎᒋᓚᐅᖅᑕᒃᑲ ᕖᕝᕗᐊᕆ 28-, 2023-ᒥᑦ, 

ᐊᐱᖅᑯᑎᒐ ᑖᓐᓇ ᒥᔅᑕ ᕼᐃᒃᔅᒧᑦ ᐃᖃᓗᐃᑦ 

ᐊᓪᓚᕝᕕᖓᓐᓂ ᒪᑐᖃᑦᑕᓚᐅᕐᓂᖓᓄᑦ 

ᐅᖃᐅᓯᖃᖅᑐᑦ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2081 

ᒫᔅᓯ 2, 2023-ᒥ ᑕᐃᑲᓂ 15 ᓄᓇᕗᑦ 

ᐊᓪᓚᕝᕕᖁᑎᖏᑦ ᐊᑦᑐᖅᑕᐅᓯᒪᓚᐅᕐᒪᑕ 

ᒪᑐᓯᒪᓚᐅᖅᑐᑎᒃ, 15-ᖑᔪᑦ 15-ᓱᖅᑐᑎᒃ ᑕᒪᒃᑯᐊ 

ᐃᖏᕐᕋᑦᓯᐊᕈᓐᓃᓚᐅᖅᑐᑦ. ᑲᑎᑦᑐᒋᑦ ᑕᕝᕙ 

ᒪᑐᓯᓂᖃᓚᐅᖅᑐᑦ 52 ᐅᓪᓗᑦ 

ᐃᖅᑲᓇᐃᔭᕐᓇᐅᑎᓪᓗᒍ ᔮᓐᓄᐊᕆ 1, 2023-ᒥᓂᑦ.  

ᐃᖃᓗᐃᑦ ᐃᓕᓐᓂᐊᕐᕕᖏᑦ ᒪᑐᔭᐅᕙᓐᓂᖏᑦ 

ᐱᖃᓯᐅᔾᔨᖏᑦᑐᑦ.  

 

ᐅᖃᖅᑎᑦᑎᔩ, ᒐᕙᒪᒃᑯᑦ ᐱᓕᕆᕝᕕᓕᒫᖏᑦ 

ᐊᑦᑐᖅᑕᐅᖃᑦᑕᖅᓯᒪᔪᑦ ᐊᑕᐅᑦᓯᒃᑰᖏᑦᑑᒐᓗᐊᖅ 

ᒪᑐᒑᖓᑕ ᐃᓕᓐᓂᐊᖅᑐᓕᕆᔨᒃᑯᑦ, 

ᐃᖅᑲᖅᑐᐃᔨᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᑦ 

ᐊᖏᓛᖑᓯᒪᒻᒪᑕ ᐅᓪᓗᑦ 7-ᓄᑦ ᒫᓐᓇᒧ ᑎᑭᑦᑐᒍ 

ᒪᑐᓯᒪᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᖁᕕᐊᓱᒃᑐᒃᓴᐅᕗᑦ ᑐᓴᕋᒥᒃ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᐱᒋᕙᒋᑦᑕᐅᖅ ᑕᑉᐸᐅᖓ 

ᐃᖏᓯᒪᑲᐃᓐᓇᕈᓐᓇᕋᕕᑦ ᐊᒻᒪ ᐅᖃᖅᑎ ᐋᖁᐊᖅ 

ᐃᓚᑯᓗᖏᑦ ᐃᓱᒪᒋᕙᕗᑦ, ᐅᓪᓗᒥ 

ᐱᓗᐊᓐᖑᐊᖅᑐᒥ ᐅᓪᓗᒥᐅᔪᖅ. 

 

(ᑐᓵᔨᑎᒎᓕᖅᑐᖅ) ᖁᕕᐊᓱᓪᓚᕆᑉᐳᖓ 

ᐃᓕᑕᖅᓯᒍᓐᓇᕋᒪ ᐃᒡᓗᒥ ᐋᕗᕆᑲᒥ 

ᑯᕆᕕᐊᓐᓂᓪᓗ ᕿᕐᓂᖅᑕᐃᑦ ᑲᑐᔾᔨᖃᑎᒌᖏᑦ 

ᐊᒻᒪᓗ ᕿᕐᓂᖅᑕᐃᑦ ᑲᑐᔾᔨᖃᑎᒌᖏᓐᓄᑦ 

ᐃᑦᑕᕐᓂᓴᕐᓄᑦ, ᐅᓐᓄᒃ ᑲᑎᖃᑎᒋᔪᓐᓇᖅᓯᓚᐅᕋᒃᑭᑦ. 

 

ᐅᖃᖅᑎᑦᓯᔩ, ᑖᓐᓇ ᕿᕐᓂᖅᑐᑦ ᑕᖅᑭᖓ 

ᖁᕕᐊᓱᖃᑦᒋᑦᓯᐊᕆᐊᖃᖅᑕᕗᑦ ᕿᕐᓂᖅᑕᐅᔪᓂᒃ 

ᐃᑲᔪᖃᑦᑕᖅᓯᒪᓪᓚᕆᓐᓂᖏᑦ ᓄᓇᕗᒻᒥ. ᓄᓇᕗᒻᒥ 

ᐃᓅᖃᑎᖃᕈᒪᒐᑦᑕ ᖃᓂᒌᓐᓂᖅᓴᐅᓂᒃ, 

ᓴᓐᖏᓂᑦᑎᓂᓪᓗ ᓄᓇᖃᖅᑐᓕᒫᑦᑎᐊᓂᒃ. 

ᐃᓕᑕᕆᓪᓗᑎᒍᓪᓗ ᑕᒪᒃᑯᐊ 

ᐃᓚᐅᑎᑦᑎᑦᓯᐊᒃᑲᓐᓂᕆᐊᖃᕐᓂᖓᓂᒃ 

ᓄᓇᕗᒻᒥᐅᑕᑦ.  

 

ᒪᓕᒐᓕᐅᖅᑎᐅᖃᑎᒃᑲ ᐃᓕᑕᖅᓯᖃᑎᒋᔪᒪᕙᒃᑲ 

ᓯᑏᕙᓐ ᕋᐃᓐ, ᓴᐃᒃ ᓰᓴ, ᐆᓂᔅ ᓕᑯᐃᒻᐴ, ᓃᓴ 

ᑲᒫᕋ, ᓅᕕ ᑰᒫᓗ, ᕖᑲᓐ ᑰᒫᓗ, ᔫᑎᑦ ᕙᔪᐊ, ᑎᐊᓇ 

ᐃᑕᓐᑕᒻ-ᓃᓗ, ᐊᒻᒪᓗ ᓖᑲᓐ ᑖᒪᔅ. 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒃᑎᑕᐅᑦᑎᐊᕐᓕᑦ 

ᑕᕝᕗᖓ ᐃᓪᓗᖓᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑐᓐᖓᓱᒋᑦᑎ. 

ᐊᑎᖁᑎᓐᓃᒻᒥᔪᖅ ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒎᕈᓐᓃᖅᑐᖅ) ᐃᓕᑕᑦᓯᒍᒪᕐᒥᒐᒪ 

ᓴᓂᑭᓗᐊᕐᒥᐅᒥᒃ, ᓴᓂᑭᓗᐊᕐᒥᐅᓂᒃ ᑕᑯᒋᐊᒥᒃ 

ᑕᒫᓂ ᐊᓕᐊᓲᖑᒐᒪ. ᐃᓕᓴᕆᔪᒪᔭᕋ ᓇᔭᑦᓴᕆᔭᕋ 

ᕗᕆᓐᑕ ᖃᕝᕕᒃ, ᓴᓂᑭᓗᐊᕐᒥᐅᖅ. ᐊᑖᑕᒐᓗ 

ᐊᑖᑕᖓᓗ ᓄᑲᕇᒻᒪᓂᒃ ᐃᓛᒃ, ᐅᒃᐱᕆᔭᕋ ᕗᕋᓐᑕ 

ᑕᒫᓃᒻᒪᑦ. ᓇᑯᕐᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᓂᒃ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᐊᐃᕕᓕᒻᒧᑦ ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ 

ᐅᓪᓛᒃᑰᖅᐸᒃᑲ ᑭᒡᒐᖅᑐᖅᑕᒃᑲᓗ ᐊᒻᒪᓗ ᑕᒡᕙᓃᑦᑐᑦ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2082 

ᐃᓕᑕᖅᓯᔪᒪᒐᒪ ᓇᐅᔮᓂ ᐊᑯᓂᐊᓗᒃ ᐋᓐᓂᐊᕕᖕᓂ 

ᓴᓇᓕᖅᑐᒥᒃ ᑐᓐᖓᓱᑦᑎᑦᑎᐊᕈᒪᓪᓗᒍ ᐊᒻᒪ ᑖᒪᕐᒥᒃ 

ᑕᒡᕙᓃᒃᑐᐃᑦ ᓯᒥᐅᓂ ᑯᐸᒃ, ᐃᓕᑕᕆᔪᒪᓪᓗᒍ. 

ᐊᑯᓂ ᑕᐃᑲᓂ ᐋᓐᓂᐊᕕᒻᒥ ᓇᐅᔮᓂ ᓴᓇᓕᕐᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑐᓐᖓᓱᒋᑦ. 

ᐊᕐᕕᐊᑦ ᐅᐊᓐᓇᖓᓄᑦ-ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐅᖃᐅᓯᕆᖅᑲᐅᔭᓐᓄᑦ 

ᒥᓂᔅᑕᐅᓂᖓ ᐃᓕᑕᕆᔪᒪᓪᓗᖓ ᓄᓇᓕᓐᓂ 

ᐋᓐᓂᐊᖅᑐᓕᕆᔨᒃᑯᑦ ᑭᒡᒐᑐᖅᑐᑦ. ᐅᖃᖅᑎᑦᓯᔩ, 

ᐱᓇᓱᐊᕈᓯᓕᒫᖅ ᑕᒫᓂ ᐃᖃᓗᓐᓃᒻᒪᑕ 

ᐃᓕᓐᓂᐊᖅᓱᑎᒃ. (ᑐᓵᔨᑎᒎᕈᓐᓃᖅᑐᖅ) ᐅᐱᒋᓚᑉᐳᑦ 

ᑕᒪᒃᑯᐊ.  

 

(ᑐᓵᔨᑎᒎᓕᖅᑐᖅ) ᑐᕇᓴ ᑯᓄᒃ, ᓯᕗᓪᓕᐅᓗᓂ. 

ᑖᓐᓇ ᓄᓇᕘᒻᒥ ᑐᑭᒧᐊᒃᑎᑦᓯᔨᐅᖃᑕᐅᔪᖅ, 

ᐃᓕᓐᓂᐊᑎᑦᓯᖃᑕᐅᓯᒪᔪᖅ.  

 

ᑖᒃᑯᐊ ᐊᑎᖏᑦ ᑕᐃᔭᕐᓂᐊᕋᒃᑭᑦ. 

(ᑐᓵᔨᒃᑰᕈᓐᓃᖅᑐᖅ) ᓇᖏᖅᓯᖃᑦᑕᕐᓂᐊᖅᐳᒥ ᐊᑏᑦ 

ᑕᐃᔭᐹᖓᒃᑯ. ᒫᑕ ᒪᓕᑭ, ᒫᒋ ᐊᖅᐱᒃ, ᐊᐃᒧ 

ᐋᑯᓗᔾᔪᒃ, ᓗᐃᓴ ᑭᑉᓯᒐᖅ, (ᑐᓵᔨᑎᒍᑦ) 

ᖃᖓᑕᓲᒃᑯᕕᒻᒦᒻᒪᑦ. ᒪᒥᐊᓇᖅ. ᓘᓯ ᑲᑉᐱᐊᓇᖅ, 

ᖃᖓᑕᓲᒃᑯᕕᒻᒦᒻᒥᔪᖅ. 

 

>>ᐃᒡᓚᖅᑐᑦ 

 

ᐊᐃᒡᒐ ᓴᖑᔭᖅ, ᕉᑕ ᓈᑕᓇᐃ, ᕇᓇ ᐃᕿᑦᑐᖅ, ᓲᓯ 

ᐅᓈᓕᒃ, ᒪᐃᕕᔅ ᒪᓂᖅ, ᒦᑲ ᑭᒍᑦᑕᖅ, ᔫ 

ᖁᐃᓇᖕᓇᖅ, ᕼᐆᑉ ᒪᒃᐸ, 

ᑕᐃᔮᓐ ᓴᒻᒧᖅᑐᖅ. ᕼᐊᐃ ᑕᐃᔮᓐ. 

 

>>ᐃᒡᓚᖅᑐᑦ 

 

ᔫᓐ ᕿᓗᓛᖅ, ᓯᒥᐅᓂ ᖁᐸᒃ, ᐅᕕᓂᕈᖓ 

ᑕᑯᔭᐅᓗᐊᖏᓪᓗᓂ. 

 

>>ᐃᒡᓚᖅᑐᑦ 

 

ᕗᕆᓐᑕ ᖃᕝᕕᒃ, ᓇᓐᓯ ᐊᖅᑲᖅ ᐊᒻᒪᓗ 

ᑭᖑᓪᓕᖅᐹᖑᓪᓗᓂ, ᒫᑕ ᖂᑭᐊᖅ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᐃᓕᑕᕆᓚᕗᑦ ᐊᔪᓐᖏᑐᕐᔪᐊᖑᖕᒪᑕ, 

ᖁᔭᓐᓇᒦᓪᓚᕆᒃ. ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᐃᓪᓗᒧᑦ ᐊᒻᒪᓗ ᐱᔨᑦᓯᑦᑎᐊᕋᑦᓯ ᖁᔭᓐᓇᒦᒃ 

ᓄᓇᕗᒻᒥᐅᕗᑦ ᐅᖃᓗᐊᖏᓪᓗᐊᖏᑦᑐᖓᓘᓐᓃᑦ.  

 

ᑕᓪᓕᒫᓄᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᖁᑦᑎᒃᑐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑲᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔭᐅᔫᖓᓗᐊᖅ 

ᑭᓯᐊᓂ ᓯᕗᓪᓕᖅᐊᒥᐅᖅᑰᖅᑐᖅ ᑖᒃᑯᐊ ᑯᐱᖓᓱᓂ 

ᓄᓇᓕᓐᓂ ᑭᒡᒐᖅᑐᖅᑕᓐᓂ ᑕᕝᕙ 

ᐃᓪᓗᕐᔪᐊᖓᓐᓂᑐᐃᓐᓇᐅᒻᒪᑕ 

ᑕᒫᓃᑦᑐᐃᓐᓇᔪᐊᓐᓅᔪᓐᓇᕐᒪᑕ 

ᐊᓕᐊᓇᐃᒍᓱᑦᑎᐊᕋᒪ, ᐃᓕᓴᕆᔪᒪᓪᓗᒋᑦ.  

ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᐅᒐᓗᐊᖅᓱᑎᒃ ᑭᓯᐊᓂ ᐊᓯᖏᓐᓂᒃ 

ᐱᓕᕇᓐᓇᐅᔭᕐᒪᑕ ᓄᖅᑲᔪᐃᑦᑑᒻᒪᑕ ᓄᓇᓕᓐᓂ. 

ᑭᖑᓂᓕᕐᔪᐊᕌᓗᔪᒃᓴᐅᔪᑦ ᓄᓇᓕᓐᓂ 

ᐱᓕᕆᖃᑦᑕᖅᑕᖏᓐᓂᒃ.  

 

ᑖᓐᓇ ᕉᑕ ᓈᑕᓇᐃ, ᕿᒧᖅᓯᖅᑎᓄᑦ 

ᑲᑎᒪᔨᐅᖃᑕᐅᓯᓐᓈᖅᓱᓂ ᑕᐃᒪᓐᓇᐃᒻᒥᒻᒪᑦ ᑕᒫᓐ 

ᐄᕈᓘ ᑕᑯᔭᖅᑐᖅᑎᐊᓛᖅᐸᓯᐅᒃ. ᐊᒻᒪᓗ ᒪᐃᕕᔅ 

ᒪᓂᖅ, ᓄᓇᓕᓐᓂ ᖃᐅᓱᐃᖅᑐᕐᒥ 

ᕿᑲᖅᓯᓚᐅᖅᓯᒪᓇᓂ ᐃᑲᔪᐃᓐᓇᐅᔭᕐᒪᑦ 

ᑭᒃᑯᓕᒫᓂᒃ, ᖁᔭᓐᓇᒦᒃ ᑕᒪᐅᓐᖓᕈᓐᓇᕋᕕᑦ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2083 

ᐊᒻᒪᓗ ᓂᖅᑐᓇᖅᑐᖅ ᒦᑲ ᑭᒍᑦᑕᖅ. ᒪᐃᔭᐅᓪᓗᓂ 

ᓄᖅᑲᔪᐃᑦᑐᓪᓚᑦᑖᖑᒻᒪᑦ ᑕᑉᐹᓂ ᐊᐅᓱᐃᑦᑐᒥ 

ᐅᐱᒋᔪᒪᓪᓗᒍᓗ ᐊᒻᒪᓗ ᐃᓕᓴᕆᔪᒻᒪᑦᑎᐊᖅᑐᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑐᓐᖓᓱᒋᑦᓯ 

ᐃᒡᓗᒧ. ᐃᓕᑕᖅᓯᓂᖅ ᐅᓛᕆᐊᖅᓯᒪᔪᓂᑦ. 

ᕿᑭᒥᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇᑦᑕᐅᖅ ᕿᑭᖅᑖᓘᑉ 

ᓂᒋᐊᓃᖔᖅᓯᒪᔪᓂᒃ ᑕᕝᕙᓃᑦᑐᖃᕐᒪᑦ, 

ᐃᓕᑕᕆᒍᒪᑦᓯᐊᕆᓪᓗᒍ ᑐᓐᖓᓇᐃᓐᓇᓲᖑᖕᒪᑕ 

ᑭᒻᒥᕈᒻᒥ ᑎᑭᑦᑕᕌᖓᒪ, ᓲᓯ ᐅᓈᓕ. ᐊᒻᒪᑦᑕᐅᖅ 

ᐃᓛᒃ, ᑕᕝᕙᓃᖏᑦᑑᒐᓗᐊᖅ ᑭᓯᐊᓂ ᑭᓐᖓᕐᒥᐅᓂ 

ᓄᓇᓕᓐᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑭᒡᒐᑐᖓ ᑖᒃᑯᓇᖓᑦ 

ᑲᑎᒪᖃᑕᐅᖃᑦᑕᓚᐅᖅᑑᒐᓗᐊᖅ ᒫᑕ ᔮᒃᑕᐅᖅ 

ᐃᓕᓴᕆᒍᒪᓪᓗᒍ ᐅᕙᓃᖏᒃᑲᓗᐊᖅᑎᓪᓗᒍ. 

ᓇᑯᕐᒦᕈᒪᑦᓱᒋᑦᑕᐅᖅ ᐱᓕᕆᐊᑦᑕᖅᑎᓪᓗᒋᑦ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᑐᓐᖓᓱᑦᑎᐊᑦᓯ. ᐊᑎᖁᑎᓐᓃᒻᒥᔪᖅᑕᐅᔪᖅ 

ᑕᓪᓕᒫᓂᒃ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 

ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᒍᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓇᖏᖅᓯᓪᓚᕈᓗᑕᐃᓐᓇᕋᒪ ᑕᕝᕙᓂ 

ᐱᖓᔪᒋᒐᓗᐊᖅᑕᖓ.  

 

ᐃᓕᑕᕆᔪᒪᓪᓗᒍ ᔫᓐ ᕿᓗᓛᖅ. ᐊᑯᓂᒐᓚᒃ 

ᐱᓕᕆᖃᑦᑕᖅᓯᒪᒻᒪ, ᐃᓅᓯᓕᒫᑦ 

ᖃᐅᔨᒪᔭᕋ ᕿᑐᕐᖓᖏᑦ ᐱᕈᖅᓴᖃᑎᒋᓚᐅᖅᑕᕋ 

ᐊᒻᒪᓗ ᓂᕆᑎᑦᓯᖃᑦᑕᖅᓯᒪᒻᒥᒻᒪᑦ 

ᖁᔭᓐᓇᒦᓪᓚᕆᑦᑕᕋ ᐅᓪᓗᒥ. ᐅᐃᖓᓗ ᑖᒃᑯᐊ , 

ᑖᒃᑯᐊ ᕿᒧᑦᓯᖅᑎᐅᒻᒪᑕ ᖃᒪᓂᑦᑐᐊᕐᒥ, 

ᒪᕐᕉᖅᑰᓕᖅᑑᒃ ᖃᒪᓂᖅᑐᐊᕐᒥᒃ. ᐊᒻᒪᓗ 

ᐃᓕᑕᖅᓯᔪᒪᓪᓗᒋᑦ ᑖᓐᓇ ᖃᒪᓂᑦᑐᐊᕐᒥᐅᑕᖅ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓯᒪᐃᓚᒃ. ᐃᓕᑕᖅᓯᓂᖅ, ᑐᓄᓂᕐᒧᑦ ᒪᓕᒐᓕᐅᖅᑎ, 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᔪᒪᒻᒥᔪᖓ ᒥᑦᑎᒪᑕᓕᖕᒥᐅᑕᒃᓴᔭᒥᒃ 

ᐃᓕᓴᕆᔭᐅᕋᑖᖅᑑᒐᓗᐊᖅ. 

ᐊᖏᔪᕐᖑᕇᓐᓇᐅᔭᕐᓂᐊᖅᑕᑯᓗᒐ ᑐᕇᓴ ᑯᓄᒃ, 

ᖁᔭᓐᓇᒦᒃ ᐊᒃᓱᕈᖅᖢᓂ ᐱᓕᕆᑦᑎᐊᒃᑳᓘᖕᒪᑦ. 

 

>>ᐸᑦᑕᑐᖅᑐᑦ 

 

ᓄᑕᕋᖅ: ᑖᒃᑯᐊ ᑲᔪᓯᑎᑦᑐᓐᓇᕐᒪᒋᑦ 

ᖁᔭᓐᓇᒦᑦᑎᐊᖅᐸᕋ ᑐᕇᓴ, ᒥᑦᑎᒪᑕᓕᖕᒥᐅᑦ 

ᑎᑭᑦᑐᓐᓇᓚᐅᖏᒻᒪᑕ ᑎᑭᓛᖅᑐᒃᓴᐅᕗᑦ 

ᐱᑕᖃᒃᑲᓐᓂᓕᖅᐸᑦ. ᐊᓯᖏᑦ 

ᐃᓕᓴᕆᒐᔭᕋᓗᐊᖅᐸᒃᑲ ᓄᓇᓕᓐᓃᖔᖅᑐᓂᒃ 

ᐊᓯᖏᓐᓂᒃ ᐃᓕᓴᕆᔭᐅᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): 

ᑐᓐᖓᓱᒋᑦᑎᐊᕆᑦ. ᑕᓪᓕᒫᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᑉᓛᒃᑰᑦᓯᐊᖅᐸᒃᓯ.  

 

ᐅᖃᖅᑏ, ᑖᓐᓇ ᐅᑉᓛᖅ ᐃᓕᓴᕆᕙ ᐊᕐᕕᐊᕐᒥᐅᑕ 

ᐋᓐᓂᐊᕐᕕᒻᒥ ᐱᓕᕆᖃᑦᑖᓕᖅᑐᖅ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᔮᓐ ᓴᒻᒧᖅᑐᖅ. ᑕᐃᔮᓐ ᑐᓐᖓᓱᑦᓯᐊᕆᑦ ᑕᒫᓂ, 

ᐊᒻᒪ ᒪ’ᓈᖅᓯᒪᔭᕋ ᓱᓕ ᑖᓐᓇ ᑕᐃᔮᓐ 

ᑎᑎᕋᓚᐅᖅᓯᒪᒻᒪᑦ ᓄᓇᕗᒻᒥᐅᓗᒃᑖᖅ 

ᓄᕙᖕᓇᕐᔪᐊᖃᖅᑎᓪᓗᒍ ᓄᕙᖕᓇᕐᔪᐊᕐᒥ 

ᐋᓐᓂᐊᕐᔭᐃᒃᑯᑎᓂ ᑲᐱᔭᐅᖁᒃᖢᒋᑦ. ᑕᐃᓐᓇ 

ᑎᑎᖅᑲᐅᑖ ᑕᕝᕙᓂ ᐃᒡᓗᕐᔪᐊᖅ ᐃᓗᐊᓂ 

ᐊᑐᓚᐅᖅᓯᒪᒐᒃᑯ, ᐃᓛᒃ ᐅᖃᓕᒫᓚᐅᖅᓯᒪᒐᒃᑯ. 

ᑖᓐᓇ ᑎᑎᕋᕐᓂᑯᐊ ᐱᒡᒍᔪᒡᔫᓚᐅᖅ ᓴᖏᔪᒡᔫᓚᐅᖅ 

ᓄᓇᕗᒻᒥᐅᓂᑦ ᑎᓕᐅᖅᖤᑦᓯᐊᖅᖢᓂ ᒪ’ᓈᖅᓯᒪᕙᕋ 

ᑕᐃᔮᓐ. ᒪ’ᓇ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᓪᓕᒫᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐃᓕᓴᑕᖅᓯᒍᒪᒻᒥᕗᖓᑦᑕᐅᖅ ᑖᒃᑯᐊ ᕿᓐᓂᖅᑐᑦ 

ᐃᑦᑕᕐᓂᓴᕐᓄᑦ ᑲᑐᔾᔨᖃᑎᒌᖏᑦ ᐊᒻᒪ ᑭᐅᕆᕖᔭᓐ 

ᐋᕗᕆᑲᒥᐅᓪᓗ ᑲᑐᔾᔨᖃᑎᒌᖏᑦ. ᓇᓪᓕᐊᓐᓂ 

ᐅᖃᖅᑕᐅᓂᖅᓴᐅᒍᒪᒍᔅᓯ ᖁᕕᐊᓱᓪᓚᕆᒃᑲᒪ 

ᑐᓴᕐᕕᒋᒍᓐᓇᖅᓯᒪᓪᓗᒋᑦ ᑖᒃᑯᐊ 

ᑎᒥᖁᑎᖏᓐᓃᖓᖅᑐᑦ. ᓇᓗᓇᐃᖏᓪᓚᕆᑦᑐᑦ 

ᕿᕐᓂᖅᑕᐃᑦ ᐃᑲᔪᕐᓂᕆᓯᒪᔭᖏᓐᓂᒃ, 

ᐱᔭᕆᐊᖃᓪᓚᕆᒻᒪᑕ ᐱᒻᒪᐅᕆᐅᑉᓗᑎᓪᓗ. ᐊᒻᒪ 

ᐊᑲᕐᕇᓐᓇᓲᖑᓪᓗᖓ ᐊᔾᔨᒌᑦᑐᓂᒃ 

ᐃᓕᖅᑯᓯᖃᑎᒌᓐᓂᖃᐅᕋᑦᑕ. ᐱᓗᐊᖅᑐᒥᒃ 

ᐃᓐᓇᖅᐳᑦ ᐃᑉᐱᑦᓯᐊᕆᐊᖃᕐᓂᑎᓐᓂ ᑖᒃᑯᐊ 

ᑎᒥᖁᑎᖏᑦ ᐃᓐᓇᑦᑎᓐᓄᑦ ᑕᐃᒫᒃ 

ᑕᐃᒪᐃᓕᐅᑦᑎᐊᓪᓚᕆᑉᐸᑦᑐᑦ. ᐊᒃᓱᐊᓗᒃ 

ᓂᕿᓕᐊᕆᕙᑦᑕᖏᑦ ᒪᒪᓪᓚᕆᑉᐸᔅᓱᑎᒃ, 

ᓂᕆᖃᑎᒌᒍᒪᓲᖑᓪᓗᓯᓪᓗ.  

 

ᐱᓗᐊᖅᑐᒥᒃ ᐃᓕᑕᕆᔪᒪᓪᓗᒍ 

ᓂᕈᐊᖅᑎᖁᑎᓐᓃᑦᑐᑦ ᒥᔅᑕ ᑖᒥᔅ, ᑐᓐᖓᓱᒋᑦ. 

ᐄᒐᓐ, ᑐᓐᖓᓱᒋᑦ ᐃᓪᓗᒧᑦ. ᐊᓕᐊᓇᐃᑦ 

ᑕᕝᕙᓃᒃᑲᕕᑦ.  

 

ᐊᒻᒪᓗ ᓵᑕᐃᓐᓇᕐᓗᖓ ᑖᒃᑯᓇᖓᑦ 

ᐊᔪᖏᑦᑐᒻᒪᕆᐊᐱᓐᓂᑦᑕᐅᖅ ᐊᑭᐊᓃᑦᑐᑦ 

ᐃᓕᑕᕆᔪᒪᓪᓗᒍᑦᑕᐅᖅ 

ᐃᖃᓗᐃᑦ ᒫᑕ ᒪᓕᑭ, ᐃᖃᓗᓐᓂ ᑭᒡᒐᑐᖅᑐᖅ. 

ᐱᖃᓐᓂᕆᓪᓗᒍᓗ, ᒫᑕ ᖂᑭᐊᖅ, 

ᐱᕈᖅᓴᖃᑎᒋᓚᐅᕆᕙᒋᑦ ᐊᓕᐊᓇᐃᑦ 

ᑕᒫᓃᖃᑕᐅᒐᕕᑦ.  

 

ᑭᖑᓪᓕᖅᐹᒥᓗ ᐱᒻᒪᕆᐅᖃᑕᐅᓗᐊᖅᑐᓂᓗ 

ᐱᓕᕆᐊᕆᓚᐅᖅᓯᒪᔭᓐᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᓕᕋᒪᐃᓛᒃ. 2002-ᒥ 2003-ᒥ 

ᐱᓗᐊᖅᑐᒍ, ᑖᒃᑯᐊ ᓄᓇᓕᓐᓂ ᐋᓐᓂᐊᖅᑐᓕᕆᔩᑦ 

ᑐᕇᓴᒃᑯᓐᓄᑦ ᐃᓚᒋᓪᓗᒍ ᐃᓕᓴᐅᑎᓂᒃ 

ᐋᖅᑭᑦᓱᐃᖃᑎᒌᓚᐅᖅᓯᒪᒐᓐᓄᒃ. ᐃᓕᓐᓂᐊᖅᑐᑦᓴᑦ 

ᓄᓇᓕᖏᓐᓂᒃ ᑎᑭᑎᑦᑐᓂᒋᑦ 

ᑲᖏᖅᑐᒑᐱᒻᒥᓪᓗᑭᐊᖅ ᑲᑎᒻᒪᓚᐅᖅᓯᒪᕗᒍᑦ 

ᒥᑦᑎᒪᑕᓕᒻᒥᓪᓘᓐᓃᑦ. ᐃᓕᓴᐅᑎᑦᓴᑦᑎᐊᕚᓗᖕᒥᒃ 

ᐋᖅᑮᓚᐅᖅᓯᒪᒐᑦᑕ ᖁᕕᐊᓇᖃᑦᑕᖅᓱᓂ.  

 

ᐊᕐᕌᒍᒐᓴᖕᓂᒃ ᑐᕇᓴ ᐃᑲᔪᖅᑐᐃᖃᑦᑕᓪᓚᕆᒃᓯᒪᔪᖅ 

ᐃᓄᐃᑦ ᖃᐅᔨᒪᓂᑐᖃᖏᑦ ᐱᓕᕆᕝᕕᒻᒥ 

ᐋᓐᓂᐊᖅᑐᓕᕆᔨᒃᑯᓐᓂ ᐊᑐᖅᑕᐅᓕᖁᑉᓗᒍ. 

ᓯᕗᓕᐅᖅᑎᒻᒪᕆᒃ ᑕᒪᒃᑯᐊ ᐋᓐᓂᐊᖅᑕᐃᓕᒪᓂᕐᒧᑦ 

ᐊᒻᒪ ᖃᓄᐃᓐᖏᑦᓯᐊᓂᖅᓴᐅᓂᕐᒧᑦ. ᑖᓐᓇ ᐊᒥᓱᓂᒃ 

ᐱᕈᕈᑎᖃᖅᓯᒪᓪᓚᕆᒃᑐᒍᑦ ᐊᑕᐅᑦᓯᒃᑯᑦ 

ᐊᒃᓱᕈᓪᓚᕆᒃᓯᒪᔪᒍᑦ ᐊᓯᔾᔩᕈᒪᓪᓗᑕ ᖃᐅᑕᒫᑦ 

ᐱᕙᓪᓕᐊᕌᕐᔪᖃᑦᑕᓚᐅᖅᓯᒪᔪᒍᑦ. 

ᐊᓕᐊᓇᐃᓪᓚᕆᑦᑐᖅ ᐅᑎᕈᓐᓇᖅᓯᒪᓕᕋᕕᑦ 

ᕿᒪᕉᑎᓯᒪᐃᓐᓇᓚᐅᕋᓗᐊᖅᓱᑎᒃ ᓱᓂ 

ᐱᓕᕆᑦᓯᐊᑦᓴᐃᓐᓇᕋᕕᑦ ᑐᕇᓴ ᑯᓅᒃ. 

ᐅᐱᒋᓪᓚᕆᑦᑕᕋ ᑖᒻᓇ ᖁᕕᐊᓪᓚᕆᑉᐳᖓᓗ 

ᑕᒫᓃᖃᑕᐅᒐᕕᑦ. ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑐᓐᖓᓱᒋᔅᓯ. 

ᐃᖅᑲᐅᒪᕗᖓ ᐃᓚᐅᓐᖏᑦᑐᕈᓗᑕᐃᓐᓇᐅᒐᒪ 

ᕿᕐᓂᖅᑕᐃᑦ ᑕᖅᑭᑕᖃᖅᑎᓪᓗᒋᑦ ᒪᒥᐊᓇᕐᓗ 

ᐅᐸᒍᓐᓇᓚᐅᓐᖏᓐᓇᒪ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓪᓕᒪᖓᑦ, ᐳᓛᕆᐊᖅᓯᔪᓂᒃ ᐃᓕᓴᖅᓯᓂᖅ. ᒥᔅ 

ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. 

ᓇᖏᖅᓯᖃᑕᐅᒍᒪᓪᓗᖓᑦᑕᐅᖅ, ᐃᓛᒃ, 

ᐅᐱᒍᓱᒋᐊᖃᕐᒥᒐᒪ ᐊᕐᓇᐅᖃᑎᓐᓂᒃ ᐊᒻᒪ 

ᖃᐅᔨᒪᔭᒃᑲ ᑕᕝᕙᓃᒻᒪᑕ. ᐅᐱᒋᔪᒪᓪᓗᒋᑦ 

ᑕᕝᕗᖓᓗ ᑐᓐᖓᓱᑦᑎᐊᕆᔅᓯ ᐃᓪᓗᕐᔪᐊᔅᓯᕐᓄᑦ. 

ᑐᓐᖓᓱᖁᕙᔅᓯ.  
 

ᐅᓇ ᓯᕗᓪᓕᖅᐹᖅ ᐅᐱᒋᓪᓗᒍᓗ ᑐᓐᖓᓱᑦᑎᑦᑐᒍ 

ᓂᕕᐊᖅᓯᐊᖑᖃᑎᒋᖃᑦᑕᖅᓯᒪᔭᕋ ᐊᐃᒡᒐ ᓴᖑᔭ 

ᑲᖏᖅᑐᒑᐱᒻᒥ ᑭᒡᒐᑐᖅᑕᓐᓂᒃ. ᖁᔭᓐᓇᒦᒃ. . .  
 

>>ᐸᑦᑕᑐᖅᑐᑦ 
 

. . . ᑲᔪᓰᓐᓇᕋᕕᑦ. ᐊᒻᒪᓗᑦᑕᐅᖅ 

ᓂᕕᐊᖅᓯᐊᖑᖃᑎᒋᖃᑦᑕᖅᓯᒪᒻᒥᔭᕋ ᓄᓇᓕᓐᓄᑦ 

ᓇᒧᑐᐃᓐᓇᖅ ᓅᖃᑦᑕᖅᓯᒪᓂᑰᒐᑦᑕ ᑖᕙᓂ 

ᓂᕕᐊᖅᓯᐊᑯᓘᑎᓪᓗᖓ ᒪᒃᑯᔅᓯᕙᓪᓕᐊᑎᓪᓗᖓ 

ᑕᑉᐹᓐᖓᑦ ᐊᐅᓱᐃᑦᑐᒦᓐᖔᖅᑐᖅ 

ᓇᖏᖅᓯᖁᒋᓪᓗᒋᑦ ᐃᓕᓴᕆᔪᒪᓪᓗᒍ 

ᑐᓐᖓᓱᑦᑎᓪᓗᒍ ᒦᑲ. 

ᒪᐃᔭᐅᖃᑎᒋᖃᑦᑕᖅᓯᒪᒋᓪᓗᒍᓗ 

ᐱᓕᕆᖃᑎᒋᖃᑦᑕᖅᓯᒪᔭᕋ. ᑕᐃᔅᓱᒪᓂ 

ᓂᕕᐊᖅᓯᐊᑯᓘᓪᓗᓄᑦ ᐃᖅᑲᐃᕋᑖᖅᑐᖓ 

ᓯᒃᑲᖓᓴᕈᓘᔭᓗᐊᒧᑦ ᐊᒫᒪᑕᐅᑎᓂᑦ 

ᐃᓅᓱᑦᑐᓛᕌᓘᓕᖅᑐᓄᒃ ᓱᓇᐅᕝᕙ 

ᑲᑎᒪᔨᐊᓘᖃᑦᑕᓛᖅᑐᓄᒃ. 
 

>>ᐃᒡᓚᖅᑐᑦ 
 

ᑐᓐᖓᓱᒋᑦᑎᐊᕆᑦ. 
 

>>ᐸᑦᑕᑐᖅᑐᑦ 
 

ᐊᒻᒪᓗᑦᑕᐅᖅ, ᐃᓚᓐᓇᕆᔭᖅᑖᕆᓯᒪᒻᒥᔭᕋ ᕉᑕ 

ᓈᑕᓇᐃ, (ᑐᓵᔨᑎᒎᓕᖅᑐᖅ) ᐃᒃᐱᐊᕐᔪᖕᒥ 

(ᑐᓵᔨᑎᒎᕈᓐᓂᖅᑐᖅ ᕿᒧᔅᓯᕕᔾᔪᐊᕐᓂᒃᑯᑦ ᑕᐃᑰᓇ 

ᓄᓇᖅᑲᑎᒋᖃᑦᑕᖅᓯᒪᓪᓗᒍᓗ 

ᑐᓐᖓᓱᖁᒋᕙᒋᑦᑕᐅᖅ ᐅᐱᒋᓪᓗᑎᓪᓗ 

ᑲᔪᓯᑎᑦᑎᓯᒪᐃᓐᓇᕋᕕᑦ ᕿᒧᔅᓯᕐᔪᐊᕐᓂᕐᒧᑦ 

ᐱᓂᑭᓴᐅᑎᑎᓪᓗᒋᑦ ᑖᓐᓇ 

ᐊᐅᓚᑦᑎᔨᐅᓪᓚᕆᖃᑦᑕᖅᓯᒪᔪᖅ ᑖᒃᑯᐊᒃ ᐊᐃᒡᒐᒃᑯᒃ 

ᑲᖏᖅᑐᒑᐱᒻᒥᐅᑕᐃᓐᓇᐅᒻᒪᑎᒃ. 
 

ᐊᒻᒪᓗ ᓄᓇᖅᑲᑎᒋᖃᑦᑕᖅᓯᒪᒋᓪᓗᒍᑦᑕᐅᖅ 

ᐃᓕᓴᕆᔪᒪᓪᓗᒍ ᑐᓐᖓᓱᒃᑎᒍᒪᒻᒥᒪᔭ ᒫᑕ ᒪᓕᑭ 

ᐃᖃᓗᒻᒥᐅᖅ. ᐅᐱᒋᕙᒋᑦ. ᑐᓐᖓᓱᑦᑎᐊᕆᑦ.  

 

ᐊᒻᒪ ᐱᖃᓐᓇᕆᒻᒥᔭᕋᑦᑕᐅᖅ, 

ᐱᖃᓐᓇᕆᔭᖅᑖᕆᓯᒪᓪᓗᒍ ᑕᐃᔮᓐ ᓴᒻᒧᖅᑐᖅ. 

ᖁᔭᓐᓇᒦᒃ ᑕᑯᒐᒃᑭᑦ ᖁᕕᐊᑦᑐᖓ ᑐᓐᖓᓱᑦᑎᐊᕆᑦ 

ᑕᕝᕙᓂ ᑕᒫᓃᑎᓪᓗᑎᑦ. 

 

ᑭᖑᓪᓕᖅᐹᒥᓪᓗ ᐃᓕᓴᕆᔪᒪᒋᓪᓗᒍ 

ᓄᓇᒋᖃᑦᑕᖅᓯᒪᔭᓐᓂᑦᑕᐅᖅ ᑕᐃᑲᓂ ᒪᒃᑯᑦᑎᓪᓗᖓ 

ᓱᕈᓯᑯᓘᓚᐅᖅᓯᒪᔪᖅ ᐅᓪᓗᒥ ᑕᑉᐹᓐᖓᑦ 

ᖃᐅᓱᐃᑦᑐᒦᓐᖔᖅᓯᒪᔪᖅ ᒪᐃᕙᔅ ᒪᓂᖅ. 

ᐅᐱᒋᑦᑎᐊᖅᑲᒋᑦ ᑐᓐᖓᓱᑦᑎᐊᕆᑦ ᑕᒫᓃᓐᓂᓐᓂ 

ᐃᓪᓗᕐᔪᐊᕐᒥ. ᖁᔭᓐᓇᒦᒃ, ᐱᕕᖃᖅᑎᒃᑲᕕᓐᖓ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᐱᑦᑐᖓ ᐅᓪᓗᒥ ᓇᖏᖅᓯᔪᓐᓇᕋᒪ ᐊᒻᒪᓗ 

ᐃᓕᓴᖅᓯᔪᓐᓇᕋᒪ ᐊᓈᓇᒐ. ᑕᓗᕐᔪᐊᕐᒧᑦ 

ᑭᒡᒐᖅᑐᐃᔨ, ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᐊᓈᓇᒐᐅᓇ ᐊᑎ ᐱᑦᑎᐊᕐᓂᐊᖅᐳᓯ. 

 

>>ᐃᒡᓚᖅᑐᑦ 

 

ᐄ, ᖁᕕᐊᓱᒃᑐᖓ ᐊᓈᓇᒐ ᑕᒫᓃᑦᑐᓐᓇᕐᒪᑦ ᐊᒻᒪᓗ 

ᐊᓈᓇᒐ 11-12 ᐊᕐᕌᒎᓕᖅᑐᖅᑲᐃ ᐊᓈᓇᒐ 

ᓈᓚᖃᑦᑕᕋᒃᑯ ᑕᐃᔅᓱᒪᓂ, ᑕᕝᕙ ᐃᖅᑲᓇᐃᔭᖅᐳᖓ 

ᑕᕝᕙᓂ ᐊᒻᒪᓗ ᓄᓇᕗᒻᒥᐅᑦ ᐊᑏ ᐊᓈᓇᓯ 

ᓈᓚᖃᑦᑕᖅᓯᐅᒃ.  

 

ᐊᒻᒪᓗ ᐃᓕᓴᕆᔪᒪᒋᓪᓗᒍ ᐃᕐᓂᕋ ᑭᓕᐅᕋᓐᔅ, ᑖᓐᓇ 

ᐃᓕᓴᕆᓚᐅᖅᓯᒪᔭᕋᓗᐊᕋ.  

 

>>ᐸᑦᑕᑐᖅᑐᑦ 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2086 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᐊᖓᔪᖅᑳᖃᕐᕕᖕᒥ 

ᑐᔪᕐᒥᕕᖕᒥ ᐃᓐᖏᖅᑎᑦᑎᕙᓚᒃᑎᑦᑎᔪᒥᒃ ᑐᓴᕈᕕᑦ 

ᑕᐃᒪ ᐃᕐᓂᕋ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ 

ᐃᓕᓴᕆᔭᐅᕌᓂᒃᑑᒐᓗᐃᑦ ᐃᓕᑕᕆᔪᒪᒻᒥᒐᒃᑭᑦᑕᐅᖅ 

ᕼᐅᓪᒻ ᒪᒃᐸ, ᑲᖏᖅᓕᓂᕐᒥᐅᑕᖅ ᐊᒻᒪ ᑕᐃᔮᓐ 

ᓴᒻᒧᖅᑐᖅ, ᐊᕐᕕᐊᕐᒥᐅᑕᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐸᖕᓂᑑᕐᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᓴᖅᓯᖃᑦᑕᑎᓪᓗᒋᑦ 

ᐃᓕᓴᖅᓯᖃᑕᐅᒍᒪᒻᒥᒐᒪ ᐸᓐᓂᖅᑑᒥ ᑖᓐᓇ 

ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ 

ᑐᓴᐅᒪᖃᑎᒌᑦᑎᑦᑎᔨ, ᐃᒪᓕ ᐊᐃᒧ ᐋᑯᓗᔾᔪᒃ. 

ᑕᕝᕙᓃᑦᑐᑯᓘᒻᒪᑦ ᑐᓐᖓᓱᒋᑦ. ᐊᒻᒪᓗ 

ᐃᓕᓴᕆᒋᓪᓗᒍ ᓴᓂᐊᓃᑦᑐᖅ. ᑐᓐᖓᓱᑦᑎᐊᕆᔅᓯᒃ. 

 

ᐊᒻᒪᓗ ᑖᒃᑯᐊ ᐃᓚᖏᑦ ᐊᑯᓂᐊᓗᒃ 

ᑕᐃᒪᐃᑦᑐᓕᕆᓯᒪᒻᒪᑕ ᑐᕇᓴ ᐃᓕᓴᕆᓪᓗᒍ ᐊᒻᒪ 

ᐊᐃᒡᒐ ᐃᓪᓗᑯᓗᒐ. ᑐᓐᖓᓱᑦᑎᐊᕆᔅᓯ ᑕᕝᕙᓂ.  

 

ᐊᒻᒪᓗᑦᑕᐅᖅ ᐃᓕᓴᖅᓯᒍᒪᒻᒥᒐᒪ ᑕᐅᕙᓂ ᐊᕐᕌᓂ 

ᐃᓚᒋᔭᐅᒍᓐᓇᔪᒐᒪ ᑕᒫᓂ 

ᓄᓇᖃᐅᓕᖅᑐᐃᑦ ᓱᑎᒋᖃᖅᓯᑦᑎᖃᑦᑕᖅᑐᐃᑦ 

ᑕᖅᑭᐅᑎᓪᓗᒍ ᕖᕝᕗᐊᕆᒥ ᑐᓐᖓᓱᑦᑎᐊᕆᔅᓯ. ᒥᔅᑕ 

ᕙᐃᑦ ᐃᓕᓴᕆᑦᑎᐊᖅᑲᒋᑦ, ᓄᓕᐊᑯᓗᐊ ᔫᐋᓐ ᕙᐃᑦ 

ᐃᖅᑲᓇᐃᔭᖃᑎᒋᖃᑦᑕᖅᓯᒪᓪᓗᒍ ᐊᔅᓱᐊᓗᒃ 

ᖁᔭᒋᓯᒪᒐᒃᑯ ᓄᓕᐊᖓ ᑕᕝᕙᓃᓐᖏᑦᑑᒐᓗᐊᖅ 

ᑭᓯᐊᓂ ᑐᓐᖓᓱᑦᑎᐊᕆᔅᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓐᖓᓱᒋᔅᓯ. ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᐃᓕᓴᕆᒻᒥᖕᒪᖓ 

ᓄᓇᑦᑎᓐᓂᓐᖔᓐᖏᑦᑑᒐᓗᐊᖅ ᑭᓯᐊᓂ 

ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕋ ᑕᒫᓃᑦᑐᖅ ᒦᑲ 

ᑭᒍᑦᑕᖅ. ᐃᑲᔪᖅᓯᒪᓪᓚᕆᒃᑲᕕᒃ ᓄᓇᔅᓯᖕᓄᑦ 

ᓄᓇᕗᒻᒧᓪᓗ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕋ 

ᒪᐃᔭᐅᑎᓪᓗᑕ. ᐊᒻᒪᓗ ᐅᖅᑯᕐᒥᐅᑦ 

ᒪᐃᔫᔪᐃᓐᓇᐅᓚᐅᖅᓯᒪᒐᑦᑕ.  

 

ᐊᕐᓇᐅᓪᓗᓂ ᒪᐃᔭᖑᓪᓗᓂ 

ᖁᕕᐊᓇᖃᑦᑕᓚᐅᖅᓯᒪᔪᖅ ᐊᕐᓇᐅᑎᖃᖅᖢᓂ.  

ᐊᒻᒪᓗ ᐊᑭᓕᖅᓱᖅᑕᐅᓐᖏᑦᑐᓂᑦ ᐊᒪᐅᑎᒥᒃ 

ᑕᐃᔭᐅᔪᒥᒃ ᐱᒋᐊᖅᑎᑦᑎᓚᐅᖅᓯᒪᒐᑦᑕ. 

ᐃᓕᓴᕆᔪᒪᓪᓗᒋᑦ ᑕᐃᒃᑯᐊ ᓄᓇᓕᖕᒥᐅᓕᒫᑦ 

ᖁᔭᓐᓇᒦᖅᖢᒋᓪᓗ ᑕᐃᒃᑯᐊ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐃᑲᔪᖃᑦᑕᖅᑐᑦ 

ᓄᓇᒥᖕᓂᒃ. ᐊᒻᒪᓗ ᑕᒪᒃᑯᐊ ᑲᑐᔾᔨᖃᑎᒌᑦ ᐊᑏ 

ᐊᒃᓱᕈᐃᓐᓇᕆᔅᓯ ᑕᒪᒃᑯᐊ ᐊᖏᔫᓲᖑᖕᒪᑕ. 

ᒐᕙᒪᒃᑯᓪᓗ ᐱᓕᕆᔪᓐᓇᓐᖏᑦᑕᖏᓐᓂᒃ 

ᐱᓕᕆᖃᑦᑕᕋᖦᓯ.  

 

ᒦᑲ ᐊᒻᒪᓗ ᐃᓚᖏᑦ ᐊᒪᐅᑎᓃᑦᑐᑦ ᐊᒻᒪᓗ 

ᑕᐃᒃᑯᐊ ᑕᕝᕙᓃᖃᑎᒋᔭᕗᑦ ᐅᓪᓗᒥ 

ᖁᔭᓐᓇᒦᕐᔪᐊᖅ ᐃᑲᔪᖅᓯᒪᒐᔅᓯ ᓄᓇᕗᒻᒥᐅᓂᒃ. 

ᓄᓇᕗᑦ ᐱᐅᓂᖅᓴᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2087 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᒡᒍᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑐᓐᖓᓱᒃᑎᑦᑐᒪᒻᒥᒐᒃᑭᑦᑕᐅᖅ ᑖᒃᑯᐊ 

ᕿᕐᓂᖅᑕᓄᑦ ᐱᖅᑯᓯᖏᓐᓂᒃ ᑲᑐᔾᔨᔨ. 

ᑐᓐᖓᓱᑦᑎᐊᕆᑦᑎ.  

 

ᐊᒻᒪ ᑎᒡᓕᒃᑕᐅᓯᒪᔪᖅ ᐃᖃᓗᖕᒥᐅᓄᑦ ᒫᑕ ᒪᓕᑭ. 

 

>>ᐃᒡᓚᖅᑐᑦ 

 

ᐊᒻᒪ ᑕᕝᕙᓂᓐᖏᒃᑲᓗᐊᖅᑎᓪᓗᒋᑦᑕᐅᖅ ᓗᐃᓴ 

ᑭᑉᓯᒐᖅ ᐊᒻᒪ ᓘᓯ ᑲᑉᐱᐊᓇᖅ, 

ᑐᓐᖓᓱᒃᑎᑕᐅᖁᒋᕚᒃᑲᒃ ᐱᓕᕆᖃᑦᑕᐃᓐᓇᕐᒥᖕᒪᑎᒃ 

ᑕᖃᓱᐃᑦᑑᓪᓗᑎᒡᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᖓ 5. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ ᑭᖑᓪᓕᖅᐹᖅ ᑐᓐᖓᓱᒃᐳᓯᑦᑐᖅ 

ᑕᐃᒪ ᑕᕝᕗᖓ. ᖁᔭᓐᓇᒦᒡᓗ ᐱᔨᑦᑎᑦᑎᐊᖃᑦᑕᕋᔅᓯ 

ᓄᓇᔅᓯᖕᓄᑦ.  

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᓈᓴᐅᑎᓕᒃ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 339 - 6(2): ᐃᓱᒫᓘᑎᖃᓐᓂᖅ 

ᐋᓐᓂᐊᖅᑐᓕᕆᔨᑦ ᐱᔨᑦᑎᕈᑎᖏᓄᑦ 

(ᖂᕿᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒍᑦ 

ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᓐᓂᒃ 

ᓇᓗᓇᐃᖅᓯᖅᑲᐅᒐᒪ ᐅᖃᐅᓯᕆᔭᐅᖃᑦᑕᖅᓯᒪᔪᑦ 

ᓂᕈᐊᖅᑎᓄᑦ.  

 

ᖁᕐᓗᖅᑐᕐᒥᐅᓄᓪᓗ ᐅᖃᐅᓯᕆᔭᐅᓚᐅᕆᓪᓗᓂ 

ᐋᓐᓂᐊᕕᓕᐊᖅᑐᑦ ᖃᖓᑦᑕᐅᓯᖅᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ.  
 

ᐅᖃᖅᑏ, ᑖᓐᓇ ᒥᓂᔅᑕᖃᐃ 

ᓇᓗᓇᐃᔭᐃᒃᑲᓐᓂᕈᓐᓇᖅᐹ ᖃᖓ ᑕᒪᓐᓇ 

ᕿᒥᕐᕈᓇᖕᓂᖅ ᑲᔪᓯᓂᐊᕐᒪᖔᖓ ᐊᒻᒪ ᖃᖓ 

ᐱᔭᕇᖅᑕᐅᓂᐊᕐᒪᖔᑦ? ᐊᒻᒪᓗ ᖃᖓ 

ᐊᓯᔾᔨᖅᑕᐅᓂᐊᕐᒪᖔᑦ ᐋᓐᓂᐊᕕᓕᐊᖅᑐᑦ 

ᖃᖓᑦᑕᐅᓯᖅᑕᐅᖃᑦᑕᕐᓂᖏᑦᑕ ᒥᒃᓵᓅᖓᔪᖅ? 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ 

ᒪᐃᓐ. 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓱᕐᒪᑦ. 

ᑕᒪᓐᓇ ᐊᐅᓪᓛᖅᑕᑦᑐᓕᕆᓂᖅ 

ᑕᑯᔭᐅᔭᕆᐊᓖᓂᓛᒃ, (ᑐᓵᔨᑎᒎᓕᖅᑐᖅ) 

ᐊᐅᓪᓚᖅᑐᓕᕆᔨᒃᑯᑦ ᐋᓐᓂᐊᕐᕕᓕᐊᖅᑐᓄᑦ, 

(ᑐᓵᔨᑎᒎᕈᓐᓃᖅᑐᖅ) ᐋᖅᑭᒋᐊᕈᑎᒃᓴᐅᓇᔭᖅᑐᓂᒃ 

ᕿᓃᓐᓇᐅᔭᖅᐳᒍᑦ ᐊᒻᒪ ᐊᒃᓱᕈᐃᓐᓇᐅᔭᖅᐳᑦ 

ᐃᖅᑲᓇᐃᔭᖅᑎᖁᑎᒋᔭᕗᑦ ᑕᒪᑐᒪᑉ ᒥᒃᓵᓄᑦ. ᑖᓐᓇ 

ᐊᑐᐊᒐᖅ (ᑐᓵᔨᑎᒎᓕᖅᑐᖅ) ᐊᐅᓪᓚᖅᑐᓕᕆᔨᒃᑯᑦ 

ᐋᓐᓂᐊᕐᕕᓕᐊᖅᑐᓄᑦ, (ᑐᓵᔨᑎᒎᕈᓐᓃᖅᑐᖅ) 

ᑐᕌᖓᔪᖅ ᕿᒥᕐᕈᔭᐅᓂᖓ ᒫᓐᓇ ᐊᐅᓪᓛᖅᑐᖅ. 

ᖃᓄᖅᑑᖃᑎᖃᖅᖢᑕ, ᐃᓛᒃ, 

ᑐᓴᕆᐊᕐᕕᒋᖦᖢᑎᒍᓪᓗ ᒫᓐᓇ ᓄᓇᕗᑦ ᑐᓐᖓᕕᒃᑯᑦ, 

ᑖᓐᓇ ᓄᓇᕗᑦ ᐊᖏᕈᑖ, (ᑐᓵᔨᑎᒎᓕᖅᑐᖅ) 

ᐊᕕᑐᖅᓯᒪᓂᖓ (ᑐᓵᔨᑎᒎᕈᓐᓂᖅᑐᖅ) 32 

ᒪᓕᖦᖢᒍ, ᖃᑯᒍ ᑕᒪᓐᓇ ᕿᒥᕐᕈᔭᐅᓂᖓ 

ᐃᓱᓕᓐᓂᐊᕐᒪᖔᑦ ᒫᓐᓇ ᐅᖃᕐᓂᖅ 

ᐊᔪᖅᑐᖓᐅᒐᓗᐊᖅ. ᑭᓯᐊᓂ, ᑖᓐᓇ ᒫᓐᓇ 

ᐱᓕᕆᐊᖑᓂᖓ ᑕᒪᓂ ᖃᑯᒍ 

ᐱᐊᓂᒡᕕᒃᓴᖃᕐᓂᐊᕐᒪᖔᖅ 

ᖃᐅᔨᒪᓐᖏᑦᑐᖓᐅᒐᓗᐊᖅ. ᑭᓯᐊᓂ, ᑭᖑᓂᐊᒍᑦ 

ᐊᑐᐊᒐᖅ ᓄᑖᖅ ᐊᖏᖅᑕᐅᓚᐅᖅᑳᕐᓗᓂ 

(ᑐᓵᔨᑎᒎᓕᖅᑐᖅ) ᐊᐅᓚᑦᑎᔩᑦ ᑲᑎᒪᔨᖏᑎᒍᑦ 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᑕᐅᓚᐅᖅᑳᕐᓗᓂ 

ᐊᑐᓕᖅᑎᑕᐅᒋᐊᕋᔭᕐᒪᑦ 

ᐋᖅᑭᒋᐊᕈᑕᐅᒍᒫᖅᑑᒐᓗᐊᖅ ᕿᒥᕐᕈᓂᖅ 

ᐱᐊᓂᒃᓯᒪᓕᒃᐸᑦ ᐊᖏᖅᑕᐅᕌᓂᒃᐸᓪᓗ ᐊᑐᐊᒐᖅ 

ᓄᑖᖅ. ᒪ’ᓇ, ᐅᖃᖅᑎᑦᓯᔩ. 
 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 
 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᑖᓐᓇ ᑭᐅᒐᕕᑦ. ᐅᖃᖅᑏ, 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2088 

ᓂᕈᐊᖅᑎᒃᑲᐃᒃᑯᐊ ᐊᑲᖅᓴᓐᖏᑦᑐᕐᔪᐊᒻᒪᕆᐊᓘᖕᒪᑕ 

ᒫᓐᓇ ᖃᖓᑦᑕᐅᓯᖅᑕᐅᖃᑦᑕᕐᓂᖏᑦᑕ ᒥᒃᓵᓄᑦ 

ᐊᒻᒪᓗ ᐋᖅᑭᒃᑕᐅᓰᓕᖅᖢᑎᒃ. ᑭᓱᓂᒃ ᑕᖏᓕᖕᓂᒃ 

ᓴᖅᑭᑦᑐᖃᖃᑦᑕᓐᖏᒻᒪᑦ ᕙᐃᔅᕗᒃ-ᑯᑦ 

ᐊᓯᖏᑦᑎᒍᓪᓗ ᑭᓯᐊᓂ ᑐᓴᖅᑕᐅᔭᕆᐊᓖᑦ.  

 

ᑖᓐᓇ ᐊᐱᕆᔪᒪᔭᕋ ᖃᓄᖅ ᑕᐃᒃᑯᐊ ᑕᖅᑳᓃᑦᑐᑦ 

ᐃᓱᒫᓘᑎᒋᔭᒥᖕᓂᒃ ᓇᒧᑦ ᐅᖃᐅᓯᖃᕈᓐᓇᖅᐸᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐊᑐᐊᒐᖅ 

ᕿᒥᕐᕈᔭᐅᓂᖏᑦ ᐱᓪᓗᒋᑦ ᒫᓐᓇ ᐊᒃᑐᖅᑕᐅᔪᑦ 

ᑕᐃᒃᑯᐊ ᐅᖃᓪᓚᖃᑎᒋᔭᕗᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ ᑕᖅᑳᓂᓗ ᖃᐅᔨᓴᐃᓂᖅ 

ᐊᐱᖅᑯᑏᓪᓗ ᑕᒪᒃᑯᐊ ᓴᖅᑭᔅᓯᒪᔪᑦ ᑐᓐᖓᕕᒃᑯᓪᓗ 

ᐅᖃᓪᓚᖃᑎᒋᓪᓗᑎᒃᑯᑦ ᒫᓐᓇ. ᓇᓗᔪᖓ ᑕᖅᑲᒃᑯᐊ 

ᓇᒧᑦ ᐅᖄᓚᖃᑦᑕᕈᓐᓇᕐᒪᖔᑦ. ᑭᓯᐊᓂ ᖃᐅᔨᒍᒪ 

ᑖᓐᓇ ᑐᓴᒃᑲᕐᓂᐊᖅᑕᕋ.  

 

ᐅᖃᒃᑲᓐᓂᕈᒪᑐᐃᓐᓇᖅᖢᖓ ᒫᓐᓇ 

ᐅᑕᖅᑭᓐᖏᑦᑐᒍᑦ ᐱᔭᕇᖅᑕᐅᕕᒃᓴᖓᓂᒃ ᐊᑐᐊᒐᐅᑉ 

ᕿᒥᕐᕈᓇᒃᑕᐅᓂᖓ. ᐊᕐᕌᓂ ᐊᑐᕈᒫᕐᓂᐊᖅᑐᑦ 

ᑕᑯᒍᑦᑎᒃᑯᑦ 31-ᓂᒃ ᐃᖅᑲᓇᐃᔭᖅᑎᖃᓚᐅᖅᑐᑦ 

ᖃᖓᑦᑕᐅᓯᖅᓯᔨᐅᔪᓂᒃ ᓄᓇᕗᓕᒫᒥ. ᑕᐃᒪᓐᓇ 

ᐋᖅᑭᒃᓯᓚᐅᖅᓯᒪᕗᑦ, ᐊᒻᒪᓗ ᖁᔭᓐᓇᒦᒃ ᑖᒃᑯᐊ 

ᒪᓕᒐᓕᐅᖅᑏᑦ ᐃᑲᔪᖃᑦᑕᕐᒪᑕ. ᐊᑐᕈᒫᕐᓂᐊᖅᑐᑦ 

ᐊᕐᕌᓂ ᐊᖏᖅᑕᐅᖕᒪᑦ ᑕᐃᒪ ᐃᖅᑲᓇᐃᔮᑦ ᓄᑖᑦ 

ᐊᖏᖅᑕᐅᖃᓯᐅᔾᔭᐅᓚᐅᖅᐳᑦ. 

ᐊᒻᒪᓗ ᒪᒥᐊᓇᖅᑐᖅ ᑖᒃᑯᐊ ᐃᖅᑲᓇᐃᔮᑦ 31-

ᖑᑎᓪᓗᒍ ᐅᓄᓐᖏᑦᑐᑯᓗᐃᑦ ᐃᓐᓄᒃᑕᐅᓯᒪᔪᑦ. 

ᐊᒻᒪᓗ ᑕᐃᒪᐃᔾᔪᑎᖃᖅᖢᓂ ᑭᖑᕙᖅᓯᒪᔪᕐᓛᓘᖕᒪᑕ 

ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᐊᕆᔭᕆᐊᖃᖅᑕᒥᓂᒃ ᐱᓕᕆᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐅᖃᖅᑲᐅᒐᒪ ᑕᐃᒃᑯᐊ 

ᐃᓱᒫᓘᑎᓖᑦ ᑕᒪᒃᑯᓄᖓ ᒥᒃᓵᓅᖓᔪᑦ 

ᓂᕈᐊᖅᑎᒃᑲ, ᐊᑏ, ᐅᖃᐱᓗᒡᕕᖕᒧᑦ 

ᐅᖃᓗᖃᑦᑕᕐᓕᑦ. ᑕᐃᓐᓇ ᑎᑎᕋᕐᕕᒃ 

ᐃᑲᔪᖅᑐᒃᓴᒫᖑᓪᓗᑎᒃ ᓴᖅᑭᔮᖅᑎᑕᐅᓯᒪᖕᒪᑕ.  

 

ᐊᒻᒪᓗ ᒪᒥᐊᓇᖅᑐᖅ 

ᐅᓗᕆᐊᓇᖅᑐᒦᑦᑐᖃᓕᖅᑎᓪᓗᒍ ᑖᓐᓇ 

ᐅᕝᕙᓘᓐᓃᑦ ᐃᓚᖏᑦ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦ 

ᐅᓇᑖᓅᖅᓯᒪᓕᖅᑎᓪᓗᒋᑦ ᐅᖄᓚᒐᓗᐊᖅᖢᑎᒃ 

ᑭᐅᔭᐅᖃᑦᑕᓐᖏᒻᒪᑕ. ᐊᑏ ᐅᖄᓚᖃᑦᑕᕐᓕᑦ 

ᐅᖃᐱᓗᒡᕕᖕᒧᑦ.  

 

ᓇᒧᓪᓕ ᑕᐃᒪ ᐅᖃᐱᓘᑎᖃᕈᓐᓇᖅᐸᑦ ᑕᐃᒃᑯᐊ 

ᐊᑲᖅᓴᓐᖏᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᖃᓄᖅᑑᕈᑎᒃᓴᓕᐊᖓ. 

ᐃᒪᐃᓕᖓᓂᐊᖅᑐᖔᓚᓐᖏᓚᐅᑲᓐᓂᐊᖅᑐᖓ 

ᑖᓐᓇ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2089 

ᐊᐱᖅᑯᑎᒋᔭᐃᑦ ᐱᔾᔪᑎᒋᓪᓗᒍ. ᐊᑏ, 

ᐅᖃᓪᓚᖃᑎᒋᖃᑦᑕᕐᓂᐊᖅᐸᓯᐅᒃ ᒫᓐᓇ 

ᐅᖄᓚᕕᒃᓴᐃᑦ ᑕᒪᒃᑯᐊᖑᖕᒪᑕ. ᓄᓇᓕᖕᓂ ᐅᑯᐊ 

ᑭᒡᒐᖅᑐᐃᔩᑦ ᐊᖅᑯᑎᒋᔭᐅᔪᓐᓇᖅᑐᑦ ᐅᖃᐱᓗᒡᕕᐅᑉ 

ᑕᐃᓐᓇ ᐅᖄᓚᕕᐅᒍᓐᓇᖅᑐᖅ 

ᐃᖅᑲᓇᐃᔭᖅᑐᖅᑐᐊᔾᔨᐊᒻᒪᕆᐊᓘᖕᒪᑦ 855-438-

3003 ᑕᐃᒪ ᐊᑏ ᓄᓇᕗᒻᒥᐅᑦ 

ᐃᖢᐊᓐᖏᑦᑐᒦᓕᕐᒥᒍᔅᓯ ᐅᖃᐱᓘᑎᒃᓴᖃᕈᔅᓯ 

ᐃᓱᒫᓘᑎᖃᕈᔅᓯᓘᓐᓃᑦ ᑕᕝᕗᖓ 

ᐅᖃᓗᖃᑦᑕᕐᓂᐊᖅᐳᓯ. 

 

ᑕᐃᒃᑯᐊ ᐱᔨᑦᑎᕈᑏᑦ ᓄᓇᓕᖕᓂ ᐃᓕᓴᕆᓯᒪᔭᕗᑦ 

ᐃᑲᕐᕋᑦ ᐃᖅᑲᓇᐃᔭᕐᓇᐅᑉ ᐃᑲᕐᕋᖏᑦ 

ᖄᖏᖅᑎᓪᓗᒋᑦ ᒫᓐᓇ ᓄᓇᕗᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓂᒃ ᐃᖅᑲᓇᐃᔭᖃᑎᖃᖅᑐᒍᑦ 

ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐱᔾᔪᑎᒋᓪᓗᒋᑦ 

ᐃᖅᑲᓇᐃᔭᖅᑏᑦ ᐃᑲᕐᕋᖏᑦᑕ ᐅᖓᑖᓄᑦ 

ᖃᓄᐃᓕᖓᖕᒪᖔᑦ. ᐊᒻᒪᓘᓐᓃᑦ ᐃᑲᕐᕋᑦ 5-

ᒨᖅᓰᖃᑦᑕᕋᓗᐊᕐᒪᑕ ᐃᒻᒪᖄ ᐅᖓᑖᓄᖔᖅ 

ᒪᑐᐃᖓᖃᑦᑕᕐᒪᑕ ᐱᔨᑦᑎᕈᑏᑦ ᑕᒪᒃᑯᐊ 

ᐊᑐᐃᓐᓇᐅᓂᖅᓴᐅᓕᕋᔭᖅᑐᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 340 - 6(2): ᐱᓕᕆᐋᖑᓯᒪᔪᑦ 

ᐊᐅᓚᑕᖏᓪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᖓᑕ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ 

ᑖᒃᑯᐊ ᒥᓂᔅᑕ ᑲᒪᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ.  

ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒫᓐᓇᕋᑖᖑᓚᐅᖅᑐᖅ ᓴᖅᑭᑦᑎᓚᐅᕐᒪᑕ 

ᑐᓴᖅᑎᑦᑎᔾᔪᑎᒥᒃ. ᓇᓗᓇᐃᖅᓯᓪᓗᑎᒃ ᑕᐃᒃᑯᐊ 

ᐃᑯᒻᒪᖅᑯᑎᓂᒃ ᐊᑐᖃᑦᑕᖅᑐᓂᒃ ᐱᔨᔅᓯᕈᑏᑦ ᑖᒃᑯᐊ 

ᐃᑯᒪᔪᐃᓐᓇᐅᓕᕐᒪᑕ ᐊᔪᕈᓐᓂᖅᑐᐃᓐᓇᐅᖕᒪᑕ 

ᖃᕋᓴᐅᔭᒃᑯᑦ ᐃᓵᖅᑕᐅᓚᐅᖅᑎᓪᓗᒋᑦ, 

ᑐᓴᕈᒥᓇᖅᑑᒐᓗᐊᖅ. ᑭᓯᐊᓂᓕ, ᑕᒪᒃᑯᐊ 

ᑐᓴᖅᑎᑦᑎᓚᐅᕐᒥᖕᒪᑕ ᑯᐊᐳᕇᓴᓐ-ᒃᑯᒡᒎᖅ 

ᐃᒪᐃᓕᐅᖅᑐᑦ, ᒫᓐᓇᐅᔪᖅ ᑎᑎᕋᕈᓐᓇᓐᖏᒻᒪᑕ 

ᑎᑎᖅᑲᓂᒡᓗ ᐊᐅᓪᓚᖅᑎᑦᑎᔪᓐᓇᓐᖏᒻᒪᑕ 

ᔮᓐᓄᐊᕆ 2023-ᒥ ᐊᑭᓕᒃᓴᐅᔪᓂᒃ. 

 

ᐃᒪᓐᓇᐃᒐᔪᒻᒪᑦ, ᖁᓪᓕᒃᑯᑦ ᑖᒃᑯᐊ 

ᐊᑭᓕᖅᓱᐃᑎᑦᑎᖃᑦᑕᕐᒪᑕ ᑭᖑᕙᖅᑐᓄᑦ 1.5%-ᒥᒃ 

ᖄᒃᑲᓐᓂᐊᒍᑦ ᐃᓚᒍᑕᖓᑕ ᑕᒪᒃᑯᓄᖓ 

ᐃᑯᒻᒪᖅᑯᑎᒃᑦ ᐊᑐᖅᑎᐅᔪᑦ 

ᐊᑭᓕᖅᓱᐃᓐᖏᑦᑕᕌᖓᑦᑕ ᐅᓪᓗᖅ ᑕᐃᓐᓇ 

ᖄᖏᕌᖓᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, 

ᒪᒥᐊᓇᖅ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒪᓐᓇ 

ᖄᒃᑲᓐᓂᐊᒍᑦ 

ᐊᑭᓕᖅᓱᓐᖏᑲᐃᓐᓇᖅᑎᑕᐅᔪᓐᓇᕐᒪᖔᑕ 

ᖃᕋᓴᐅᔭᒃᑯᑦ ᐃᓵᖅᑕᐅᓚᐅᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ, ᒥᓂᔅᑕᕆᔭᐅᔪᖅ ᖁᓪᓕᒃᑯᓐᓄᑦ. 
 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ 

ᐸᖁᓇᐅᑎᖃᕐᒪᑦ ᑖᒃᑯᓂᖓ. 

ᐊᑭᓕᖅᓱᐃᔾᔪᑎᐅᖃᑦᑕᖅᑐᓂᒃ 

ᐊᑭᑦᑐᕆᐊᕈᑎᒋᔭᖏᓐᓂᒃ ᑕᐃᑲᓂ ᑯᐊᐳᕇᓴᓐ-ᒃᑯᑦ. 

ᑖᒃᑯᐊ ᑯᐊᐳᕇᓴᓐ-ᒃᑯᑦ ᐊᑐᓂ ᐊᑭᓕᒃᓴᕆᔭᐅᔪᖅ 

ᒫᓐᓇᐅᔪᖅ ᑕᐃᒃᑯᐊ ᑕᐃᒪᓐᓇ ᖄᒃᑲᓐᓂᐊᒍᑦ 

ᐊᑭᓕᖅᓱᐃᖃᑦᑕᕐᓂᖅ ᑭᖑᕙᖅᓯᒪᔪᓄᑦ ᑖᒃᑯᐊ 

ᓴᖅᑭᑕᐅᓯᒪᔪᑦ ᐊᑭᓕᒃᓴᖏᑦ ᑕᒪᒃᑯᐊ 

ᐊᑭᓕᖅᑕᐅᖁᓪᓗᒋᑦ. ᐊᒻᒪ ᐊᑐᓂ 

ᕿᒥᕐᕈᓇᒃᑕᐅᔪᓐᓇᖅᑐᑦ ᐊᑭᓕᒃᓴᕆᔭᐅᔪᑦ. 

ᑕᐃᒃᑯᐊᓗ ᐊᑭᓕᒃᓴᖃᖅᑐᑦ ᐃᑯᒻᒪᖅᑯᑎᓄᑦ 

ᑐᓴᖅᑎᑦᑎᖃᑦᑕᖁᓪᓗᒋᑦ ᐱᔨᔅᓯᕐᕕᖓᓄᑦ 

ᐊᑭᓕᖅᓱᐃᕕᐅᖃᑦᑕᖅᑐᑦ. ᑖᒃᑯᐊ 

ᐊᑭᓕᖅᑕᐅᖁᓇᒋᑦ ᕿᑐᕐᖏᐅᕈᑎᒋᔭᖏᑦ 

ᐊᑭᓕᒃᓴᖏᑕ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᓯᕗᓪᓕᖅᐹᒥᒃ 

ᐊᐱᖅᑯᑏᑦ, ᒥᔅᑕ ᓴᒻᒧᖅᑐᖅ. 
 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᑐᓴᖅᓯᒪᒐᒪ ᐃᓱᒫᓘᑎᓂᒃ 

ᑲᖏᖅᖠᓂᕐᒥᐅᑕᕐᓂᑦ ᐅᓄᑲᓪᓚᑦᑐᓂᒃ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2090 

ᖁᓪᓕᒃᑯᒡᒎᖅ ᒫᓐᓇ ᑭᖑᕙᐃᓐᓇᖃᑦᑕᕐᒪᑕ 

ᐊᐅᓪᓚᖅᑎᑦᑎᑎᓪᓗᒋᑦ ᐊᑭᓕᔅᓴᕆᔭᐅᔪᓂᒃ 

ᐃᑯᒻᒪᖅᑯᑎᓄᑦ. ᐅᓄᖅᑐᐃᓱᖅᖢᑎᒃ ᐊᑭᓕᒃᓴᐃᑦ 

ᑎᑭᖃᑦᑕᖅᑐᑦ ᑭᖑᕙᖅᓯᒪᓕᖅᑎᓪᓗᒋᑦ ᐅᓪᓗ 

ᐊᑭᓕᕐᕕᔅᓴᖓ. ᑕᐃᒪᓐᓇᐃᑎᓪᓗᒍ 

ᐃᓚᐃᓈᕆᖃᑦᑕᕐᒪᑕ ᖄᒃᑲᓐᓂᐊᒍᑦ ᐊᑭᓕᖅᓯᓂᕐᒥᒃ 

ᕿᑐᕐᖏᐅᑎᑕᐅᓕᖃᑦᑕᕐᒪᑕ ᐊᑭᓕᒃᓴᐃᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᖁᓪᓕᒃᑯᑦ ᖃᓄᐃᓕᐅᓕᕐᒪᖔᑕ 

ᑖᔅᓱᒧᖓ ᑭᐅᓇᓱᒡᓗᑎᒃ ᐃᓱᒫᓘᑎᒋᔭᐅᔪᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᖁᓪᓕᒃᑯᓐᓄᑦ ᑲᒪᔪᖅ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ 

ᑖᒃᑯᐊᓕ ᓴᖅᑭᒻᒪᒍ ᐃᓱᒫᓘᑎᐅᔪᖅ. ᑖᓐᓇ 

ᑐᓴᕆᐅᑦᑎᐊᖅᑕᕋ ᓯᕗᓪᓕᖅᐹᑦᑎᐊᒥᒃ ᑐᓴᖅᑐᖓ 

ᑖᒃᑯᐊ ᐊᐅᓪᓚᖅᑎᑕᐅᖃᑦᑕᕐᒪᑕᒎᖅ 

ᐊᑭᓕᒃᓴᕆᔭᐅᔪᑦ ᑭᖑᕙᖅᖢᑎᒃ ᐅᓪᓗᖅ ᑕᐃᓐᓇ 

ᐊᑭᓕᖅᑕᐅᕕᒃᓴᖓ ᑭᖑᕙᖅᓯᒪᓕᖅᑎᓪᓗᒍ. ᑖᓐᓇ 

ᐊᖏᕈᓐᓇᖅᑐᖓ ᑖᒃᑯᐊ ᕿᒥᕐᕈᓇᓐᓂᐊᕋᒃᑭᑦ 

ᐱᔪᓐᓇᖅᓯᑐᐊᕈᒪ ᑯᐊᐳᕇᓴᓐᑯᓐᓄᑦ 

ᐃᑯᒻᒪᖅᑯᓯᕆᓂᕐᒧᑦ ᐆᒻᒪᖅᑯᓯᕆᓂᕐᒧᑦ ᖃᓄᖅ 

ᐊᑯᓚᐃᑦᑎᒋᔪᒃᑯᑦ ᑕᐃᒪᓐᓇᐃᓕᐅᖃᑦᑕᕐᒪᑦ. ᑭᓯᐊᓂ 

ᐊᖏᖅᐳᖓ ᑭᐅᓛᕐᓂᐊᕐᓂᕋᓪᓗᒍ ᑖᓐᓇ 

ᑲᑎᒪᔨᐅᖃᑕᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑐᒡᓕᐊ 

ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᑭᐅᒐᕕᑦ. ᐊᒻᒪᓗᑦᑕᐅᖅ 

ᐃᓱᒫᓘᑎᖃᕐᒥᒐᒪ ᖃᕋᓴᐅᔭᒃᑯᑦ 

ᐃᓵᖅᑕᐅᕋᑖᓚᐅᖅᓯᒪᓂᖓᓂᒃ ᑕᐃᒃᑯᐊ 

ᐊᑭᓕᒃᓴᖃᖅᑐᑦ ᑐᓴᒐᒃᓴᖁᑎᖏᑦ ᐊᑐᖅᑎᐅᔪᑦ. 

ᐃᓱᒫᓘᑎᖃᓕᕋᒪ ᐊᑭᓕᔅᓴᕈᓐᓇᐅᑎᓂᒃ ᑕᒪᒃᑯᐊ 

ᐊᐅᑦᑕᔫᑦ ᐱᔭᐅᓐᓂᕐᒪᖔᑕ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᐃᒪᐃᑦᑐᓂᒃ 

ᐊᑭᓕᔅᓴᖅᑖᕈᓐᓇᐅᑎᖏᓐᓂᒃ ᐊᑐᖅᑎᐅᔪᑦ 

ᐃᓯᖅᑕᐅᓐᓂᖏᒃᑲᓗᐊᕐᒪᖔᑕ ᑐᓴᒐᒃᓴᐃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᓪᓕᒃᑯᓐᓄᑦ 

ᒥᓂᔅᑕ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ ᑖᓐᓇ 

ᐸᖁᓇᐅᑎᖃᕐᒪᑦ. ᒫᓐᓇᐅᔪᒧᑦ ᑕᐃᒃᑯᐊ ᖃᐅᔨᓴᐃᔪᑦ 

ᐱᕋᔭᒃᓯᒪᔪᑦ. ᒫᓐᓇ ᓇᒻᒥᓂᕆᔭᐅᔪᑦ ᑐᓴᒐᒃᓴᓂᒃ 

ᐃᒻᒥᒧᑦ ᑐᕌᖓᔪᑦ ᑖᒃᑯᐊ ᐃᓵᖅᑕᐅᓂᓐᖏᑦᑐᑦ.  

ᑭᓯᐊᓂ ᖁᓪᓕᒃᑯᑦ ᑖᒃᑯᐊ ᖃᐅᔨᒍᑎ ᑖᒃᑯᐊ ᐃᒻᒥᒧᑦ 

ᑐᕌᖓᔪᓂᒃ ᑐᓴᒐᒃᓴᓂᒃ ᑕᐃᒃᑰᓇ 

ᖃᐅᔨᒃᑲᐃᓂᐊᖅᑐᖅ. ᑕᐃᒪᓇ ᐅᓗᕆᐊᓇᖅᑐᖅ 

ᐱᔪᖃᕐᓂᖅᐸᑦ ᑐᓴᒐᒃᓴᓂᑦ ᑭᓇᑐᐃᓐᓇᐅᑉ 

ᑐᓴᒐᒃᓴᖁᑎᖓᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 

6. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ.  

 

ᐊᐱᖅᑯᑦ 341 - 6(2): ᐅᖅᓱᒃᓴᐅᑉ ᐊᑭᒋᔭᖏᑦ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᔪᖓ 

ᑖᔅᓱᒪ ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᑦᑎᕋᖅᑎᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᓂᐊᖅᑐᔅᓴᐅᒻᒪᑕ 

ᑖᒃᑯᐊ ᐅᖅᓱᐊᓗᒃ ᐊᑭᑦᑐᕆᐊᓚᐅᖅᓯᒪᖕᒪᑦ 2022-

ᖑᑎᓪᓗᒍ ᑕᖅᑭ ᐱᖓᓱᑦ ᐊᓂᒍᖅᑎᓪᓗᒋᑦ. 

ᑕᐃᔅᓱᒪᓂ ᐱᓕᕆᕕᒃ ᓇᓗᓇᐃᖅᓯᓚᐅᖅᓯᒪᖕᒪᑦ 

ᐃᒪᓐᓇ ᐊᑭᑦᑐᕆᐊᕈᑏᑦ ᐊᑭᑦᑐᖅᐸᓪᓕᐊᖕᒪᑕᒎᖅ 

ᐅᖅᓱᐊᓗᐃᑦ ᓄᓇᖅᔪᐊᕐᒥ ᓂᐅᕐᕈᑕᐅᕙᒃᑐᑦ.  

 

ᒥᓂᔅᑕ ᑕᑯᒋᐊᕈᓐᓇᖅᐹ ᑕᐃᔅᓱᒥᖓ 

ᓇᓕᖅᑯᑎᐅᔾᔪᑎᖓᓂᒃ ᑖᒃᑯᐊ ᒪᓕᒐᓕᐅᕐᕕᖕᒥ 

ᐅᖃᐅᓯᕆᓂᐊᕐᒥᔪᖅ ᐱᓕᕆᕕᖓᑦ ᐅᖅᓱᐊᓗᒃ 

ᐊᑭᑦᑐᕆᐊᓛᕐᒪᖔᑦ ᐅᕝᕙᓘᓐᓃᑦ 

ᐊᑭᑭᓪᓕᒋᐊᓛᕐᒪᖔᑦ ᐊᕐᕌᒍᒋᔭᑦᑎᓐᓂ 

ᐱᔭᕇᖅᑕᐅᓯᒪᓕᖅᑐᖅ ᐅᖅᓴᒃᓴᐃᓂᖅ 

ᐅᒥᐊᕐᔪᐊᒃᑯᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᒪᒥᐊᓇᐅᒐᓗᐊᖅ 

ᑕᐃᒃᑯᓂᖓ ᓇᓚᐅᑦᑖᕈᑎᓂᒃ ᖃᐅᔨᒪᔾᔪᑎᒥᒃ 

ᐱᖃᓐᖏᒻᒪᑕ. ᑭᓯᐊᓂ ᓇᐅᑦᑎᖅᓱᐃᕆᖃᑦᑕᖅᑐᖓ 

ᓄᓇᕐᔪᐊᕐᒥ ᖃᓄᐃᓕᐅᓕᕐᒪᖔᑕ ᐅᖅᓱᐊᓗᐃᑦ 

ᐊᑭᖏᑦ ᐱᔾᔪᑎᒋᓪᓗᒋᑦ ᓂᐅᕐᕈᑕᐅᕙᑦᑐᑦ. ᑖᓐᓇ 

ᒪᓕᒃᓯᒪᓂᐊᖅᑐᖅ ᓂᐅᕕᕌᖓᑕ ᑕᐃᒃᑯᓂᖓ 

ᐅᖅᓱᐊᓗᖃᐅᑏᑦ ᐱᓪᓗᒋᑦ. ᐅᖃᖅᑏ, 

ᐅᖃᑦᑎᐊᕈᓐᓇᓐᖏᑦᑐᖓ ᓂᕆᐅᓐᖏᑦᑐᖓᓘᓐᓃᑦ 

ᐅᖅᓱᐊᓗᐃᑦ ᐊᑭᑦᑐᕆᐊᕈᓐᓇᕐᒪᖔᑕ ᐊᑭᒋᔭᖏᑦ 

ᑭᓯᐊᓂ ᖃᐅᔨᒪᑦᑎᐊᓕᕈᑦᑕ ᓴᖅᑭᓛᖅᑕᕗᑦ 

ᐊᕐᕌᒎᓛᖅᑐᖅ ᖃᔅᓯᓂᒃ ᐅᖅᓱᐊᓗᑦᑖᕆᐊᖃᕐᒪᖔᑦᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᑐᓴᒐᒃᓴᐃᑦ ᓴᖅᑭᑕᐅᔪᑦ 

ᐱᓕᕆᕕᖕᒥ ᐅᖃᖅᓯᒪᖕᒪᑕ ᐅᖅᓱᐊᓗᓕᕆᓂᕐᒧᑦ 

ᐱᓕᕆᕕᖏᑦ ᐃᒪᓐᓇ ᐅᖃᓚᐅᕐᒪᑕ ᐊᑭᖏᑦ 

ᓱᕐᕋᖃᑦᑕᓐᖏᒻᒪᑕ ᑖᒃᑯᐊᖑᑦᑕᐃᓇᖅᖢᑎᒃ ᐅᑭᐅᒃᑯᑦ 

ᐊᒡᒋᓕᖅᑎᓪᓗᒍ ᑕᐃᒃᑯᐊ ᐅᖅᓴᒃᓴᒃᑕᐅᕕᒃᓴᖅ 

ᐅᒥᐊᕐᔪᐊᒃᑯᑦ. ᑖᒃᑯᐊ ᓯᕗᒧᐊᖃᑦᑕᖅᑐᑦ ᑖᒃᑯᐊ 

ᑳᓐᑐᕌᒐᒃᓴᐃᑦ ᐱᔭᐅᓪᓗᑎᒃ ᑖᒃᑯᐊ 

ᐋᖅᑭᒃᓱᖅᑕᐅᖃᑦᑕᕐᒪᑕ ᐅᖅᓱᐊᓗᓕᕆᔨᒃᑯᓐᓄᑦ. 

ᐊᖏᖃᑎᒌᒍᑎᓕᐅᖃᑦᑕᕐᒪᑕ ᑕᐃᒃᑯᓂᖓ 

ᓂᐅᕐᕈᖁᑎᖃᖃᑦᑕᖅᑐᒥᒃ ᐊᑭᖓ 

ᐋᖅᑭᑦᑕᐅᓯᒪᕙᒌᖅᖢᓂ ᐊᒻᒪ ᓯᐊᕈᓐᖑᖅᐸᑦ 

ᐱᔨᔅᓯᖅᑕᐅᓗᑎᒃ ᐅᖅᓴᒃᓴᐃᓂᐊᕐᒪᑕ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ 

ᐅᖅᓱᐊᓗᖕᓂᒃ ᓂᐅᕕᖅᓯᒪᓕᖅᐸᑦ 

ᐊᕐᕌᒍᒋᔭᑦᑎᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖅᓱᐊᓗᓕᕆᔨᒃᑯᑦ 

ᐱᓕᕆᕕᖓᑦ ᓂᐅᕕᓚᐅᖅᑐᖅ ᐃᒻᒪᖃ 75 ᒥᓕᐊᓐ 

ᓖᑕᓂᒃ ᐅᖅᓱᐊᓗᖕᓂᒃ ᐃᒻᒪᖃ 33%-ᓗᐊᒋᔭᖏᑦ 

ᒥᒃᓴᐅᓯᖅᑕᐅᓯᒪᔪᑦ 2023-2024-ᒥ 

ᐅᖅᓱᐊᓗᒃᑖᕆᐊᖃᕋᓱᒋᔭᐅ ᐅᖅᓱᐊᓗᐃᑦ 

ᐱᔭᐅᔭᕆᐊᖃᖅᑐᒋᔭᐅᓚᐅᖅᑐᑦ 150 ᒥᓕᐊᓐ ᓱᓕ 

ᐱᔭᐅᔭᕆᐊᓖᑦ ᓱᓕ ᒫᓐᓇᐅᓂᖓᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑏᑦ, 

ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

(ᑐᓵᔨᑎᒎᓕᖅᑐᖅ) ᑐᒡᓕᐊ ᐊᐱᖅᑯᑎᒐ, ᓄᓇᕗᑦ 

ᑐᓐᖓᕕᒃᑯᑦ ᑐᓴᖅᑎᑦᑎᓚᐅᕐᒪᑕ ᐊᑕᐅᓯᐊᕐᓗᑎᒃ 

$750-ᒥᒃ ᐅᖅᓱᐊᓗᒃᑖᕈᑎᓂᒃ 

ᐊᖑᓇᓱᑦᑎᐅᕙᑦᑐᓄᑦ ᑐᓂᓯᓂᐊᕐᒪᑕᒎᖅ ᓄᓇᕗᑦ 

ᓄᓇᓕᓕᒫᖏᓐᓂᒃ. ᑎᒥᐅᔪᖅ ᐊᔭᐅᖅᑐᖅᐸᕋ 

ᑕᐃᒪᓐᓇ ᑖᒃᑯᐊ ᑮᓇᐅᔭᐃᑦ ᑐᓂᔭᐅᖁᓪᓗᒋᑦ 

ᐊᖑᓇᓱᖕᓂᕐᒧᑦ ᓄᓇᓕᓕᒫᕐᓄᑦ 

ᐃᑲᔪᖅᑐᐃᖅᔪᑕᐅᓂᐊᕐᒪᑕ. ᓄᓇᕗᑦ ᑐᓐᖓᕕᒃᑯᓪᓗ 

ᖁᔭᓐᓇᒦᖅᐸᒃᑲ.  

 

ᐅᖃᖅᑏ, ᐊᐱᖅᑯᑎᒐ ᒥᓂᔅᑕᒧᑦ ᐅᓇ, ᒐᕙᒪᒃᑯᑦ 

ᐅᖅᓱᐊᓗᒃ ᐊᑭᑐᓂᖓ ᓈᒻᒪᒃᐹ ᐊᖑᓇᓱᒃᑎᓄᑦ 

ᑮᓇᐅᔾᔭᒃᓵᕈᑎᑐᐊᕆᓪᓗᓂᐅᒃ ᐊᖑᓇᓱᓐᓂᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᒥᓂᔅᑕ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ. 

ᐅᖃᖅᑏ, ᐅᖅᓱᐊᓗᓕᕆᔨᒃᑯᑦ ᐱᓕᕆᕕᖓᑦ 

ᐊᐅᓚᖃᑦᑕᕐᒪᑕ ᑭᒡᓕᖃᖅᑎᑦᑎᓪᓗᑎᒃ 0-ᒥᒃ 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᑦ. ᓂᐅᕐᕈᑎᖃᕐᓂᒃᑯᑦ 

ᐅᑎᖅᑎᑦᑎᓇᓱᑐᐃᓐᓇᖃᑦᑕᖅᑐᑦ ᐊᑭᖓᓂᒃ 

ᓄᓇᓕᖕᓄᑦ ᐅᖅᓴᒃᓴᐃᔾᔪᑎᐅᔪᖅ. ᑕᐃᒪᓐᓇ 

ᐊᑭᑦᑐᖅᐸᓪᓕᐊᖏᓐᓇᕐᒪᑦ ᐅᖅᓴᒃᓴᐃᕙᓪᓕᐊᓂᕐᒧᑦ 

ᓄᓇᓕᖕᓄᑦ ᐊᖑᓇᓱᒃᑎᑐᐃᓐᓇᕐᓄᑦ 

ᐊᒃᑐᐃᓯᒪᓐᖏᑦᑐᖅ. ᐃᓘᓐᓈᓗᖏᑦ 

ᒐᕙᒪᒃᑯᓐᓄᓕᒫᖅ ᐊᒃᑐᐃᔪᖅ ᓇᖕᒥᓂᖃᖅᑐᓄᓪᓗ. 

ᑖᒃᑯᐊ ᓇᐅᑦᑎᖅᓱᐊᕆᓇᓱᑦᑎᐊᖅᑕᕗᑦ 

ᖃᓄᐃᓕᒻᒪᖔᑦᑕ ᓄᓇᕐᔪᐊᕐᒥ ᐅᖅᓱᐊᓗᐃᑦ ᑖᒃᑯᐊ 

ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ ᓲᕐᓗ ᐊᑭᑭᓈᕆᓗᑕ 

ᓂᐅᕕᖅᓵᓕᖃᑦᑕᕈᑦᑕ ᐃᑲᔪᕐᓂᖃᕐᓂᐊᕐᒪᑦ 

ᓄᓇᕗᒻᒥ ᓯᕕᑐᔪᒧᑦ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2092 

ᑕᐃᒪᐃᓕᐅᖏᓐᓇᕐᓂᐊᖅᐳᒍᑦ ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨ 

ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑐᓐ. 

 

ᐊᐱᖅᑯᑦ 342 - 6(2): ᓄᓇᕘᒥᑦ 

ᐃᓱᒪᒋᔭᖃᓐᓂᖅ ᓄᖑᓱᐃᑦᑐᒧᑦ 

ᐆᒻᒪᖅᑯᓯᐅᕈᑎᐅᔪᓂᒃ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᑐᐃᓐᓇᐅᖕᒪᑦ, ᐅᓪᓗᑐᐃᓐᓇᖃᑦᑎᐊᕆᑦᑎ. 

ᐅᐱᒋᑦᑎᐊᖅᐸᕋ ᑕᐃᒃᑯᐊ ᐅᓪᓗᒥ ᓵᓚᒃᓴᓚᐅᕐᒪᑕ 

ᑕᐱᑎᑦ.  

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᖁᓪᓕᒃᑯᑦ. 

ᖁᓪᓕᒃᑯᓐᓄᑦ ᑲᒪᔪᒧᑦ ᐊᐱᖅᑯᑎᒋᔪᒪᓪᓗᒍ.  

 

ᐅᖃᖅᑏ, ᑕᐃᒃᑯᐊ ᓄᓇᕐᔪᐊᕐᒥ 

ᐃᓯᐊᖅᑭᑎᑦᑕᐃᓕᒪᓂᖅ ᐊᔭᐅᕈᑎᒋᒐᑦᑎᒍ ᓯᓚᒥᒃ 

ᐊᓯᔾᔩᑦᑕᐃᓕᒪᑎᑦᑎᓪᓗᑕ 

ᐃᓯᐊᕿᑦᑕᐃᓕᒪᑎᑦᑎᓪᓗᑕ. ᑭᓯᐊᓂᓕ, 

ᐊᒃᓱᑲᓪᓛᓗᒃ ᑖᒃᑯᐊ ᑮᓇᐅᔭᑎᒍᑦ 

ᐊᒃᓱᕈᕐᓇᖃᑦᑕᕐᒪᑦ ᓯᕗᒧᐊᒃᐸᓪᓕᐊᓪᓗᓂ 

ᑕᒪᒃᑯᓂᖓ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓂᒃ 

ᐱᓗᐊᖅᑐᓂᒃ ᓯᓚ ᓂᒡᓚᓱᒃᑐᐊᓘᑎᓪᓗᒍ 

ᐅᑭᐅᖅᑕᖅᑐᒥ.  

 

ᐅᓪᓗᒥ ᑖᒃᑯᓂᖓ ᐃᔨᒋᓂᖅᓴᐅᔪᖓ ᓲᕐᓗ 

ᓄᖑᔪᐃᑦᑐᓂᑦ ᐆᒻᒪᖅᑯᑎᖃᕐᓂᕐᒥᒃ. ᒥᓂᔅᑕ 

ᖁᓪᓕᒃᑯᓐᓄᑦ ᖃᐅᔨᒪᖕᒪᑦ ᖁᓪᓕᒃᑯᑦ ᐅᓂᒃᑳᖓ 

ᐊᓯᖏᓐᓂᒃ ᐅᖅᓱᐊᓗᐃᑦ ᐊᑐᕐᓗᑎᒃ 

ᐆᒻᒪᖅᑯᑎᓕᐅᕐᓂᖅ ᑖᓐᓇ ᐱᔭᕇᖅᑕᐅᓚᐅᖅᑐᖅ 

2022-ᖑᑎᓪᓗᒍ. ᐅᖃᓚᐅᕐᒪᑕ, 2018 ᑲᓇᑕᐅᑉ 

ᒐᕙᒪᒃᑯᖏᑦ ᑖᒃᑯᓂᖓ ᐋᖅᑭᒃᓱᐃᓚᐅᖅᓯᒪᖕᒪᑕ 

ᑕᐃᒃᑯᓂᖓ ᓄᖑᔪᐃᑦᑐᓂᒃ ᐆᒻᒪᖅᑯᑎᓕᐅᕐᓂᕐᒧᑦ 

ᑖᒃᑯᐊ ᐱᓕᕆᔭᐅᓪᓗᑎᒃ ᑲᓇᑕᓕᒫᒥ ᓯᓚᒥᒃ 

ᓱᕈᖅᑕᐃᓕᒪᑎᑦᑎᓛᖅᑐᑦ. ᖁᓪᓕᒃᑯᑦ ᑖᒃᑯᐊ 

ᐃᓚᐅᔪᒪᓚᐅᖅᓯᒪᖕᒪ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖓᓂᒃ, ᐅᑭᐅᖅᑕᖅᑐᓪᓗ 

ᒐᕙᒪᒃᑯᖏᓐᓂ ᑕᒪᒃᑯᐊ ᐃᑲᔪᖅᑐᐃᓂᐊᕐᒪᑕ ᖃᓄᖅ 

ᐱᕙᓪᓕᐊᓂᐊᕐᒪᖔᑕ ᓄᖑᔪᐃᑦᑐᓂᒃ 

ᐆᒻᒪᖅᑯᑎᓕᐅᕐᓂᕐᒥᒃ. ᑖᒃᑯᐊ ᑲᓇᑕᒥ 

ᓄᓇᓕᓕᕆᔨᒃᑯᑦ ᑲᑎᒪᑎᑦᑎᑎᓪᓗᒋᑦ 

2018-ᒥ. ᑖᒃᑯᐊ ᑐᓴᒐᒃᓴᐃᑦ ᐊᒥᓲᓐᖏᓗᐊᕐᒪᑕ 

ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᓄᖑᔪᐃᑦᑐᓂᑦ 

ᐆᒻᒪᖅᑯᑎᓕᐅᕈᑏᑦ ᒥᑭᑦᑐᑦ. ᒫᓐᓇ ᖁᓪᓕᒃᑯᑦ 

ᑕᐃᒪᓐᓇ ᑐᓴᒐᒃᓴᓂᒃ ᓄᐊᑦᑎᕙᓪᓕᐊᔪᑦ ᖃᓄᖅ 

ᑖᒃᑯᐊ ᑮᓇᐅᔭᓕᐅᕈᑕᐅᔪᓐᓇᕐᒪᖔᑦ 

ᒥᑭᑦᑑᑎᐅᒐᓗᐊᑦ ᓄᖑᔪᐃᑦᑐᓄᑦ ᐆᒻᒪᖅᑯᑏᑦ. 

 

ᐅᖃᖅᑏ, ᑖᓐᓇ ᐅᓂᒃᑳᖅ ᐱᔭᕇᖅᑕᐅᓚᐅᖅᓯᒪᔪᖅ 

ᒪᕐᕉᒃ ᐊᕐᕌᒎᒃ ᐊᓂᒍᖅᓯᒪᓕᖅᑎᓪᓗᒋᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᖃᓄᐃᓕᖓᓕᕐᒪᖔᖅ 

ᐅᓪᓗᒥᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑕᐅᖅ 

ᐊᐸᖁᓇᐅᑎᖃᕐᒪᑦ ᑲᑎᒪᔨ. ᐆᒻᒪᖅᑯᑎᖃᕐᓂᕐᒧᑦ 

ᓄᖑᔪᐃᑦᑐᓂᒃ ᒥᑭᑦᑑᓂᒃ, ᒫᓐᓇᐅᔪᖅ ᖁᓪᓕᒃᑯᑦ 

ᑲᔪᓯᔪᑦ ᓱᓕ ᕿᓂᖅᑐᑦ ᖃᓄᖅ 

ᐊᐅᓚᔾᔭᐃᔪᓐᓇᕐᒪᖔᑕ ᐃᓯᐊᖅᑭᓐᖏᑦᑐᓂᒃ 

ᐆᒻᒪᖅᑯᑎᓕᐅᕈᑎᖃᕐᓂᕐᒧᑦ. ᒫᓐᓇ ᓄᐊᑦᑎᔪᒍᑦ 

ᑐᓴᒐᒃᓴᓂᒃ ᓱᓕ. ᐊᒻᒪᓗᑦᑕᐅᖅ, ᑖᒃᑯᐊ 

ᐆᒻᒪᖅᑯᑎᓕᕆᔨᒃᑯᑦ ᓄᓇᕗᒻᒥ ᓄᓇᓕᖏᓐᓂ 

ᓯᕗᓂᒃᓴᑦᑎᓐᓂ ᐱᓕᕆᔾᔪᑎᖃᓛᕐᒥᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓚᒋᐊᕈᑎ ᓯᕗᓪᓕᖅᐹᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᓪᓕᒃᑯᑦ ᑖᒃᑯᐊ ᐃᖅᑲᓇᐃᔭᖅᓯᒪᓕᕐᒪᑕ ᑖᔅᓱᒥᖓ 

ᐊᑯᓂᑲᓪᓚᒃ ᐊᕐᕌᒍᓄᑦ ᐅᓄᖅᑐᓄᑦ. ᑲᖔᖅᐳᖓ 

ᑖᒃᑯᐊ ᑯᐊᐳᕇᓴᓐ-ᑯᑦ ᓱᓕ ᒫᓐᓇ 

ᐱᒋᐊᕐᓂᖓᓃᒻᒪᑕ ᓱᓕ ᐱᓕᕆᔭᐅᓂᖓᑕ ᑖᔅᓱᒪᐅᑉ.  

 

ᐅᖃᖅᑏ, ᑕᐃᒃᑯᐊ ᓄᖑᔪᐃᑦᑐᒧᑦ ᐆᒻᒪᖅᑯᑎᖃᕐᓂᖅ 

ᒥᑭᑦᑑᑕᐃᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2093 

ᓴᓇᔭᐅᔪᑦ ᒥᑭᑦᑑᑕᐅᓗᑎᒃ 

ᐃᑯᒻᒪᖅᑯᑎᓕᐅᕈᑕᐅᔪᓐᓇᕐᒪᑕ. ᓅᒃᑕᕈᓐᓇᕐᓗᑎᒡᓗ 

ᑖᒃᑯᓂᖓ ᐆᒻᒪᖅᑯᑎᓕᐅᕈᑎᓄᑦ 

ᐃᓕᖅᑭᒍᓐᓇᕐᓗᑎᒃ. 

 

ᒫᓐᓇ ᐸᕐᓇᒃᑕᐅᓯᒪᔪᑦ ᒥᑭᑦᑑᑎᓄᑦ ᓄᖑᔪᐃᑦᑐᓂᒃ 

ᐆᒻᒪᖅᑯᑎᓕᐅᕈᑎᓄᑦ ᓴᓇᓂᐊᕐᒪᖔᑕ ᓯᑏᕝᕙ 20-

ᒥ ᐅᖃᐅᓯᐅᓚᐅᖅᑐᖅ. ᑭᓯᐊᓂᓕ ᑕᑯᒃᓴᐅᑎᑦᑎᖕᒪᑕ 

ᑖᒃᑯᐊ ᑕᐃᒪᓐᓇ ᓄᓇᓕᖕᓄᑦ 

ᐃᑯᒻᒪᖅᑯᑎᖃᖅᑎᑦᑎᔭᐅᔪᓐᓇᕐᒪᑕ ᐊᒻᒪᓗᑦᑕᐅᖅ 

ᓄᓇᓖᑦ ᐊᑐᖅᑕᐅᔪᓄᑦ.  

 

2020-ᒥ ᑖᒃᑯᐊ ᐊᓯᐊᓄᑦ ᐆᒻᒪᖅᑯᑎᒧᑦ ᐊᑐᕐᓂᕐᒧᑦ 

ᐅᖅᓱᐊᓗᖕᓂᒃ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓐᖓ ᐅᖃᓚᐅᕐᒪᑕ ᐃᑲᔪᖅᑐᐃᖕᒪᑕᒎᖅ 

ᓄᓇᕗᒻᒥ, ᐋᒃᑲ, ᑲᓇᑕᒥ ᐅᖅᓱᐊᓗᓕᕆᔨᒃᑯᑦ ᑖᒃᑯᐊ 

ᐱᓕᕆᖃᑎᖃᕐᒪᑕ ᓄᓇᕗᒻᒥ ᑐᓴᖅᑎᑦᑎᓗᑎᒃ 

ᖃᓄᐃᓕᖓᓕᕐᒪᖔᑦ ᑕᐃᒃᑯᐊ ᓄᖑᔪᐃᑦᑐᓄᑦ 

ᐆᒻᒪᖅᑯᑎᖃᕐᓂᖅ ᒥᑭᑦᑑᑎᓂᒃ ᐃᓕᑉᐹᓪᓕᖁᓪᓗᒋᑦ.  

 

ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊ ᐃᓚᖏᑦ ᓄᓇᓕᖕᓂ 

ᐆᒃᑐᖅᑕᐅ, ᐃᓛᒃ, ᐃᓱᒪᒋᔭᐅᖃᑦᑕᕐᒪᑦ 

ᐃᓱᒪᒋᔭᐅᖕᒪᑦ, ᓇᓕᐊᒃ ᓄᓇᓕᒃ ᖁᓪᓕᒃᑯᓐᓂᑦ 

ᐅᖃᖃᑎᒋᔭᐅᓕᕐᒪᖔᑕ? ᖃᓄᕐᓗ ᐃᓱᒪᖕᒪᖔᑕ 

ᓄᓇᓖᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᓐ-ᖓᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎ ᐊᐱᕆᖕᒪᑦ ᓄᓇᓕᖓᑕ ᒥᔅᓵᓄᑦ 

ᖃᐅᔨᒋᐊᕐᕕᐅᓯᒪᒻᒪᑕ ᑕᒪᑐᒪᑉ ᒥᔅᓵᓄᑦ.  

 

ᑎᓰᕝᕙ 2022-ᐅᑎᓪᓗᒍ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐱᖃᑕᐅᔪᒻᒪᑕ 

ᑐᓴᖅᑎᑦᑎᒐᓱᑦᑐᖃᖅᑎᓪᓗᒍ ᑲᓇᑕᒥ 

ᓄᓇᒥᐅᑕᓕᕆᔨᒃᑯᖏᓐᓂ, 

ᕼᐊᒻᓚᒃᑯᖏᓐᓂᓪᓗ ᒥᑦᑎᒪᑕᓕᐅᑉ. ᑖᔅᓱᒪᑉ 

ᓄᖑᔪᐃᑦᑐᓂᑦ ᐊᑐᕋᓱᓐᓂᐅᑉ ᒥᔅᓵᓄᑦ ᒥᑭᔫᑎᓂᒃ. 

ᖃᐅᔨᒋᐊᕐᓂᖃᖅᑎᓪᓗᒋᑦ ᑖᔅᓱᒪᐅᑉ ᒥᔅᓵᓄᑦ.  

 

ᐊᒻᒪᓗᑦᑕᐅᖅ ᕖᕝᕗᐊᕆ 1, ᕖᕝᕗᐊᕆ 2021-

ᖑᑎᓪᓗᒍ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᓴᖅᑎᑦᑎᒐᓱᑦᑎᓪᓗᒋᑦ ᐃᖃᓗᒃᑑᑦᓯᐊᕐᒥ 

ᕼᐊᒻᓚᒃᑯᖏᑦ ᑲᑎᒪᖃᑕᐅᔪᒻᒥᔪᑦ. ᕼᐊᒻᓚᒃᑯᑦ 

ᑲᑎᒪᒃᑲᓐᓂᖁᔨᓯᒪᔪᑦ ᑐᓴᒃᑲᓐᓂᕈᒪᒐᒥᒡᒎᖅ. 

ᐅᓪᓗᖓ ᓱᓕ ᐋᖅᑭᑦᑕᐅᓯᒪᓐᖏᑦᑐᖅ. 

ᑐᓴᖅᓯᑐᐃᓐᓇᖅᑐᒍᑦ ᐃᖃᓗᒃᑑᑦᓯᐊᑉ 

ᕼᐊᒻᓚᒃᑯᖏᓐᓂ. 

 

ᑕᐃᒃᑯᐊ ᑕᐃᒪ ᓄᓇᓖᑦ ᐅᖃᖅᑳᒃᑲᒃ ᒪᕐᕉᒃ 

ᖃᐅᔨᒋᐊᕐᕕᒋᓯᒪᔭᖏᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓪᓗᒋᑦ ᒥᑭᔫᑏᑦ ᓄᖑᔪᐃᑦᑐᓄᑦ 

ᐆᒻᒪᖅᑯᑎᓕᐅᕈᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐃᑉᐸᖓᓗ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᓗ ᖁᔭᓐᓇᒦᕈᒪᔭᕋ ᑭᐅᒻᒫᖓ. ᐅᖃᖅᑏ, 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑖᓐᓇ ᑐᔅᓯᕌᖑᔪᖅ 

ᑦᓯᓕᐊᒃ-ᒥ ᐊᓕᒎᔭᓐᓂᐊᕕᔅᓴᖅ 120 ᑭᓛᒥᑐᔅᒥ 

ᐅᖓᓯᓐᓂᖃᕐᖓᑦ ᐃᖃᓗᓐᓂ. ᕖᕝᕗᐊᕆ 22, 

ᕖᕝᕗᐊᕆ 16, 2023-ᒥ ᒪᕐᕉᒃ ᐱᓇᓱᐊᕈᓰᒃ 

ᐊᓂᒍᓕᖅᑑᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᓴᖅᑭᖅᓯᓚᐅᖅᓯᒪᒻᒪᑕ ᑭᖑᓪᓕᕐᒥᒃ 

ᐱᓕᕆᒋᐊᕐᓂᐅᒐᔭᖅᑐᓂᑦ ᒪᓕᒐᕐᓂᑦ 

ᒪᓕᑦᑎᑦᑎᓪᓗᑎᑦ ᐱᓕᕆᐊᖑᓂᖓᓂᒃ. 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᐅᖃᖅᓯᒪᔪᑦ, 

ᐅᖃᓕᒫᕐᓗᒋᑦ “ᐱᕕᔅᓴᖅᑕᖃᕐᖓᑦ ᓄᓇᖓᑦ 

ᐊᑦᑐᖅᑕᐅᑐᐃᓐᓇᕆᐊᖃᕐᖓᑦ ᖃᐅᔨᒪᓇᓐᖏᑦᑐᒃᑰᑦ 

ᓄᑖᓂᒃ ᐲᔭᐃᔾᔪᑎᓂᒃ ᐊᑐᕐᓂᐊᖅᑲᑕ ᐊᒻᒪᑦᑕᐅᖅ 

ᐊᑐᕐᓂᐊᖅᑲᑕ ᒥᑭᔫᑎᓂᒃ ᓄᖑᔪᐃᑦᑐᓄᑦ 

ᐆᒻᒪᖅᑯᑎᓕᐅᕈᑎᓂᒃ.” 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2094 

ᐃᓕᓴᕆᔭᐅᒋᐊᓕᒃ ᐅᖃᖅᑏ, 

ᐱᓕᕆᐊᖑᔭᕆᐊᖃᓪᓚᕆᒻᒪᑦ ᐊᔅᓱᑲᓪᓛᓗᒃ 

ᑕᐃᒪᐃᑦᑐᓂᑦ ᓄᖑᔪᐃᑦᑐᓂᒃ 

ᐋᖅᑭᔅᓯᓚᐅᓐᖏᓐᓂᑦᑎᓐᓂ ᓄᓇᓕᓐᓄᑦ. ᒫᓐᓇᖃᐃ 

ᑕᕝᕙ ᐊᑲᐅᓈᓕᖅᑯᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᖃᐅᔨᓴᖅᑲᑕ ᑕᒪᓐᓇ ᐅᑭᐅᖅᑕᖅᑐᒥ 

ᐊᑐᕋᔅᓴᐅᒻᒪᖔᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᑎᒋ ᐅᑯᐊ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᖅᑲᑦ ᑎ 

ᕕᐅᕐ ᑲᓇᑕᒃᑯᓐᓂᒃ ᐱᓪᓗᒍ ᑖᓐᓇ 

ᐊᓕᒎᔭᕐᓂᐊᕐᓇᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᖕᒪᑦ. ᒫᓐᓇ 

ᐅᖃᖃᑎᒌᑦᑐᖃᖅᓯᒪᓐᖏᑦᑎᐊᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᒃ ᐊᒻᒪᓗ ᑕᐃᒃᑯᓂᖓ 

ᓴᖅᑭᖅᓯᒐᓱᐊᖅᑐᓂᒃ ᐆᒻᒪᖅᑯᑎᓕᐅᕈᑎᓂᒃ. 

ᐅᔭᕋᓐᓂᐊᕐᕕᒻᒥᓪᓗ ᓴᖅᑭᖅᓯᒐᓱᐊᖅᑐᓂᑦ 

ᐃᖃᓗᓐᓄᑦ ᖃᓂᔅᓴᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᓈᓴᐅᑎᓕᒃ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᑉ 

ᒪᓕᒐᓕᐅᖅᑎᖓᑦ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 343 - 6(2): ᐃᑭᐊᖅᑭᕕᑦᑎᓐᓄᑦ 

ᓂᒃᓯᔅᓯᒪᑦᑎᐊᕆᖃᑦᑕᓐᓂᖅ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᖃᑲᐃᓐᓇᑲᐃᓐᓇᕐᓚᖓ ᒥᔅᑕ ᒪᐃᓐ 

ᖁᔭᓐᓇᒦᕐᓗᒍ ᐃᐊᑦᒪᓐᑕᓐ ᐅᐃᓗᔅ ᓴᕝᕕᒻᒥᐅᑕᕋ 

ᐊᑐᓛᖅᑲᕋ ᑭᖑᓪᓕᕐᒥᒃ.  

 

>>ᐃᒡᓚᖅᑐᑦ 

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᓐᓄᑦ.  

 

ᑭᐅᑎᓪᓗᖓ ᐊᑐᕈᒫᕐᓂᐊᖅᑐᑦ 

ᐅᖃᐅᓯᐅᓂᕆᓚᐅᖅᑕᖓᓄᑦ ᐱᒻᒪᕆᐅᓂᕋᐃᓚᐅᕋᒪ 

ᐱᒻᒪᕆᐊᓘᓂᕋᐃᓚᐅᕋᒪᐃᓛᒃ ᓄᓇᕗᒻᒥᐅᓄᑦ 

ᐱᖃᑕᐅᓪᓗᑎᒃ ᓴᓂᑭᓗᐊᕐᒥᐅᑦ ᖃᕋᓴᐅᔭᒃᑯᑦ 

ᑐᓴᕈᑎᓂᒃ ᐱᒍᓐᓇᑦᑎᐊᖃᑦᑕᖅᑲᑕ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᑲᓇᑕᒥ 

ᓈᓚᐅᓯᓕᕆᓂᕐᒧᑦ ᑕᓚᕖᓴᓄᓪᓗ 

ᑐᓴᐅᑎᓕᕆᓂᕐᒧᓪᓗ ᑲᒥᓴᓐᖓ ᓴᖅᑭᖅᑎᕋᑖᓚᐅᕐᒪᑦ 

ᓱᒃᑲᓕᔪᓄᑦ ᖃᕋᓴᐅᔭᓄᑦ ᓴᖅᑭᕈᑎᓄᑦ 

ᑮᓇᐅᔭᖏᓐᓂᒃ ᐊᖑᒻᒪᑎᒋᐊᖅᑎᑕᐅᒐᓱᑦᑐᑕ 

ᑲᓇᑕᒥᐅᑕᐅᖃᑎᑦᑎᓐᓄᑦ. ᑐᑭᓯᒃᑲᓐᓂᕈᑎᔅᓴᐃᑦ 

ᓴᖅᑭᖅᑕᐅᓯᒪᔪᑦ ᑲᒥᓴᓐ-ᒃᑯᓐᓄᑦ ᐅᖃᖅᓯᒪᒻᒪᑦ 

ᑲᓇᑕᒥᐅᑕᓕᒫᑦᑎᐊᑦ ᓴᓂᑭᓗᐊᕐᒥᐅᑕᐃᓪᓗ 

ᖃᕋᓴᐅᔭᒧᑦ ᑲᓱᕐᕕᖃᕆᐊᖃᕐᖓᑕ 

ᓱᒃᑲᓕᑦᑎᐊᖅᑐᐊᓗᖕᓂᒃ 50 ᒥᐊᒐ ᕙᐃᑦᔅ, ᐊᑕᐅᓯᖅ 

ᑭᖑᓪᓕᖅ ᐲᔭᐃᒍᓐᓇᕐᓗᑎᒃ ᐊᒻᒪᑦᑕᐅᖅ 10 ᒥᐊᒐ 

ᕙᐃᑦ ᑎᑦᑕᖅ ᐊᑕᐅᓯᕐᒧᑦ ᐴᖅᑲᐃᕕᐅᒍᓐᓇᕐᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᑮᓇᐅᔭᓂᒃ 

ᑐᓂᓯᔪᖃᖅᓯᒪᒻᒪᖔᖅ ᑖᔅᓱᒧᖓ 

ᐱᒋᐊᖅᑎᑕᐅᒐᓱᑦᑐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᑲᒻᒪᓐᖏᒃᑯᒪ 

ᑐᓴᑦᑎᐊᕋᑖᖅᐸᓚᐃᓐᖏᓇᒃᑯ ᑕᐃᒪ ᓇᒥᓕᒫᖅ 

ᖃᕋᓴᐅᔭᒃᑯᑦ ᓱᒃᑲᓕᓂᖅᓴᒥᒃ ᓴᖅᑭᔮᕈᑎᖏᑦᑕ 

ᑮᓇᐅᔭᖏᓐᓂᒃ ᐊᐱᖅᑯᑎᖃᖅᐸᓚᐃᒻᒪᑦ. 

ᓱᖅᑯᐃᓇᖅᓯᑎᒋᐊᑲᐃᓐᓇᕐᓕᐅᒃ ᐊᐱᖅᑯᑎᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᐅᓇ 

ᓇᓗᓇᐃᖅᑕᐅᖁᔨᔪᖅ ᓇᓗᓇᐃᖅᑕᐅᖁᔨᒻᒪᑦ 

ᐊᐱᖅᑯᑎᖕᓂᒃ ᐊᐱᕆᑦᑎᐊᒃᑲᓐᓂᕆᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑕᐃᒪ ᓱᓕᔪᖅ ᑖᓐᓇ. ᓄᑭᓪᓚᐅᑎᖃᓐᖏᑦᑐᓄᑦ 

ᐅᐊᔭᖃᓐᖏᑦᑐᓄᑦ ᓱᒃᑲᓕᔮᖅᑐᓂᒃ ᖃᕋᓴᐅᔭᒃᑯᑦ 

ᓴᖅᑭᕈᑎᓂᒃ ᐅᖃᐅᓯᖃᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᑦ ᒥᓂᔅᑕᖓ, 

ᒥᓂᔅᑕ ᔪᐊᓇᓯ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᓇᒥᓕᒫᖅ 

ᓄᑭᓪᓚᐅᑎᖃᓐᖏᑦᑐᓄᑦ ᖃᕋᓴᐅᔭᕐᓄᑦ ᓴᖅᑭᔮᕈᑎ 

ᑮᓇᐅᔭᖏᑦ ᑭᕙᓪᓕᕐᒥᐅᑦ ᑲᓱᖅᑕᐅᓂᖓ ᒥᔅᓵᓄᑦ 

ᓱᓕ ᑭᐅᔭᐅᕕᒋᓚᐅᓐᖏᓐᓇᑦᑎᒍᑦ. ᑭᐅᔭᐅᒍᑦᑕ 

ᒪᓕᒐᓕᐅᖅᑎ ᑐᓴᖅᑎᑦᑎᐊᕈᓐᓇᓛᕐᒥᔭᕗᑦ 

ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᕝᕙᓂ ᐊᕐᕌᒍᑦᑎᓐᓂ ᒥᓂᔅᑕ ᑎᑎᕋᔪᒻᒪᑦ 

ᒪᓕᒐᓕᐅᖅᑎᓕᒫᑦᑎᐊᖑᔪᓄᑦ ᐅᖃᐅᓯᖃᖅᑐᑎᒃ 

ᐱᓕᕆᕕᖓᑕ ᖃᕋᓴᐅᔭᓄᑦ 

ᐱᒋᐊᖅᑎᒐᓱᓐᓂᐊᖅᑕᖓᓂᒃ ᓴᖅᑭᔮᕈᑎᓄᑦ. ᒫᓐᓇ 

ᑕᖅᑲᒃᑯᐊ ᑐᓵᑎᓪᓗᒋᑦ, ᒥᓂᔅᑕ ᖁᔭᓐᓇᒦᕈᒪᔭᕋ. 

ᐱᓕᕆᒐᓱᐊᖏᓐᓇᖃᑦᑕᕐᖓᑦ 

ᑐᓴᖅᑎᑦᑎᒐᓱᐊᖃᑦᑕᖅᑐᓂ ᒪᓕᒐᓕᐅᖅᑎᓕᒫᓂᒃ 

ᐱᓕᕆᕕᖏᑕ ᐱᓕᕆᐊᕆᔭᖏᓐᓂᒃ 

ᐱᒋᐊᖅᑎᑕᖏᓐᓂᓪᓗ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᒐᕙᒪᒃᑯᑦ 

ᐸᕐᓇᐅᑎᖃᓚᐅᖅᓯᒪᒻᒥᒻᒪᑕ ᓴᓂᑭᓗᐊᖅ 

ᐱᖃᑕᐅᓂᐊᕐᓗᓂ ᐊᓕᒎᔭᕐᓄᑦ 

ᐅᐊᔭᓕᖅᓱᖅᑕᐅᔪᓄᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᑳ 

ᑖᓐᓇ ᓱᓕ ᐸᕐᓇᑕᐅᒻᒪᖔᑦ ᑕᐃᒫᒃ. ᐋᒡᒐᐅᑉᐸᑦ, 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ 

ᖃᐅᔨᒪᒐᓱᓐᓂᐊᕐᒪᖔᑦ ᓴᓂᑭᓗᐊᕐᒥᐅᑕᐃᑦ 

ᓴᖅᑭᕈᑎᖃᖃᑦᑎᐊᕈᓐᓇᓂᐊᕐᖓᑕ ᖃᕋᓴᐅᔭᖏᓐᓄᑦ 

ᐊᖑᒻᒪᑎᔪᓂᒃ ᐅᖓᑖᑦᓯᔪᓂᓪᓘᓐᓂᑦ ᑲᓇᑕᒥ 

ᓈᓚᐅᑎᓄᑦ ᑕᓚᕖᓴᓄᓪᓘᓐᓃᑦ ᑲᒥᓴᓐᖓᑕ 

ᓱᒃᑲᓕᒋᐊᖃᕐᓂᕆᔭᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 

ᐱᖁᑎᕐᔪᐊᓕᕆᓂᕋᖃᑦᑕᖅᑕᕗᑦ 

ᖃᐅᔨᒐᓱᔅᓯᒪᔭᕗᓂᓛᒃ ᑖᓐᓇ ᐱᖃᑕᐅᓪᓗᓂ 

ᐊᓕᒎᔭᐅᒐᔭᖅᑐᖅ ᓄᑭᓪᓚᐅᑦ ᐅᐊᔭ 

ᐃᖃᓗᓐᓅᖓᔪᖅ ᓱᓕ ᐋᖅᑭᒃᑕᐅᒌᖅᓯᒪᓐᖏᒻᒪᑦ. 

ᑕᐃᒪᐃᒍᒪᒐᓗᐊᖅᑐᒍᓂᓛᒃ ᐊᖏᖅᓂᖅᐹᖓᒍᑦ 

ᐊᒥᓲᓂᖅᐹᓂᒃ ᑲᓱᖅᑎᑦᑎᓗᑕ ᐊᓯᖏᓐᓂᒃ 

ᓄᓇᓕᓐᓂ. ᒪᓕᑐᐃᓐᓇᕐᒪᑦ ᑕᒪᓐᓇ ᑮᓇᐅᔭᓂᒃ, 

ᑮᓇᐅᔭᐃᑦ ᐊᑐᐃᓐᓇᐅᓂᖏᓐᓂᒃ. 

ᓯᕗᓂᕆᓛᖅᑕᑎᓐᓂ 

ᐃᓚᒋᔭᐅᑐᐃᓐᓇᕋᔭᖁᓇᖅᑑᒐᓗᐊᖅ ᐊᒥᓱᐊᓗᓐᓄᑦ 

ᑕᐃᒪᐃᑦᑐᓕᕆᓂᐅᔪᓄᑦ. ᑲᓱᖅᑎᑦᑎᒐᓱᓐᓂᐅᔪᓄᑦ. 

ᖃᐅᔨᒪᒐᒪ ᐊᓯᕗᑦᑕᐅᖅ ᓴᖅᑭᖅᓯᒐᓱᐊᕐᒥᒻᒪᑕ 

ᑲᓱᖅᑎᑦᑎᒐᓱᐊᖅᑐᑎᑦ ᐅᑭᐅᖅᑕᖅᑐᒥ 

ᑕᐃᒪᐃᑦᑐᓄᑦ ᐊᔾᔨᖏᓐᓄᑦ. ᑕᐃᒪ ᑕᒪᓐᓇ 

ᑐᑭᓯᓇᖅᓯᑎᐊᖅᑲᑦ ᑲᓱᖅᑎᑦᑎᒍᒪᓛᕋᑦᑕᐃᓛᒃ 

ᐊᒥᓲᓂᖅᐹᖑᒐᓱᓪᓗᑎᒃ ᑲᓇᑕᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖃᐅᔨᒪᒐᑦᑕ ᑕᐃᒪ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐱᖃᑕᐅᓯᒪᒻᒪᑕ 

ᖃᐅᔨᓴᖅᑕᐅᑎᓪᓗᒋᑦ ᐊᑦᑎᑦᑐᐃᑦ 

ᖃᖓᑦᑕᖅᑎᑕᐅᓯᒪᔪᐃᑦ ᐆᑦᑐᕋᖅᑕᐅᑎᓪᓗᒋᑦ. 

ᐊᒥᓱᕈᕆᐊᖅᓯᒍᑕᐅᒐᓱᑦᑐᑎᒃ ᓄᓇᕗᑦ ᒐᕙᒪᖓᑕ 

ᓴᖅᑭᔮᖅᑎᒍᓐᓇᖅᑕᖏᓐᓄᑦ ᖃᕋᓴᐅᔭᒃᑯᑦ. ᐊᒻᒪ 

ᐱᔨᑦᑎᕋᐅᑎᖏᑦ ᒐᕙᒪᒃᑯᑦ 

ᐊᖏᓪᓕᒋᐊᖅᑕᐅᒐᓱᑦᑐᑎᒃ. ᒥᓂᔅᑕ ᐊᐱᕆᒍᒪᔭᕋ 

ᓇᓕᐊᒃ ᐊᓪᓚᕝᕕᒃ ᐱᓕᕆᕕᖓ ᐅᕝᕙᓘᓐᓃᑦ 

ᐱᓕᕆᔾᔪᑎᐅᔪᖅ ᐱᖃᑕᐅᓐᓂᖅᑲᑦ 

ᐆᑦᑐᕋᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ 

ᐱᓕᕆᕕᒻᒪ ᖃᕋᓴᐅᔭᓕᕆᔨᖏᑦ 

ᐱᖃᑕᐅᓪᓚᕆᓚᐅᖅᑐᐃᑦ ᐃᓚᐅᓪᓚᕆᓚᐅᖅᑐᐃᑦ 

ᑖᔅᓱᒧᖓ ᖁᕕᐊᓇᒻᒪᕆᑦᑐᒧᓂᓛᒃ ᐊᑦᑎᑦᑐᓄᑦ 

ᖃᖓᑦᑕᖅᑎᑕᐅᓯᒪᔪᓂᒃ ᐆᑦᑐᕋᖅᑎᓪᓗᒋᑦ. 

ᐊᒥᓱᑦᑕᐅᖅ ᓄᓇᓖᑦ ᑕᑯᕙᓪᓕᐊᓕᖅᑐᐃᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᑦᑕᐅᑎᒋ ᓴᖅᑭᕈᓐᓇᕈᑎᐅᔪᓂᒃ. ᒐᕙᒪᕗᓪᓗ 

ᑕᑯᓐᓈᕋᓱᑦᑐᒍᑦ ᖃᐅᔨᓴᕋᓱᑦᑐᒍᑦ ᖃᓄᖅ 

ᑲᓱᖅᑎᒍᓐᓇᕐᒪᖔᑦᑎᒍᑦ ᐅᕙᒍᑦ ᐱᖏᓐᓄᑦ. 

ᖃᐅᔨᒪᑦᑎᐊᕋᓱᑦᑐᒍᑦ ᑲᓱᕐᕕᓴᐅᑦᑎᐊᕐᒪᖔᖅ ᐊᒻᒪᓗ 

ᓄᖅᑲᑲᓪᓚᖃᑦᑕᓂᐊᓐᖏᒻᒪᖔᖅ 

ᓄᖅᑲᑲᓪᓚᖃᑦᑕᖅᑐᓂᒃ 

ᐱᔨᑦᑎᕋᐅᑎᖃᕈᒪᓐᖏᓐᓇᑦᑕ ᖃᕋᓴᐅᔭᓂᒃ 

ᓴᖅᑭᔮᕈᑎᓂᒃ. ᑕᐃᒃᑯᐊ ᑐᕚᕆᔭᔅᓴᐅᒻᒪᑕ 

ᖃᐅᔨᑐᐊᕈᑦᑖ. ᐊᒻᒪᑦᑕᐅᖅ 

ᐋᖅᑭᒃᑕᐅᒌᑦᑎᐊᖅᓯᒪᓕᖅᑲᑕ ᓄᓇᓕᓕᒫᑦ 

ᑕᕝᕙᓐᖓᑦ ᐱᖃᑕᐅᒍᓐᓇᖁᓛᖅᑕᕗᑦ ᐊᑦᑎᑦᑐᓂᒃ 

ᖃᖓᑦᑕᖅᑎᑕᐅᓯᒪᔪᓂᒃ.  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓈᓴᐅᑎᓕᒃ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᐅᑉ 

ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

ᐃᖅᑲᓇᐃᔮᑦ ᒥᑦᑎᒪᑕᓕᖕᒦᑦᑐᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ 

ᒥᓂᔅᑕᕆᔭᐅᔪᓄᑦ ᓄᓇᓕᓐᓂ ᒐᕙᒪᒃᑯᓐᓂᒃ 

ᐱᔨᑦᑎᕋᖅᑎᑯᓐᓄᑦᑕᐅᖅ ᐅᕙᖓᓗ.  

 

ᒥᓂᔅᑕ ᑕᐃᒪ ᖃᐅᔨᒪᑦᑎᐊᕐᖓᑦ ᐱᓕᕆᕕᖓ 

ᐃᖅᑲᓇᐃᔮᖁᑎᖃᕐᖓᑦ 33-ᓂᒃ ᓯᐊᒻᒪᐃᕕᐅᓯᒪᔪᒥᒃ 

ᒥᑦᑎᒪᑕᓕᒻᒥ. ᑭᓯᐊᓂᓕ, ᒐᕙᒪᒃᑯᑦ 

ᒫᓐᓇᓕᓴᐅᓛᖁᑎᖏᑦ ᐃᖅᑲᓇᐃᔮᓂᒃ 

ᐅᓂᒃᑳᖃᖅᑎᓪᓗᒋᑦ ᐅᖃᖅᓯᒪᒻᒪᑕ 11-

ᑐᐃᓐᓇᐃᒡᒎᖅ ᖁᓖᓪᓗ ᐊᑕᐅᓯᕐᓗ 

ᐃᓐᓄᒃᑕᐅᓯᒪᒻᒪᑕ. ᐊᒻᒪᓗ ᐊᕙᑏᑦ ᒪᕐᕉᓪᓗ 

ᐃᓐᓄᒃᑕᐅᓯᒪᓇᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᐊᖏᕈᓐᓇᖅᑳ 

ᐅᕙᑦᑎᓐᓄᑦ ᑎᑎᕋᖅᓯᒪᔪᓂᒃ ᖃᐃᑦᑎᒍᓐᓇᕐᓗᓂ 

ᓇᓕᐊ ᐃᖅᑲᓇᐃᔮᖅ ᐃᓐᓄᒃᑕᐅᓯᒪᒻᒪᖔᑕ 

ᐃᓐᓄᒃᑕᐅᓯᒪᓐᖏᒻᒪᖔᑕᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑲᒪᔨᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐱᓕᕆᕕᒐ 

ᐊᒡᒍᑐᖅᓯᒪᔭᓃᓪᓗ ᐊᓯᖏᑦ 

ᐊᒥᓱᑲᓪᓚᐅᓕᕐᖓᑕᐃᓛᒃ ᐃᓐᓄᒃᑕᐅᓯᒪᓐᖏᑦᑐᑦ 

ᐊᑕᐅᓯᐅᓐᖏᑦᑐᒥᒃ ᐱᔾᔪᑎᖃᖅᑐᑎᒃ ᑕᐃᑲᓂ 

ᒪᓕᒐᓕᐅᖅᑎᐅᖃᑎᒪ ᓂᕈᐊᖅᑕᐅᓯᒪᕕᖓᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒎᓕᖅᑐᖅ) ᒥᓂᔅᑕ, ᓇᓗᓇᐃᖅᓯᒍᓐᓇᖅᑳ 

ᑭᓱᓂᑦ ᓇᓗᓇᐃᖅᑕᐅᓯᒪᔪᖃᖅᑲ 

ᐃᓐᓄᔅᓯᑦᑎᐊᕈᑕᐅᒍᓐᓇᖅᑐᓂᑦ ᖃᐅᔨᓯᒪᕕᓰ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᑦ 

ᒐᕙᒪᓕᒫᒥᐅᔮᖅᑐᖅ ᐱᓕᕆᕕᓐᓂᑐᐊᖑᓐᖏᑦᑐᖅ 

ᓇᒻᒥᓂᖃᐅᑎᓕᓐᓂᓪᓘᕙᓪᓚᐃᒻᒥᔪᖅ 

ᐃᓐᓄᒃᑕᐅᓯᒪᔪᖁᑎᓕᒐᓛᓘᓕᕐᖓᑕ ᐃᖅᑲᓇᐃᔮᓂᒃ. 

ᐊᒻᒪ ᐊᔪᓐᖏᔾᔪᑎᖃᑦᑎᐊᖅᑐᓂᒃ ᓇᓂᓯᒋᐊᔅᓴᖅ 

ᐱᒡᒐᓇᕕᐅᑎᒻᒪᑦ. ᐊᓯᐊᑦᑕᐅᖅ 

ᐱᔾᔪᑎᖃᖅᐸᓚᐃᒻᒥᔪᖅ ᐃᓚᖏᑦ ᒪᑯᐊ 

ᐃᓕᓐᖓᔪᕕᔾᔪᐊᕌᓗᓐᓄᑦ ᐃᖅᑲᓇᐃᔮᖑᖕᒪᑕ, 

ᐃᖅᑲᓇᐃᔮᖑᒋᐊᖃᕐᖓᑕ. ᑲᓇᑕᐅᓪᓗ ᐃᓗᐊᓂ 

ᐊᓯᐊᓂᒃ ᓄᓇᕗᑉ ᓇᓂᓯᒋᐊᔅᓴᖅ 

ᐱᔭᕆᐊᑐᕕᐅᑎᖃᑦᑕᖅᑐᖅ ᐃᓪᓗᓂᓪᓗ 

ᐊᑐᐃᓐᓇᖃᑦᑎᐊᖃᑦᑕᑎᓐᓇᑕ. ᑖᒃᑯᐊ ᑕᕝᕙ 

ᐃᖅᑲᑦᑕᐅᑎᒋᔪᓐᓇᑖᒃᑲᒃ ᐱᔾᔪᑎᐅᖃᑦᑕᖅᑑᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐃᑉᐸᖓᓗ ᑭᖑᓪᓕᐹᕐᓗ ᐊᐱᖅᑯᑎ, ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ ᐄ, ᐅᕝᕙᓘᓐᓃᑦ 

ᐋᒡᒐ ᐊᐅᓪᓛᖅᓯᓂᐊᕆᐊᔅᓴᖅ ᒥᑦᑎᒪᑕᓕᐅᑉ 

ᐃᖅᑲᓇᐃᔮᖁᑎᖏᓐᓄᑦ ᐊᓯᐊᓄᑦ ᓄᓇᓕᐅᑉ? 

ᐊᓯᐊᓄᑦ ᓄᓇᓕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐋᒡᒐ ᒫᓐᓇ. ᐅᖃᖅᑏ, ᑖᓐᓇ 

ᑕᕝᕙ ᑕᐃᒫᒃ ᓴᖑᕙᓪᓕᐊᓂᖅᑕᖃᕐᖓᑦ ᓄᓇᕗᒻᒥ 

ᐃᓐᓄᒃᓯᒍᓐᓇᓐᖏᒐᐃᒐᑦᑕ ᐊᑯᓂᐊᓗᒃ ᑕᐃᒫᒃ 

ᒐᕙᒪᒃᑯᓐᓄᑦ ᐱᓕᕆᐊᖑᒋᐊᖃᓕᓲᖑᖕᒪᑕ 

ᐊᓯᖏᓐᓂᒃ ᓇᓖᕌᕋᔅᓴᓂᒃ. ᐃᓱᒪᒋᐊᖃᓕᓲᖑᒐᑦᑕ 

ᐊᓪᓚᕝᕕᑉ ᓯᓚᑖᓂ ᐃᖅᑲᓇᐃᔭᖃᑦᑕᕐᓂᕐᒥᓪᓗ. 

ᑖᓐᓇ ᕿᒥᕐᕈᒍᓐᓇᑎᐊᖅᑕᕗᑦ. ᐊᒻᒪ ᐅᕙᓂ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ ᕿᒥᕐᕈᒍᓐᓇᑎᐊᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ 

ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

ᐊᑭᓕᒃᓴᕆᔭᐅᔪᓄᑦ ᖁᓪᓕᖅ ᐆᒻᒪᖅᑯᓯᕆᔨᑦ 

ᑯᐊᐳᕇᓴᖓᓄᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑎᑦᓯᔩ. ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᒃᑲᓐᓂᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᓱᕈᒪᔪᖓ 

ᒥᓂᔅᑕᒧᑦ ᑲᒪᔨᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᔅᑕ ᓴᒻᒧᖅᑐᑉ 

ᐊᐱᖅᑯᑎᒋᖅᑲᐅᔭᖓᑕ ᐊᔾᔨᐸᓗᖏᓐᓂᒃ. ᑕᐃᒃᑯᐊ 

ᐊᑭᓕᕋᔅᓴᐃᑦ ᐊᑭᓕᖅᑕᐅᖁᔭᐅᔪᐃᑦ 

ᐊᐅᓪᓚᖅᑎᑕᐅᓇᓵᖃᑦᑕᕐᓂᖏᓐᓂᒃ. 

 

ᐅᖃᖅᑏ, ᐅᖃᖅᑏ ᖃᐅᔨᒪᒐᒪ 2021-2022-ᒥ 

ᐊᕐᕌᒍᑕᒫᖅᓯᐅᑎᖓ ᐅᓂᒃᑳᓕᐊᒥᓂᒃᑯᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑕᐃᓐᓇ ᐱᓪᓗᒍᐃᓛᒃ 

ᖃᐅᔨᒍᒪᔪᖓ. ᖃᑦᑎᕌᖅᑐᓂᒃ ᐊᑭᓕᔅᓴᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒍᒥᐊᕐᓂᖅᑲᑦ 

ᐊᑭᓕᔅᓴᕆᔭᐅᔪᓂᑦ? ᐊᑭᓕᖅᓱᐃᔨᖏᑦ ᖃᑦᑎᓂᒃ 

ᐊᑭᓕᔅᓴᖃᕐᓂᖅᑲᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒪᓕᒐᓕᐅᖅᑎᑦᑕᐅᖅ ᖁᔭᓐᓇᒦᒃ ᐊᐱᕆᖕᒪᑦ. ᑖᒃᑯᐊ 

ᐅᕙᖓ ᓵᖓᓃᓐᖏᒻᒪᑕ ᒫᓐᓇ. ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᔪᓐᓇᖅᑕᕋ ᑕᐃᓐᓇ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᕆᐅᒋᓂᐊᓕᖅᑲᒃᑲ ᑕᐃᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ 

ᐅᐊᑦᑎᐊᕉᓗᐊᓐᖏᑦᑐᖅ. ᑕᐃᒪ ᖁᓪᓕᒃᑯᑦ ᐃᒻᒥᓂᒃ 

ᑮᓇᐅᔭᖃᖅᑎᐅᒻᒫᑦ, ᐊᑭᓖᑎᑦᑎᒍᓐᓇᕋᐃᒻᒪᑕ ᑕᐃᒪ 

ᐊᑭᓖᑎᑦᑎᒍᓐᓇᑦᑎᐊᓐᖏᒐᐃᒻᒪᑦ, ᑕᐃᒪᓕ 

ᑮᓇᐅᔭᖏᑦ ᐊᑐᐃᓐᓇᐅᓐᖏᓐᓂᖅᓴᐅᓕᖅᑯᑦ 

ᐱᓕᕆᔾᔪᑎᔅᓴᖏᑦ.  

 

ᒥᓂᔅᑕ ᐊᐱᕆᓕᖅᑲᕋ ᖃᐅᔨᒪᒐᑦᑕ ᑕᐃᒪ ᐃᓚᖏᑦ 

ᐊᑭᓕᖅᓱᐃᔩᑦ ᒥᑭᓪᓕᒋᐊᖅᑕᐅᓲᖑᒻᒪᑕ 

ᐆᒻᒪᖅᑯᑎᓂᒃ ᐊᑐᕈᓐᓇᕐᓂᖏᑦ ᐃᓚᖏᓪᓗ 

ᑭᐱᔭᐅᑦᑎᐊᒻᒪᕆᑉᐸᑦᑐᑏᒃ ᐆᒻᒪᖅᑯᑎᖏᑦ. 

ᓂᕈᐊᖅᑎᒋᓯᒪᔭᖃᕋᒪ ᐱᔭᕆᐊᑐᔪᖅᓯᐅᖅᓯᒪᔪᓂᑦ 

ᑕᒪᐅᓇ, ᐊᔅᓱᕈᕐᓇᑐᖅᓯᐅᖅᓯᒪᔪᓂᒃ. 

ᒥᑭᓪᓕᒋᐊᖅᑕᐅᕙᑦᑐᑎᒃ ᐃᑯᒪᑎᒍᓐᓇᖅᑕᖏᑦ 

ᐅᕝᕙᓘᓐᓃᑦ ᑭᐱᔭᐅᑦᑎᐊᒻᒪᕆᑉᐸᑦᑐᑎᒃ.  

 

ᒥᓂᔅᑕ ᐊᐱᕆᒍᒪᔭᕋ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐋᖅᑭᔅᓯᓯᒪᕙᑦ ᐃᒫᒃ ᒥᑭᓪᓕᒋᐊᖅᑕᐅᔪᖃᕋᐃᒻᒪᑦ 

ᐃᑯᒪᑎᒍᓐᓇᖅᑕᖏᑦ ᐊᒻᒪᓗ ᑭᐱᔭᐅᒐᐃᒻᒪᑕ 

ᐱᔾᔪᑎᖃᖅᐸᑉᐹᑦ? ᑕᖅᑭᓗᐊᖅ, ᑕᖅᑭᒐᓚᓂᓪᓘᓐᓃᑦ 

ᐊᑭᓖᒍᓐᓃᕐᓂᕋᐃᒻᒪᑕ ᑕᐃᒪᐃᑉᐸᑉᐱᓰ? ᖃᓄᖅ 

ᐊᑐᐊᒐᖃᖅᑲ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ 

ᓯᒪᐃᓚᒃ. 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᕆᒻᒪᑦ. 

ᑖᑉᑯᐊ ᐃᑯᒻᒪᖅᑯᑎᑐᓗᐊᕈᓐᓇᓐᖏᑦᓱᑎᒃ 

ᖃᒥᑕᐅᑎᓪᓗᒋᑦ ᑲᑉᐳᔾᔮᖅᑕᐅᒍᑎᓪᓗᓂ. ᑖᑉᑯᐊ 

ᐊᑭᓖᑎᑕᐅᓇᓱᑉᐸᒻᒪᑕ ᐊᑐᖅᐸᑦᑐᑦ. ᐊᑐᓂ 

ᐊᔾᔨᒌᑉᐸᓐᖏᑦᓱᑎᒃ ᐊᑐᖅᐸᑦᑐᑦ 

ᐃᑯᒻᒪᖅᑯᑎᓯᐅᑎᓂᒃ. ᐃᒻᒪᖃ ᐃᓛᓐᓂᒃᑯᑦ 

ᐊᑭᓖᒍᓐᓇᕐᓂᕋᓲᖑᓪᓗᑎᒃ ᐅᓪᓘᑉ ᐃᑲᓂ 

ᓇᓪᓕᖅᐸᑦ. ᐅᑕᖅᑭᑲᓐᓂᕈᓐᓇᓲᖑᒐᓗᐊᑦ. 

ᐃᑯᒻᒪᖅᑯᑎᓕᕆᔨᒃᑯᑦ.  

 

ᓂᑲᒍᓱᑦᑎᐊᕋᓱᑉᐸᑦᑐᑦ ᐊᔅᓱᕈᕐᓇᐸᓐᓂᖓᓂᓪᓗ 

ᐊᒥᓱᓄᑦ ᓄᓇᕗᒻᒥ ᐃᖅᑲᓇᐃᔮᒥᓂᓪᓘᓐᓃᑦ 

ᐊᓯᐅᔨᑳᓪᓚᑦᑐᑦ 

ᐊᓯᐅᓂᐊᒐᓱᒋᓚᐅᓐᖏᒃᑲᓗᐊᖅᓱᑎᒃ. 

ᑕᑯᒍᒪᓐᖏᑦᑎᐊᕋᑦᑕ ᐃᑯᒻᒪᖅᑯᑎᖃᕈᓐᓃᖅᑐᓂᒃ 

ᐅᕝᕙᓗ ᐊᑐᓗᐊᖅᑎᑕᐅᑦᑕᐃᓕᒪᔪᓂᒃ ᐱᓗᐊᖅᑐᒥᒃ 

ᓇᒻᒥᓂᖁᑎᖃᖅᑐᔪᑦ. ᖃᐅᔨᒪᑦᑎᐊᖅᑕᕗᑦ ᑕᒪᓐᓇ 

ᐊᔾᔨᒌᔾᔮᓐᖏᒻᒪᑕ ᐊᑐᖅᑕᐅᔪᑦ 

ᑭᐅᒍᓐᓇᑐᐃᓐᓇᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑭᖑᓪᓕᖅᐹᖅ 

ᐊᐱᖅᑯᑎᖕᓄᑦ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐃᒪᐃᖅᑰᔨᒻᒪᑦ, ᖁᓪᓕᒃᑯᑦ 

ᐊᑐᐊᒐᖃᓐᖏᓚᑦ ᖃᖓᒃᑯᑦ ᓲᕐᓗ 

ᐃᑯᒻᒪᖅᑯᑎᓕᐊᖅᑐᕈᓐᓇᓐᖏᑐᐊᕈᓂ ᐃᓄᒃ 

ᐅᕝᕙᓘᓐᓃᑦ ᑲᑉᐳᔾᔮᖅᑕᐅᒍᓂ ᐊᑐᓃᑦᑕᕐᓂᕋᐃᒻᒪᑦ 

ᐊᔾᔨᒌᓐᖏᓐᓂᖏᑦ ᒪᓕᑦᑐᒋᒡᒎᖅ.  

 

ᒪᑯᐊ ᒐᕙᒪᒃᑯᑦ ᐱᓕᕆᕝᕖᓐᓇᒐᓚᖏᑦ 

ᐊᑐᐊᓚᖃᐅᓚᕿᓲᖑᔪᑦ ᐃᓚᐃᓐᓇᖅᑑᓇᖁᓇᒍ 

ᐊᒻᒪᓗ ᒪᓕᒋᐊᓖᑦ ᑕᑯᓯᔭᐅᓯᒪᖁᓪᓗᒋᑦ ᑕᒪᐃᓐᓇᑦ. 

ᐃᒪᐃᑦᑐᖃᖅᐸᑦ ᐃᒪᐃᑦᑐᖃᕐᓂᐊᕐᒪᑦ ᐊᑐᐊᒐᐃᑦ 

ᑕᒪᒃᑯᐊ ᓴᖅᑭᔮᑦᑎᐊᖁᓪᓗᒋᑦ ᐊᒻᒪᓗ 

ᓈᒻᒪᑦᑎᐊᖅᓯᒪᓗᑎᒃ.  

 

ᒥᓂᔅᑕ ᐅᖃᖅᑰᔨᔪᖅ ᐊᑐᐊᒐᖃᓐᖏᓚᑦ ᑖᓐᓇ ᐃᓄᒃ 

ᐅᑯᒻᒪᖅᑯᑎᓗᐊᑎᑕᐅᑦᑕᐃᓕᒪᓂᐊᖅᐳᖅ 

ᖃᒥᑕᐅᓗᓂᓘᓐᓃᑦ. ᑖᓐᓇ ᐃᓇᑉᐸᕋ 

ᐊᑐᐊᒐᓕᐅᖁᓪᓗᑎᒃ ᖃᐅᔨᒪᑦᑎᐊᖅᐸᓐᓂᐊᕐᒪᑕ 

ᐃᑯᒻᒪᖅᑯᑎᓯᐅᑎᓂᒃ ᐊᑐᖅᐸᑦᑐᑦ. 

ᐊᓯᐊᓅᓕᕐᒥᓗᖓ.  

 

ᑕᐃᒪ ᑖᒃᑯᐊ ᑮᓇᐅᔭᖅᑐᕈᑎᔅᓴᑎᓐᓄᑦ 

ᐱᓕᕆᐊᖃᖅᐸᓪᓕᐊᒐᑦᑕ ᒐᕙᒪᒃᑯᑦ 

ᑎᒥᖁᑎᓕᒫᖏᑦ. ᑕᒪᒃᑯᐊ ᐊᔾᔨᒌᑦᓴᐃᓐᓇᕈᔪᑦᑐᑎᒃ 

ᑮᓇᐅᔭᖅᑐᕈᑎᔅᓴᑦ ᐊᑭᑦᑐᐸᓪᓕᐊᔪᑦ ᑭᓱᓕᒫᑦ 

ᐅᖅᓱᐊᓗᐃᑦ ᐊᑭᑦᑐᐸᓪᓕᐊᔪᑦ ᓂᐅᕕᖅᑕᐅᕙᑦᑐᑦ 

ᐊᑭᑦᑐᐸᓪᓕᐊᔪᑦ ᑕᒪᕐᒥᒃ ᑎᒥᖁᑎᖏᑦ 

ᑮᓇᐅᔭᖅᑖᑲᓐᓂᓚᕿᓯᒪᕗᑦ.  

 

ᒥᓂᔅᑕ ᐊᐱᕆᓕᕐᓚᒍ ᖁᓪᓕᒃᑯᑦ 

ᐊᑭᑦᑐᕆᐊᕆᓂᐊᖅᐸᑦ ᐃᑯᒻᒪᖅᑯᑎᓯᐅᑎᓂᒃ ᐅᕝᕙᓗ 

ᒑᓴᓖᒧᑦ ᐊᑭᑦᑐᕆᐊᒃᑲᓐᓂᕈᑎᐅᓂᖓᓂᒃ. 

ᐊᑭᑦᑐᕆᐊᕐᓂᐊᖅᐹᑦ ᐊᐅᓚᔾᔪᑏᑦ 

ᐊᑭᑦᑐᕆᐊᕐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᓪᓕᒃᑯᓐᓄᑦ ᑲᒪᔪᖅ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᐊᐱᕆᒻᒪᑦ. 

ᑖᒃᑯᐊ ᐊᑭᑦᑐᕆᐊᕐᓂᐊᕈᑎᒃ ᐃᑯᒻᒪᖅᑯᑎᓯᐅᑎᑦ 

ᐅᖅᓱᐊᓗᒃ ᒪᓕᑦᑐᒋᑦ. ᐄ, ᑖᒃᑯᐊ ᐃᑯᒻᒪᖅᑯᑎᓯᐅᑎᑦ 

ᑭᖑᓪᓕᕐᒥᒃ ᓇᓪᓕᖅᐸᑦ ᐊᓯᔾᔨᔾᔮᓐᖏᑦᑐᖅ ᐅᑭᐅᑦ 

ᓯᑕᒪᐅᕗᑦ. ᐊᑭᑦᑐᕆᐊᕈᑎᒃ ᐅᖅᓱᐊᓗᒻᒧᑦ 

ᖃᐅᔨᒪᓐᖏᑦᑐᒍᑦ ᒫᓐᓇ ᑖᒃᑯᐊ ᒐᕙᒪᒃᑯᓐᓂᒃ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2099 

ᐱᔨᑦᓯᖅᑎᒃᑯᑦ ᐅᑕᖅᑭᑐᐃᓐᓇᖅᑕᕗᑦ 

ᐊᑭᑦᑐᕆᐊᕆᓛᕐᒪᖔᑕ ᐋᒡᒐᓘᓐᓃᑦ ᐅᖅᓱᐊᓗᒻᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 

6. ᒥᔅ ᕿᓕᖅᑎ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ. 

 

ᐊᐱᖅᑯᑦ 346 - 6(2): ᓄᓇᕘᒥᐅᑦ 

ᐸᖅᑭᔭᐅᖃᑦᑕᓲᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᕌᖅᑎᒍᒪᓪᓗᒍ, ᐅᖃᖅᑏ ᐊᐱᖅᓱᕈᒪᔭᕋ 

ᐊᐱᖅᑯᑎᔅᓴᖃᕐᕕᒋᓪᓗᒍ ᑖᓐᓇ ᒥᓂᔅᑕ 

ᐃᓄᓕᕆᔨᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᒥᓱᑦ 

ᓄᓇᓕᑦᑎᓃᑦᑐᑦ ᐱᔭᕆᑐᔪᓂᒃ ᐊᑐᖅᐸᒻᒪᑕ 

ᐱᒡᒐᓇᖅᑐᓂ ᑎᒥᒥᒍᑦ ᐃᓱᒪᒃᑯᑦ ᐃᓕᖅᑯᓯᕐᒥᒍᓪᓗ 

ᐃᒻᒥᓂᒃ ᐸᖅᑭᔭᐅᒍᓐᓇᐃᓪᓕᔪᑦ ᐃᓚᒻᒥᓄᑦ 

ᓄᓇᓕᒥᓄᓪᓘᓐᓃᑦ. ᐊᕐᕌᒍᓂ ᐊᓂᒍᖅᑐᓂᒃ 

ᐅᓂᒃᑳᕆᔭᖏᑦ ᑖᒃᑯᐊ ᐃᓄᓕᕆᔨᒃᑯᑦ 

ᑐᓴᕋᔅᓴᖃᖅᐸᓚᐅᕐᒪᑕ ᐊᑕᐅᓯᐅᓐᖏᑦᑐᓂᒃ 

ᓄᓇᕗᒻᒥᐅᓂᒃ ᑖᒃᑯᐊ ᓇᔪᖅᑎᑕᐅᕙᓚᐅᖅᑐᑦ 

ᐊᖏᕐᕋᖃᕐᕕᐅᔪᒧᑦ.  

 

ᒥᓂᔅᑕ ᑐᓴᖅᑎᑦᑎᒍᓐᓇᖅᐸ ᑭᑐ ᖃᓄᖅᑑ 

ᓇᒦᕝᕕᖃᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐱᒡᒐᐸᑦᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᐃᓄᓕᕆᓂᕐᒧᑦ 

ᒥᓂᔅᑕ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑐᑭᓯᑦᑎᐊᖏᓐᓇᒃᑯ ᐊᐱᖅᑯᑏᑦ 

ᐅᖃᒃᑲᓐᓂᑲᐃᓐᓇᕈᒃ. ᒪᒥᐊᓇᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑐᑭᓯᓇᖅᓯᑎᒋᐊᖁᒻᒪᒍ ᐊᐱᖅᑯᑏᑦ. ᒥᔅ 

ᕿᓕᖅᑎ.  

 

ᕿᓕᖅᑎ: ᐊᐱᖅᑯᑎᒋᓇᓱᐊᖅᑕᕋ ᐅᓇ, ᒪᑯᐊ ᐃᓛᒃ 

ᓄᓇᓕᑦᑎᓐᓂ ᐃᓱᒪᓕᕆᔨᒃᑯᑎᒍᓪᓘᓐᓃᑦ 

ᐃᓄᓕᕆᔨᒃᑯᑎᒍᓪᓗ ᑕᒪᒃᑯᐊ ᐃᓱᒪᒥᒍᑦ 

ᐊᑲᕐᕆᕈᓐᓃᖅᑐᐃᑦ ᐊᑲᐅᓐᖏᓕᐅᕈᑎᓖᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ ᑕᒪᒃᑯᐊ 

ᐃᑲᔪᖅᑕᐅᔭᖅᑐᖅᑐᑎᒃ ᖃᓄᐃᒍᑎᒥᓐᓂᒃ 

ᓴᐱᓕᖅᑕᐅᑎᓪᓗᒋᓪᓗ ᐃᓚᒋᔭᒥᓐᓄᑦ 

ᐊᖏᔪᖅᑳᖏᓐᓄᓘᓐᓃᑦ. ᑕᐃᒪᓕ ᑕᐅᕙᓂ 

ᐊᕐᕌᒍᑦᑎᓐᓂ ᕿᒪᑦᑕᑎᓐᓂ ᐅᓂᒃᑳᓕᐊᕆᓯᒪᔪᓂᒃ 

ᑖᔅᓱᒧᖓ ᑐᕌᖓᔪᒧᑦ ᑕᒪᒃᑯᐊ ᓱᕈᓰᑦ 

ᐊᐅᓪᓚᖅᑎᑕᐅᖃᑦᑕᕐᓂᕆᕙᑦᑕᖏᑦ ᐅᕝᕙᓘᓐᓃᑦ 

ᒪᒃᑯᑦᑐᐃᑦ ᐃᓐᓇᐃᓪᓗ 

ᐃᑲᔪᖅᑕᐅᔭᖅᑐᖅᑎᑕᐅᓪᓗᑎᒃ.  

 

ᓴᖅᔫᓐᓇᕐᒪᖔᖅᐱᑦ ᖃᔅᓯᐅᒻᒪᖔᑕ ᓄᓇᕗᒻᒥᐅᑦ 

ᐊᐅᓪᓚᖅᑎᑕᐅᖃᑦᑕᖅᑐᑦ ᐊᖏᕐᕋᕆᔭᐅᔪᓄᑦ 

ᓯᓚᑖᓄᓪᓘᓐᓃᑦ ᓄᓇᕗᑦ ᑕᒫᓂ ᓄᓇᕗᒻᒥ 

ᐃᓂᖃᓐᖏᑦᑐᒥᓂᐅᑎᓪᓗᒋᑦ? ᑐᑭᓯᓇᖅᓯᕗᖃᐃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇ ᐊᐱᖅᑯᑎᒋᔭᐃᑦ ᐃᓅᓱᑦᑐᑦ ᓱᕈᓰᓪᓘᓐᓃᑦ 

ᐃᓄᓕᕆᔨᒃᑯᑎᒍᑦ ᐃᑲᔪᖅᑕᐅᖃᑦᑕᖅᑐᐃᑦ 

ᐊᔾᔨᒌᓐᖏᑦᑑᑕᐅᒻᒪᑕ. ᒫᓐᓇ ᑲᑎᑦᑐᒍ 562 ᓱᕈᓰᑦ 

ᐅᕝᕙᓗ ᐃᓅᓱᑦᑐᐃᑦ ᐃᓄᓕᕆᔨᒃᑯᑎᒍᑦ 

ᑲᒪᒋᔭᐅᔪᐃᑦ. ᑖᒃᑯᐊ ᐃᓚᖏᑦ ᐃᓚᒥᓃᑦᑐᓘᓐᓃᑦ 

ᐅᕝᕙᓗ ᐊᖏᔪᖅᑳᖏᓐᓂᒃ ᐅᕝᕙᓘᓐᓃᑦ ᐃᓚᖏᑦ 

ᐅᖓᓯᑦᑐᒧᑦ ᖃᓪᓗᓈᓄᑦ ᐃᓚᖏᑦ 

ᐊᐅᓪᓚᖅᑎᑕᐅᓯᒪᔪᐃᑦ ᑎᒥᒃᑯᓘᓐᓃᑦ 

ᐊᔪᕈᑎᖃᓗᐊᖅᑲᑕ ᐅᕝᕙᓗ ᐃᓱᒪᒥᒍᑦ 

ᐊᔅᓱᕈᓗᐊᖃᑦᑕᖅᑐᐃᑦ ᑖᒃᑯᐊ ᐊᔾᔨᒌᓐᖏᑦᑑᑕᐅᒻᒪᑕ. 

ᑕᐃᒫᒃ ᐅᖃᕈᓐᓇᖅᑐᖓᓕ 562 

ᒫᓐᓇᒧᑦ ᑲᒪᒋᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᓛᒃ, 

ᐅᓇ ᑐᓐᖓᕕᒋᔪᒪᔭᕋ ᐊᐱᖅᑯᑎᒐ ᒪᑯᐊ 

ᐸᐃᕆᔭᐅᑲᐃᓐᓇᖃᑦᑕᖅᑐᐃᑦ ᑖᒃᑯᓂᖓ 

ᐅᖃᐅᓯᖃᓐᖏᑦᑐᖓ ᐃᓄᓕᕆᔨᒃᑯᑎᒍ 

ᐸᖅᑭᔭᐅᑲᐃᓐᓇᖃᑦᑕᖅᑐᑦ. ᒪᒃᑯᓂᖓᖔᕐᓕ 

ᐃᓱᒪᒥᒎᖔᖅᑐᐃᑦ ᐊᐅᓪᓚᖅᑎᑕᐅᖃᑦᑕᖅᑐᑦ 

ᓄᓇᖏᓐᓂ. ᑖᔅᓱᒥᖓ ᑐᓐᖓᕕᖃᖅᑐᖅ ᑖᓐᓇ 

ᐊᐱᖅᑯᑎᒐ.  

 

ᐅᖃᖅᑏ, (ᑐᓵᔨᑎᒎᓕᖅᑐᖅ) ᐊᒥᓱᑦ ᓄᓇᕗᒻᒥᐅᑦ 

ᐊᔅᓱᕈᖅᐸᓕᕐᒪᑕ ᐃᓕᖅᑯᓯᕐᓗᓕᖅᑐᑎᒃ 

ᐃᓕᓐᓂᐊᖅᓯᒪᑦᑎᐊᖏᓐᓂᒃᑯᑦ 

ᐱᕕᖃᑦᑎᐊᖃᑦᑕᖅᓯᒪᖏᓂᒃᑯᑦ ᐊᑕᐅᓯᕐᒥᓪᓗ 

ᐅᖃᐅᓯᖅᑕᑐᐊᖃᖅᑐᑎᒃ. 

 

ᒥᓂᔅᑕ ᐅᖃᕈᓐᓇᖅᐹ ᐃᓄᓕᕆᔨᒃᑯᑦ ᖃᓄᖅ 

ᑕᒪᒃᑯᐊ ᐃᓄᓕᕆᔾᔪᓯᐅᔪᑦ ᐊᓯᖏᓪᓗ 

ᐃᑲᔪᕈᑎᐅᔪᐃᑦ ᐊᑐᖅᑕᐅᕙᒃᑲᓗᐊᕐᒪᖔᑕ 

ᐃᑲᔪᖅᑕᐅᕙᑦᑐᓄᑦ ᐅᖃᐅᓯᖅᑕᕆᔭᒥᓂᒃ 

ᐃᓕᖅᑯᓯᕐᒥᑎᒍᓪᓗ ᓈᒻᒪᑦᑐᒥᒃ ᑕᒪᒃᑯᐊ ᓄᓇᕗᒻᒥ 

ᐸᖅᑭᔭᐅᒍᑎᒃ ᓄᓇᕗᓪᓘᓐᓃᑦ ᓯᓚᑖᓃᑐᐊᕈᑎᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓈᑲᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᓐᓇ ᐅᖃᐅᓯᕆᕋᑖᖅᑕᕋ 562 

ᐱᖃᓯᐅᑎᒐᒃᑭᑦ ᑖᒃᑯᐊ ᐃᓚᒥᓃᖃᑦᑕᖅᑲᑕ ᐅᕝᕙᓗ 

ᐊᖏᔪᖅᑳᒥᓄᑦ ᐱᓯᒪᔭᐅᔪᐃᑦ ᑭᓯᐊᓂ 

ᐅᐊᑦᑎᔭᐅᕈᔪᖃᑦᑕᖅᑐᐃᑦ ᐃᓚᖏᓪᓗ ᐊᓯᐊᒍᖔᖅ 

ᐱᓯᒪᔭᐅᑦᑕᖅᑯᑦ.  

 

ᑖᓐᓇ ᐊᑕᑎᓕᒫᖅᑐᒍ ᐅᖃᕋᑖᕋᒃᑯ.  

 

ᑖᒃᑯᐊ ᐃᓗᓕᖏᑦ ᐅᖃᐅᓯᕆᕋᑖᖅᑕᑎᑦ ᑲᑎᑦᑐᒋᑦ 

ᑮᓇᐅᔭᑎᒍᑦ ᐃᑲᔫᓯᐊᖃᑦᑕᖅᑐᐃᑦ 

ᐊᖏᔪᖅᑳᓐᖑᐊᕆᔭᐅᔪᐃᑦ 180-ᖑᑦᑕᖅᑯᑦ ᐊᒻᒪᓗ 

31-ᖑᓪᓗᑎ ᐃᓚᒥᓄᑦ ᐱᓯᒪᔭᐅᔪᐃᑦ ᐊᓯᖏᑦ 

ᐊᐅᓪᓚᖅᑎᑕᐅᓯᒪᔪᐃᑦ.  

 

ᖃᓄᖅ ᐃᑲᔪᖅᑕᐅᖃᑦᑕᕐᒪᖔᑕ ᐊᐱᕆᕋᑖᕋᕕᑦ 

ᑕᐃᒪ ᐅᖃᐅᓯᕆᓚᐅᖅᑕᕋ ᑕᐃᒃᑯᐊ Client 

Liaison Officers-ᖑᓂᕋᖅᑕᕗᑦ ᓄᓇᕗᑦ ᓯᓚᑖᓂ 

ᐃᓅᓪᓗᑎᒃ ᑖᒃᑯᐊ ᐃᖅᑲᓇᐃᔭᖅᑎᐅᒻᒪᑕ. 

ᐳᓚᕋᖃᑦᑕᖅᑐᐃᑦ ᑖᒃᑯᐊ ᓇᔪᒐᖏᓐᓄᑦ 

ᖃᓄᐃᒻᒪᖔᑕ ᖃᐅᔨᓴᖅᑕᐅᓪᓗᑎᒃ ᐅᕝᕙᓗ 

ᓇᔪᒐᕆᔭᖓ ᖃᓄᐃᑦᑑᒻᒪᖔᖅ ᖃᓄᒃᑲᓂᕐᓗ 

ᐃᑲᔪᖅᑕᐅᒋᐊᖃᕋᐃᒻᒪᑕ ᑕᒪᒃᑯᐊ 

ᕿᒥᕐᕈᔭᐅᓲᖑᒻᒪᑕ. ᑕᐃᒪᐃᑦᑐᒥᒃ 

ᐃᖅᑲᓇᐃᔭᖅᑎᖃᕆᐅᕋᑦᑕ ᐊᔅᓱᐊᓗᒃ ᐅᐱᓐᓇᖅᑐᖅ 

ᓄᓇᕗᑦ ᓯᓚᑖᓃᑦᑎᓪᓗᒋᑦ.  

 

ᓯᕗᓂᐊᒍᓪᓕ ᐃᓄᓕᕆᔨᒃᑯᑦ ᐊᒻᒪ ᐱᓯᒪᑦᑎᔨᐅᔪᒧᑦ 

ᐱᓕᕆᖃᑎᒌᓗᐊᖃᑦᑕᔪᒻᒪᑕ. ᑭᓯᐊᓂ ᒫᓐᓇ 

ᐃᖅᑲᓇᐃᔭᖅᑎᖃᓕᖅᑎᓪᓗᑕ ᓄᓇᕗᑦ 

ᓯᓚᑖᓃᑦᑐᓂᒃ ᕿᒥᕐᕈᔨᐅᖃᑦᑕᖅᑐᓂᒃ 

ᐃᑲᔪᒃᑲᓐᓂᕆᐊᓕᓐᓂᒃ ᑕᕝᕘᓇ 

ᐊᑲᕐᕆᓂᖅᓴᐅᖃᑦᑕᓕᖅᑐᖅ ᐃᖅᑲᓇᐃᔭᖅᑎᑎᓐᓂᒃ 

ᖃᓄᖅᑑᕈᑎᔅᓴᑲᓐᓂᕐᓂᒃ ᑕᕝᕘᓇ 

ᐃᑲᔪᕈᓐᓇᖅᓯᖃᑦᑕᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᐊᐃᑉᐹ 

ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑏᑦ, ᒥᔅ 

ᕿᓕᖅᑎ.  

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᓇᓗᓇᐃᕆᐊᒃᑲᓐᓂᕋᕕᐅᒃ. ᑕᐃᓐᓇ 

ᑭᐅᔭᐅᔾᔪᑎᒋᓐᖏᓇᒃᑯ ᑕᒪᒃᑯᐊ ᐃᓅᓯᓕᕆᓂᕐᒧᑦ 

ᐃᓄᓕᕆᔭᐅᖃᑦᑕᑎᓪᓗᒋᑦ ᑕᒪᒃᑯᐊ 

ᖃᓪᓗᓇᐅᔭᒡᒐᖅᑐᑦ ᖃᓪᓗᓇᐅᔭᕈᓐᓇᓐᖏᑦᑐᓘᓐᓃᑦ. 

ᐃᓕᖅᑯᓯᖏᓐᓂᒃ ᐃᓅᓂᖏᓐᓂᒃ ᑕᒪᓐᓇ 

ᐋᖅᑭᓯᒪᓂᖓ ᐃᑉᐱᒋᔭᐅᑦᑎᐊᖃᑦᑕᕋᓗᐊᕐᒪᖔᖅ 

ᖃᓄᐃᓕᖓᒻᒪᖔᖅ. ᑖᓐᓇ ᑭᐅᔭᐅᓐᖏᒻᒪᑦ.  

 

ᐆᒧᖓ ᓴᖑᒋᐊᕐᓗᖓ, ᐅᖃᖅᑏ, (ᑐᓵᔨᑎᒎᓕᖅᑐᖅ) 

ᑭᖑᓪᓕᖅᐹᒥᒃ ᑐᓴᕋᔅᓴᕈᑎᐅᓂᓂᐊᖅᓯᒪᔪᑦ ᐃᓐᓇᐃᑦ 

ᐃᑲᔪᖅᑐᕈᑎᐅᔪᓄᑦ ᐊᒻᒪᓗ ᐸᖅᑭᔭᐅᕙᑦᑐᑦ 2018-

2019-ᒧᑦ ᑭᖑᓪᓕᖅᐹᖑᓚᐅᖅᓯᒪᔪᑦ. ᑕᐃᔅᓱᒪᓂ 

53-ᖑᓚᐅᖅᑐᑦ ᐃᓐᓇᐃᑦ ᐃᓗᐊᓂ ᐸᖅᑭᔭᐅᔪᑦ 

ᐊᒻᒪ 97 ᐸᖅᑭᔭᐅᓪᓗᑎᒃ ᓄᓇᕗᑦ ᓯᓚᑖᓂ.  

 

ᐅᖃᖅᑎᑦᑎᔩ, ᒥᓂᔅᑕ ᐊᖏᕐᓂᐊᖅᐸ 

ᓄᑕᐅᓂᖅᓴᐃᑦ ᑐᓴᕋᔅᓴᓂᒃ 

ᐊᑐᐃᓐᓇᐅᑎᑦᑎᖁᓪᓗᒋᑦ ᓄᓇᕗᒻᒥᐅᑦ ᖃᑦᓯᑦ 

ᐃᑲᔪᖅᑕᐅᒋᐊᖃᖅᐸᑦᑐᑦ ᐊᔾᔨᐅᓐᖏᑦᑐᒥᒃ ᐊᒻᒪᓗ 

ᖃᓄᖅ ᐃᑲᔪᖅᑕᐅᑎᒋᕙᓐᓂᖏᑦ 

ᐃᑲᔪᖅᑕᐅᒋᐊᖃᕌᖓᑕ ᓄᓇᕗᑦ ᓯᓚᑖᓂ 

ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᓱᓕᔪᕆᔭᕋ ᐱᓗᐊᖅᑐᒥᒃ ᓄᓇᕗᑦ 

ᓯᓚᑖᓂ ᐱᓯᒪᔭᐅᔪᐃᑦ ᐃᑲᔪᖅᑕᐅᓂᖏᑦ ᐃᓄᑦᑎᑐᑦ 

ᐅᖃᐅᓯᒃᑯᑦ ᐃᓕᖅᑯᓯᑎᒍᑦ ᑕᕝᕘᓇ ᐃᓚᖓᒍᑦ 

ᐱᔭᕆᐊᑐᔪᒥᒃ 

ᐊᑐᖃᑦᑕᕋᑦᑕ ᐱᓗᐊᖅᑐᒥᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓯᒪᑦᑎᖃᑦᑕᒥᒻᒪᑕ 

ᑕᕝᕘᓇ ᐊᖏᖃᑎᒌᒍᑎᒥᒃ ᐱᖃᖃᑦᑕᕐᒥᔪᒍᑦ 

ᐊᒻᒪᑦᑕᐅᖅ ᐃᖅᑲᖅᑐᐃᔪᓕᕆᔨᒃᑯᑦ ᑐᓂᔭᐅᔪᐃᑦ 

ᐃᓄᓕᕆᔨᒃᑯᓐᓄᑦ ᑲᒪᒋᒋᐊᖃᓕᖃᑦᑕᕋᑦᑎᒍ.  

 

ᑖᒃᑯᐊ ᓈᓴᐅᑏᑦ ᐅᖃᐅᓯᕆᖅᑲᐅᔭᒃᑲ 

ᐊᕙᓂᑲᓪᓛᕐᖓᑕ ᐱᖃᓯᐅᑎᓪᓗᒍ ᓄᓇᕗᒦᑦᑐᑦ 

ᓯᓚᑖᓂᓗ. ᑭᓯᐊᓂ ᐃᓗᓕᖏᑦ ᑕᑯᓐᓇᖅᑐᒋᑦ 

ᐅᖃᕋᑖᕋᕕᑦ 58-ᖑᔪᐃᑦ ᓄᓇᕗᑦ ᓯᓚᑖᓂ ᐃᓐᓇᐃᑦ 

ᑲᒪᒋᔭᐅᔪᑦ ᐊᒻᒪᓗ 12-ᖑᓪᓗᑎᒃ ᐃᓐᓇᐃᑦ 

ᑲᒪᒋᔭᐅᔪᑦ ᕿᑭᖅᑖᓗᒻᒥ ᐊᒻᒪᓗ 46 ᑲᒪᒋᔭᐅᑕᖅᑯᑦ 

ᑭᕙᓪᓕᕐᒥ. 112-ᖑᑦᑕᖅᑯᑦ ᐃᓐᓇᐃᑦ ᑲᒪᒋᔭᐅᔪᑦ 

ᓄᓇᕗᑦ ᓯᓚᑖᓂ ᐸᖅᑭᔭᐅᓂᕐᒧᑦ ᐃᓂᑖᖅᑎᑦᑎᓂᖅ, 

88-ᖑᑦᑕᖅᑯᐃᑦ ᓱᕈᓰᑦ ᐃᓅᓱᑦᑐᐃᑦ ᓄᓇᕗᑦ 

ᓯᓚᑖᓂ ᐱᓯᒪᔭᐅᔪᑦ ᐊᒻᒪᓗ 21-ᖑᓪᓗᑎ ᓱᕈᓰᑦ 

ᐃᓅᓱᑦᑐᐃᑦ ᓄᓇᕗᑦ ᐃᓗᐊᓂ ᐱᓯᒪᔭᐅᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.      

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ.  

 

ᐊᐱᖅᑯᑦ 347 - 6(2): ᐱᓕᕆᕝᕕᐅᔪᓂᒃ 

ᐃᖅᑲᓇᐃᔮᒃᓴᐅᔪᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᐊᐱᕆᔪᒪᔭᕋ 

ᑖᒻᓇ ᒥᓃᑕᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ.  

 

ᒥᓃᑕᐅᓯᒪᔪᖅ ᕼᐊᕙᕝᕕᐊᑕ ᑖᑉᑯᐊ ᖃᕚᖁᑎᑦ 

ᕿᑎᒻᓂᐅᓃᑦᑐᑦ ᓄᓇᓕᕋᓛᓂ ᖁᕐᓗᖅᑑᕐᓗ 

ᐃᓚᐅᔪᖅ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐃᓕᐅᒪᑦᑕᖅ ᐊᐱᕆᕙᑦᑕᕋ ᖃᑉᑎᑦ 

ᐅᒥᐊᕐᔪᐊᒃᑯᑦ ᑖᑉᑯᐊ ᐊᐱᖅᑯᑎᑦ ᑖᑉᑯᐊ ᐱᓪᓗᒋᑦ. 

ᕼᐊᕐᕖᑦ ᖁᕐᓗᖅᑐᒥ ᕼᐊᕙᕕᖃᕐᕖᑦ ᖁᕐᓗᖅᑐᒥ. 

ᐃᓯᕙᑎᓪᓗᑕ ᓄᕖᕝᕙ 3, 2022-ᒥ ᑕᖅᑭᖅ 

ᑎᓴᒪᓐᖑᑎᓪᓗᒍ. ᑕᕝᕙᓂ ᓇᓗᓇᐃᖅᐸᑦᑐᖅ ᑖᒻᓇ 

ᑖᑉᑯᐊ ᕼᐊᕙᕈᑕᐃᓐᓂ ᕼᐊᕙᕈᑎᔅᓴᑦ ᖁᕐᓗᖅᑐᒥ 

ᐃᓄᐃᑦᑐᖅᑐᑦ.  

 

ᒥᓃᑕᖅ ᓇᓗᓇᐃᖅᑕᖅᑲ ᐅᕙᒻᓄᑦ ᐅᑉᓗᒥ ᑭᑐᑦ 

ᑖᑉᑯᐊ ᖁᕐᓗᖅᑐᒥ ᕼᐊᕙᕝᕕᖃᓕᖅᑐᑦ ᑖᑉᑯᐊᑦᑕᐅᖅ 

ᕼᐊᕙᕝᕖᑦ ᓱᓕ? ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒪᓕᒐᓕᐅᖅᑎ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ 

ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 

ᑕᐃᑲᓂ ᖁᕐᓗᖅᑑᕐᒥ 11-ᓂᑦ 

ᐃᖅᑲᓇᐃᔭᖅᑎᖃᕐᒪᑕ. ᒫᓐᓇᐅᔪᖅ ᑕᓪᓕᒪᐃᑦ 

ᐃᓄᖃᖅᓱᑎᒃ 6 ᐃᓄᖃᓐᖏᑲᐃᓐᓇᖅᓯᒪᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᐊᐱᖅᑯᑎᒋᒐᒃᑯ ᓄᕖᕝᕙᐅᓚᐅᖅᑐᒥ ᑖᓐᓇ 

ᒥᓂᔅᑕ ᐅᕙᓐᓄᑦ ᓇᓗᓇᐃᖅᓯᓚᐅᖅᓯᒪᔪᖅ ᑕᒪᓐᓇ 

ᐃᓱᒫᓘᑎᒋᓪᓗᓂᐅᒃ ᐅᓄᓗᐊᖅᑐᑦ 

ᐃᓐᓄᒃᑕᐅᓯᒪᓐᖏᒻᒪᑕ ᐃᖅᑲᓇᐃᔮᑦ. ᐊᒻᒪᓗ 

ᑕᖅᑲᐅᓐᖓᖅᑕᐅᓂᖅ 

ᐊᑭᑦᑐᕋᐅᑎᔾᔪᑕᐅᓂᐊᓚᐅᖅᖢᑎᒃ. 

 

ᒥᓂᔅᑕ ᐅᓪᓗᒥ ᐅᕙᓐᓄᑦ ᐅᖃᕈᓐᓇᖅᐹ ᖃᔅᓯᑦ 

ᐊᑭᑦᑐᕋᐅᑎᓂᖅᑎᒍᑦ ᓴᖅᑭᑕᐅᓚᐅᖅᑐᑦ 

ᖁᕐᓗᖅᑑᕐᒥ ᖃᔅᓯᐅᓚᐅᕐᒪᖔᖏᑦ ᑕᖅᑭᑦ ᓯᑕᒪᑦ 

ᐊᓂᒍᖅᓯᒪᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓵᓐᓃᑲᐅᑎᒋᓐᖏᒻᒪᑕ 

ᑕᖅᑭᑦ ᑎᓴᒪᑦ ᖃᓄᐃᓕᖓᓚᐅᕐᒪᖔᖏᑦ ᐊᒻᒪᓗ 

ᐊᑭᑦᑐᕋᐅᑎᑎᒎᖅᑎᑕᐅᒻᒪᑦ. ᑐᑭᓯᒍᒪ ᑖᓐᓇ 

ᒪᓕᒐᓕᐅᖅᑎ ᓇᓗᓇᐃᖅᓯᕕᒋᓂᐊᖅᐸᕋ. 

ᐱᓕᕆᕕᑦᑎᓐᓂ ᑖᒃᑯᐊ ᐊᑐᐃᓐᓇᐅᒐᓗᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓯᑏᕝᕙ 22-

ᒧᑦ ᖁᕐᓗᖅᑐᖅ ᑲᑎᓕᒫᖅᖢᒋᑦ 11-ᖑᓚᐅᖅᑐᑦ, 6 

ᐱᖓᓲᔪᖅᑐᑦ ᐃᓐᓄᒃᑕᐅᓯᒪᓐᖏᖦᖢᑎᒃ, ᑕᓪᓕᒪᑦ 

ᐃᓐᓄᒃᑕᐅᓯᒪᓪᓗᑎᒃ. ᑕᐃᒃᑯᐊ ᐱᖓᓱᑦ ᐃᖅᑲᓇᐃᔮᑦ 

ᐃᓛᒃ, ᐃᖅᑲᓇᐃᔭᖅᑐᑦ ᐃᓄᐃᓐᓇᐅᓚᐅᖅᑐᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ 

ᐃᓐᓄᐃᓇᓱᒃᖢᑎᒃ ᐊᐳᖅᑕᐅᑎᖃᓚᐅᕐᒪᖔᖏᑦ 

ᑕᐃᑲᓂ ᖁᕐᓗᖅᑑᖅ ᐃᖅᑲᓇᐃᔮᑉ ᐱᓪᓗᒋᑦ? ᐊᒻᒪ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓ 

ᖃᓄᐃᓕᐅᖅᐸᓪᓕᐊᒻᒪᖔᑦ ᑕᒪᒃᑯᐊ ᐊᐳᖅᑕᐅᑏᑦ 

ᐲᕐᔫᒥᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᒥᓂᔅᑕᕆᔭᐅᔪᖅ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑏ. ᐄ, ᐅᐱᑦᑐᖓ ᑕᐃᓐᓇ ᐊᖓᔪᖅᑳᖅ 

ᐃᓄᐃᓐᓇᐅᖕᒪᑦ. ᑖᓐᓇ ᑕᑉᐸᐅᖓ ᐃᖅᑲᓇᐃᔮᒥᓂᒃ 

ᖃᕝᕕᖅᐸᓪᓕᐊᓪᓗᓂ ᒫᓐᓇ ᐊᖓᔪᖅᑳᕆᔭᐅᓕᖅᑐᖅ. 

ᐊᒻᒪᓗ ᐃᓐᓄᐃᔨᐅᓪᓗᓂ ᑖᒃᑯᓂᖓ 

ᐃᖅᑲᓇᐃᔮᒃᓴᓂᒃ. ᑕᑎᒋᑦᑎᐊᖅᑕᕋ 

ᑕᐃᒪᐃᓕᐅᕈᓐᓇᕐᓂᖓ 

ᐃᖅᑲᓇᐃᔭᖃᑎᖃᖃᑦᑕᖅᖢᓂᓗ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 

ᑕᖅᑲᐅᓐᖓᐃᓂᐊᖅᑎᓪᓗᒋᑦ ᐃᖅᑲᓇᐃᔮᒃᓴᓂᒃ 

ᐊᑐᐃᓐᓇᐅᔪᓂᒃ. ᑕᐃᓐᓇ 

ᐊᑲᐅᓐᖏᓕᐅᕈᑎᒋᓂᖅᐹᕆᔭᕗᑦ 

ᐃᒡᓗᖃᖅᑎᑦᑎᓂᖅ. 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᖃᓐᖏᑦᑎᓪᓗᒍ ᐃᓐᓄᐃᔪᓐᓇᐃᓪᓕᐅᖅᑲᕋᑦᑕ 

ᐃᓐᓄᐃᔪᓐᓇᐃᓪᓕᐅᖅᑲᖃᑦᑕᕋᑦᑕ. ᑕᒪᓐᓇ 

ᐊᐳᖅᑕᐅᑎᑦᑕ ᐃᓚᖓᑦ ᐅᓄᖅᑑᒐᓗᐊᖅᑎᓪᓗᒋᑦ. 

ᑭᓯᐊᓂ, ᒪᓕᒐᓕᐅᖅᑎᒧᑦ ᓇᓗᓇᐃᖅᓯᔪᓐᓇᖅᑐᖓ 

ᐃᖅᑲᓇᐃᔭᖅᑏᑦ ᐊᖓᔪᖅᑳᖓ ᑕᐃᓐᓇ 

ᐊᔪᓐᖏᑦᑎᐊᖅᑐᖅ, ᐃᓐᓄᐃᔪᓐᓇᖅᖢᓂᓗ ᑖᒃᑯᓄᖓ 

ᐃᓐᓄᒃᑕᐅᓯᒪᓐᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 6. 

ᐃᖃᓗᐃᑦ ᓯᓈᖓᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᐊᐱᖅᑯᑦ 348 - 6(2): ᑐᐊᕕᓐᓇᖅᑐᒃᑯᑦ 

ᐃᑲᔪᖅᑕᐅᓂᖏᑦ ᑮᓇᐅᔭᓕᐅᕋᓱᖃᑦᑕᖏᑦᑐᑦ 

ᑎᒥᖏᓂᒃ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓇ ᐊᐱᖅᑯᑎᒋᔪᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᖕᓄᑦ.  

 

ᐅᖃᖅᑏ, ᑖᓐᓇ ᒥᓂᔅᑕ ᖃᐅᔨᒪᓂᐊᕐᒪᑦ ᐃᑉᐸᒃᓴᖅ 

ᑲᑎᒪᑎᓪᓗᑕ ᑕᐃᓐᓇ ᖃᔪᖅᑐᕐᕕᒃ ᑕᒫᓂ 

ᐃᖃᓗᖕᓂ ᐊᑐᕈᓐᓃᕐᒪᑦ ᒫᓐᓇ ᒪᑐᓯᒪᖕᒪᑦ. 

ᐊᑐᖅᑕᐅᓪᓚᕆᖃᑦᑕᖅᑎᓪᓗᒍ ᒪᑯᓄᖓ 

ᐊᔪᓗᐊᖅᑐᓄᑦ. ᖁᐊᕈᔾᔨᔪᐊᓘᓚᐅᕐᒪᑦ ᑕᐃᑲᓂ 

ᑰᖃᕐᕕᖓᓂᒃ.  

 

ᐊᒻᒪᓗ ᒥᓂᔅᑕ ᖃᐅᔨᒪᖁᓪᓗᒍ ᑕᐃᓐᓇ 

ᒪᓕᒐᓕᐅᖅᑎᐅᖃᑎᖓ, ᒥᓂᔅᑕᐅᖃᑎᖓ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᓄᓇᓕᖕᓂ ᒐᕙᒪᒃᑯᖏᓪᓗ 

ᐱᔨᑦᑎᖅᑏᑦ ᑕᒪᒃᑮᑦ ᐊᐱᕆᔭᐅᓯᒪᓪᓗᑎᒃ ᑕᒪᓐᓇ 

ᖃᓄᖅᑑᕈᑎᒋᔭᐅᖁᓪᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑮᓇᐅᔭᓕᖅᓯᓂᐊᕐᒪᖔᖏᑦ ᖃᔪᖅᑐᕐᕕᖕᒥᒃ? 

ᑕᐃᒃᑯᐊ ᓯᖁᒥᓯᒪᔪᑦ ᓴᓇᔭᐅᔪᓐᓇᕐᓂᐊᕐᒪᑦ ᐊᒻᒪᓗ 

ᑕᒪᓐᓇ ᐱᕐᔪᐊᕌᓘᑎᓪᓗᒍ ᐱᔨᑦᑎᕈᑦ 

ᒪᑐᐃᒃᑲᓐᓂᕈᓐᓇᓛᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᓇᑲᓱᒃ, ᐃᓄᓕᕆᔨᒃᑯᑦ ᒥᓂᔅᑕᖓᑦ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇ ᖃᔪᖅᑐᕐᕕᒃ ᖃᐅᔨᒪᔭᕗᑦ 

ᖃᓄᐃᑦᑐᒥᓂᐅᓂᖓᓂᒃ ᒫᓐᓇᒧᑦ. ᐊᒻᒪᓗ 

ᐃᖅᑲᓇᐃᔭᖅᑏᑦ ᖃᐅᑕᒫᑦᑎᐊᖅ 

ᖃᐅᔨᒋᐊᖃᑦᑕᖅᓯᒪᔪᐃᑦ ᖃᓄᐃᑉᐸᓪᓕᐊᒻᒪᖔᑕ. 

ᐊᒻᒪ ᖃᓄᖅ ᐃᑲᔪᖅᑕᐅᒋᐊᖃᕐᒪᖔᑕ ᑕᑲᒃᑯᐊ 

ᐅᖃᖅᓯᒪᒻᒪᑕ ᑕᐃᒃᑯᐊ ᓇᓪᓕᐅᒃᑯᒫᒃᑯᑦ 

ᐱᒐᓱᐊᕐᓂᖏᓐᓄᑦ ᑕᐃᓐᓇ ᓱᕋᔅᓯᒪᔪᖅ 

ᐅᖃᐅᓯᐅᖃᑦᑕᖅᓯᒪᔪᖅ ᐱᔾᔪᑎᒋᓪᓗᒍ. ᑖᓐᓇ ᓱᓕ 

ᐃᑉᐸᔅᓴᖅ ᑕᐃᒪᐃᓕᖓᓚᐅᖅᑐᖅ ᐃᓄᓕᕆᔨᒃᑯᓐᓂ 

ᐊᓪᓚᕝᕕᖏᑦ ᖃᐅᑕᒫᑦ ᖃᐅᔨᒋᐊᖃᑦᑕᖅᓯᒪᔪᐃᑦ 

ᖃᓄᐃᑉᐸᓪᓕᐊᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᑐᖅ 

ᖃᐅᑕᒫᖅ ᐅᖃᓪᓚᖃᑎᒋᖃᑦᑕᕐᓗᓂᔾᔪᒃ 

ᖃᐅᑕᒫᖅᑐᖅ ᑕᐃᒪ ᑐᒃᓯᕌᖃᖅᐸᑕ 

ᐃᑲᔪᖅᑕᐅᖃᑦᑕᕐᓕᑦ. ᐱᕐᔪᐊᒻᒪᕆᐊᓘᖕᒪᑦ ᑖᓐᓇ 

ᖃᔪᖅᑐᕐᕕᒃ.  

 

ᓄᕖᕝᕙᐅᓚᐅᖅᑐᒥ ᒪᓕᒐᓕᐅᖅᑏᑦ 

ᕿᒥᕐᕈᓇᒃᑎᓪᓗᒋᑦ ᐃᓄᓕᕆᔨᒃᑯᑦ 

ᐊᑭᑐᔪᖅᑐᕈᑎᒃᓴᖏᖕᓂᒃ ᐊᖏᖅᓯᓚᐅᖅᓯᒪᔪᒍᑦ 

ᒐᕙᒪᒃᑯᑦ, ᐃᓛᒃ, ᑖᓐᓇ ᐱᓕᕆᕕᒃ ᑐᒃᓯᕌᖃᕐᒪᑕ 

ᖄᖏᕐᓂᑯᓕᐅᕋᓱᐊᓐᖏᑦᑐᓄᑦ ᑐᕌᖓᔪᓂᒃ 

ᐊᑭᑐᔪᖅᑐᕈᑎᓂᒃ ᑮᓇᐅᔭᓕᐅᕋᓱᐊᓐᖏᑦᑐᓄᑦ 

ᐊᑐᖅᑕᐅᔪᒃᓴᒥᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᓇᓐᖔᖅᑐᑦ 

ᑮᓇᐅᔭᑦ ᐊᑐᖅᑐᒃᓴᒫᓐᖑᖅᑎᑕᐅᓯᒪᓕᕐᒪᖔᑦ ᐊᒻᒪᓗ 

ᐊᒥᐊᒃᑯᖃᖅᐸᑦ ᑖᒃᑯᓄᖓᖃᐃ ᖃᔪᖅᑐᕐᕕᒃᑯᓐᓄᑦ 

ᑐᓐᓂᖅᑯᑕᐅᔪᓐᓇᕐᓂᐊᕐᒪᑕ ᑕᐃᓐᓇ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᖁᑖ ᓴᓇᔭᐅᖁᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᖓ. 

ᑖᒃᑯᐊ ᑮᓇᐅᔭᑎᒍᑦ ᖃᔪᖅᑐᕐᕕᒃ 

ᐃᑲᔪᐃᓐᓇᓲᕆᒐᑦᑎᒍᑦ ᐃᓄᓕᕆᔨᒃᑯᑎᒍᑦ. 

ᑕᐃᒃᑯᐊᓗ ᐅᓪᓗᒥᒧᑦ ᐊᖏᕈᑎᐅᓯᒪᔪᑦ $125,000 

ᐊᖏᕈᑎᐅᓯᒪᔪᑦ ᐃᓄᓕᕆᔨᒃᑯᑎᒍᑦ 

ᐃᑲᔪᖅᑕᐅᓂᐊᖅᓯᒪᔪᖅ ᖃᔪᖅᑐᕐᕕᒃᑯᑎᒍᑦ. ᑖᓐᓇ 

ᓄᖅᑲᔾᔮᓐᖏᒻᒪᑦ, ᐊᒻᒪᓗ ᑕᐃᒃᑯᐊ ᑐᔅᓯᕋᐅᑏᑦ 

ᐊᑐᖅᑕᐅᓯᒪᔪᑦ $52,000-ᒥ ᓂᕿᑎᒎᖓᔪᓂᓪᓕ 

ᐃᑲᔪᖃᑦᑕᖅᓯᒪᔭᕗᑦ ᑕᑲᒃᑯᐊ ᖄᒃᑲᓐᓂᐊᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᒡᓕᐊ ᑭᖑᓪᓕᕐᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᑐᑭᓯᑦᑎᐊᓐᖏᑦᑐᖓᖃᐃ ᒥᓂᔅᑕᐅᑉ 

ᑭᐅᔾᔪᑎᖏᓐᓂᒃ. ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐹ 

ᑕᐃᓐᓇ $150,000 ᑐᐊᕕᕐᓇᖅᑑᓃᓐᖔᕐᒪᖔᑦ? 

ᐃᓛᒃ, ᑮᓇᐅᔭᓕᐅᕋᓱᐊᓐᖏᑦᑐᓃᓐᖔᕐᒪᖔᓪᓗ.  

 

ᐄ, ᐃᑲᔪᖃᑦᑕᖅᑐᑦ ᐃᑲᔪᖅᑕᐅᔪᓐᓇᕐᓂᐊᕐᒪᑕ 

ᑕᐃᒃᑯᐊ ᐊᔪᕐᓂᖅᓴᐃᑦ ᓂᖃᐃᓲᑎᑎᒍᑦ 

ᐊᓯᖏᑦᑎᒍᓪᓗ.  

 

ᑐᑭᓯᐅᒪᓂᕋ ᒪᓕᒃᖢᒍ 

ᐃᑲᔪᖅᑕᐅᔪᖅᑕᖃᕆᐊᖃᓕᖅᐸᑦ ᐊᒻᒪᓗ 

ᖄᒃᑲᓐᓂᐊᒍᑦ ᑐᐊᕕᕐᓇᖅᑑᓂᖓᓄᑦ 

ᐃᑲᔪᖅᑕᐅᒃᑲᓐᓂᕆᐊᖃᖅᐸᑦ 

ᓴᓂᕐᕙᐃᓯᒪᖃᑦᑕᖅᑐᑦ ᑖᒃᑯᐊ ᐃᓄᓕᕆᔨᒃᑯᑦ 

ᑮᓇᐅᔭᖅᑎᒍᑦ ᐃᑲᔪᕈᓐᓇᕐᓂᐊᕋᒥᒃ. ᑕᐃᓐᓇᖃᐃ 

ᑮᓇᐅᔭᓂᒃ ᓴᓂᕐᕙᐃᓯᒪᖃᑦᑕᕆᕕᓯ ᑕᒪᒃᑯᓄᖓ 

ᑎᒥᓐᖑᖅᑎᑕᐅᓯᒪᔪᓄᑦ ᐊᑐᕋᔭᖅᑐᓂᒃ, ᓲᕐᓗ 

ᐃᑯᐊᓪᓚᒃᑐᖃᕐᓂᖅᐸᑦ ᖄᒥᒃᑐᖃᕐᓂᖅᐸᑦ, ᐅᕙᓂᓗ 

ᓲᕐᓗ ᖁᐊᕐᓂᖅᐸᑦ 

ᐃᖅᑲᓇᐃᔭᕆᐊᒃᑲᓐᓂᕈᓐᓇᕐᓂᐊᕐᒪᑦ. 

 

ᑐᐊᕕᕐᓇᖅᑐᑎᒍᑦ ᑮᓇᐅᔭᓂᒃ ᐊᑐᐃᓐᓇᖃᖅᐱᓯ 

ᖄᖏᕐᓂᑯᓕᐅᖅᑎᐅᓐᖏᑦᑐᓄᑦ ᐊᑐᖅᑐᒃᓴᓴᓂᒃ 

ᐊᒻᒪᓗ ᐱᑕᖃᓐᖏᑉᐸᑦ ᓴᖅᑭᑦᑎᔪᓐᓇᖅᐲᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒎᓕᖅᑐᖅ) 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᖃᓪᓗᓇᐅᔭᕐᓗᖓ, 

ᐃᓄᓕᕆᔨᒃᑯᑦ ᐊᑐᐃᓐᓇᐅᓯᒪᐃᓐᓇᖅᑐᑦ, 

ᐊᑐᐃᓐᓇᖃᐃᓐᓇᖅᑐᑦ ᑮᓇᐅᔭᓂᒃ 

ᖃᔪᖅᑐᕐᕕᒃᑯᓐᓄᑦ. ᐱᓕᕆᕕᒃᑯᑦ $125,000-ᓂᒃ 

ᑕᒪᑐᒪᓂ ᑐᓂᓯᓯᒪᔪᑦ. ᐊᑐᖅᓯᒪᓕᖅᑐᖅ ᑖᓐᓇ 

ᐊᒻᒪᓗ ᐃᓄᓕᕆᔨᒃᑯᑦ ᑮᓇᐅᔭᖅᑎᒍᑦ 

ᐊᑐᖃᑦᑕᖅᓯᒪᒻᒥᔪᑦ $20,000 ᐃᓕᓐᓂᐊᓯᓐᓈᑦ 

ᑲᑎᒪᓂᕐᒧᑦ, $2,000 ᓂᕿᓕᐅᕐᓂᕐᒧᑦ.  

 

ᐊᒻᒪᓗ ᒫᓐᓇ ᑐᐊᕕᕐᓇᖅᑐᒦᑎᓪᓗᒋᑦ 

ᐅᖃᓪᓚᖃᑎᒌᓐᓇᖅᑕᕗᑦ. ᑭᓯᐊᓂ, 

ᓇᓗᓇᐃᖅᓯᔪᓐᓇᓐᖏᑦᑐᖓ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ ᖃᓄᐃᓕᖓᒻᒪᖔᑦ. 

ᑕᐃᒃᑯᐊ ᐃᓗᓕᑯᓘᔭᖏᑦ ᑭᓯᐊᓂ 

ᖃᐅᔨᒋᐊᓚᐅᕐᓗᒋᐅᓂᐊᖅᑐᖓ. ᑮᓇᐅᔭᒃᑲᓐᓂᕐᓂᒃ 

ᑕᑯᔪᒪᓂᐊᕈᒥᓇᖅᑐᖅ ᐊᕐᕌᒍ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᐱᒋᐊᒃᑲᓐᓂᖅᐸᑦ. ᐄ, 

ᖃᔪᖅᑐᕐᕕᒃᑯᑦ ᐅᖃᓪᓚᖃᑎᒌᓐᓇᖅᑕᕗᑦ ᐅᓪᓗᒥᒧᑦ 

ᐊᒻᒪᓗ ᐃᑲᔪᐃᓐᓇᕐᓂᐊᖅᑕᕗᑦ ᓇᐅᒃᑯᑦ 

ᐱᔪᓐᓇᑐᐊᕌᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 349 - 6(2): ᐊᓯᒋᔭᖓᓐᓂᒃ 

ᐃᓕᓐᓂᐊᑦᑐᑦ ᐃᒡᓗᕈᓯᒃᓴᖓᑦ ᓴᓪᓕᓂᑦ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐃᓕᑕᕆᒃᑲᓐᓂᕈᓐᓇᕋᕕᖓ. ᐊᐱᖅᑯᑎᒋᔪᒪᔭᒃᑲ 

ᑖᒃᑯᐊ (ᑐᓵᔨᑎᒎᓕᖅᑐᖅ) ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ ᓴᓪᓕᓂ 

ᐊᐱᖅᓲᑎᖃᓚᐅᕋᒪ ᑕᐃᒃᑯᐊ ᐃᓕᓐᓂᐊᕐᕕᐅᔪᑦ 

ᐅᖅᑰᓗᐊᒧᑦ ᐅᐸᒃᑕᐅᓯᒪᔪᓐᓇᓐᖏᒻᒪᑦ. ᒥᓂᔅᑕ 

ᐅᖃᓚᐅᕐᒪᑦ ᒫᑦᓯ 1-ᒥᒎᖅ ᑕᒫᓂᕈᔪᒃ 

ᓅᑕᐅᓯᒪᓂᐊᕐᒪᑕ ᐃᓕᓐᓂᐊᖅᑏᑦ. ᑖᓐᓇ 

ᑲᔪᓯᑎᑕᐅᓚᐅᕐᒪᖔᑦ ᑐᓴᕈᒪᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᕆᖕᒪᑦ. ᓴᒃᑯ ᐃᓕᓐᓂᐊᕐᕕᖓ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᐃᓐᓇᐃᑦ ᐃᓕᓐᓂᐊᕐᕕᖓᑦ, ᐄ, 

ᑕᐃᒃᑯᐊ ᐅᖃᐅᓯᕆᔭᐅᓚᐅᖅᑐᑦ ᑖᔅᓱᒪᑉ 

ᒪᓕᒐᓕᐅᖅᑎᐅᑉ ᐃᓱᒪᒋᔭᐅᖃᓯᐅᔾᔭᐅᑦᑎᐊᖅᑐᑦ. 

ᐊᓯᐊᓂᒃ ᕿᓂᓕᓚᐅᖅᓯᒪᕗᒍᑦ 

ᐃᓕᓴᐃᔨᒃᓴᓐᖑᕆᐅᖅᓴᕐᓂᕐᒧᑦ ᐃᓕᓴᖅᑏᑦ ᓇᒧᑦ 

ᓇᒧᓐᖓᖅᑕᐅᑲᐃᓐᓇᕐᓂᐊᕐᒪᖔᖏᑦ. ᒫᑦᓯ 1-ᒥ 

ᑕᐃᒃᑯᐊ ᓄᒃᑎᖅᑕᐅᓚᐅᖅᑐᑦ 

ᐃᓕᓴᐃᔨᒃᓴᓐᖑᕆᐅᖅᓴᖅᑐᑦ ᐊᓯᐊᓄᑦ 

ᓅᑕᐅᓂᐊᖅᑐᑦ ᐱᓇᓱᐊᕈᓯᐅᓂᐊᖅᑐᒥ. 

ᐃᓕᓴᖅᑏᓐᓇ, ᐃᓛᒃ, ᐊᖓᔪᖅᑳᖓᐃᓐᓇ 

ᐊᐅᓪᓚᖅᓯᒪᖕᒪᑦ. 

ᖃᖓᐅᓂᐊᕐᒪᖔᑦ ᐅᑎᖅᐸᑦ ᑭᓯᐊᓂᐅᓂᐊᖅᑐᖅ.  

 

ᐊᒻᒪᓗ ᓇᓗᓇᐃᖅᓯᒃᑲᓐᓂᕈᒪᓪᓗᖓ ᐃᓐᓇᐃ 

ᐃᓕᓐᓂᐊᕐᕕᖓᑦ ABE-ᒥ ᐃᓕᓴᖅᑏᑦ ᑕᒪᒃᑯᓂᖓ 

ᐱᔭᕐᓂᓐᖏᑦᑐᓂᒃ ᐊᑐᑲᐃᓐᓇᕐᒪᑦ. ᐃᓐᓇᐃᑦ 

ᐃᓕᓐᓂᐊᕐᕕᖓ ᓴᓪᓕᕐᓂᑦ ᐱᔾᔪᑎᒋᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒍᓕᖅᑐᖅ) 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ ᑖᓐᓇ ᑲᒪᒋᑲᐅᑎᒋᔪᓐᓇᓚᐅᕋᖕᓂ.  

 

ᐅᖃᖅᑎᑦᑎᔩ, ᑕᐃᒃᑯᐊ ᐃᓕᓐᓂᐊᖅᑐᐃᑦ 

ᐊᑐᕆᐊᖃᖅᑕᖏᑦ ᐃᓕᓐᓂᐊᖅᑎᓪᓗᒋᑦ ᑕᐃᑲᓂ 

ᐃᓐᓇᐃᑦ ᐃᓕᓐᓂᐊᕐᕕᐊᓂ. ᑖᒃᑯᐊ ᐱᖁᑎᓗᒃᑖᖏᑦ 

ᓅᑕᐅᓂᐊᖅᐸᑦ ᐅᕝᕙᓘᕝᕙ ᐅᑕᖅᑭᓂᐊᖅᐸ? 

ᑕᐃᓐᓇ ᓄᑖᖅ ᓴᓇᔭᐅᓂᐊᖅᑐᖅ ᐱᐊᓂᒃᑕᐅᓵᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑲᒪᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ, ᒥᔅ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᒃᑕᐅᖅ 

ᐊᐱᕆᒐᕕᑦ. ᑖᒃᑯᐊ ᐃᓗᓕᑯᓘᔭᖏᓐᓄᑦ 

ᓄᒃᑎᕆᓂᕐᒧᑦ ᓲᕐᓗ ᐃᓗᓕᕆᔭᖏᑦ, ᑭᓱᓂᒃ 

ᓄᒃᑎᕆᓂᐊᕐᒪᖔᑕ ᖃᐅᔨᒪᓐᖏᒃᑲᓗᐊᖅᑐᖓ 

ᑭᓯᐊᓂᓕ ᑕᐃᒃᑯᐊ ᐃᓕᓴᐃᔨᕈᕆᐅᖅᓴᖅᑐᑦ ᓴᓪᓗᖅ 

ᐱᕙᓪᓕᐊᔪᓕᕆᔨᒃᑯᑦ ᐃᒡᓗᒧᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑕ ᓇᔪᒐᖏᓐᓇᕐᓂᐊᖅᑐᑦ ᑕᐃᑲᓂ 

ᐃᓕᓐᓂᐊᕐᓂᐊᖅᑐᑦ. ᑕᐃᒃᑯᐊ ᐃᓗᓕᕆᔭᖏᓪᓗ 

ᐊᑐᐃᓐᓇᐅᔪᑦ ᑕᐃᑲᓂ ᐊᑐᖅᑕᐅᓂᐊᖅᑐᑦ. 

ᑭᓱᑐᐃᓐᓇᕐᓂᒃ ᐱᔭᕆᐊᖃᖅᐸᑕ ᐃᒡᓗᕈᓯᖓᓂᒃ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᕕᖓᓂ ᑕᐃᒃᑯᐊ ᓄᒃᑎᖅᑕᐅᒐᔭᕐᒥᔪᑦ 

ᐱᓇᓱᐊᕈᓯᐅᓛᖅᑐᒥᒃ.  

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒍᓕᖅᑐᖅ) 

ᐅᖃᖅᑏ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᒡᓕᐊᓂᒃ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᐅᖃᖅᑎᑦᑎᔩ, ᑕᐃᓐᓇ ᐃᓕᓐᓂᐊᕐᕕᐅᔪᖅ 

ᐅᐸᒃᓯᒪᔭᒃᓴᐅᓐᖏᒻᒪᑦ ᒪᒪᓐᖏᑦᑐᕐᔪᐊᓪᓚᑦᑖᖑᖕᒪᑦ 

ᐅᖁᕐᒧᑦ ᐱᔾᔪᑎᖃᖅᖢᓂᓗ ᑖᓐᓇ ᐃᓕᓐᓂᐊᕐᕕ, 

ᐃᓐᓇᐃᑦ ᐃᓕᓐᓂᐊᕐᕕᖓᑦ ᓴᒃᑯ ᐃᓕᓐᓂᐊᕐᕕᐊᓄᑦ 

ᐊᑕᖕᒪᑦ. ᑕᐃᓐᓇᖃᐃ ᑕᐃᓐᓇ ᐃᓐᓇᐃᑦ 

ᐃᓕᓐᓂᐊᕐᕕᖓᑦ (ᑐᓵᔨᑎᒎᓕᖅᑐᖅ) ᐃᓚᖓᑦ 

(ᑐᓵᔨᑎᒎᕈᓐᓃᖅᑐᖅ) ᐅᒃᑯᐊᖅᑕᐅᓯᒪᔪᓐᓇᖅᐸ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᑲᒪᔪᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᒥᔅ 

ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᑖᒃᑯᐊ 

ᐃᓇᑦᑎᔾᔪᑏᑦ ᓄᑖᕈᕆᐊᖅᑎᑦᑎᖁᔨᓂᕐᒧᑦ ᑕᐃᒃᑯᐊ 

ᐃᓐᓇᐃᑦ ᐃᓕᓐᓂᐊᕐᕕᖏᓐᓄᑦ ᓇᓚᐅᑦᑖᕈᑎ 

ᑳᓐᑐᕌᖓ ᓴᖅᑭᖅᑕᐅᓯᒪᓕᖅᑐᖅ ᑕᐃᒃᑯᐊᓗ 

ᑐᓴᒐᒃᓴᓂᒃ ᓴᖅᑭᑎᑦᑎᓛᖅᑐᒍᑦ ᑖᔅᓱᒧᖓ 

ᐱᓕᕆᐊᖃᓕᖅᐸᑕ. ᐃᒻᒪᖃ ᖃᐃᑉᐸᓘᓐᓃᑦ 

ᐅᖓᑖᒍᓪᓘᓐᓃᑦ ᑐᒐᒃᓴᑦ ᓴᖅᑭᑕᐅᓂᐊᖅᑐᑦ 

ᓄᑖᕈᕆᐊᖅᑎᑦᑎᓂᖅ ᑕᐃᑯᖓ ᑕᐃᔅᓱᒥᖓ ᐃᓪᓗᒥ.  

 

ᑕᐃᓐᓇ ᐃᓐᓇᐃᑦ ᐃᓕᓐᓂᐊᕐᕕᖓ ᒪᑐᔭᐅᓂᖓ 

ᐃᓐᓇᐃᑦ ᐃᓕᓴᐃᔨᖓᑦ ᑕᐃᓐᓇ ᑕᐃᑲᓂ 

ᐃᖅᑲᓇᐃᔭᕈᒪᒻᒪᑦ ᐃᓐᓇᐃᑦ ᐃᓕᓐᓂᐊᕐᕕᖓᑕ 

ᐃᓪᓗᕈᓯᖓᓐᓂᒃ. ᑭᓯᐊᓂᓕ ᐱᔪᒪᓐᓂᖅᐸᑕ 

ᓄᑦᑎᕈᒪᓐᓂᖅᐸᑕ ᓄᑦᑎᖅᑕᐅᒐᔭᕐᒥᔪᑦ 

ᑖᔅᓱᒧᖓᔅᓴᐃᓐᓇᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ 

ᐊᐱᕆᔪᒪᔪᓂᒃ ᐊᓯᐊᓄᐊᕐᓂᐊᓕᖅᐳᒍᑦ. 

ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᐊᐱᖅᑯᑎᐅᓚᐅᖅᑐᓄᑦ 

ᑎᑎᖅᑲᑎᒍᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ 

ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᔅᓴᖅ 10. ᑭᐅᔾᔪᑏᑦ 

ᑮᓇᐅᔭᖅᑐᕈᑎᔅᓴᓄᑦ. ᑲᑎᒪᔾᔪᑎᔅᓴᖅ 11. 

ᐊᑎᓕᐅᖅᓯᒪᔪᑎᒍᑦ ᑐᔅᓯᕋᐅᑏᑦ. ᑲᑎᒪᔾᔪᑎᔅᓴᖅ 12. 

ᑭᐅᔾᔪᑏᑦ ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᔅᓯᕋᐅᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᖅ 13. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒥᔅᑕ ᓴᕕᑲᑖᖅ, 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ.  

 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ 

ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 013 - 6(2): ᒪᓕᒐᒃᓴᖅ 

14, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 

ᐱᕚᓪᓕᐅᑎᒃᓴᑦ ᐱᔨᑦᑎᕈᑎᒃ ᐃᑦᑐᖅᓯᐅᑎᓄᑦ 

ᐸᕐᓇᐅᑎᒋᔭᐅᓲᓄᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓂᒃᑳᕈᒪᔪᖓ ᒪᓕᒐᒃᓴᖅ 14, ᒪᓕᒐᖅ 

ᐋᖅᑭᒋᐊᕈᑎᐅᔪᖅ ᐃᖅᑲᓇᐃᔭᖅᑎᖓᑕ 

ᐅᑭᐅᖅᑕᖅᑐᒥ ᐃᑲᔪᖅᑕᐅᔾᔪᑎᖏᑕ 

ᓄᖅᑲᕈᒪᓴᐅᔅᓴᖏᓐᓄᑦ ᐱᖁᔭᕐᔪᐊᖓ ᐸᕐᓇᐅᑎᖓ 

ᕿᒥᕐᕈᓇᑦᑕᐅᓚᐅᕐᒪᑦ ᑲᑎᒪᔨᕋᓛᓄᑦ. 

ᑲᑎᒪᑐᐃᓐᓇᖅᑐᓄᑦ ᑐᓂᔭᐅᔪᓐᓇᖅᓯᒻᒥᔪᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᒪᓕᒐᒃᓴᖅ 14, 

ᐊᐃᑉᐹᓂᒃ, ᒫᑦᓯ 7-ᒥ ᑲᑎᒪᔾᔪᑎᔅᓴᓄᑦ 

ᐃᓕᔭᐅᓂᐊᖅᑐᖅ.  

 

ᑲᑎᒪᔾᔪᑎᔅᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᑦ. 

ᒥᓂᔅᑕ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 107 - 6(2): 2018-19 

ᓄᓇᕘᑉ ᐱᔪᓐᓇᐅᑎᒋᔭᓄᑦ ᐃᓄᓕᒫᑦ 

ᐃᖅᑲᖅᑐᐃᔨᑦ ᐅᓂᒃᑳᖏᑦ (ᓯᒪᐃᓚᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 108 - 6(2): 2019-20 

ᓄᓇᕘᑉ ᐱᔪᓐᓇᐅᑎᒋᔭᓄᑦ ᐃᓄᓕᒫᑦ 

ᐃᖅᑲᖅᑐᐃᔨᑦ ᐅᓂᒃᑳᖏᑦ (ᓯᒪᐃᓚᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 109 - 6(2): 2020-21 

ᓄᓇᕘᑉ ᐱᔪᓐᓇᐅᑎᒋᔭᓄᑦ ᐃᓄᓕᒫᑦ 

ᐃᖅᑲᖅᑐᐃᔨᑦ ᐅᓂᒃᑳᖏᑦ (ᓯᒪᐃᓚᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 110 - 6(2): ᓄᓇᕘᑉ 

ᒪᓕᒐᓕᕆᓂᒻᒧᑦ ᑐᓐᖓᕕᒋᔭᖓᑕ ᐊᕐᕌᒍᒧᑦ 

ᐅᓂᒃᑳᖏᑦ 2020 (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ 

ᓴᖅᑭᑦᑎᔭᕆᐊᔅᓴᖅ 2018-2019 ᐊᕐᕌᒍᑕᒫᖅᓯᐅᒻᒧᑦ 

ᐅᓂᒃᑳᖅ, 2019-2020 ᐊᒻᒪᓗ 2020-2023 

ᐊᕐᕌᒍᑕᒫᖅᓯᐅᑦ ᓄᓇᕗᒻᒥ ᑭᒡᓕᓯᓂᐊᖅᑏᑦ ᐊᒻᒪ 

ᓄᓇᕗᑦ ᒪᓕᒐᓕᕆᓂᕐᒧᑦ ᑎᒥᐅᔪᖅ ᐊᕐᕌᒍᒧᑦ 

ᑎᓴᕝᕙ 2020-ᒧᑦ ᐃᓱᓕᓯᒪᔪᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, 

ᒪᓕᒐᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ. 

ᑲᑎᒪᔾᔪᑎᔅᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᑦ. 

ᑲᑎᒪᔾᔪᑎᔅᓴᖅ 15. ᖃᐃᔨᒃᑲᐃᔾᔪᑎ 

ᐱᖁᔨᕗᖔᕈᑎᔅᓴᓄᑦ. ᑲᑎᒪᔾᔪᑎᔅᓴᖅ 16. 

ᖃᐃᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᒃ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 

17. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 18. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᔅᓴᖅ 19. ᑐᒡᓕᐊᓂᒃ ᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 20. 

ᑲᑎᒪᑐᐃᓐᓇᕆᐊᓕᓐᓂ ᒪᓕᒐᒃᓴᓂᒃ ᐊᓯᖏᓐᓂᓪᓗ 

ᑲᑎᒪᔾᔪᑎᖃᕐᓗᓂ. ᒪᓕᒐᒃᓴᖅ 12, 16, 17, 18, 

19, 20, 21-ᓪᓗ. ᒥᔅᑕ ᓴᕕᑲᑖᖅ 

ᐃᒃᓯᕙᐅᑕᐅᓂᐊᖅᑐᖅ.  

 

ᒪᓕᓪᓗᒋᑦ ᑕᐃᒃᑯᐊ ᐱᔪᓐᓇᐅᑎᑦ ᑐᓂᔭᐅᓯᒪᔪᑦ 

ᐱᖁᔨᕗᖔᕈᑦ 14-6(2) ᑲᑎᒪᔨᕋᓛᑦ ᑲᑎᒪᓂᐊᖅᑐᑦ 

ᐱᔭᕇᕋᓱᓐᓂᕐᒥᓂᒃ ᐱᓕᕆᐊᒥᓐᓂᒃ.  

 

ᑲᑎᒪᑐᐃᓐᓇᕆᐊᓚᐅᓐᖏᓂᑦᑎᓐᓂ 

ᐊᕗᖔᓘᓗᐊᖅᑕᐃᓕᒋᔅᓯ 5 ᒥᓂᑦᓯᑐᐃᓐᓇᖅ 

ᕿᑲᕐᓂᐊᕋᑦᑕ. ᖁᔭᓐᓇᒦᒃ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:09ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 11:19ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᒪ’ᓇ. 

ᑐᓐᖓᓱᓚᐅᕐᒥᒋᔅᓯ ᑲᑎᒪᑐᐃᓐᓇᖅᑎᓪᓗᑕ. 

ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᖅᑎᓪᓗᑕ 

ᐊᒻᒪᓗᑦᑕᐅᖅ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ 

ᒪᓕᒐᒃᓴᖅ 12, 16, 17, 18, 19, 20, 21-ᓪᓗ. 

ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑲᔪᓯᔪᒪᔪᒍᑦ ᕿᒥᕐᕈᓇᑦᑕᐅᓪᓗᒍ ᐊᑐᕈᒫᖅᑐᑦ ᐊᒻᒪᓗ 

ᐸᕐᓇᐅᑎᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖅᐱᑖ 

ᑖᒃᑯᓂᖓ ᒪᓕᒐᒃᓴᑦ 18-ᒥ ᑲᒪᓂᐊᕋᑦᑕ 

ᑮᓇᐅᔭᖅᑐᕈᑎᒃᓴᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2023-2024 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ 

ᐃᖅᑲᓇᐃᔭᖅᑎᑎᑦ ᑕᑉᐱᑯᖓ ᐃᖏᑦᑕᖅᑐᖁᕕᖏᑦ? 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᕋᓛᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐸᐅᖓ 

ᐃᖏᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ 

ᐅᑯᐊ ᐃᓯᖅᑎᓚᐅᒃᑭᑦ, ᐃᖅᑲᓇᐃᔭᖅᑏᑦ. ᒥᓂᔅᑕ 

ᒍᕌᔅ ᑎᑎᕋᖅᑕᐅᓯᒪᓂᐊᕐᒪᑦ ᐃᖅᑲᓇᐃᔭᖅᑏᑦ 

ᑭᓇᒃᑰᖕᒪᖔᑕ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓴᐅᒥᓐᓄᑦ ᑖᒃᑯᐊ ᑐᖏᓕᕋ ᕆᐱᑲ ᕼᐃᓐᓄᒃ, 

ᑕᓕᖅᐱᓐᓂ ᑖᓐᓇ ᐃᑲᔪᖅᑎᖓ ᒥᓂᔅᑕᐅᑉ 

ᑐᖏᓕᖓᑕ ᐹᓂ ᐋᔅᐳᐊᓐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᑲᔪᓯᓂᐊᖅᑐᒍᑦ ᕿᒥᕐᕈᓇᖕᓂᑦᑎᓐᓂᒃ 

ᐊᐅᓚᑦᑎᒃᔪᑎᒃᓴᓄᑦ ᐊᑐᕈᒫᖅᑕᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᔩ-7-ᒧᑦ ᒪᑉᐱᕈᒃᓯᐅᒃ 

ᓱᕈᓯᓛᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᖅ. 

ᐱᕕᖃᖅᑎᐊᕐᔪᓐᓂᐊᖅᐸᓯ ᓇᓂᓂᐊᕋᔅᓯᐅᑦ ᑕᐃᓐᓇ 

ᒪᑉᐱᒐᖅ. ᑲᑎᒪᔩᑦ ᐊᐱᖅᑯᑎᒃᓴᖃᖅᐹᑦ 

ᓱᕈᓯᓛᓕᕆᔾᔪᑎᒃᓴᓄᑦ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑐᑦ ᑐᓐᖓᓱᒋᑦᑎ. (ᑐᓵᔨᑎᒍᑦ) ᐃᓚᖏᑦ 

ᐱᓕᕆᐅᕕᐅᔪᓄᑦ 2023-ᒥ ᐱᓕᕆᔾᔪᑎᒃᓴᖏᓐᓄᑦ 

ᓴᓇᖁᓪᓗᒋᑦ ᐃᓕᓐᓂᐊᓕᓵᖅᑐᓄᑦ 

ᐸᐃᕆᔾᔪᑎᕐᓴᐅᓂᐊᖅᑐᓂᒃ ᐃᓛᒃ ᐸᐃᕆᕕᖕᒥ 

ᐸᕐᓇᐅᑎᒃᓴᐅᓂᐊᖅᑐᓂᒃ. ᑕᕝᕙᓂ ᐃᓗᓕᕆᓂᐊᕐᒪᒍ 

ᐸᕐᓇᐅᑎᐅᑉ ᑖᔅᓱᒪ ᐋᖅᑭᒃᓱᕐᓯᒪᔫᑉ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ ᓄᓇᕗᒻᒥᑦ 

ᑕᐃᒃᑯᐊ ᐃᖅᑲᓇᐃᔭᖅᑐᑦ ᐋᖅᑭᒃᓱᖅᑕᐅᓯᒪᔪᑦ 

ᑐᑭᒧᐊᒍᑕᐅᓂᐊᖅᑐᑦ 

ᐊᔪᕐᕈᓐᓃᖅᓴᖅᑕᐅᖁᓪᓗᒋᑦ ᓱᕈᓰᑦ ᐃᓅᓯᕐᒧᓪᓗ 

ᐊᒻᒪ ᐃᒃᐱᓐᓂᐊᓂᕐᒧᓪᓗ ᐱᖅᑯᓯᖏᓪᓗ 

ᓯᓚᑐᔫᓪᓗᑎᒡᓗ ᐃᓱᒪᖏᑦ ᓱᕈᓰᑦ. ᑕᐃᒃᑯᓄᖓ 

ᐃᓚᐅᔪᒪᖕᒪᑕ ᐃᓚᒋᔭᐅᔪᓄᓪᓗ ᐃᓕᖅᑭᒃᓯᒪᔪᒪᒻᒪᑕ 

ᓱᕈᓰᑦ ᐃᓕᓐᓂᐊᑦᑎᐊᕐᓗᑎᒃ 

ᐱᓕᒻᒪᒃᓴᖃᑦᑕᕆᐊᖃᕐᒪᑕ.  

 

ᑖᒃᑯᐊ ᓴᓇᓚᐅᖅᑎᓪᓗᒋᑦ ᐸᕐᓇᐅᑎᓕᐊᕆᔭᐅᔪᖅ 

ᑖᓐᓇ ᐱᓕᕆᕕᐅᔪᖅ ᐋᖅᑭᒃᑕᐅᓚᐅᖅᑎᓪᓗᒋᑦ 

ᐸᕐᓇᐅᑏᓐᓂᒃ ᑖᒃᑯᓂᖓ ᐊᑐᕐᓂᐊᖅᑐᖅ 

ᑭᐅᔅᓯᒡᔪᑎᐅᓗᑎᒃ ᐊᔾᔨᒌᓕᖅᑎᑕᐅᓯᒪᔪᒃᑯᖅ 

ᓄᓇᕗᓕᒫᒥ ᐃᓐᓇᐃᑦ ᐃᓕᓐᓂᐊᕐᕕᒋᔭᖏᓐᓄᑦ 

ᓄᓇᕗᒻᒥ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ. $170,000 ᑖᒃᑯᐊ 

ᑐᓂᐅᖅᑲᐃᖃᑦᑕᕐᒪᑕ ᒪᒃᑯᒃᑐᓂᒃ 

ᐃᓕᓐᓂᐊᖏᓐᓇᖁᓪᓗᒋᑦ ᖃᔅᓯᑦ ᕿᑐᕐᖓᖃᖅᐸᑦ 

ᒪᒃᑯᒃᑐᑦ ᑖᔅᓱᒥᖓ ᐃᓕᓐᓂᐊᕆᐊᖃᑦᑕᖅᑐᑦ 

ᐃᑲᔪᖅᑐᐃᔾᔪᑎᒃᓴᐅᔪᒥᒃ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒫᓐᓇᐅᔪᖅ 17-ᖑᔪᑦ ᒪᒃᑯᒃᑐᑦ 

ᕿᑐᕐᖓᖃᖅᑐᑦ ᐃᓕᓐᓂᐊᖏᓐᓇᖅᑐᑦ ᑖᔅᓱᒥᖓ 

ᐊᑐᖅᑐᑦ ᑮᓇᐅᔭᒥᒃ. ᐊᒻᒪ ᑮᓇᐅᔭᓂᒃ ᑕᐃᑲᓐᖓᑦ 

ᐊᑐᖅᑐᑦ ᑖᔅᓱᒥᖓ ᐱᓕᕆᔾᔪᑎᒃᓴᒫᖑᔪᒦᓐᖔᖅᑐᒥᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓐᖏᑦᑐᖅ) ᐊᒥᓲᓐᖏᓗᐊᖅᑰᔨᔪᑦ ᓄᓇᕗᑦ 

ᑕᐅᑐᒃᖢᒍ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒋᐊᖕᓂᖓ ᖃᓄᐃᒻᒪᑭᐊ ᑖᓐᓇ 

ᐊᒥᓲᓐᖏᓗᐊᖅᑐᓂᒃ ᐊᒥᓲᓐᖏᒃᑐᓂᒃ ᐃᓛᒃ 

ᐊᑐᖅᑕᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓇᒦᒃᑕᐅᖅ ᐊᐱᕆᒐᕕᑦ. ᑖᒃᑯᐊ 

ᑖᓐᓇ ᐱᐅᔪᐊᓘᒐᓗᐊᖅᑎᓪᓗᒍ ᑖᒃᑯᐊ ᒪᒃᑯᒃᑐᑦ 

ᑕᒪᒃᑯᐊ ᕿᑐᕐᖓᖃᖅᑐᑦ 

ᐃᓕᓐᓂᐊᖏᓐᓇᖃᑦᑕᖁᓪᓗᒋᑦ ᐊᑐᖁᓪᓗᒋᑦ 

ᑖᒃᑯᓂᖓ ᑮᓇᐅᔭᓂᒃ 

ᐸᐃᕆᕕᒻᒦᒃᑎᑦᑎᖃᑦᑕᕐᓂᐊᕐᒪᑕ ᕿᑐᕐᖓᖏᓪᓗ 

ᐸᐃᕆᔨᖃᖃᑦᑕᕈᓐᓇᕐᓂᐊᕐᒪᑕ ᐃᓕᓐᓂᐊᖅᑎᓪᓗᒋᑦ.  

 

ᐅᖃᕈᓐᓇᖅᑐᖓ ᐃᓘᓐᓈᓗᖏᑦ ᑮᓇᐅᔭᐃᑦ 

ᓄᖑᑕᐅᖃᑦᑕᖏᒃᑐᑦ ᑖᒃᑯᐊ. ᑭᓯᐊᓂ 

ᐊᑐᖅᑕᐅᔭᕆᐊᓖᑦ ᐅᓄᕐᓂᖅᓴᐅᓕᖅᐸᑕ ᑖᒃᑯᐊ 

ᐅᓄᖅᓯᒋᐊᖅᑕᐅᒐᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. ᑖᓐᓇ ᒪᓂᒪᔪᖅ ᑮᓇᐅᔭᖅ ᒪᒃᑯᒃᑐᓂᒃ 

ᐃᓕᓐᓂᐊᕈᒪᔪᓄᑦ ᑐᓴᐅᒪᔭᐅᓐᖏᓗᐊᕐᒪᓪᓘᕝᕙ 

ᐅᕝᕙᓘᕝᕙ ᓱᓇᒧᑦ ᐱᔾᔪᑎᖃᖅᖢᓂ 

ᐊᑐᖅᑕᐅᑦᑎᐊᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 17-ᖑᓂᕋᖅᑲᐅᒐᒃᑯᑦ 26 ᒪᒥᐊᓇᖅ 

ᑕᒻᒪᖅᑲᐅᒐᒪ.  

 

$170,000 ᑖᒃᑯᐊ ᑐᓂᔭᐅᖃᑦᑕᖅᑐᑦ ᑖᔅᓱᒧᖓ 

ᐱᓕᕆᔾᔪᑎᐅᓂᐊᖅᖢᑎᒃ ᐅᖃᕈᓐᓇᖅᑐᖓ. 

ᑐᓴᖅᑎᑦᑎᖃᑦᑕᖅᑐᒍᑦ ᐃᓕᓴᐃᔨᑦ ᐊᖏᔪᖅᑳᖓ 

ᐊᖅᑯᑎᒋᓪᓗᒍ ᓄᓇᓕᖕᓂᓗ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐅᖃᐅᑎᔭᐅᖃᑦᑕᖅᑐᑦ 

ᑎᓕᐅᖅᑕᐅᓪᓗᒋᑦ ᕿᑐᕐᖓᖃᖅᑐᑦ ᐃᓕᓐᓂᐊᕈᒪᔪᑦ 

ᑕᕝᕗᖓ ᑐᒃᓯᕋᐅᑎᓕᐅᕈᓐᓇᖁᓪᓗᒋᑦ. ᑕᐃᒪᓕ 

ᐸᐃᕆᕕᒃᑕᖃᕐᖏᑉᐸᑦ ᓄᓇᓕᖕᓂ ᑖᓐᓇ 

ᐃᓕᓐᓂᐊᖅᑎ ᑮᓇᐅᔭᓂᒃ ᐱᔪᓐᓇᖅᑐᖅ ᐃᓚᒥᓂᒃ 

ᐸᐃᕆᔨᖓᓂᒃ ᐊᑭᓕᖅᓱᐃᔾᔪᑎᒃᓴᕆᓂᐊᖅᑕᖏᓐᓂᒃ 

ᕿᑐᕐᖓᖓ ᕿᑐᕐᖓᖏᓐᓄᓪᓘᓐᓃᑦ.  

 

ᐱᓕᕆᒃᑲᓐᓂᓕᖅᑐᒍᑦ ᑖᔅᓱᒥᖓ 

ᐅᖃᐅᓯᕆᕙᓪᓕᐊᓪᓗᑎᒍ ᕼᐊᒻᒪᓚᒃᑯᓪᓗ 

ᐅᖃᖃᑎᒋᖃᑦᑕᖅᖢᒋᑦ ᐊᒻᒪᓗᑦᑕᐅᖅ ᐊᓯᖏᑦ 

ᐊᒃᑐᖅᑕᐅᓯᒪᔪᑦ ᑕᒪᒃᑯᐊ. ᑖᔅᓱᒥᖓ ᒪᒃᑯᒃᑐᑯᓗᐃᑦ 

ᐃᓕᓐᓂᐊᒃᑲᓐᓂᖃᑦᑕᖁᓪᓗᒋᑦ ᕿᑐᕐᖓᖃᖅᑐᑦ 

ᑎᓕᐅᖅᑕᐅᓗᑎᒃ. ᓄᓇᓕᓕᒫᑦᑎᐊᑦ 

ᖃᐅᔨᒪᖁᒐᓗᐊᖅᑕᒃᑲ ᑖᔅᓱᒥᖓ ᑮᓇᐅᔭᒥᒃ 

ᐊᑐᐃᓐᓇᐅᑎᑕᐅᔪᒥᒃ. 

 

ᑕᐃᒃᑯᐊ ᐃᓕᓴᖅᕖᑦ ᐳᓛᕆᐊᕌᖓᑦᑎᒍᑦ ᑖᓐᓇ 

ᓴᖅᑮᓐᓇᐅᔭᕋᓱᒻᒥᔭᕋ ᐃᓕᓐᓂᐊᖅᑏᑦ ᐃᓕᓴᐃᔩᑦ 

ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. 

ᐅᕗᖓ ᓅᓕᕐᒥᓚᖓ. (ᑐᓵᔨᑎᒍᑦ): ᐱᓕᕆᐊᒃᓴᑦ 

ᐸᕐᓇᐅᑎ ᐅᖃᕐᒪᑕ ᓱᕈᓯᓛᓕᕆᔾᔪᑏᑦ ᑖᒃᑯᐊ 

ᓴᓇᔭᐅᓂᖏᑦ ᐊᐅᓚᑕᐅᓂᖏᓪᓗ 

ᐃᓄᐃᓴᒡᓕᒋᐊᖅᑕᐅᓂᐊᕐᒪᑕ ᐱᓕᕆᔾᔪᑏᑦ 2023-

2024 ᑭᓯᐊᓂ ᑮᓇᐅᔭᖅᑐᕈᑎᒃᓴᐃᑦ 

ᐊᐅᓚᑦᑎᒡᔪᓯᒃᓴᐃᑦ 7-ᓂᒃ ᓄᑖᓂᒃ 

ᐃᖅᑲᔭᖅᑎᑖᕐᓂᐊᕐᒪᑕ ᑕᕝᕙᓂ.  

 

ᐱᓕᕆᕕᒃ ᑖᒃᑯᐊ ᑐᓂᔭᐅᓂᐊᖅᑐᑦ ᒐᕙᒪᑐᖃᒃᑯᓐᓂ 

$13.4-ᒥᓕᐊᓂᒃ ᑲᓇᑕᓕᒫᒥ ᓱᕈᓯᓛᓕᕆᔪᓄᑦ 

ᐃᓕᓴᐃᔾᔪᑎᒃᓴᐅᓂᐊᖅᑐᓂᒃ 

ᐸᐃᕆᕕᓕᕆᔾᔪᑎᒃᓴᐅᓂᐊᖅᑐᓂᒡᓗ. ᑖᒃᑯᐊ ᓄᑖᑦ 

ᐃᖅᑲᓇᐃᔮᒃᓴᐃᑦ ᐃᑲᔪᖅᑕᐅᓯᒪᕚᑦ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓘᓐᓈᓗᖏᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ): 

ᑖᒃᑯᐊ ᓇᓃᑉᐸᓕ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᓇᓃᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔮᒃᓴᐃᑦ ᑖᒃᑯᐊ 

ᐃᖃᓗᓐᓃᑦᑐᑦ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ 

ᑖᓐᓇ ᓴᖅᑭᒻᒥᒐᖕᓂ. ᑖᓐᓇᑦᑕᐅᖅ 

ᐊᐱᖅᑯᑎᒋᔪᒪᓕᕐᒥᔭᕋ (ᑐᓵᔨᑎᒍᑦ) ᖃᔅᓰᑦ 

ᓚᐃᓴᓐᔅᖃᖅᐸᑦ ᐸᐃᕆᕖᑦ ᓄᓇᕗᒻᒥ 10-

ᑖᓚᕌᖃᑦᑕᖅᑎᓪᓗᒍ ᐅᓪᓗᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᖦᖢᒋᑦ 60-ᐅᔪᑦ ᐊᒡᒍᖅᑐᖅᖢᒋᑦ 

33 ᐸᐃᕆᕖᑦ. 6, 8-ᓗᑭᐊᖅ ᐃᓕᓐᓂᐊᓕᓵᖅᑐᑦ, 7 

ᐃᓕᓐᓂᐊᕆᐊᓛᓕᖅᑐᓄᑦ, 6 ᐃᓕᓐᓂᐊᕇᕌᖓᑦᑕ 

ᐊᒻᒪ 6 ᐊᖏᕐᕋᖅᓯᒪᔪᓄᑦ. ᑖᒃᑯᐊ ᑲᑎᒃᖢᒋᑦ 

ᐃᓘᓐᓇᖏᑦ ᐱᖃᑕᐅᔪᓐᓇᖅᑐᑦ. ᒫᓐᓇ ᒪᕐᕉᒃ 

ᐸᐃᕆᕖᒃ ᑖᔅᓱᒥᖓ $10-ᑖᓚᒥᑦ ᐅᓪᓗᕐᒧᑦ 

ᐊᑭᓕᖅᓱᐃᔾᔪᑎᒥᒃ ᐊᑐᓐᖏᑦᑐᑦ ᒥᑦᑎᒪᑕᓕᒃ 

ᖁᕐᓗᖅᑐᕐᓗ ᑭᓯᐊᓂᓕ ᐃᖅᑲᓇᐃᔭᖃᑎᖃᖅᓯᒪᔪᒍᑦ 

ᑖᒃᑯᐊ $10-ᕌᖅᑎᑦᑎᓇᓱᒃ, $10-ᒧᑦ 

ᓄᑦᑎᖔᕋᓱᑦᑕᕗᑦ ᐸᐃᕆᕕᖕᒥ ᐊᑭᓕᖅᓱᐃᔾᔪᑎᓄᑦ 

ᖁᕐᓗᖅᑐᖅ ᑕᐃᒃᑯᐊ ᐊᑎᓕᐅᖁᓇᕐᓂᐊᖅᑐᑦ ᐊᒻᒪ 

ᑖᒃᑯᐊ 

ᐃᑲᔪᖅᑐᖅᑕᐅᒃᑲᓐᓂᕆᐊᖃᕋᑦᑕ ᒥᑦᑎᒪᑕᓕᖕᒥ. ᐊᒻᒪ 

ᕿᑭᖅᑕᕐᔪᐊᕐᒥ ᑐᒃᓯᕋᓚᐅᓐᖏᑦᑐᑦ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᒥᓂᔅᑕ ᑖᒃᑯᐊ 

ᓇᓗᓇᐃᔭᑦᑎᐊᕋᕕᒋᑦ. ᑖᓐᓇ $10 ᐅᓪᓗᖅ 

ᐊᑐᖅᑕᐅᓕᖅᑎᓪᓗᒍ ᒐᕙᒪᑦ ᖄᒃᑲᓐᓂᐊᒍᑦ 

ᐊᑭᓖᖃᑦᑕᖅᐸᑦ ᑖᒃᑯᓄᖓ ᐸᐃᕆᕝᕕᐅᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᐄ, ᐊᐅᓚᒍᑎᔅᓴᖏᓐᓂᒃ 

ᐋᖅᑭᐅᒪᒍᑎᔅᓴᖏᓐᓂᒃ ᐸᐃᕆᕖᑦ 

ᐊᑭᓕᖅᓱᐃᖃᑦᑕᑐᒍᑦ. ᐃᑲᔪᖅᓱᐃᖃᑦᑕᖅᑐᒍᓪᓗ 

ᑖᓐᓇ $10-ᕈᖅᑎᑕᐅᓯᒪᒻᒪᑦ ᐊᑭᒃᑲᓐᓂᖓ 

ᐸᐃᕆᕕᓐᓄᑦ 

ᑮᓇᐅᔭᖅᑖᖅᑎᑕᐅᒃᑲᓐᓂᖃᑦᑕᓂᐊᖅᑐᐃᑦ $61.1 

ᒥᓕᐊᓐᑖᓚᓃᓐᖔᖅᑐᓂᑦ ᑖᓐᓇ $10-

ᕌᖅᑎᑦᑎᖃᑦᑕᕈᓐᓇᕐᓂᐊᕐᖓᑕ ᐊᑭᒃᑲᓐᓂᖏᓐᓂᒃ 

ᑕᕝᕗᖓ ᐃᑲᔫᑎᖃᖃᑦᑕᓂᐊᖅᑐᐃᑦ ᐸᐃᕆᕕᓐᓄᑦ. 

ᐊᓈᓇᒃᑯᒋᔭᐅᔪᓄᑦ ᐊᑖᑕᒃᑯᖏᓐᓄᓪᓗ 

ᐊᑭᓕᖅᑕᐅᖃᑦᑕᔪᔫᒐᓗᐊᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᑖᓐᓇ ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ. 

ᐸᐃᕆᕝᕕᐅᔪᐃᑦ ᓇᒻᒥᓂᖅ ᐊᑭᓕᐅᖃᑦᑕᕐᒪᑕ ᑖᓐᓇ 

$30 ᐅᓪᓗᖅ ᐆᒃᑑᑎᒋᓗᒍ. ᑖᓐᓇ $30 $10 

ᐊᑭᓕᖅᑕᐅᑎᓪᓗᒍ ᑖᓐᓇ 

ᐊᑭᓕᖅᑕᐅᒃᑲᓐᓂᐊᕆᐊᓕᒃ ᒐᕙᒪᒃᑯᓐᓄᑦ 

ᐊᑭᓕᖅᑕᐅᖃᑦᑕᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᖅ ᑖᒃᑯᐊ ᐊᑭᒃᑲᓐᓂᖏᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᓕᖅᐸᑦᑕᕗᑦ ᐸᐃᕆᕕᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ. ᒥᓂᔅᑕ ᑖᓐᓇ 

ᓇᓗᓇᐃᑦᑎᐊᕋᓐᓂ. (ᑐᓵᔨᑎᒍᑦ) ᐃᓚᖓᑦᑕᐃᒪ 

ᑖᔅᓱᒪ ᐱᓕᕆᕕᐅᑉ ᓯᕗᓪᓕᐅᖁᓯᒪᔭᖏᑦ 2023-

2024-ᒥ ᑐᑭᒧᐊᒍᑎᔅᓴᓕᐅᕐᓂᐊᕐᓗᓯ 

ᐃᓚᐅᑎᑦᑎᓂᕐᒧᑦ ᐸᕐᓇᐅᑎᒥᒃ, ᐅᓪᓗᒥᒧᓪᓕ 

ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ ᐊᒻᒪᓗ ᐃᓄᐃᑦ 

ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᖏᑦ 

ᐱᖃᑕᐅᓂᖃᖅᓯᒪᕙᑦ ᐸᕐᓇᐅᑎᖃᖅᑎᓪᓗᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᒪᒥᐊᓇᖅ ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖑᓯᒪᓂᖓ 

ᑐᑭᒧᐊᒍᑎᔅᓴᖅ ᐱᓪᓗᒍ ᐸᕐᓇᐅᑎᖓᑦ, 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᑎᑦᑎᖃᑦᑕᖅᓯᒪᑦᑕᖅᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐊᒻᒪᓗ ᐱᓕᕆᕕᑦᑕ 

ᐃᓗᐊᓂ ᑲᑎᒪᔨᕋᓛᓂᒃ ᐋᖅᑭᔅᓯᓯᒪᒻᒥᒐᑦᑕ 

ᐱᓕᕆᖃᑎᒌᓐᓂᐊᖅᑐᓂᒃ ᐊᖅᑯᓯᐅᕆᓂᐊᖅᑐᓂᒃ 

ᐃᖅᑲᓇᐃᔭᖅᑎᑖᕆᐊᖃᓛᕐᓂᖏᓐᓄᑦ 

ᐸᕐᓇᒃᑲᔭᖅᑐᓂᒃ. ᐊᔾᔨᒌᓐᖏᑦᑐᓂᒃ ᐱᓕᕆᕕᓐᓂᒃ 

ᐱᖃᑎᖃᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᐃᓄᓕᕆᔨᒃᑯᓐᓂᒃ ᐱᕙᓪᓕᐊᔪᓕᕆᔨᒃᑯᓐᓂᒃ ᐊᒻᒪ 

ᓄᓇᕗᑦ ᓯᓚᑦᑐᖅᓴᕐᕕᑯᓐᓂᒃ ᑕᐃᒃᑯᐊ ᒫᓐᓇ 

ᐱᓕᒻᒪᒃᓴᐃᖃᑦᑕᕐᖓᑕ ᐃᑲᔪᖅᑏᓰᒍᑎᐅᔪᓂᒃ 

ᓄᓇᕗᒻᒥ ᐃᖅᑲᓇᐃᔭᕈᓐᓇᖅᑐᐃᑦ 

ᐊᒥᓱᕈᕆᐊᖅᑎᑕᐅᒐᓱᑦᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᕐᓚᖓ ᑭᒃᑯᓕᒫᓂᒃ ᐅᖄᓚᐅᑎᕋᓛᓯ 

ᓂᐱᖃᕈᓐᓃᖅᑎᓚᐅᖅᓯᐅᒃ ᐅᖄᓚᕕᐅᒐᐃᒍᔅᓯ 

ᑐᓴᖃᑦᑕᕐᓂᐊᓐᖏᓐᓇᑦᑕ. ᒥᔅᑕ ᒪᓕᑭ. 

 

ᒪᓕᑭ: ᑎᓕᔭᕋ ᓄᓇᕗᑦ ᑐᓐᖓᕕᒃ. (ᑐᓵᔨᑎᒍᑦ) 

ᓄᓇᕗᒻᒥ ᑐᓐᖓᕕᒃᑯᑦ ᑎᒥᖓᑦ ᐊᒻᒪᓗ ᐃᓄᐃᑦ 

ᑲᑐᔾᔨᖃᑎᒌᖓᓐᓂᒃ ᑕᕝᕗᖓ 

ᐋᖅᑭᒃᓱᐃᓇᓱᑦᑎᓪᓗᒋᑦ ᐃᓚᐅᖃᑕᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖄᓚᐅᒻᒥᑦ 

ᓱᓕ ᑐᓵᒐᒪ ᑭᓇᑭᐊᖅ ᒪᓕᒐᓕᐅᖅᑎ 

ᐃᖅᑲᓇᐃᔭᖅᑎᓘᓐᓃᑦ ᐅᖄᓚᐅᑭᑎᖓᓂᒃ 

ᓂᐱᖃᕈᓐᓃᑎᑦᑎᓚᐅᕐᓕ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᐅᖑᓇ ᐃᓚᖓ 

ᑐᑭᓯᕋᑖᓐᖏᓐᓇᒃᑯ ᐱᓕᕆᕕᕗᓄᓇ 

ᐱᓕᕆᔫᖃᑎᖃᖅᑐᖅ ᐊᒃᑐᖅᑕᐅᒐᔭᖅᑐᓂᒃ ᒪᑯᓂᖓ 

ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ 

ᓄᓇᕗᑦ ᑐᓐᖓᕕᒃᑯᓐᓂᒃ ᑐᑭᒧᐊᒍᑎᒃᓴᓕᐅᖅᑐᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᖃᑎᒋᓂᕋᕐᒪᒋᑦ ᐅᑭᐅᑦ ᖃᑦᓯᑐᖅᑐᑎᒃ 

ᑲᑎᒪᖃᑎᒋᖃᑦᑕᖅᐸᔾᔪᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐊᕕᑦᑐᖅᓯᒪᔪᓄᑦ 

ᐃᓕᓴᑎᑦᑎᓂᖅ ᑲᖏᖅᓯᓂᕐᒥᐅᔪᔪᖅ ᔮᓐᓂᐊᕆ 17-

ᒥᑦ 19-ᒧᑦ ᑭᕙᓪᓕᕐᒧᑦ ᐊᒻᒪᓗ ᐃᖃᓗᖕᓂ ᕖᕗᐊᕆ 

21-ᒥ 23-ᒧᑦ ᕿᑭᖅᑕᓂᒥᐅᑕᕐᓄᑦ ᐊᒻᒪ ᕿᑎᕐᒥᐅᑦ 

ᐊᕕᒃᑐᖅᓯᒪᓂᖓᓂᒃ ᐱᓕᒻᒪᓴᖅᑎᑕᐅᓛᖅᑐᑦ 

ᒫᔅᓯᐅᓕᖅᑲᑦ. ᐊᒻᒪ ᐊᕕᒃᑐᖅᓯᒪᔪᓂᒃ 

ᐱᓕᒻᒪᔅᓴᐃᓂᖅ ᓄᓇᓕᓐᓂᓗ ᐱᓕᒻᒪᔅᓴᐃᓂᖅ 

ᐸᕐᓇᑕᐅᖏᓐᓇᖃᑦᑕᓂᐊᖅᑐᑦ 

ᓴᖅᑭᖅᑕᐅᖃᑦᑕᕐᓗᓂᓗ ᑲᑐᔾᔨᖃᑎᖃᕐᓗᑎᒃ 

ᐊᕕᒃᑐᖅᓯᒪᔪᓂᒃ  

ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᑲᑭᕙᒃᑯᓐᓂᒃ, ᐊᒻᒪ ᓄᓇᕗᑦ 

ᑐᓐᖓᕕᒃᑯᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᕐᒨᓚᐅᓐᖏᓂᓐᓂ, 

ᓇᓗᓇᐃᖅᓯᖁᔨᓗᐊᓐᖏᒃᑲᓗᐊᕐᓗᖓ 

ᑐᑭᓯᑦᑎᐊᕈᒪᒐᒃᑯ. ᑕᐃᓐᓇ $10 ᐅᓪᓗᖅ ᐊᑭᖓ 

ᐊᑭᓕᖅᓱᐃᔾᔪᑎᓯ, ᐊᑐᕈᒫᕐᓂᐊᖅᑐᖁᑎᖃᖅᑭᓰ 

ᖃᑦᑎᓄᑦ ᑮᓇᐅᔭᓂᒃ ᐋᖅᑭᔅᓯᒪᕙ? ᐊᒥᓲᓗᐊᓕᖅᑲᑕ 

ᐸᐃᕆᕖᑦ ᐊᒥᓱᕈᖅᐸᓪᓕᐊᑎᓪᓗᒋᓂᓛᒃ ᑮᓇᐅᔭᑦ 

ᐊᑐᕆᐊᓕᓯ ᐸᐅᓐᖓᐸᓪᓕᐊᖏᓐᓇᓂᐊᕐᖓᑕ $10-

ᕌᖅᑐᓂᑦ ᐸᐃᕆᔨᖃᕈᒪᔪᐃᓐᓈᓘᒻᒪᑕ. ᖁᔭᓐᓇᒦᒃ. 

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. $10-

ᕌᖅᑏᓐᓇᕐᓂᐊᖅᑕᕗᑦ ᐃᔅᓯᕙᐅᑖᖅ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑐᓴᕈᒥᓇᖅᑐᖅ. ᑭᖑᓪᓕᐅᓕᕐᒥᔪᖅ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᑐᐃᓐᓇᖅᑲᐅᔪᖓ ᑖᓐᓇ $10 

(ᑐᓵᔨᑎᒎᓕᖅᑐᖅ) ᐅᓪᓗᖅ ᐊᑕᐅᓯᕐᒧᑦ ᐸᐃᕆᕕᒻᒧᑦ 

(ᑐᓵᔨᑎᒎᕈᓐᓃᖅᑐᖅ) ᑮᓇᐅᔭᕐᓄᑦ 

ᐊᓯᐅᔨᔾᔪᑕᐅᓐᖏᒃᑲᓗᐊᖅᐹ ᐸᐃᕆᕕᖕᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ 

(ᑐᓵᔨᑎᒎᓕᖅᑐᖅ), ᐃᔅᓯᕙᐅᑖᖅ. ᐋᒡᒐᐃ ᑖᓐᓇ 

ᐊᑭᓕᔅᓴᕈᖅᐸᓐᖏᑦᑐᖅ ᐸᐃᕆᕕᓐᓄᑦ. ᑖᓐᓇᓕ 

ᐱᐅᔪᖅ ᐃᑲᔪᕈᑎᐅᔪᖅ ᐸᐃᕆᕕᓐᓄᑦ. 

ᑕᑕᐃᓐᓇᖁᓂᐊᖅᑕᕗᑦ ᑕᐃᒃᑯᐊ ᐸᐃᕆᕖᑦ. 

ᓈᓴᐅᑏᑦ ᒪᓕᖃᑦᑕᕋᑦᑎᒍᑦ ᖃᑦᑎᑦ ᓱᕈᓯᓛᑦ 

ᐊᑎᓕᐅᖅᑕᐅᓯᒪᒻᒪᖔᑕ ᐸᐃᕆᕕᒻᒦᓐᓂᐊᕐᓗᑎᒃ. 

ᒪᓕᑦᑐᒋᑦ ᑕᐃᒃᑯᐊ ᑮᓇᐅᔭᓂᑦ ᐃᑲᔪᖅᓰᒍᑎᓂᒃ 

ᐱᑎᖃᑦᑕᖅᑕᕗᑦ ᖃᐅᑕᒫᕐᒧᑦ ᓈᒻᒪᒋᐊᖅᑐᒋᑦ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖄᓚᐅᒻᒥᒃ ᓱᓕ 

ᑐᓴᖃᑦᕋᒪ, ᐅᖄᓚᐅᑎᕋᓛᖅᓯ ᖃᐅᔨᒋᐊᓚᐅᖅᓯᐅᒃ. 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᐃᕆᕖᑦ 

ᖃᐅᑕᒫᖅᓯᐅᑎᓂᒃ ᐊᖑᒻᒪᑦᑎᔪᓐᓇᖃᑦᑕᓐᖏᒻᒪᑕ. 

ᐊᒡᓛᑦ ᑭᖑᕝᕕᖅᑎᒃᓴᓄᑦ ᑮᓇᐅᔭᖃᖃᑦᑕᓐᖏᒻᒪᑕ. 

ᑕᒪᓐᓇ ᐃᓱᒫᓘᑎᒋᑐᐃᓐᓇᖅᖢᒍ ᐊᐱᖅᑯᑎᒋᔭᕋ.  

 

ᐊᒻᒪ ᖃᐅᔨᔪᒪᓪᓗᖓ ᖃᔅᓯᑦ (ᑐᓵᔨᑎᒎᓕᖅᑐᖅ) 

ᖃᑦᑎ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᐸᐃᕆᔨᖃᖅᑎᑦᑎᕙᑉᐸᑦ ᓄᓇᓕᖕᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᒪᒥᐊᓇᖅ 

ᐃᔅᓯᕙᐅᑖᖅ. ᑖᓐᓇ ᑭᐅᔾᔪᑎᒐ ᐅᕙᖓ 

ᓵᖓᓃᓐᖏᒻᒪᑦ. ᑎᑎᕋᖅᓯᒪᓗᒍ ᑐᓂᒍᓐᓇᕋᔭᖅᑕᕋ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. 

ᓂᕆᐅᒋᓂᐊᓕᖅᑲᕗᑦ ᑎᑎᖅᑲᐅᓯᐊᕐᓗᑕ 

ᑕᐃᔅᓱᒥᖓ. ᒥᔅ ᓄᑕᕋᖅ. ᒪᒥᐊᓇᖅ. ᐃᓵᔅᓯᒪᔪᓂᒃ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᓐᖓᓱᒃᑲᓐᓂᓕᕐᒥᒋᔅᓯ ᒥᓂᔅᑕ ᐊᒻᒪᓗ ᐱᓕᕆᔨᑎᑦ.  

 

ᐅᑎᕆᐊᕈᒪᔪᖓ ᐊᐱᖅᑯᑎᐅᖅᑲᐅᔪᒧᑦ 

ᐊᖏᖅᓯᒪᓂᕆᔭᓯ ᑐᑭᒧᐊᒍᑎᔅᓴᓕᐅᕐᓂᐊᕐᓂᕋᔅᓯ 

ᐊᔾᔨᒌᑎᑦᑎᒐᓱᓐᓂᕐᒧᑦ ᑐᑭᒧᐊᑦᑎᑦᑎᓂᐊᖅᑐᓯᓗ 

ᐃᓚᐅᑎᑦᑎᓂᕐᒥᒃ ᑭᒃᑯᓕᒫᓂᒃ ᓄᓇᕗᒻᒥ, 

ᐊᑦᑐᖅᑕᐅᖃᑕᐅᓯᒪᔪᓂᓪᓗ. 

 

ᒥᓂᔅᑕ ᑭᐅᓯᒪᒻᒪᑦ ᐅᖃᖅᑐᓂ ᐃᖅᑲᓇᐃᔭᖅᑏᑦ 

ᑕᐃᒪᐅᑦᑕᖅᑯᑦ ᐊᒻᒪᑦᑕᐅᖅ ᐱᓕᕆᕖᑦ 

ᐊᑕᐅᓯᐅᓐᖏᑦᑐᑦ ᑲᑐᔾᔨᖃᑎᒌᑦᑕᕆᕗᑦ. ᐊᒻᒪ 

ᑲᑐᔾᔨᖃᑎᖃᕆᓪᓗᑎᒡᒎᖅ ᓄᓇᕗᑦ ᑐᓐᖓᕕᒃ 

ᑎᒥᖁᑎᖓᓂᒃ ᐊᒻᒪ ᐊᕕᑦᑐᖅᓯᒪᔪᓂᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ. ᒥᓂᔅᑕ ᐅᖃᖅᑲᐅᒻᒪᑦ 

ᐱᓕᒻᒪᔅᓴᐃᓂᐅᑉ ᒥᔅᓵᓄᑦ, ᐱᓕᒻᒪᔅᓴᐃᔪᖃᕐᖓᒡᒎᖅ.  

ᖃᐅᔨᒍᒪᔪᖓᓕ 

ᒥᓂᔅᑕᒥᑦ ᑕᐃᒪᐃᒻᒪᖔᑦ ᑕᐃᒫᖑᓐᖏᒻᒪᖔᕐᓘᓐᓃᑦ 

ᑲᑐᔾᔨᖃᑎᖃᕐᓂᓯ ᓄᓇᕗᒃᑯᓐᓂᒃ, ᓄᓇᕗᑦ 

ᑐᓐᖓᕕᒃᑯᓐᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ 

ᐃᓚᓕᐅᔾᔨᕙᑉᐹ, ᐃᓚᐅᑎᑦᑎᕙᑉᐹ 

ᐱᓕᕆᖃᑕᐅᒍᓐᓇᓪᓚᕆᑦᑐᓂᒃ 

ᑐᑭᒧᐊᒍᑎᔅᓴᓕᐅᖃᑕᐅᒍᓐᓇᓪᓚᕆᑦᑐᓂᑦ? 

ᐅᕝᕙᓘᓐᓃᑦ ᐱᓕᒻᒪᔅᓴᐃᓂᐅᓂᕋᖅᑲᐅᔭᑎᑦ ᒥᓂᔅᑕ, 

ᐱᓕᒻᒪᓴᖅᑕᐅᔪᔪᑦ ᑕᐃᒃᑯᐊ 

ᐊᑦᑎᖅᑕᐅᖃᑕᐅᒐᔭᖅᑐᐃᑦ ᑐᑭᒧᐊᒍᑎᔅᓴᓄᑦ 

ᐸᕐᓇᐅᑎᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᐊᐱᕆᒐᕕᑦ. ᐅᖃᖅᑲᐅᒐᒪ ᑕᐃᒪ 

ᐅᐊᑦᑎᐊᕉᖅᑲᐅᔪᖅ ᑲᑎᒪᖃᑎᒋᖃᑦᑕᖅᓯᒪᒐᑦᑎᒍᑦ 

ᐃᓕᓐᓂᐊᕆᐅᖅᓴᑎᑦᑎᔨᕗᑦ ᐊᒻᒪ ᐱᔭᕇᖅᓯᒪᓪᓗᑕ 

ᐸᕐᓇᐅᑎᓕᐊᕆᓯᒪᔭᑦᑎᓐᓂᒃ ᐱᔭᐅᓯᒪᓕᖅᑐᓂᓗ 

ᕿᒥᕐᕈᔭᐅᓯᒪᓕᖅᑐᓂᓗ ᕖᕝᕗᐊᕆᐅᓚᐅᖅᑐᒥ. ᐊᒻᒪ 

ᑕᐃᒪ ᑎᑎᕋᕆᐊᓐᖓᐅᑎᑦᑕ ᑐᖏᓕᐊ, 

ᕖᕝᕗᐊᕆᒥᑦᑕᐅᖅ ᐱᓕᕆᐊᖑᒋᐊᖃᔪᒻᒥᒻᒪᑦ. 

ᐱᓕᕆᖃᑎᒋᔭᕗᑦ ᐊᔾᔨᒌᓐᖏᑦᑐᕈᓘᔮᓗᓐᓂᒃ 

ᐸᕐᓇᐅᑎᓕᐅᖅᑐᑕᓗ, ᖃᐅᔨᓴᕋᔅᓴᓂᓪᓗ 

ᐅᖃᐅᓯᖃᖅᐸᑦᑐᑕ. ᖃᐅᔨᓴᖅᑕᐅᓪᓗᓂᓗ ᓂᐊᔅᑦ 

ᐱᓕᕆᓂᐅᔪᖅ, ᐊᒻᒪ ᐃᑲᔪᖅᓰᒍᑕᐅᖃᑦᑕᖅᑐᐃᑦ 

ᐃᓕᓐᓂᐊᕆᐅᖅᓴᑎᑦᑎᔪᓄᑦ ᐊᒻᒪᓗ ᐃᖅᑲᓇᐃᔮᖏᑦ 

ᓇᓗᓇᐃᖅᑐᖅᑕᐅᓗᑎᒃ ᐃᖅᑲᓇᐃᔭᕐᓂᖏᓐᓄᓪᓗ 

ᐸᕐᓇᐅᑎᖏᑦ. ᐊᔪᕆᖅᓱᐃᔾᔪᑎᖃᕆᓪᓗᑎᓪᓗ 

ᐅᖃᓕᒫᒐᕐᓂᒃ. ᑕᒪᒃᑯᐊ ᐃᓚᐃᓐᓇᖏᑦ 

ᐅᖃᐅᓯᕆᓗᒋᑦ. ᐅᖃᐅᓯᐅᓯᒪᔪᑦ ᑲᑐᔾᔨᖃᑎᒌᑦᑐᓄᑦ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᓗᓕᕈᔪᔅᓯᒪᒐᒪ ᒫᓐᓇ ᐊᓯᔾᔨᑕᖅᑐᕕᔾᔪᐊᕌᓘᒻᒪᑕ 

ᑭᐅᖃᑦᑕᖅᑐᑦ.  

 

ᑐᑭᓯᓐᖏᓐᓇᒪ ᓱᓕ ᑭᐅᔾᔪᑎᒋᕋᑖᖅᑕᖓᓂᒃ. 

ᑲᑐᔾᔨᖃᑎᒌᓐᓂᐅᓂᕋᕋᑖᖅᑕᖓᓂᒃ, 

ᑲᑐᔾᔨᖃᑎᒌᒍᒪᓂᐅᓂᐊᕐᓂᕋᕋᑖᖅᑕᖓᓂᒃ 

ᑐᓐᖓᕕᒃᑯᓐᓂᓪᓗ 

ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ. ᒥᓂᔅᑕᐅᑉ 

ᑭᐅᔾᔪᑎᖓ ᐅᖃᐅᓯᖃᕋᑖᕐᖓᑦ ᐊᕕᑦᑐᖅᓯᒪᔪᓂᒃ 

ᐃᓕᓐᓂᐊᕆᐅᖅᓴᑎᑦᑎᔨᐅᔪᓂᒃ. ᑕᐃᒪ ᑭᒃᑯᓄᑯᐊ 

ᑭᒃᑯᓐᓂᒃ ᐃᓄᖃᖅᐸᒃᑲᓗᐊᖅᑲᓂᒃᑯᐊ 

ᐃᓕᓐᓂᐊᕆᐅᖅᓴᑎᑦᑎᔩᑦ? ᐃᓚᖃᖅᐸᑦᑐᐃᖅᑲᐃ 

ᑭᒡᒐᖅᑐᐃᔨᓂᒃ ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᕕᑦᑐᖅᓯᒪᔪᓂᒃ? 

ᑕᐃᒃᑯᐊ ᑕᐃᑲᓂ ᑲᑐᔾᔨᖃᑎᒌᕝᕕᒋᕙᑦᑕᖓᓂᒃ 

ᑐᓐᖓᕕᒃᑯᓪᓗ ᐃᓄᐃᓪᓗ ᑲᑐᔾᔨᖃᑎᒌᖓᓂᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. 

ᓇᓗᓇᐃᖅᓯᒍᓐᓇᖅᑎᒃᑯᕕᓐᖓ, ᑕᐃᒃᑯᐊ 

ᐱᓕᕆᖃᑎᒌᑦᑐᐃᑦ ᐃᓄᖃᖅᑐᐃᑦ ᐊᔾᔨᒌᓐᖏᑦᑐᓂᒃ 

ᑲᑐᔾᔨᖃᑕᐅᔪᓂᒃ. ᐊᒻᒪ ᑕᐃᒃᑯᐊ 

ᐊᑦᑐᖅᑕᐅᖃᑕᐅᒐᔭᖅᑐᐃᑦ ᑲᑐᔾᔨᖃᑎᕗᓪᓗ, 

ᑐᓐᖓᕕᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᓪᓗ, 

ᑲᑭᕙᒃᑯᓪᓗ ᑲᑎᒪᖃᑎᒋᓯᒪᔭᕗᑦ. ᓄᓇᕗᒻᒥᓗ 

ᐊᔪᕈᑎᓖᑦ ᒪᑭᒋᐊᖅᑏᑦ ᑎᒥᖁᑎᖓ ᐊᒻᒪ 

ᕿᕐᓂᖅᑐᐃᑦ ᑎᒥᖁᑎᖓᑦ ᐊᒻᒪᓗ ᐃᓄᓕᕆᔨᒃᑯᑦ 

ᐱᓕᕆᕕᖓ.  

 

ᐊᕕᑦᑐᖅᓯᒪᔪᓂᒃ ᐱᓕᒻᒪᒃᓴᐃᓂᕐᓕ ᐅᖃᐅᓯᕆᓗᒍ. 

ᐃᖅᑲᓇᐃᔭᖅᑎᖃᖅᑐᒍᑦ ᐃᖅᑲᓇᐃᔭᖅᑎᑕᓕᒃ 

ᐃᓄᐃᑦ ᑲᑐᔾᔨᖃᑎᒌᖏᓐᓂᓐᖔᖅᑐᓂᒃ ᐊᒻᒪᑦᑕᐅᖅ 

ᑐᓐᖓᕕᒃᑯᓐᓃᓐᖔᖅᑐᓂᒃ 

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 

ᐸᐃᑉᐹᖁᑎᖃᕈᓘᔭᖅᑐᐃᑦ. ᐊᒻᒪ ᑖᓐᓇ 

ᐱᓕᒻᒪᔅᓴᐃᓂᖅ ᐊᑐᓕᖅᑎᑕᐅᓛᖅᑐᓂᒃ 

ᐊᔾᔨᒌᓐᖏᑦᑐᓂᒃ ᐊᕕᑦᑐᖅᓯᒪᓂᐅᔪᓂᒃ. 

ᑕᐃᒃᑯᓄᖓᐃᓛᒃ 

ᐃᓕᓐᓂᐊᕆᐅᖅᓴᑎᑦᑎᔨᒋᔭᑦᑎᓐᓄᑦ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᓐᖓ. ᑕᒪᓐᓇᓕᑭᐊᖅ 

ᐊᖏᖅᓯᒪᓂᕆᔭᓯ ᑐᑭᒧᐊᒍᑎᔅᓴᓕᐅᓛᕐᓗᓯ 

ᐱᓕᕆᒋᐊᕐᓂᐅᒐᔭᖅᑐᓄᑦ ᐋᖅᑭᒃᑎᕆᒐᓱᓪᓗᓯ 

ᐸᕐᓇᐅᑎᖓᓂᒃ? ᖃᐅᔨᒍᒪᔪᖓ ᑭᓱᓂᒃ 

ᐃᓗᓕᖃᕋᔭᕐᒪᖔᖅ. ᑖᓐᓇ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᒋᐊᕐᓂᕐᒧᑦ ᐸᕐᓇᐅᑎᓯ, ᐊᑐᓕᖅᑎᑦᑎᓂᕐᒧᓪᓗ 

ᐸᕐᓇᐅᑎᓯ, ᑭᓱᑦ ᑕᐃᒪ ᑕᑯᒍᒪᒐᔭᖅᑭᓯᐅᒃ 

ᑕᑯᒍᔅᓯᐅᒃ ᐱᓕᕆᑦᑎᐊᖅᑐᖅ ᖃᐅᔨᒐᔭᕐᓗᓯᐅᒃ 

ᐊᑐᓕᖅᑎᑕᐅᒐᓱᑦᑎᓪᓗᒋᑦ? ᖃᓄᑎᒋ 

ᐱᕙᓪᓕᐊᓯᒪᓕᖅᑲᑦ ᑖᒃᑯᐊ? ᐃᓕᓐᓂᐊᖅᑐᓕᕆᔨᒃᑯᑦ 

ᐊᑐᓕᖅᑎᑦᑎᒐᓱᐊᓐᓂᕐᒧᑦ ᐸᕐᓇᐅᑎᖏᓐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ 

(ᑐᓵᔨᑎᒎᓕᖅᑐᖅ), ᐃᒃᓯᕙᐅᑖᖅ. 

ᐊᐱᖅᓲᑎᑲᓪᓚᓪᓗᐊᑕᐅᒻᒪᑕ ᐊᑕᐅᓯᐊᖅ 

ᑭᐅᓗᐊᑐᐃᓐᓇᕐᓗᖓ. ᐊᑯᓂ 

ᑭᐅᓇᓱᓐᓂᐊᖅᑰᖅᐳᖓ ᐱᓕᕆᐊᖃᕈᓘᔭᖅᓯᒪᒐᑉᑕ.  

 

ᓯᕗᓪᓕᖅᐹᒥᒃ, ᐅᖃᖅᑲᐅᒐᒪ ᐋᖅᑮᕙᓪᓕᐊᓂᖅ 

ᐸᕐᓇᒍᑎᑦᓴᐅᓂᐊᖅᑐᒥᒃ ᑕᒪᒃᑯᐊ ᐊᔾᔨᒌᑎᑦᓯᔾᔫᒥᔪᑦ 

ᑐᑭᒧᐊᕈᑎᐅᓂᐊᖅᑐᒥᒃ ᐃᓚᓕᐅᑎᑦᓯᐊᕐᓂᕐᒧᓪᓗ 

ELCC-ᒧᑦ ᐱᔪᓄᑦ ᓄᓇᕗᓕᒫᕐᒥ. ᓯᕗᓪᓕᖅᐹᒥᒃ 

ᑎᑎᕋᖅᑕᑎᓐᓂᒃ ᐊᐃᑉᐹᓂᓪᓗ ᑎᑎᕋᕋᑖᓚᐅᕐᒥᔭᕗᑦ 

ᕖᕝᕗᐊᕆᒥ ᐱᐊᓂᒃᑕᐅᑉᓗᓂ. ᑕᐃᒪ 

ᖃᐅᔨᓴᕐᓂᐊᓕᕆᕗᒍᑦ ᑕᒪᒃᑯᐊᓗ ᑮᓇᐅᔾᔭᑦᓵᓄᑦ 

ᐋᖅᑭᒪᐅᑎᐅᓂᐊᖅᑐᓂᒃ ELCC 

ᐃᖅᑲᓇᐃᔭᖅᑎᖏᓐᓄᑦ. ᑕᒪᒃᑯᐊ 

ᐊᓚᒃᑲᐃᑦᓯᐊᖅᑐᒥᒃ ᑮᓇᐅᔾᔭᒃᓵᕈᓐᓇᖅᑐᑦ ᐊᒻᒪᓗ 

ᓇᓗᓇᐃᖅᑕᐅᕙᓪᓗᑎᒃ ᐃᓕᑕᕆᔭᐅᔾᔪᑏᑦ ᐊᒻᒪᓗ 

ᐃᓕᓐᓂᐊᔅᓵᓕᕈᑎᓄᑦ  

ᑕᒪᒃᑯᐊ ᓇᐅᑦᓯᑦᑐᖅᓯᐊᖅᑕᕗᑦ. ᐸᐃᑉᐹᓂᑦ 

ᐱᕙᓪᓕᐊᓕᖅᐳᒍᑦ ᐊᕕᒃᑐᖅᓯᒪᓂᐅᔪᓂᑦ 

ᕿᒥᕐᕈᓂᕗᑦ ᐱᐊᓂᒃᓯᒪᓕᖅᖢᓂ. 

ᑎᑎᕋᖅᐸᓪᓕᐊᓕᖅᐳᒍᓪᓗ ᓄᓇᕗᒻᒧᑦ 

ᐋᖅᑭᒃᓯᒪᒍᑎᐅᓂᐊᖅᑐᒥᒃ. 

 

ᑖᑉᑯᐊᓗ ᑲᑎᒪᔨᐊᓛᑦ ᐅᖃᐅᓯᓕᕆᓂᕐᒧᑦ 

ᐆᒃᑐᕈᒪᓪᓗᑎᒃ, ᑖᒃᑯᐊ ᐃᓕᓐᓂᐊᔅᓵᓕᓂᖅ 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖁᑎᖏᓐᓂᒃ 

ᑐᑭᒧᐊᑉᐸᓪᓕᐊᔪᑦ ᐊᐃᑉᐹᓂᒃ ᐆᑦᑐᐸᓪᓕᐊᓕᖅᑕᕗᑦ 

ᓇᐅᔮᕐᒥᒃ ᐱᒋᐊᓚᐅᖅᓯᒪᖕᒪᑦ. 

ᐅᖃᖃᑎᒌᑉᐸᓪᓕᐊᔪᒍᑦ ᒫᑦᓯᒥ 

ᕿᒥᕐᕈᐸᓪᓕᐊᓵᓕᓗᑕ. ᐊᒻᒪ ᐃᓕᑕᖅᓯᓂᖅ 

ᐆᑦᑑᑎᕈᑎᑦᓴᒧᑦ ᑐᑭᒧᐊᕈᑎᑦᓴᐅᓂᐊᖅᑐᓂᒃ ᒫᑦᓯ 

31 ᐊᑐᐃᓐᓇᐅᓕᓛᖅᑐᖅ. 

 

ᓄᓇᓕᓐᓂᓗ ᑎᒥᐅᔪᓂᒃ 

ᑲᑐᔾᔨᖃᑎᖃᖅᐸᓪᓕᐊᓕᕐᒥᔪᒍᑦ ELCC 

ᐃᓚᒋᓕᐅᑦᓯᐊᖁᓪᓗᒍ ᐊᔾᔨᒌᑦᓯᐊᕐᓂᕐᒧᓪᓗ. 

ᑳᓐᑐᕌᒃᑦ-ᑕᕗᑦ ᑖᓐᓇ ᐋᖅᑭᒃᓯᒪᔪᖅ NDMS NBHS, 

ᐋᖅᑮᕙᓪᓕᐊᓪᓗᑎᒃ ᐊᑐᓕᖁᓂᐊᖅᑕᒥᓂᒃ ELCC 

ᐅᖃᓕᒫᒐᒃᓴᐅᓂᐊᖅᑐᒥᒃ.  

 

ᐊᒻᒪᑦᑕᐅᖅ ᐱᐊᓂᒃᓯᒪᓕᖅᑕᕗᑦ ᑕᒪᓐᓇ 

ᓇᓗᓇᐃᕈᑎᖏᑦ ᐃᖅᑲᓇᐃᔮᑦ ᓄᑖᓄᑦ 

ᐱᕙᓪᓕᐊᓕᖅᓱᓂ ᑲᓇᑕᒥᓗᒃᑖᕐᒥ ᐊᖏᕈᑎᐅᔪᒧᓪᓗ 

ᐊᑐᓕᖅᑎᑦᓯᒍᒫᕐᓂᐊᕐᓗᓂ ᐸᕐᓇᐅᑎ ᓇᓪᓕᐊ 

ᐱᐊᓂᒃᓯᒪᖕᒪᖔᑦ ᒪᕐᕉᒃ ᐃᖅᑲᓇᐃᔮᒃ ᓴᖅᑭᑕᐅᓗᑎᒃ 

ᐊᑕᐅᓯᕐᒥᕐᒃ ᓯᕗᓪᓕᖅ ᐊᒃᑑᕙᒥ 

ᐊᐱᖅᓱᕐᓂᖃᕇᔪᖕᒪᑦ. ᐊᐃᑉᐹᓄᑦ ᐃᖅᑲᓇᐃᔮᒧᑦ 

ᐱᓇᓱᐊᖅᓯᒪᓕᕆᕗᒍᑦ.  

 

ᐊᒻᒪᓗ ᐸᐃᕆᑦᓯᓂᕐᒧᑦ 

ᐱᒋᐊᖅᑎᑦᓯᔾᔪᑎᐅᒍᓐᓇᖅᑐᒧᑦ ᐅᖃᓕᒫᒐᓕᐅᖅᑐᒍᑦ 

ᑭᖑᓪᓕᖅᐹᖅᓯᐅᖅᑕᐅᓕᖅᑐᖅ ᐋᖅᑭᒋᐊᖅᑕᐅᓂᖓ 

ᑎᑎᖅᑲᖏᑦ.  

 

ᐊᒻᒪᓗ ᑖᒃᑯᐊ ᑲᑐᔾᔨᖃᑎᒌᑦ ᑲᑎᒪᔨᐊᓛᑦ ELCC 

ᐱᕙᓪᓕᐊᕈᑎᑦᓴᐅᓂᐊᖅᑐᓄᑦ ᐊᑕᐅᓯᐅᓐᖏᑦᑐᓂᒃ 

ᐃᓕᖅᑯᓯᕐᒧᑦ ᐅᖃᐅᓯᕐᒧᓪᓗ ᑐᕌᖓᔪᓂᒃ 

ᑲᔪᓯᑦᓴᐃᓐᓇᖅᑐᑦ ᑕᒪᒃᑯᐊ 

ᑐᑭᒧᐊᑉᐸᓪᓕᐊᑦᓴᐃᓐᓇᖅᑐᑦ ᐱᓕᕆᐊᑦᓴᐃᑦ 

ᑮᓇᐅᔭᖅᑐᕈᑎᑦᓴᕗᑦ ᒪᓕᒃᖢᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᓯᒍᒪᑐᐃᓐᓇᖅᐳᖓ ᓇᐃᓈᖅᓯᒪᔪᑦ 

ᖃᓪᓗᓈᑎᑐᑦ ᐅᖃᖅᑕᑎᑦ, ᓇᐃᓈᖅᓯᒪᔪᑦ 

ᑐᑭᖃᑦᓴᐃᓐᓇᖅᐸᓐᖏᒻᒪᑕ ᑐᓵᔨᓄᑦ. ᑖᒃᑯᐊ 

ᖃᐅᔨᒪᒋᐊᖁᕙᒃᑲ ᐊᐱᖅᓱᖅᑕᐅᔪᑦ ᑲᑎᒪᔨᐊᓛᓪᓗ 

ᑕᒪᒃᑯᐊ ᓇᐃᓈᓴᖅᓯᒪᔪᑦ ᑎᑎᖅᑲᐃᑦ 

ᐊᑐᖅᑕᐃᓕᖃᑦᑕᕐᓗᒋᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᓯᕗᓪᓕᖅᐹᒥᒃ ᒪᑉᐱᒐᖓᓂᒃ 124, 

ᓯᕗᓪᓕᐅᔾᔭᐅᔪᓂᒃ 2023-2024-ᒥ ᐱᖃᓯᐅᑎᒻᒪᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᑦᓵᓕᕈᑎᑦᓴᑦ ᓄᑕᖅᑲᓄᑦ ᐊᒻᒪᓗ 

ᐸᐃᕆᑦᓯᔨᐅᓂᕐᒧᑦ ᐃᓕᓴᐅᑎᓄᑦ ᐃᖅᑲᓇᐃᔭᖅᑏᑦ 

ᐃᑲᔪᖅᑕᐅᖁᓪᓗᒋᑦ, ᐃᓛᒃ, 

ᐅᓄᖅᓯᒋᐊᖅᑕᐅᖁᓪᓗᒋᑦ ᐸᐃᕆᑦᓯᔪᓐᓇᖅᑐᑦ 

ᓄᑕᖅᑲᓂᒃ. ᐅᓂᒃᑳᕆᒋᐊᒃᑲᓐᓂᐊᕐᔪᒎᒃ ᑖᓐᓇ 

ᑭᑑᒻᒪᑦ ᐃᓕᓴᐅᑎᐅᓂᐊᖅᑐᑦ ᑭᓱᒥᒃ 

ᐱᖃᓯᐅᑎᓯᒪᕙᓪᓗ ᐊᒻᒪᓗ ᖃᓄᖅ 

ᐅᓄᖅᓯᒋᐊᕐᓂᐊᕐᒪᑕ ᐸᐃᕆᑦᓯᔪᓐᓇᖅᑑᔪᐃᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ), ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐊᐱᕆᒐᕕᑦ. ᑖᒃᑯᐊ ᐃᓕᓴᐅᑏᑦ 

ᐃᓕᓐᓂᐊᑦᓵᓕᓂᕐᒥᒃ ᑲᒪᕙᑦᑐᑦ ᐃᖅᑲᓇᐃᔭᖅᑏᑦ 

ᐸᐃᕆᑦᓯᓂᕐᒧᓪᓗ ᑲᔪᓯᕙᓪᓕᐊᑦᓯᐊᓂᐊᖅᑐᑦ ELCC 

ᒪᓕᒃᑕᐅᑉᓗᓂ. ᐅᓄᖅᑑᖕᒪᑕ ᓄᓇᓖᑦ 

ᐱᔨᑦᓯᕆᐊᖃᖅᑕᕗᑦ ᑕᖅᑳᓂ. ᐊᒻᒪᓗ ᑕᒪᕐᒥᒃ 

ᐱᒍᓐᓇᑦᓴᐃᓐᓇᖅᐸᓐᖏᓐᓇᑦᑕ ᓯᓚᑦᑐᖅᓴᕐᕕᒃᑯᓪᓗ 

ᐃᑲᔪᖅᑐᐃᓯᒪᔪᑦ ᐃᓕᓴᐃᖃᑦᑕᕐᓂᐊᕐᓂᕋᖅᓯᒪᓪᓗᑎᒃ 

ᐊᕐᕕᐊᓂ ᐃᒡᓗᓕᖕᒥᓪᓗ.  

 

ᒫᓐᓇ ᑕᕝᕙ ᓯᕗᓪᓕᖅᐹᖅ ᑖᒃᑯᐊ ᐱᖓᓱᓂᒃ 

ᐊᕕᑦᑐᖅᓯᒪᔪᓂᒃ ᑲᑎᒪᔨᐅᓯᒪᔪᓂᒃ, ᑖᑉᑯᐊ 

ᐊᕕᑦᑐᖅᓯᒪᔪᓂᒃ ᑕᐅᑐᒃᖢᑕᓗ ᐃᓕᓐᓂᐊᕐᓂᕐᒥᒃ 

ᐸᐃᕆᑦᓯᓂᕐᒧᑦ ᒪᓕᒋᐊᓕᖕᓂᒃ ᐊᒻᒪ 

ᑐᐊᕕᕐᓇᖅᑐᓂᒃ ᐊᒻᒪᓗ ᐃᒥᐊᓗᖕᒧᑦ 

ᐊᑦᑐᖅᑕᐅᓯᒪᔪᑦ ᓄᑕᖅᑲᓂᒃ ᐃᓄᒃᑎᑐᑦ 

ᐃᓕᓐᓂᐊᕈᑕᐅᓲᖑᑉᓗᓂ. ᐊᒻᒪ 

ᑐᑭᓕᐅᕆᔨᖃᑦᓴᐃᓐᓇᖅᓱᑕ ᑐᓵᔨᓂᒃ, ᑕᒪᕐᒥᒃ 

ᐃᓕᓐᓂᐊᕐᓂᐅᕙᑦᑐᓂᒃ ᐊᕕᑦᑐᖅᓯᒪᓂᐅᔪᓂᒃ. 

ᐊᒻᒪᑦᑕᐅᖅ, ᖃᓄᖅᑑᕈᑎᒋᓯᒪᔭᑦᑎᓐᓂᒃ 

ᐃᓕᓴᐃᑎᐅᔪᓐᓇᖅᑐᓂᒃ ᐸᐃᕆᑦᓯᕝᕕᐅᔪᓂᒃ 

ᑕᒫᐸᓗᒃᑯᑦ. ᐅᖃᖅᑲᐅᒐᒪ  

ᐱᓕᕆᖃᑎᖃᖅᐸᓪᓕᐊᔪᒍᑦ ᓄᓇᓖᑦ 

ᐊᕕᒃᑐᖅᓯᒪᔪᐃᑦ ᑲᑐᔾᔨᖃᑎᒌᒃᑯᖏᓐᓂᒃ 

ᑐᓐᖓᕕᒃᑯᑦ ᑲᑭᕙᒃᑯᓪᓗ ᐃᓕᓴᐃᔾᔪᑎᓂᒃ 

ᑲᒪᒍᓐᓇᖁᓪᓗᒋᑦ. ᑖᒃᑯᐊ ᐃᓕᓴᐅᑏᑦ 

ᐱᒃᑯᓇᕐᓂᖅᓴᒥᒃ ᐸᐃᕆᑦᓯᔾᔪᑎᖃᖁᓪᓗᒍ 

ᐃᓕᓐᓂᐊᕐᓂᖃᖁᓪᓗᒍ 

ᐃᓕᓐᓂᐊᓵᕈᑎᐅᔪᓐᓇᓛᖅᑐᓄᑦ ᐊᒻᒪ 

ᐊᖏᔪᖅᑳᕆᔭᐅᔪᓄᑦ ᐊᒻᒪᓗ 

ᐸᐃᕆᑦᓯᔨᐅᕙᓪᓕᐊᔪᓄᑦ 

ᐃᓕᓴᐅᑎᐅᔪᓐᓇᕐᓂᐊᖅᑐᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᒋᐊᑐᐃᓐᓇᓗᒍ 

ᐱᒋᐊᕐᓂᖓᓂᒃ ᑕᒪᒃᑯᐊ ᐅᖃᖅᑕᐃᓕᒪᖃᕐᓗᒋᑦ 

ᓄᖅᑲᖅᑎᑐᐃᓐᓇᕆᐊᖃᕋᒃᑭᑦ ᑐᓵᔩᑦ 

ᑐᑭᓯᑦᓴᐃᓐᓇᖏᒻᒪᑕ ᑎᑎᖅᑲᐃᑦ ᓇᐃᓈᖅᓯᒪᔪᑦ 

ᐊᑐᖃᖅᑕᕈᕕᒋᑦ ᐊᑐᖅᑕᐃᓕᖃᑦᑕᒃᑭᑦ 

ᓇᐃᓈᖅᓯᒪᔪᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒑᓄᑦ 121-ᒨᑲᐃᓐᓇᕐᓗᖓ ᑖᒃᑯᐊ ELCC-

ᑐᑭᖃᕐᒪᖔᑦ ᐃᓕᓐᓂᐊᓵᓕᖅᑐᑦ ᐸᐃᕆᑦᓯᓂᕐᒧᓪᓗ 

ᐅᖃᐅᓯᖃᖅᑐᖅ.  

 

ᒥᓂᔅᑕ ᑖᔅᓱᒥᓐᖓᑦᓴᐃᓐᓇᖅ 124, 2023-2024-ᒧᑦ 

ᓯᕗᓪᓕᐅᔾᔭᔅᓯᓐᓂᒃ ᓇᐅᑦᓯᖅᑐᖅᐸᓂᕐᒥᒃ 

ᖃᐅᔨᓴᖅᐸᓂᕐᓗ ᑐᖅᑯᖅᑕᐅᕙᑦᑐᓂᒃ 

ᒪᓕᒋᐊᖃᕐᓗᑎᒃ ᒐᕙᒪᑐᖃᒃᑯᑦ ᑲᓇᑕᒥ 

ᒪᓕᒃᑕᐅᖁᔭᐅᓯᒪᔪᑦ ᐸᐃᕆᑦᓯᓵᓕᕈᑎᐅᕙᑦᑐᓄᑦ 

ᐃᓕᓐᓂᐊᓵᓕᕈᑎᐅᕙᑦᑐᓄᑦ ᓄᑕᖅᑲᓄᑦ.  

 

ᑖᒃᑯᐊ ᑐᖅᑯᖅᑕᐅᕙᓐᓂᐊᖅᑐᑦ ᑭᑐᒥᒃ 

ᐊᑐᕐᓂᐊᖅᐸᑦ ᑭᓱᓂᒃ ᓇᕝᕚᕋᓱᑉᐸᓐᓂᐊᕐᒪᑕ 

ᐃᑉᐸᔅᓴᖅ ᖃᐅᔨᒪᒻᒪᑕ ᐊᐱᖅᑯᑎᒋᔭᓐᓂᒃ ᑭᓯᐊᓂ 

ᑐᓴᕈᒪᓪᓚᕆᒃᑲᒪ ᑐᖅᑯᖅᑕᐅᕙᒃᑐᓂᒃ ᑐᓴᕋᔅᓴᓂᒃ 

ᑐᓴᖅᑎᒍᓐᓇᖅᐱᑎᒍᑦ ᒥᓂᔅᑕᐅᑉ ᖁᕕᐊᒋᒐᔭᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑐᖅᑯᖅᑕᐅᕙᓐᓂᐊᖅᑐᑦ 

ᐊᑭᓕᐅᑎᓄᑦ ᐅᓂᒃᑳᓕᐅᖅᐸᓂᕐᒥᓪᓗ 

ᑮᓇᐅᔭᓕᕆᓂᕐᒧᑦ ᑐᖅᑯᑕᕐᕕᐅᓚᖓᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᑎᐊᓂᐊᕐᒪᑦ ᖃᓄᖅ ᑖᓐᓇ 

ᑮᓇᐅᔾᔭᔅᓴᕈᑎᓄᑦ ᐃᓂᓪᓚᖓᐅᑎᐅᔪᖅ 

ᖃᐅᔨᕈᑎᐅᓂᕐᒪᑦ ᒥᐊᓂᕆᔭᐅᕙᓪᓗᓂ ᑕᐃᒫᓪᓗ 

ᑭᓱᒥᒃ ᐊᑐᖅᐱᓯ ᐱᓇᓱᒃᐱᓯ ᑕᕝᕙᓐᖓᑦ 

ᑖᒃᑯᓇᓐᖓᑦ ᑐᖅᑯᖅᐸᒃᑕᓯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔾᔭᔅᓵᓄᑦ 

ᑮᓇᐅᔾᔭᔅᓵᖏᓪᓗ ᐃᑲᔫᓯᐊᓄᑦ ᐃᓚᒋᐊᕈᑎᓄᑦ 

ᐊᖏᕈᑎᐅᑉ ᐃᓚᒋᒻᒪᒍ ᑖᒃᑯᐊ 

ᓇᐅᑦᓯᖅᑐᖅᐸᓐᓂᐊᕋᑦᑎᒍ ᑕᕝᕙ ᐊᑐᕋᓱᔅᓯᒪᕗᒍᑦ 

ᑐᖅᑯᖅᑕᐅᕙᓐᓂᐊᖅᑐᓂᒃ ᑕᒪᒃᑯᐊ 

ᒪᓕᒋᐊᖃᖅᐸᑦᑐᑦ ᖃᐅᔨᒪᑦᑎᐊᖁᓪᓗᒋᑦ ᑕᒪᒃᑯᐊ 

ᓈᓴᐅᑎᑦ ᐱᓗᐊᖅᑐᑦ ᐃᓕᓐᓂᐊᓵᓕᓂᕐᒨᖓᔪᓂᒃ 

ᐊᒻᒪᓗ ᐸᐃᕆᑦᓯᓂᕐᒨᓕᖓᔪᓂᒃ ᓄᓇᕗᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᓯᐊᖁᓪᓗᒍᓗ ᑖᒃᑯᐊ ᓈᓴᐅᑎᓐᓅᓕᖓᔪᑦ 

ᑐᓴᕋᔅᓴᐃᑦ ᐅᖃᐅᓯᕆᔭᑎᑦ ᑮᓇᐅᔾᔭᔅᓵᓄᑦ 

ᐃᑲᔪᑦᓯᐊᓂᐅᓪᓗ ᑐᕌᖓᓪᓗᐊᑐᐃᓐᓇᖅᑑᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓱᓕᕗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᐅᖃᐅᑎᑎᒍᑦ ᒥᓂᔅᑕ ᑭᑐᑦ 

ᐊᖅᑯᑎᒋᓗᑎᑦ ᐃᒃᓯᕙᐅᑖᖅ, ᑭᓲᒻᒪᑦ ᑲᓇᑕᓗᒃᑖᒥ 

ᐃᓕᓐᓂᐊᓵᓕᑎᑦᓯᓂᕐᒧᑦ ᐸᐃᕆᑦᓯᓂᕐᓗ ᑐᕌᖓᔪᖅ 

ᑭᓱᓂᒃ ᐃᓗᓕᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᓇᑕᓕᒫᒥ ᐃᓕᓐᓂᐊᓵᓕᕈᑎᒧᑦ 

ᐸᐃᕆᑦᓯᓂᕐᒧᓪᓗ ᐊᖏᕈᑦ 66-ᓂᒃ $66.1 

ᒥᓕᐊᓐᑖᓚᓂᒃ ᑮᓇᐅᔭᖅᑕᖃᖅᑐᑦ 

ᐃᑲᔪᖅᑐᐃᕈᑎᑦᓴᐅᔪᓂᒃ ᐱᓇᓱᑦᑕᐅᔪᓐᓇᖅᑐᓂᒃ. 

ᐱᖃᓯᐅᔅᓱᒍ $10-ᑖᓚᒥᒃ ᖃᐅᑕᒫᑦ 

ᐃᑲᔪᕈᑎᐅᕙᒃᑐᑦ ᑏᓰᑉᐱᕆ 2022-ᒥ 

ᖃᐃᑕᐅᑦᓵᓕᔪᒻᒪᑕ ᐊᒻᒪᓗ ᖃᓄᖅ 

ᐱᕚᓪᓕᕈᑎᐅᒃᑲᓐᓂᕈᓐᓇᖅᑐᓂᒃ 

ᐸᐃᕆᑦᓯᔨᐅᕙᒃᑐᓄᑦ ᐊᒻᒪᓗ ᐊᑐᐃᓐᓇᖃᖁᓪᓗᒍ 

ᑮᓇᐅᔭᓂᒃ ᓄᑖᓐᖑᕆᐊᕈᑎᑦᓴᓄᖅᑲᐃ  

ᓴᓇᒋᐊᕆᐊᓕᓐᓄᑦ ᐸᐃᕆᕕᐅᔪᓂᒃ 

ᓴᓇᔭᐅᔭᕆᐊᖃᕌᖓᑕ ᐊᒻᒪᑦᑕᐅᖅ ᑖᒃᑯᐊ 

ᑮᓇᐅᔭᐃᑦ ᐊᑐᕐᒥᕗᑦ ᐃᑲᔪᕈᑎᑦᓴᐅᓪᓗᑎᒃ 

ᐸᐃᕆᕕᑦᓴᐅᒍᓐᓇᖅᑐᑦ 238 ᐃᓪᓗᕈᓯᓄᑦ 

ᑐᕌᖓᓪᓗᓂ. ᑕᒪᕐᒥᐅᖂᖅᑐᖅ ᐊᒻᒪᓗ ᐄ, 

ᐱᓕᒻᒪᒃᓴᓂᕐᒧᑦᑕᐅᖅ ᐃᖅᑲᓇᐃᔮᒥᒃ 

ᐃᓕᓴᐅᑎᐅᕙᒃᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᒋᓪᓗ 2023-2024-ᒥᓗ 

ᓯᕗᓪᓕᐊᔾᔭᐅᔪᓂᒃ ᐸᐃᕆᕕᔪᓕᕆᔩᑦ 

ᐃᑲᔪᖅᓱᖅᑕᐅᖁᓪᓗᒋᑦ ᐃᓚᐅᒍᓐᓇᕐᓗᑎᓪᓗ 

ᐱᓕᕆᖃᑕᐅᕙᒃᑐᑦ ᐋᖅᑭᒋᐊᕈᑕᐅᓂᐊᖅᑎᓪᓗᒍ 

ᐸᐃᕆᕕᔪᓕᕆᓂᕐᒧᑦ ᒪᓕᒐᖅ ᐊᒻᒪᓗ ᒪᓕᒐᕈᓯᖏᑦ 

ᐱᕙᓪᓕᐊᓂᐊᖅᑎᓪᓗᒋᑦ.  

 

ᐅᖃᐅᑎᑎᒍᑦ ᑖᓐᓇ ᐸᐃᕆᑦᓱᓕᕆᓂᕐᒨᖓᔪᖅ 

ᒪᓕᒐᖅ ᓄᓇᕗᒻᒥ ᐱᖁᔭᐅᔪᖅ ᐅᕝᕙᓗ 

ᒐᕙᒪᑐᖃᒃᑯᑦ ᒪᓕᒐᖁᑎᖓᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᖁᔭᖅ ᓄᓇᑦᑎᐊᖅ 

ᒐᕙᒪᒃᑯᖏᓐᓂᒃ ᓇᕝᕚᖅᑕᐅᓚᐅᖅᓯᒪᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒥᓂᔅᑕ. ᑭᑑᕙᑦ ᑕᐃᒪ ᐅᓪᓗᖅᓯᐅᑏᑦ ᑭᑑᕙᑦ 

ᑖᒃᑯᐊ ᐋᕿᒋᐊᕈᑎᑦᓴᐅᓇᔭᖅᑐᑦ ᒪᓕᐸᒥᒃ 

ᒪᓕᒐᕈᓯᖏᓐᓂᓪᓗ ᖃᖓ, ᖃᖓᑭᐊᖓᐃ 

ᓂᕆᐅᒋᒍᓐᓇᓛᖅᐱᑎᒍᑦ ᐃᓪᓗᒨᖅᑕᐅᓛᕐᓂᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓲᕐᓗ ᐅᖃᖃᑎᖃᕈᒫᕐᓂᐊᖅᓯᒪᕗᒍᑦ 

ᐸᐃᕆᔪᓕᕆᓂᕐᒧᑦ ᒪᓕᒐᒥᒃ 2023-2024-ᒥ 

ᐱᓐᖑᖅᑎᑕᐅᒍᒫᕐᓂᐊᕐᒪᑦ ᐃᓱᒪᒋᕙᓪᓕᐊᓂᐊᖅᑐᑎᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐅᔪᒥᒃ ᐊᒻᒪᓗ 

ᐅᖃᐅᓯᐅᑉ ᓴᐳᔾᔭᐅᒍᑎᑦᓴᖓᓄᑦ ᒪᓕᒐᒥᒃ 

ᑐᑭᒧᐊᑦᑎᐊᓂᐊᕋᓗᐊᕐᒪᖔᑦ ᑖᓐᓇ 

ᐸᐃᕆᔪᓕᕆᓂᕐᒧᑦ ᒪᓕᒐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑐᓴᓐᖏᓇᒃᑯ ᖃᖓ 

ᓂᕆᐅᒋᒐᔭᓐᖑᐊᖅᐱᑎᒍᑦ ᒪᓕᒐᒃᓴᖅ 

ᐃᓪᓗᒨᖅᑕᐅᓛᕐᓂᖓᓂᒃ ᐊᓯᔾᔨᕈᑏᑦ ᐱᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 2024 ᑭᖑᓂᐊᓂ ᐊᕐᕌᒍᒋᓕᕋᔭᖅᑐᒧᑦ 

ᑮᓇᐅᔭᖅᑑᑎᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᒃᓴᐃᓐᓇᖅ ᑎᑎᕋᖅᓯᒪᔪᒥᒃ ᐅᖃᖅᓯᒪᒻᒪᑦ 

ᐃᑲᔪᖅᑐᐃᒍᑎᐅᔪᒥᒃ ᐃᓚᐅᖃᑕᐅᔪᓂᒃ 

ᐱᓇᓱᐊᖃᑕᐅᔪᓂᒃ ᐃᓚᐅᖁᓪᓗᒋᑦ 

ᐅᖃᖃᑎᒌᓐᓂᖅᑕᖃᓕᖅᐸᑦ. ᐃᒃᓯᕙᐅᑖᖅ, ᒥᓂᔅᑕ 

ᐅᖃᕈᓐᓇᖅᐸ, ᑭᒃᑰᕙᑦ ᐱᓕᕆᖃᑎᒋᕙᒃᑕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᖃᑎᒋᕙᒃᑕᕗᑦ ᓄᓇᕗᑦ 

ᑐᓐᖓᕕᒃᑯᑦ ᐃᓄᐃᓪᓗ ᑲᑐᔾᔨᖃᑎᒌᖏᑦ ᐊᒻᒪ 

ᑲᑭᕙᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓐᖓᔅᓴᐃᓐᓇᖅ ᓯᕗᓪᓕᐅᔾᔭᐅᔪᓂᒃ ᑕᒪᓐᓇ 

ᐅᖃᐅᓯᓕᕆᓂᕐᒧᑦ ᑮᓇᐅᔭᐃᑦ ᓄᓇᕗᑦ ᓄᓇᓕᓐᓂᒃ 

ᐃᓕᓐᓂᐊᓵᓕᕈᑎᐅᓂᐊᖅᑐᑦ ᐅᖃᐅᓯᓕᕆᓂᕐᒥᒃ 

ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᕆᐊᖅᐸᖏᑦᑐᓄᑦ 

ᓱᓕ ᐊᖏᕐᕋᒥᓂᒃ ᐊᑐᕋᔭᖅᑐᓂᒃ ᒥᓂᔅᑕᐅᑉ 

ᐅᖃᐅᓯᕆᑲᓂᕈᓐᓇᖅᐸᐅᒃ ᑖᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑖᒃᑯᐊ 

ᐃᓚᒌᓄᑦ ᐃᑲᔪᕈᑎᐅᓂᐊᖅᑐᑦ ᐃᓕᓐᓂᐊᓵᓕᕈᑎᓄᑦ 

ᑎᑎᕋᕈᓐᓇᕐᓂᖅ ᐅᖃᓕᒫᕈᓐᓇᓂᕐᒥᒃ 

ᐱᓕᕆᐊᖃᑦᓴᐃᓇᕐᓂᐊᕐᒥᔪᒍᑦ ᐆᑦᑑᑎᐅᔪᒥᒃ 

ᐊᖏᕐᕋᖅᓯᒪᕙᒃᑐᓄᑦ ᐊᖏᕐᕋᕆᔭᐅᔪᓄᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᖅᑲᐃᓪᓗ ᐅᖃᐅᓯᖃᓵᓕᒍᓐᓇᖁᓪᓗᒋᑦ 

ᐃᓄᒃᑎᑐᑦ. ᑖᒃᑯᐊ ᐃᓕᖅᑯᓯᓕᕆᔨᒃᑯᑎᒍᑦ 

ᑮᓇᐅᔭᖃᖅᑎᑕᐅᔪᑦ ᐃᓄᒃᑎᑐᑦ ᐃᑲᔪᕈᑎᐅᓪᓗᓂ 

ᐅᖃᐅᓯᕐᒥᒃ ᐊᒻᒪᓗ ᐱᖃᓯᐅᑎᓯᒪᓗᓂ ᐃᓕᖅᑯᓯᕐᒧᑦ 

ᐊᒃᑐᐊᔪᓂᒃ ᐃᓕᓐᓂᐊᓵᓕᕈᑎᐅᒍᓐᓇᖅᑐᓂᒃ 

ᐃᓕᓐᓂᐊᕈᑎᐅᔪᓐᓇᖅᑐᑦ ᓄᑕᖅᑲᓄᑦ ᐃᓐᓇᕐᓄᓪᓗ.  

 

ᑖᒃᑯᐊ ᐃᓕᑕᖅᓯᓂᕐᒥᒃ ᐊᑐᖅᓱᑕ ᐋᖅᑭᒃᓱᐃᕙᒃᑐᐃᑦ 

ᓴᖅᑮᕙᒃᓱᑎᓪᓗ ᐃᓕᓐᓂᐊᖅᑎᑦᑎᓯᒪᓯᕙᒃᓱᑎᓪᓗ. 

ᓇᐅᔮᓂ ᓯᕗᓪᓕᖅᐹᒥᒃ ᐆᒃᑐᕆᐊᓐᖓᓚᐅᖅᓯᒪᔪᒍᑦ 

2021-ᒥᓪᓗ ᐅᑭᐅᒃᓵᒃᑯᑦ ᓯᑎᐱᕆᒥ 2022-

ᖑᑎᓪᓗᒍ ᑖᓇ ᐆᒃᑐᖅᑕᕗᑦ ᐃᑲᔪᖅᓱᖅᑕᕗᑦ 

ᓇᐅᔮᒦᒃᐳᑦ ᐃᓕᓐᓂᐊᖅᑐᓕᕆᔨᖏᑕ ᑲᒪᒋᓪᓗᓂᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᐃᕆᔨᖃᖅᑎᑕᐅᓂᐊᖅᐸᑦ ᑖᒃᑯᐊ ᐃᓚᐅᓂᐊᖅᑐᑦ 

ᐃᓕᓐᓂᐊᕋᑦᓴᐅᓛᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒎᕋᔅ. 

 

ᐊᖓᔪᖅᑳᖅ ᐹᒥᓚ ᒎᕋᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᑐᕐᖓᓖᑦ ᐃᓚᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᓴᕈᒥᓇᖅ. ᕿᑐᕐᖓᓖᑦ ᐃᓚᐅᖃᑦᑕᖅᐸᑕ 

ᐊᒃᓱᐊᓗᒃ ᐊᒃᑐᐃᓂᖃᖃᖃᒃᑕᖅᑐᑦ 

ᓱᕈᓯᐅᑉ, ᕿᑐᕐᖓᖓ ᐃᓕᓐᓂᐊᖅᑎᑕᐅᑎᓪᓗᒍ.  

 

ᓯᕗᓪᓕᐅᔾᔭᑦ 2024-2025 ᒪᒃᐱᖅᑐᒐᑦ 124, 

ᓚᐃᓴᖃᖅᑐᑦ ᐸᐃᕆᕖᑦ ᐅᓄᖅᓯᒋᐊᒃᑲᓐᓂᖁᓪᓗᒋᑦ 

ᐊᒻᒪᓗ ᐊᖏᕐᕋᒥ ᐸᐃᕆᖃᑦᑕᖅᑐᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒃᑐᓂᒃ 

ᓄᓇᓕᖕᓂ ᐱᒋᐊᖅᑎᑕᕕᓂᕐᓂᒃ 

ᐃᓱᒪᓕᐅᕈᑎᖃᖃᑦᑕᕐᒪᖔᖏᑦ ᐊᒻᒪᓗ ᖃᓄᖅ 

ᐃᑲᔪᖅᑕᐅᖃᑦᑕᕐᒪᖔᖏᑦ ᒪᓕᒐᑦ ᒪᓕᒡᓗᒋ ᐊᒻᒪᓗ 

ᑭᓱᓕᒫᑦ ᐊᑐᕆᐊᓖᑦ ᓚᐃᓴᑖᖅᑎᑕᐅᓂᐊᖅᑎᓪᓗᒋᑦ 

ᐸᐃᕆᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒎᕋᔅ. 

 

ᐊᖓᔪᖅᑳᖅ ᐹᒥᓚ ᒎᕋᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᒐᖕᓂ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖃᑦᑕᖅᐳᑦ 

ᐅᖃᖅᑲᐅᒐᒪ 238-ᓂᒃ ᐃᓂᒃᓴᓖᑦ ᑕᐃᒃᑯᐊ 

ᐸᐃᕆᕖᑦ 30-ᓂᒃ ᓄᑖᓂᒃ ᐃᓚᒃᑲᓐᓂᕈᒪᔭᕗᑦ 

ᑕᒪᑐᒪᓂ ᐊᕐᕌᒍᒥ ᒪᑐᐃᖅᑕᐅᑎᓪᓗᒍ 

ᒪᑐᐃᖅᑕᐅᐸᒡᓗ ᐃᒡᓗᓕᐅᑉ ᐃᓕᓐᓂᐊᕐᕕᐊᓗᐊ 

ᐃᖃᓗᓐᓂᓗ ᑕᐃᒃᑯᐊ ᐸᐃᕆᕕᖃᕐᒥᔪᑦ. 

ᐅᓄᒃᑲᓂᖅᑐᓂᓪᓗ ᓚᐃᓴᖃᖅᑐᓂᒃ ᐸᐃᕆᕕᓂᒃ 

ᑕᑯᔪᒪᓪᓗᑕ ᑕᐃᒃᑯᐊ ᐸᐃᕆᕕᒃᑖᕈᒪᔪᑦ 

ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᕕᓯᓇᓯᖃᖅᑐᓪᓘᓐᓃᑦ 

ᐸᐃᕆᕕᒃᑖᕈᒪᒍᑎᒃ ᐅᕙᑦᑎᒥᖕᓂᒃ.  

 

ᐃᓪᓗᖁᑎᖃᖅᑐᒍᑦ ᐃᓕᓐᓂᐊᕐᕕᐊᓗᖕᓂ 

ᐊᒻᒪᓘᓐᓃᑦ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ.  

ᐃᒻᒪᖄᓗ ᐸᐃᕆᕕᖕᒥᒃ ᒪᑐᐃᖅᓯᔪᓐᓇᕐᒪᖔᑦ 

ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᐊᕕᒃᑐᖅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᖃᓪᓚᖃᑎᒋᖃᑦᑕᕐᒥᔭᕗᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2119 

ᐃᓚᖏᓂᒃᑯᐊ ᐸᕐᓇᐅᓯᐅᖅᓯᒪᒻᒪᑕ 

ᐃᒡᓗᓕᐅᕐᓂᐊᕐᓗᑎᒃ ᐊᒻᒪ ᐸᐃᕆᕕᖃᖅᑎᑦᑎᓗᑎᒃ 

ᑕᐃᑲᓂ ᐃᒡᓗᓕᐊᒥᓂᒃ. ᖃᐅᔨᒪᓪᓗᖓᓗ 

ᐊᑕᐅᓯᐅᓐᖏᑦᑐᒥᒃ ᐊᖅᑯᑎᖃᕈᓐᓇᖅᑐᒍᑦ 

ᒪᑐᐃᖅᓯᓂᐊᕈᑦᑕ ᓄᑖᓂᒃ ᐸᐃᕆᕕᖕᓂᒃ, 

ᓇᓖᕌᖅᕕᒃᓴᖃᕋᒃᑕ ᐱᓕᕆᕕᒃᐳᑦ 

ᐃᖅᑲᓇᐃᔭᖅᑎᓖᑦ ᐃᑲᔪᕈᒪᑐᐃᓐᓇᖅᑐᑦ 

ᑭᓇᑐᐃᓐᓇᕐᒥᒃ ᐃᓄᖕᒥᒃ ᓴᓴᐃᔭᑎᒥᒡᓘᓐᓃᑦ 

ᐸᐃᕆᕕᖕᒥᑦ ᒪᑐᐃᖅᓯᔪᒪᒍᑎᒃ ᓄᓇᒥᒃᑕ ᐃᓗᐊᓂ 

ᐅᕝᕙᓘᓐᓃᑦ ᐊᖏᕐᕋᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᐸᓪᓕᐊᔪᒪᓕᖅᖢᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ 

ᑖᓐᓇ ᐊᐃᕙᐅᑕᒃᓴᐅᖏᑦᑐᖅ.  

ᑲᔪᓯᒋᐊᖃᖅᐳᒍᑦ. ᐱᖁᔨᕗᖔᕈᑦ ᓵᓚᐅᕗᖅ. ᒥᔅᑕ 

ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᐃᕆᕕᓕᕆᓂᕐᒧᑦ ᐊᐅᓚᑕᐅᓂᖏᓐᓄᓪᓗ 

ᑕᐃᒃᑯᐊᓗ ᒪᑭᒪᐅᑏᑦ ᑮᓇᐅᔭᖁᑎᖏᑦ. ᑖᒃᑯᐊᖃᐃ 

ᐅᓂᒃᑲᐅᓯᕆᒃᑲᓐᓂᕈᓐᓇᖅᐱᒋᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᐊᐱᖅᑯᑎᒋᒐᖕᓂ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᓱᖃᑦᑕᖅᑐᑦ ᐸᐃᕆᕕᓕᕆᔾᔪᑎᓂᒃ ᐸᐃᕆᕖᑦ 

ᒥᒃᓵᓄᑦ ᓲᕐᓗ 

ᓄᑖᓐᖑᕆᐊᖅᑎᑕᐅᔭᕆᐊᖃᕐᓂᐊᖅᐸᑕ ᐅᑯᑎᒎᓇᖅ. 

ᑮᓇᐅᔭᖁᑎᖃᖅᑐᒍᑦ ᑕᒪᒃᑯᓄᖓ ᐊᑐᖅᑐᒃᓴᓂᒃ 

ᐊᒻᒪᓗ ᑖᓐᓇ ᐸᐃᕆᕕᒃ ᓴᓇᔭᐅᒃᑲᓐᓂᕆᐊᖃᖅᐸᑦ 

ᓄᑖᓐᖑᕆᐊᖅᑎᑕᐅᒃᑲᓐᓂᕆᐊᖃᖅᐸᓪᓗᓐᓃᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᑖᓐᓇ ᑭᐅᒐᖕᓂ. 

ᐸᐃᕆᕖᑦ ᐅᑎᖅᑎᒋᐊᑐᓐᖏᑦᑐᑦ 

ᐃᓕᓐᓂᐊᕆᐅᖅᓴᕈᑏᑦ 

ᓚᐃᓴᑖᖅᑎᑕᐅᖃᑦᑕᖅᓯᒪᖕᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒪᓕᒐᕐᔪᐊᖁᑎᒥᖕᓂᒃ 

ᐊᑐᖅᖢᑎᒃ. ᖃᐅᔨᓴᐃᓂᖅ ᑕᒪᓐᓇ, ᐸᐃᕆᕖᑦ 

ᐊᕐᕌᒍᑕᒫᑦ ᖃᐅᔨᓴᖅᑕᐅᖃᑦᑕᕆᐊᖃᕐᒪᑕ ᐊᕐᕌᒍᐃᑦ 

ᓱᑯᑦᑎᐊᓂ ᖃᐅᔨᓴᖅᑕᐅᖃᑦᑕᖅᐸᑦ ᑕᐃᒃᑯᐊ 

ᐸᐃᕆᕖᑦ ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᐃᖃᑦᑕᖅᑐᑦ 

ᐊᕐᕌᒍᓕᒫᖅ ᐃᓗᐊᓂ. ᐱᔭᕇᕋᓱᖃᑦᑕᖅᑕᕗᑦ 

ᐊᕐᕌᒎᑉ ᐃᓗᐊᓂ ᐊᕐᕌᒍᐃᓐᓇᑯᓗᖕᒧᑦ 

ᐊᑐᖅᑕᐅᖃᑦᑕᕐᓂᖓ ᐱᔾᔪᑎᒋᓪᓗᒍ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐃᒻᒪᖄ ᐅᓇ ᐅᖃᐅᓯᒃᓴᑐᐃᓐᓇᖅ 

ᖃᓄᑭᐊᖅ. ᖁᕐᓗᖅᑐᕐᒥ ᑕᐃᓐᓇ ᐸᐃᕆᕕᒃ 

ᐅᑭᐅᒃᑯᑦ ᓂᒡᓚᓱᒃᑐᐊᓘᑎᓪᓗᒍᓗ 

ᓂᒡᓚᖅᑐᕈᓘᖃᑦᑕᕐᒪᑕ ᓇᑎᖓ 

ᑲᒥᒃᓯᒪᐃᓐᓇᖃᑦᑕᕆᐊᖃᓕᖅᖢᑎᒃ ᓇᑎᖓ 

ᓂᒡᓚᓱᒃᑐᐊᓘᖕᒪᑦ. ᐄ, ᓂᒡᓚᖅᑐᕈᓘᖃᑦᑕᕐᒪᑦ 

ᐸᐃᕆᕕᒃ. ᑕᐃᒃᑯᐊᓗ ᓄᓇᖃᖅᑳᖅᓯᒪᔪᑦ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2120 

ᐃᓕᓐᓂᐊᕆᐅᖅᓴᖅᑐᑯᓗᐃᑦ ᐃᒡᓗᖁᑖ 

ᐅᐱᕐᖓᕌᖓᑦ ᐃᓛᒃ, ᑯᑐᖃᑦᑕᕐᒪᑦ. ᐊᒻᒪᓗ 

ᑯᑐᖃᑦᑕᕐᓂᖏᖕᓄᑦ ᐱᐅᔪᓐᓃᖅᐸᓪᓕᐊᓕᖅᖢᓂ 

ᑖᓐᓇ ᐃᒡᓗᕐᔪᐊᖅ. ᐄ, ᑕᒪᓐᓇᖃᐃ 

ᓂᒡᓚᓱᖕᓂᖅᐹᖑᑎᓪᓗᒍ ᖃᐅᔨᓴᖅᑕᐅᖃᑦᑕᖅᐸᑦ 

ᐊᒻᒪᓗ ᐅᐱᕐᖔᒃᑯᑦ ᖃᐅᔨᓴᖅᑕᐅᖃᑦᑕᖅᐸᑦ 

ᑭᓱᓕᒫᑦ ᒪᕐᖑᖅᐸᓪᓕᐊᓕᖅᑎᓪᓗᒋᑦ? ᑕᒪᓐᓇᖃᐃ 

ᐱᐅᓂᖅᐹᖑᖃᑦᑕᕋᔭᖅᐳᖅ 

ᖃᐅᔨᓴᐃᕕᐅᖃᑦᑕᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ, (ᑐᓵᔨᑎᒎᓕᖅᑐᖅ) 

ᑭᐅᔪᒪᒍᕕᑦ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐄ, ᑎᑎᕋᖅᐸᕗᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᓇᕕᓗᒃ. ᒪᒥᐊᓇᖅ 

ᐊᑎᖁᑎᓐᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᔪᒪᔭᕋ ᕿᑐᕐᖓᓖᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ  $175,000 

ᑕᒪᑐᒪᓂ ᓴᓂᕐᕙᒃᑕᐅᖕᒪᑦ. ᐃᒃᓯᕙᐅᑖᖅ, 

ᐊᖅᑯᑎᒋᓗᒋᑦ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᓇᐅᑦᑎᖅᓱᖃᑦᑕᕐᒪᖔᑦ ᑕᒪᓐᓇ ᑲᔪᓯᑦᑎᐊᕐᒪᖔᑦ, 

ᖃᑦᑎᓪᓗ ᐃᓕᓴᖅᑏᑦ 

ᐃᓱᓕᑦᑎᖃᓯᐅᑕᐅᖃᑦᑕᕐᒪᖔᖏᑦ? ᐊᒻᒪᓗ ᖃᔅᓯ 

ᕿᑐᕐᖓᖏᑦ ᑲᔪᓯᑦᑎᐊᖃᑦᑕᕐᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒃᑯᐊ ᒪᒃᑯᒃᑐᑦ 

ᑖᒃᑯᑎᒎᓈᖃᑕᐅᔪᑦ ᐅᐸᐃᓐᓇᖃᑦᑕᕆᐊᓖᑦ 

ᑕᐃᑲᓃᖏᓐᓇᕐᓂᐊᕈᑎᒃ. ᐊᒻᒪ ᐃᓱᓕᑦᑎᕙᓪᓕᐊᔪᑦ 

ᐃᓛᒃ, ᐊᓂᒍᐃᕙᓪᓕᐊᔪᑦ ᑕᐃᒃᑯᐊ ᑮᓇᐅᔭᑦ 

ᑕᒪᒃᑯᓄᖔᖅᑐᓂᒃ ᓄᐊᑦᑎᖃᑦᑕᓐᖏᑦᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᐃᒪᐃᑦᑐᓅᖓᔪᓂᒃ ᓄᐊᑦᑎᖃᑦᑕᓐᖏᒃᑯᓂ 

ᖃᓄᕐᓕ ᖃᐅᔨᒪᕙᑦ ᑖᒃᑯᐊ ᒪᒃᑯᒃᑐᑦ ᕿᑐᕐᖓᓖᑦ 

ᐃᓱᓕᑦᑎᑦᑎᐊᖃᑦᑕᕋᓗᐊᕐᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒃᑯᐊ 

ᑮᓇᐅᔭᓕᖅᑕᐅᓯᒪᔪᑦ ᑖᒃᑯᑎᒎᓇᖅ 

ᐅᐸᐃᓐᓇᖃᑦᑕᕆᐊᓖᑦ ᐃᓕᓐᓂᐊᕐᓂᐊᕈᑎᒃ ᐊᒻᒪ 

ᐊᑭᓪᓕᒋᐊᕈᑎᓂᒃ ᑮᓇᐅᔭᖃᕐᒥᔪᒍᑦ ᑖᒃᑯᓄᖓ 

ᐊᑐᖅᑐᒃᓴᓂᒃ ᐅᐸᑦᑎᐊᖃᑦᑕᖁᓪᓗᒋᑦ. ᑕᒪᓐᓇ 

ᐱᔪᒥᒃᓲᑎᒋᔭᐅᖃᓯᐅᔾᔭᐅᓪᓗᒍ 

ᐃᑲᔪᖅᓲᑎᒋᔭᐅᒃᑲᓐᓂᖁᓪᓗᖑᓗ ᒪᒃᑯᒃᑐᓄᑦ 

ᕿᑐᕐᖓᓕᖕᓄᑦ ᓈᓴᖃᓯᐅᔾᔭᐅᖃᑦᑕᖅᑐᑦ 

ᐃᓱᓕᑦᑎᕙᓪᓕᐊᓂᐊᕐᓂᖓᓄᑦ.  

 

ᖃᐅᔨᒪᔨᐊᖃᕈᕕᑦ ᕿᑐᕐᖓᓕᖕᓂᒃ ᒪᒃᑯᒃᑐᓂᒃ 

ᐃᓕᓐᓂᐊᕐᕕᐊᕐᓗᖕᒥ ᐃᓕᓐᓂᐊᕈᓐᓇᖅᑐᓂᒃ, 

ᐃᓕᓐᓂᐊᕈᒪᔪᓂᒡᓗ, ᐊᑏ, ᐃᓕᓴᕐᕕᐅᑉ 

ᐊᖓᔪᖅᑳᖓᑦ ᐅᖃᓪᓚᖃᑎᒋᔭᐅᓕ ᑮᓇᐅᔭᓂᒃ 

ᑕᐃᒃᑯᓂᖓ ᐊᑐᕈᓐᓇᕐᓂᐊᕐᒪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᒃᑲᓐᓂᕐᓗᒍ, ᑕᐃᒃᑯᐊ ᕿᑐᕐᖓᓖᑦ 

ᒪᒃᑯᒃᑐᑦ ᖃᓄᖅ ᖃᐅᔨᓴᖅᑕᐅᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐅᖃᖅᑲᐅᒐᒪ 

ᐅᐊᑦᑎᐊᖅ, ᑕᒪᒃᑯᓂᖓ ᓄᐊᑦᑎᖃᑦᑕᓐᖏᑦᑐᒍᑦ, 

ᑭᓯᐊᓂ, ᑲᔪᓯᑦᑎᐊᖃᑦᑕᖅᑐᑦ. ᐅᖃᖅᑲᐅᒐᒪᓗ 26-

ᓂᒃ ᕿᑐᕐᖓᓕᖕᓂᒃ ᐃᓕᓐᓂᐊᕐᕕᐊᓗᖕᒦᑦᑐᓂᒃ 

ᐊᑭᓕᖅᓱᐃᖃᑦᑕᖅᑐᒍᑦ. 23- ᕿᑭᖅᑖᓗᖕᒥ, 

ᐱᖓᓱᓪᓗ ᑭᕙᓪᓕᕐᒥ. ᑖᒃᑯᑎᒎᓇᖅ 

ᑮᓇᐅᔭᓕᖅᑕᐅᖃᑦᑕᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕐᔪᐊᖑᔪᖅ. ᖃᓄᑎᒋ ᑕᒪᓐᓇ ᖃᓄᑎᒋ ᑖᒃᑯᐊ 

ᑮᓇᐅᔭᑦ ᓴᓂᕐᕙᖃᑦᑕᖅᑕᕗᑦ 

ᐊᑑᑎᖃᑦᑎᐊᕐᒪᖔᖏᑦ? ᐊᑐᑦᑎᐊᖅᐹᑦ ᑖᒃᑯᐊ 

ᑮᓇᐅᔭᑦ? ᐊᒻᒪᓗ ᐅᖃᒃᑲᓐᓂᕐᓗᖓ ᖃᐅᑕᒫᖅ 

ᐃᑲᔪᕈᓐᓇᕈᑦᑕ ᕿᑐᕐᖓᓕᖕᓂᒃ ᒪᒃᑯᒃᑐᓂᒃ 

ᐃᑲᔪᖃᑦᑕᕆᐊᖃᖅᑐᒍᑦ ᑭᓯᐊᓂ ᐅᖃᒃᑲᓐᓂᕈᒪᔪᖓ 

ᖃᐅᔨᓴᐃᖃᑦᑕᕆᐊᖃᖅᑐᒍᑦ ᑕᒪᒃᑯᓄᖓ 

ᓴᖅᑭᑕᐅᓯᒪᔪᓂᒃ ᐊᑑᑎᖃᑦᑎᐊᕐᒪᖔᖓ 

ᖃᐅᔨᒪᓂᐊᕋᑦᑕ ᐅᕝᕙᓘᓐᓃᑦ ᐋᖅᑭᒋᐊᕐᓗᑎᒃᑯᑦ, 

ᖃᐅᔨᓴᕐᓂᖃᓚᐅᖅᑎᓪᓗᑕ. 

 

ᐃᒃᓯᕙᐅᑕᖅ ᐊᖅᑯᑎᒋᓗᒍ, ᑖᓐᓇ ᐊᖓᔪᖅᑳᖅ, 

ᐃᓛᒃ, ᒥᓂᔅᑕᕆᔭᐅᔪᖅ ᑕᒪᒃᑯᓂᖓ 

ᖃᐅᔨᓴᐃᖃᑦᑕᕐᓂᐊᕐᓂᕐᒥᒃ 

ᓇᓗᓇᐃᖅᓯᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 26-ᖑᑎᓪᓗᒋᑦ 

ᒪᒃᑯᒃᑐᑦ ᕿᑐᕐᖓᓖᑦ ᑖᒃᑯᑎᒎᓇᖅ 

ᑮᓇᐅᔭᖃᖅᑎᑕᐅᔪᑦ. ᑲᔪᓯᑦᑎᐊᕐᓇᖓ ᑕᐃᒪ 

ᑕᑯᒃᓴᐅᕗᖅ. ᑕᐃᒃᑯᐊ ᒪᒃᑯᒃᑐᑦ 

ᐃᓕᓐᓂᐊᕐᕕᐊᓗᖕᒦᑦᑐᑦ ᐅᐸᖃᑦᑕᕐᓂᖏᑦ ᐊᒻᒪᓗ 

ᐃᓱᓕᑦᑎᖁᓇᖅᑐᑦ ᑖᒃᑯᐊ. 

ᐊᔾᔨᒌᓐᖏᑦᑐᓃᓐᖔᖃᑦᑕᕐᒪᑕ ᑕᐃᒃᑯᐊ ᐃᓅᓯᖏᑦ 

ᐃᓕᓐᓂᐊᕐᕕᖕᒦᖏᓐᓇᖁᖃᑦᑕᖅᑕᕗᑦ 

ᕿᑐᕐᖓᖃᖅᐸᑕ ᐃᑲᔪᖅᑎᖃᖅᑐᑦ. 

ᐃᑲᔪᖅᑎᒃᓴᖃᖅᑐᑦ ᐃᓱᓕᑦᑎᑦᑎᐊᕈᓐᓇᕐᓂᐊᕐᒪᑕ. 

ᓂᕆᐅᒃᐳᒍᑦ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᑦᑎᐊᖁᓇᖅᑐᑦ. ᐊᑕᐅᓯᐅᒐᓗᐊᖅᐸᑕ 

ᐃᓕᓴᖅᑏᑦ ᐅᕝᕙᓘᓐᓃᑦ 26. ᐅᐱᓐᓇᖅᑐᑦ ᑕᐃᒃᑯᐊ 

ᕿᑐᕐᖓᓖᑦ ᐃᓕᓐᓂᐊᕆᐊᖃᑦᑕᖅᑐᑦ 

ᐃᓕᓐᓂᐊᕐᕕᐊᓗᖕᒥ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓖᓛᒃ. ᑕᐃᒃᑯᐊ ᕿᒥᕐᕈᓇᒃᑕᐅᑎᓪᓗᒋᑦ 

ᓯᕗᒧᐊᑦᑎᐊᕋᓗᐊᕐᒪᖔᑕ ᑕᒪᒃᑯᐊ 

ᐊᑐᖅᑕᐅᑎᓪᓗᒋᑦ ᐱᒻᒪᕆᐅᖕᒪᑦ ᑕᒪᓐᓇ ᐊᒻᒪ 

ᐃᓗᓕᕆᔭᖓᑦ ᑖᔅᓱᒪᑉ ᕿᒥᕐᕈᓇᒃᑕᐅᔾᔪᑎᖏᑕ 

ᓇᐅᑦᑎᖅᓱᐊᕆᔭᐅᓗᑎᒃ ᐊᑑᑎᖃᕐᓂᕆᔭᖓᑦ 

ᑖᔅᓱᒪᐅᑉ ᐱᓕᕆᔭᐅᔫᑉ ᐱᖃᓯᐅᔾᔨᒐᔭᕐᒪᑦ ᑖᒃᑯᐊ 

ᓇᐅᑦᑎᖅᓱᐊᕆᔭᐅᓗᓂ ᖃᓄᖅ ᐃᓕᓐᓂᐊᖅᑏᑦ 

ᓯᕗᒧᐊᒃᑎᒋᖃᑦᑕᖅᓯᒪᖕᒪᖔᑕ ᐃᓕᓐᓂᐊᕐᕕᐊᓘᑉ 

ᐅᖓᑖᓄᑦ. ᑎᑎᕋᖅᑕᐅᖃᑦᑕᖅᐹᑦ ᖃᑦᓯᑦ 

ᐃᓕᓐᓂᐊᖅᑏᑦ ᒪᒃᑯᒃᑐᑦ ᕿᑐᕐᖓᖃᖅᑐᑦ 

ᐃᓕᓐᓂᐊᖅᑐᑦ? ᓯᕗᒧᐊᒃᑎᐊᕋᓗᐊᕐᒪᖔᑕ 

ᐃᓕᓐᓂᐊᖅᑕᖏᑦ ᐱᔭᕇᖁᓪᓗᒋᑦ. ᐊᒻᒪ 

ᖁᕝᕙᓯᖕᓂᖅᓴᒧᑦ ᐃᓕᓐᓂᐊᕆᐊᖅᐸᓪᓕᐊᔪᑦ.  

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᔪᒃᑯᓪᓗ ᐃᑲᔪᖅᑐᖅᑕᐅᖃᑦᑕᖅᐸᑦ ᒪᒃᑯᒃᑐᑦ 

ᕿᑐᕐᖓᖃᖅᑐᑦ? ᐃᓕᓐᓂᐊᒃᑲᓐᓂᓕᖅᑎᓪᓗᒋᑦ 

ᐃᓕᓐᓂᐊᕐᕕᐊᓗᖕᒥᒃ ᖁᕝᕙᓯᓐᓂᖅᓴᒥᒃ. 

ᐊᐅᓚᑕᐅᔪᓐᓇᕐᓂᐊᕐᒪᑕ ᐃᓕᓐᓂᐊᖅᑏᑦ 

ᐃᓕᓐᓂᐊᕐᓂᖏᑦ ᓯᕗᒧᐊᒃᑎᐊᕈᓐᓇᖁᓪᓗᒋᑦ ᐊᒻᒪ 

ᐃᓕᓐᓂᐊᕇᑦᑎᐊᕐᓂᖅᓴᐅᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᔅ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓂᓪᓕᐅᑎᖃᕋᕕᑦ ᑕᒪᒃᑯᓂᖓ ᓄᐊᑦᑎᓂᕐᒧᑦ 

ᖃᓄᐃᑉᐸᓪᓕᐊᔪᓂᒃ. ᑖᒃᑯᐊ ᐱᓕᕆᐊᒃᓴᖃᖅᑐᑦ 

ᐃᖅᑲᓇᐃᔭᖅᑐᑦ, ᑖᒃᑯᐊ ᐃᑲᔪᖅᑐᐃᖃᑦᑕᑦᑐᑦ 

ᑕᐃᒃᑯᐊ ᓈᓴᐃᔩᑦ, ᑭᒡᓕᓯᓂᐊᖅᑏᑦ. ᑲᑎᒪᔨᓄᓪᓗ 

ᑖᒃᑯᐊ ᐃᖅᑯᓪᓕᐅᑎᒋᔭᖏᑦ ᑖᒃᑯᐊ ᑎᒍᒥᐊᖅᑕᕗᑦ 

ᑕᐃᒃᑯᐊ. ᐃᓚᖏᑦ ᐆᑦᑐᖃᑦᑕᓐᖏᓐᓇᑦᑎᒍᑦ 

ᑎᑎᕋᖅᑕᐅᕙᓪᓕᐊᖃᑦᑕᓐᖏᑦᑐᑦ. ᑕᐃᒪᓐᓇ 

ᐱᔪᒪᒐᓗᐊᖅᑎᓪᓗᑕ. ᓯᕗᓂᒃᓴᑦᑎᓐᓂ 

ᐊᑐᖅᑕᐅᔪᒫᖅᑐᑦ ᑭᓯᐊᓂ ᐃᖅᑲᓇᐃᔭᖅᑎᑭᒃᓴᕋᑦᑕ 

ᑮᓇᐅᔭᖃᓐᖏᖦᖢᓂᓗ ᐱᓕᕆᕕᕗᑦ 

ᑕᐃᒪᓐᓇᐃᑦᑐᓂᒃ ᑭᓯᐊᓂ. ᑖᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᒃᑲᓐᓂᕈᒫᖅᑐᖅ 

ᓯᕗᓂᒃᓴᑦᑎᓐᓂ. ᖃᓄᐃᑦᑐᓂᒃ ᖃᕋᓴᐅᔭᒃᑯᑦ 

ᑐᓴᒐᒃᓴᓂᒃ ᓄᐊᑦᑎᓂᐊᕐᒪᖔᑕ 

ᐃᓕᑉᐹᓪᓕᕈᑎᒃᓴᕆᓂᐊᖅᑕᑦᑎᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ 

ᖃᕐᕕᒃ. ᑕᑯᔪᐊᓘᖕᒪᑕ ᐅᑕᖅᑭᔪᑦ ᐊᐱᖅᓱᕈᒪᔪᑦ.  
 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᓐᓄᓴᒃᑯᑦ ᐃᖅᑲᓇᐃᔭᖅᑎᑎᓪᓗ.  
 

ᑕᐃᒃᑯᐊ ᐃᑉᐸᒃᓴᖅ ᑮᓇᐅᔭᖅᑐᕈᑎᓄᑦ ᑭᐅᑎᓪᓗᖓ 

ᐊᐱᖅᓱᓚᐅᖅᑐᖓ ᒐᕙᒪᒃᑯᓐᓂᒃ ᑐᓴᒐᒃᓴᓂᒃ 

ᑐᓂᓯᖁᓪᓗᒋᑦ. ᖃᓄᖅ ᑕᒪᑐᒧᖓ ᐱᓕᕆᐊᒃᓴᖅ 

ᐊᐅᓚᑕᐅᓂᐊᕐᒪᖔᑦ $10-ᕌᕐᓗᒍ ᐅᓪᓗᕐᒧᑦ 

ᐊᑕᐅᓯᕐᒧᑦ ᐸᐃᕆᕕᖕᒧᑦ ᐊᑭᓕᖅᓱᐃᖃᑦᑕᕐᓂᖅ.  

ᑐᓴᖅᓯᒪᒐᒪ ᕿᑐᕐᖓᖃᖅᑐᑦ ᑕᐃᒃᑯᐊ 

ᓂᕈᐊᖅᑕᐅᕝᕕᒋᓯᒪᔭᓐᓂᒃ ᓱᕈᓯᖅ ᑖᓐᓇ 

ᐊᑎᓕᐅᖃᑕᐅᓯᒪᓗᓂ 

ᐸᐃᕆᕕᖕᒧᐊᖃᑦᑕᕐᓂᐊᖅᑐᓄᑦ 

ᑕᐃᑲᓃᓐᖏᒃᑲᓗᐊᖅᑎᓪᓗᒍ 

ᐸᐃᕆᔭᖅᑐᖅᑕᐅᓯᒪᓐᖏᒃᑲᓗᐊᖅᑎᓪᓗᒍ. 

ᕿᑐᕐᖓᖃᖅᑐᑦ ᑖᒃᑯᐊ ᐅᖃᖃᑦᑕᖅᓯᒪᖕᒪᑕ 

ᐅᕙᓐᓄᑦ, $10-ᕌᖅᑐᖅ ᐅᓪᓗᖅ ᓱᓕ 

ᐊᑭᓖᑎᑕᐅᖃᑦᑕᕐᓂᐊᖅᑐᑦ ᕿᑐᕐᖓᖓ 

ᐸᐃᕆᕕᖕᒦᓐᖏᒃᑲᓗᐊᖅᑎᓪᓗᒍ. 

ᐊᑭᓖᑎᑕᐅᖏᓐᓇᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ 

ᐅᐸᒃᓯᒪᓐᖏᒃᑲᓗᐊᖅᑎᓪᓗᒍ ᐸᐃᕆᕕᖕᒥ ᑖᓐᓇ 

ᓱᕈᓯᓛᖅ. ᕿᑐᕐᖓᖃᖅᑐᖅ ᐅᔾᔨᕈᓱᓚᐅᕐᒪᑕ 

ᐅᖃᓚᐅᕐᒪᑕ ᐅᕙᓐᓄᑦ, ᕿᑐᕐᖓᖓ ᑖᓐᓇ 

ᐸᐃᕆᕕᖕᒦᓐᖏᒃᑲᓗᐊᖅᐸᑦ ᑖᒃᑯᐊ 

ᐊᑭᓖᑎᑕᐅᓂᐊᕐᒪᑕ. ᑕᐃᒪᓐᓇᐃᓪᓕᖓᕚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᒥᓂᔅᑕᒨᓚᐅᓐᖏᓂᓐᓂ, ᐃᑉᐸᒃᓴᖅ ᐅᖃᓪᓚᓚᕐᒪᑦ 

ᑮᓇᐅᔭᓕᕆᓂᕐᒧᑦ ᑭᐅᓚᐅᕐᒪᑦ ᑮᓇᐅᔭᖅᑐᕈᑎᒃᓴᓄᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᑮᓇᐅᔭᖅᑐᕈᑎᒃᓴᕆᔭᐅᓂᐊᖅᑐᓂᑦ 

ᐅᖃᐅᓯᖃᓚᐅᖅᑐᖅ. ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ 

ᐃᒃᓯᕙᐅᑖᖅ ᑖᔅᓱᒥᖓ ᑐᓴᖅᑎᒃᑲᕕᓐᖓ. 

ᐱᓕᕆᕕᐅᓪᓗᑕ ᑕᐃᒪᓐᓇ ᑎᓕᐅᕆᔪᓐᓇᓐᖏᓐᓇᑦᑕ 

ᐃᒪᐃᓕᐅᖁᔨᓗᑕ, ᑕᐃᒃᑯᐊ ᓇᖕᒥᓂᖅ 

ᐊᑐᐊᒐᓕᐅᕆᐊᖃᕐᒪᑕ. ᐊᑐᓂᓗ 

ᐱᓕᕆᐊᒃᓴᖃᖅᑐᐃᓐᓇᐅᓪᓗᑎᒃ ᐸᐃᕆᕖᑦ. ᓱᕈᓯᖅ 

ᐅᐸᒃᓯᒪᓐᖏᑉᐸᑦ ᐸᐃᕆᕕᖕᒥ, ᑕᐃᒃᑯᐊ ᐊᑐᐊᒐᖏᑦ 

ᒪᓕᒃᑕᐅᓪᓗᑎᑦ ᐊᑭᓕᖅᓱᐃᑎᑕᐅᖃᑦᑕᖅᑐᑦ.  
 

ᐅᖃᕈᓐᓇᖅᑐᖓ, ᐃᒃᓯᕙᐅᑖᖅ, ᑖᒃᑯᐊ 

ᐱᓇᓱᐊᕈᓯᕐᒥᒃ $50-ᓚᐃᖃᑦᑕᖅᑐᑦ 

ᐸᐃᕆᔭᐅᑎᑦᑎᓪᓗᒋᑦ. ᑖᒃᑯᐊ ᓄᓇᕗᒻᒥ ᑕᐃᒪᓐᓇ 

ᓯᕗᒧᐊᒃᐹᓪᓕᖅᓯᒪᖕᒪᑕ. ᑮᓇᐅᔭᒃᑲᓐᓂᕐᓂᑦ 

ᓄᓇᕗᒻᒥ ᐃᓚᒌᓄᑦ ᐊᑐᖅᑕᐅᔪᓐᓇᕐᓂᐊᖅᑐᑦ 

ᑕᐃᒃᑯᐊ ᑮᓇᐅᔭᐃᑦ ᐱᓵᓕᔭᐅᓗᑎᑦ ᓂᕆᐅᒋᔭᐅᔫᑉ 

ᓯᕗᕐᖓᑐᖃᖓᒍᑦ.  
 

ᑕᐃᒫᑎᒋᕈᓗᖔᖅ ᑲᑎᒪᔩᑦ ᑖᔅᓱᒧᖓ 

ᑲᑐᔾᔨᖃᑎᒌᖑᔪᓄᑦ ᐅᖃᓕᒪᖁᓪᓗᒍ ᑖᒃᑯᐊ 

ᖃᐅᔨᒋᐊᕐᓗᒋᑦ ᒪᓕᒐᖏᑦ ᐊᑐᐊᒐᖏᑦ $10-

ᕌᖅᑐᒧᑦ ᑖᒃᑯᐊᓴᐃᓐᓇᐅᒻᒪᖔᑕ ᒪᓕᒐᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

ᐊᑎᖁᑎᖃᕈᓐᓃᕋᒪ. ᑭᓇ ᓂᓪᓕᕈᒪᕙ? 

ᐊᐱᕆᔪᒪᕙ? ᐃᓕᓐᓂᐊᕐᓂᓕᕆᓂᕐᒧᑦ. 

ᓱᕈᓯᓛᓕᕆᔾᔪᑏᑦ ᐸᐃᕆᕕᓕᕆᓂᕐᒧᓪᓗ ᑲᑎᖦᖢᒋᑦ 

ᐊᐅᓚᔾᔪᑎᒃᓴᐃᑦ ᓂᕈᐊᕈᑕᐅᓂᐊᖅᑐᑦ $5,705,000. 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᒪᒃᐱᕐᓂᐊᓕᕆᕙᕗᑦ ᑕᐃᒪ G-8-ᒧᑦ 

ᖁᕝᕙᓯᖕᓂᖅᓴᒥᒃ ᐃᓕᓴᕐᓂᖅ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᓕᕆᐊᒃᓴᑦᑕ ᐸᕐᓇᐅᑎ ᐅᖃᖅᓯᒪᖕᒪᑕ ᑕᐃᒃᑯᐊ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓇᓱᒃᑐᓂᑦ 0-

ᓐᖑᕐᓂᐊᓕᕐᒪᑕ ᑮᓇᐅᔭᖅᑐᕈᑎᒃᓴᖏᑦ ᐃᓐᓇᐃᑦ 

ᐃᓕᓐᓂᐊᕈᑎᒃᓴᖏᑦ. ᐊᖅᑯᓯᐅᕆᓂᕐᒦᓐᖔᖅᑐᓂᒃ 

ᖁᕝᕙᓯᓐᓂᒃᓴᒧᑦ ᐃᓕᓐᓂᐊᕈᑎ 

ᐊᖅᑯᓯᐅᕆᔾᔪᑎᐅᓂᕋᖅᑕᔪᑦ ᑖᒃᑯᐊᒎᖅ 

ᐊᑐᖅᑕᐅᕙᒃᑐᑦ ᑖᒃᑯᓄᖓ 

ᐃᓄᐃᓴᒡᓕᒋᐊᖅᑕᐅᓂᐊᕐᒪᑦ. ᖃᓄᐃᒻᒪᑦ 

ᐃᓄᐃᓴᒡᓕᒋᐊᖅᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒪᒥᐊᓇᖅ 

ᐃᒡᓗᖔᖓᓄᑦ ᓈᓚᖅᑲᐅᒐᒪ. ᐊᐱᖅᓱᖅᑐᖅ 

ᑐᓴᕋᑖᓐᖏᓐᓇᒃᑯ. ᑦᓵᓄᓪ-ᖓ ᑕᒻᒪᖅᓯᒪᕋᑖᕋᒃᑯ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᒪᓕᑭ, 

ᐅᖃᒃᑲᓐᓂᓚᐅᕆᑦ ᐊᐱᖅᑯᑏᑦ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐋᖅᑭᐅᒪᔾᔫᒥᒋᐊᖃᑦᑕᓚᐅᕐᓕᑐᖅ. (ᑐᓵᔨᑎᒎᓕᖅᑐᖅ) 

ᐱᓕᕆᐊᒃᓴᖅ ᐸᕐᓇᐅᑎ ᐅᖃᖅᓯᒪᖕᒪᑕ 

ᑮᓇᐅᔭᖅᑐᕈᑎᒃᓴᖏᑦ ᐃᓕᓐᓂᐊᒃᑲᓐᓂᕆᐊᖃᖅᑐᑦ 

ᑖᒃᑯᐊ 0-ᕈᓐᖑᖅᑎᑕᐅᓂᐊᕐᒪᑕ ᐃᓐᓇᐃᑦ 

ᐃᓕᓐᓂᐊᕈᑎᒃᓴᕆᔭᖏᑦ 

ᐊᖅᑯᓯᐅᕆᓂᐅᓂᕋᖅᑕᐅᔪᑦ. ᖃᓄᐃᖕᒪᑦ 

ᐃᓄᐃᓴᒡᓕᒋᐊᖅᑕᐅᓂᐊᖅᐸᑦ ᑖᒃᑯᓄᖓ ᐊᑐᒐᒃᓴᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒪᒥᐊᓇᖅ 

ᑭᖑᕚᕐᔪᒃᑲᒪ. ᐊᑖᒍᑦ ᑖᒃᑯᐊ ᑮᓇᐅᔭᓄᑦ 

ᐃᑲᔪᖅᑐᐃᔾᔪᑎᑦᑕ ᐱᓕᕆᐊᑉ ᐊᑖᒍᑦ, ᑐᓂᕐᕈᓯᐊᑦ 

ᑮᓇᐅᔭᖅᑐᕈᑎᒃᓴᐃᑦ ᑮᓇᐅᔭᖅᑐᕈᑎᒃᓴᖏᖕᓄᑦ 

ᐃᑲᔪᖅᑐᖅᑏᑦ ᐃᓕᓐᓂᐊᖅᑐᓄᑦ ᐊᒻᒪᓗᑦᑕᐅᖅ 

ᐃᓕᓴᐃᔨᒃᓴᐅᓂᕐᒧᑦ 

ᐃᑲᔪᖅᑐᐃᔾᔪᑏᑦ ᑮᓇᐅᔭᐃᑦ. ᓄᓇᕗᒻᒥ 

ᐃᓕᓴᐃᔨᒃᓴᐃᑦ ᐃᓕᓐᓂᐊᖅᑕᖏᓐᓄᑦ ᑕᐃᒃᑯᐊ 

ᑮᓇᐅᔭᐃᑦ ᑐᓂᔭᐅᖃᑦᑕᕐᒥᔪᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ, ᐊᒻᒪᓗᑦᑕᐅᖅ ᓄᓇᕗᒥᓗ 

ᑎᑎᕋᕆᐅᖅᓴᓂᕐᒧᑦ ᐊᒻᒪᓗᑦᑕᐅᖅ ᓄᓇᕗᑦ 

ᓯᕗᓂᒃᓴᑦᑎᓐᓄᑦ ᑕᕝᕙ ᑖᒃᑯᐊ ᑮᓇᐅᔭᖅᑐᕈᑎᒃᓴᑦ 

ᑕᒡᕙᓂ 0-ᕈᓐᖑᖅᑎᑕᐅᕗᖅ ᑖᓐᓇ ᐅᖃᖅᑲᐅᓂᖓ 

ᒪᓕᒡᓗᒍ ᒪᓕᒐᓕᐅᖅᑎᐅᑉ ᐊᒻᒪᓗ ᑮᓇᐅᔭᖃᖅᑐᑦ. 

ᑖᒃᑯᓂᖓ ᐱᓕᕆᔾᔪᑎᒃᓴᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒃᑯᑦ 

ᐱᔨᔅᓯᕋᐃᖃᑦᑕᕐᒪᑕ ᐊᖅᑯᓯᐅᕆᔾᔪᑎᐅᓂᕋᖅᑕᐅᔪᓂᒃ 

ᐃᓐᓇᐃᑦ ᐃᓕᓐᓂᐊᕐᕕᖓᖕᓂᒃ ᖁᕝᕙᓯᖕᓂᖅᓴᒥᒃ. 

ᐱᓕᕆᖃᑎᖃᖅᖢᑎᒃ ᓄᓇᕗᒥ ᓯᓚᑦᑐᖅᓴᕐᕕᖕᒥ. 

ᑖᒃᑯᓄᖓ ᐱᓕᕆᐊᒃᓴᖏᖕᓄᑦ ᐸᕐᓇᐅᑎ 

ᐅᖃᖅᓯᒪᖕᒪᑕ ᐃᖅᑲᓇᐃᔭᖅᓯᒪᓕᕐᒪᑕᒎᖅ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐃᓄᐃᑦ ᐊᖑᑏᑦ ᑕᕝᕙᓂ 

ᐃᓚᐅᓂᖅᓴᐅᖁᓪᓗᒋᑦ. ᖃᓄᐃᓕᐅᖅᓯᒪᓕᖅᐱᓯ 

ᐃᖅᑲᓇᐃᔭᖅᑎᑖᕋᓱᒃᓯᒪᓪᓗᑎᒃ ᑖᒃᑯᓄᖓ ᐅᓪᓗᒥ 

ᓯᕗᒧᐊᑦᑎᐊᖅᓯᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑐᖏᓕᕐᒪ 

ᐃᑲᔪᖅᑎᖓ ᓵᓂᐊ ᐋᔅᕗᐊᕐᓐ ᑭᐅᖁᕙᕋ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐋᔅᕗᐊᕐᓐ. 

 

ᐋᔅᕗᐊᕐᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ. ᓯᕗᓪᓕᖅᐹᑦᑎᐊᕆᒐᒃᑯ ᑕᕝᕙᓂ. 

ᐱᓕᕆᓇᓱᖃᑦᑕᖅᓯᒪᔪᑦ 

ᐃᖅᑲᓇᐃᔭᖅᑎᑖᕋᓱᒃᓯᒪᓪᓗᑎᑦ ᑭᖑᓂᑦᑎᓐᓂ. 

ᑲᔪᓯᔪᒍᑦ ᑖᔅᓱᒥᖓ ᐱᓕᕆᓇᓱᐃᓐᓇᕐᓂᑦᑕᓐᓂᒃ. 

ᐱᓕᕆᓇᓱᐃᓐᓇᖅᑐᒍᑦ  

ᓱᖅᑯᐃᖅᓯᓇᓱᒃᑐᒍᑦ ᖃᓄᖅ 

ᓯᕗᒧᐊᑦᑎᐊᒃᑲᓐᓂᕈᓐᓇᕐᒪᑦ. 

ᓯᕗᓪᓕᐅᔾᔭᐅᓯᒪᓐᖏᒻᒪᑦ ᑖᓐᓇ. ᑭᓯᐊᓂ 

ᑲᔪᓰᓐᓇᕐᓂᐊᖅᑐᖅ ᐱᓕᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᕆᔪᒪᓕᕐᒥᔭᕋ. (ᑐᓵᔨᑎᒎᓕᖅᑐᖅ) 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᑮᓇᐅᔭᓂᒃ 

ᐃᑲᔪᖅᑐᐃᖃᑦᑕᕐᒪᑕ ᐃᓐᓇᕐᓄᑦ ᓄᓇᕗᒻᒥ 

ᐃᓕᓐᓂᐊᖅᑐᓄᑦ, ᐃᓕᓐᓂᐊᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᖅᑎᑦᑎᔨᖏᑦᑕ ᐱᓕᕆᐊᖑᔪᖅ. ᑖᒃᑯᐊ 

ᐱᓕᕆᐊᒃᓴᓄᑦ ᐸᕐᓇᐅᑏᑦ ᐅᖃᖅᓯᒪᖕᒪᑕ 

ᐃᖅᑲᓇᐃᔭᖅᑎᑖᒃᑲᓐᓂᖅᓯᒪᓕᕐᒪᒡᒎᖅ ᑖᒃᑯᓂᖓ 

ᐱᓕᕆᐊᖃᕐᓂᐊᕐᒪᑕ ᐃᓕᓐᓂᐊᖅᑏᑦ 

ᑮᓇᐅᔭᖅᑖᕈᑎᒃᓴᖏᓐᓂᒃ. ᑭᓱᓂᑦ ᐊᒃᓱᕉᓴᐅᑎᖃᕐᒪᑦ 

ᑕᐃᒃᑯᐊ ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᒃᓴᐃᑦ 

ᐱᓕᕆᔭᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐸᖁᓇᒃᑲᕕᑦ. ᑖᒃᑯᐊ 7-ᒃᑲᓐᓂᕐᓂᒃ 

ᐃᖅᑲᓇᐃᔭᖅᑎᑖᖅᑐᑦ, 

ᐃᖅᑲᓇᐃᔭᓚᐅᐱᓪᓚᖕᓂᐊᖅᑐᓂᒃ ᐊᒻᒪᓗᑦᑕᐅᖅ 

ᑖᒃᑯᐊ ᐃᖅᑲᓇᐃᔭᖅᑏᑦ ᐅᐸᒃᑕᐅᖅᑳᓲᖑᓪᓗᑎᒃ 

ᐃᖅᑲᓇᐃᔭᓚᐅᐱᓪᓚᒃᑐᑦ. ᐃᑲᔪᖅᑐᐃᖃᑦᑕᕐᓂᐊᖅᑐᑦ 

ᑐᒃᓯᕋᐅᑎᓕᐅᖅᑎᓪᓗᒋᑦ ᐊᐅᓪᓚᕐᓂᐊᖅᑎᓪᓗᒋᓪᓗ 

ᐃᓕᓐᓂᐊᖅᑏᑦ. ᐊᒻᒪᓗᑦᑕᐅᖅ, ᑖᒃᑯᐊ 

ᐃᖅᑲᓇᐃᔭᖅᑎᑖᒃᑲᓐᓂᖅᓯᒪᓕᕋᑦᑕ ᑖᒃᑯᓄᖓ 

ᑮᓇᐅᔭᖅᑖᖅᑎᑦᑎᔨᐅᖃᑦᑕᖅᑐᓄᑦ ᐃᓕᓐᓂᐊᖅᑐᓄᑦ. 

ᐃᓚᖏᑦ ᑕᒪᒃᑯᐊ ᐃᓱᒫᓗᖕᓇᖅᑐᖃᐅᓚᐅᕐᒥᖕᒪᑕ. 

 

ᖁᕕᐊᓱᒃᑐᖓ ᒫᓐᓇ ᕿᒥᕐᕈᓇᒃᑕᐅᓕᖅᑐᑦ ᑖᒃᑯᐊ 

ᐃᓕᓐᓂᐊᖅᑎᓄᑦ ᓯᓚᑦᑐᖅᓴᕐᕕᖕᒥ 

ᑮᓇᐅᔭᖃᖅᑎᑦᑎᔾᔪᑎᐅᔪᑦ. ᐊᒻᒪᓗᑦᑕᐅᖅ, ᑖᒃᑯᐊ 

ᐃᓚᖓᑦ ᑖᓐᓇ ᐃᓗᓕᕆᓪᓗᐊᑕᖅᑕᖓ ᑮᓇᐅᔭᑎᒍᑦ 

ᐃᑲᔪᖅᑐᐃᔾᔪᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐃᓐᓇᕐᓄᑦ ᓯᕗᒧᐊᑦᑎᐊᖅᓯᒪᔪᑦ ᑕᐃᒃᑯᐊ 

ᐊᑭᓕᖃᑦᑕᖅᓯᒪᒐᑦᑎᒍᑦ ᐃᓕᓐᓂᐊᖅᑎᖁᑎᕗᑦ 

ᔮᓐᓄᐊᕆ ᐱᒋᐊᓕᓵᖅᑎᓪᓗᒍ ᐅᑭᐅᒃᑯᑦ 

ᐃᓕᓐᓂᐊᕐᓇᐅᑎᓪᓗᒋᑦ ᓯᓚᑦᑐᖅᓴᕐᕕᖕᒥ. 

ᑮᓇᐅᔭᖅᑖᓚᐅᖅᓯᒪᔪᑦ ᔮᓐᓄᐊᕆ 1, ᔮᓐᓄᐊᕆ 15-

ᒥᓗ ᐊᑭᓕᖅᓱᐃᔾᔪᑎᒃᓴᖏᓐᓂᒃ 

ᐊᑭᓕᕆᐊᖃᖅᑕᖏᓐᓂᒃ. ᑕᐃᒪᓐᓇ 

ᐱᕕᖃᖅᑎᑕᐅᓂᐊᕐᒪᑦ. ᑕᑕᑎᕆᐊᓕᖕᓂᒃ 

ᐱᕕᖃᕐᓂᐊᕐᒪᑕ ᑕᑕᑎᕆᑦᑎᐊᒃᑲᓐᓂᖁᓪᓗᒋᑦ. 

 

ᑖᒃᑯᐊ ᑎᑎᕋᖅᑕᐅᓯᒪᔪᑦ ᐃᓐᓇᐃᑦ 

ᐃᓕᓐᓂᐊᕐᓂᖏᓐᓄᑦ ᑮᓇᐅᔭᖃᖅᑎᑦᑎᔾᔪᑎ 

ᐊᓪᓚᒡᕕᖓ, ᑎᑎᕋᕐᕕᖓ ᐊᕐᕕᐊᓂ 

ᓄᑖᓐᖑᕆᐊᖅᑕᐅᖕᒪᑦ. ᐃᑲᔪᖅᑐᐃᔾᔪᑎᖃᕐᓂᐊᕐᒪᑕ 

ᐃᖅᑲᓇᐃᔭᖅᑏᑦ ᐃᓂᖃᑦᑎᐊᕐᓂᖅᓴᐅᓗᑎᒃ 

ᐊᐅᓚᑕᔪᓐᓇᕐᓂᐊᕐᒪᑦ. ᑭᓐᖒᒪᔭᖏᑦ 

ᐊᑐᖅᑕᐅᔪᓐᓇᕐᓂᐊᓂᖅᓴᐅᓂᐊᕐᒪᑦ ᐊᐅᓚᑕᐅᓗᓂ 

ᑕᒪᑐᒧᖓ ᐱᓕᕆᐊᖑᔪᖅ. ᐊᒻᒪᓗᑦᑕᐅᖅ, 

ᐊᑐᓕᖅᑎᑦᑎᓚᐅᖅᑐᒍᑦ ᓄᑖᒥᒃ ᐱᖅᑯᓯᐅᔪᒥᒃ 

ᐃᑲᔪᖅᑐᐃᔾᔪᓯᒥᒃ ᐃᓕᓐᓂᐊᖅᑎᓂᒃ ᐊᑐᓂ 

ᐃᓕᓐᓂᐊᖅᑎ ᐃᓛᒃ, ᐱᓕᕆᔨᖃᓕᖅᑐᖅ ᑖᒃᑯᓂᖓ 

ᐃᓕᓐᓂᐊᖅᑕᖏᖕᓂᒃ ᑲᒪᔭᖏᓐᓂᒃ 

ᖃᓄᐃᑦᑕᕆᐊᖃᖅᑕᖓᓂᒃ ᑎᑎᕋᖅᐸᓪᓕᐊᔨᐅᔪᑦ. 

ᑖᒃᑯᐊᓗ ᐊᑐᓂ ᑲᒪᒋᔭᖃᓕᖅᖢᑎᒃ ᐅᑭᐊᒃᓵᒃᑯᑦ 

ᐃᓕᓐᓂᐊᕐᓂᐊᖅᑐᑦ, ᐅᑭᐅᒃᑯᓪᓗ ᑖᒃᑯᐊ ᑲᒪᕙᒃᑐᑦ 

ᑐᖅᑯᐃᕕᖃᖅᑎᑕᐅᓗᑎᒃ. ᑖᒃᑯᐊᓕ ᐃᖅᑲᓇᐃᔭᖅᑏᑦ 

ᐊᓪᓚᒡᕕᖕᒦᓐᖏᒻᒪᑦ. ᑖᒃᑯᐊ ᑕᐃᑲᓃᓐᖏᑉᐸᑦ 

ᐊᓯᐊᒍᑦ ᐃᖅᑲᓇᐃᔭᖅᑎᒃᑯᑦ ᑲᒪᒋᔭᐅᓂᐊᖅᑐᑦ. 

ᐊᒻᒪᓗᑦᑕᐅᖅ, ᐱᖓᓱᐊᖅᑎᖅ ᑖᒃᑯᓂᖓ 

ᖃᐅᔨᒋᐊᖃᑦᑕᖅᓯᒪᖕᒥᔪᑦ ᐃᓕᓐᓂᐊᖅᑏᑦ 

ᖃᓄᐃᓕᖓᓕᕐᒪᖔᑕ.  

 

ᐊᒻᒪᓗᑦᑕᐅᖅ ᒫᓐᓇ ᑕᑯᓐᓇᖃᑦᑕᐅᑎᓪᓗᒋᑦ 

ᐃᖅᑲᓇᐃᔭᖅᑎ ᐃᓕᓐᓂᐊᖅᑎᑕᐅᓂᐊᕐᒥᔪᑦ. 

ᑖᒃᑯᐊᓗ ᐃᖅᑲᓇᐃᔭᖅᑕᐅᔪᑦ ᑲᔪᓰᓐᓇᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, 

ᒥᓂᔅᑕ. (ᑐᓵᔨᑎᒎᓕᖅᑐᖅ) ᑖᒃᑯᐊ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᐃᑲᔫᓯᐊᕐᕕᐅᖃᑦᑕᖅᑐᑦ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᐊᕐᒧᑦ 

ᑭᖑᕙᖅᓯᒪᐃᓐᓇᖃᑦᑕᓚᐅᕐᒪᑕ ᓴᓇᔨᑭᒃᓴᕐᓂᖓᓄᑦ. 

ᑖᒃᑯᐊ ᑭᖑᕙᖅᓯᒪᓐᖏᓐᓂᖅᓴᐅᔾᔫᒥᓂᐊᓕᖅᐸᑦ 

ᑕᐃᑲᓂ ᐃᓕᓐᓂᐊᕐᓇᐅᑉ ᑐᖔᓂ? ᐃᓛᒃ, ᓄᑖᒥᒃ 

ᐃᓕᓐᓂᐊᕐᓇᖅᓯᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᒪᒥᐊᓇᖅ. ᐄ, 

ᑖᓐᓇ ᐱᕙᓪᓕᐊᑎᔅᓯᒪᔭᕕᔾᔪᐊᕌᓗᒃᐳᑦ 

ᐋᖅᑭᒋᐊᖅᑐᑎᒍᑦ ᐃᑲᔫᓯᐊᕐᕕᐅᖃᑦᑕᖅᑐᖅ 

ᓄᓇᕗᒻᒥ ᐃᓕᓐᓂᐊᖅᑎᓄᑦ. ᐅᖃᖅᑲᐅᒐᒪ 

ᑮᓇᐅᔭᖅᑖᖅᓯᒪᓕᖅᑐᐃᑦ ᐅᑭᐅᒃᑯᑦ 

ᐃᓕᓐᓂᐊᕆᐊᓚᐅᓐᖏᓐᓂᖏᓐᓂ. ᓯᕗᓪᓕᖅᐹᖓᓂᒃ 

ᑮᓇᐅᔭᖅᑖᖅᑎᑕᐅᔪᔪᐃᑦ ᔮᓐᓄᐊᕆ 1-ᖑᑎᓪᓗᒍ 

ᐊᒻᒪᓗ ᐊᐃᑉᐹᓂ ᐊᑭᓕᖅᑕᐅᓪᓗᑎᑦ ᔮᓐᓄᐊᕆ 15. 

ᑖᓐᓇ ᑕᐃᒪ ᐃᓕᓐᓂᐊᖅᑎᕗᓂᓛᒃ 

ᐃᑲᔪᖅᓯᕈᒪᓪᓚᕆᒃᑲᑦᑎᒍᑦ. ᐊᒻᒪ 

ᖁᕕᐊᓇᓪᓚᕆᑦᑐᓂ ᐃᖅᑲᓇᐃᔭᖅᑎᕗᑦ 

ᖁᔭᓕᓪᓚᕆᑦᑕᒃᑲ ᑕᐃᒫᒃ ᐋᖅᑭᒋᐊᕆᔪᓐᓇᖅᓯᒪᒻᒪᑕ. 

ᐊᒻᒪ ᑕᐃᒪᐃᒃᑲᓐᓂᖁᓇᓐᖏᑎᐊᖅᑐᖅ 

ᐊᐅᓚᑲᒻᒪᓐᓂᐅᔪᔪᒥ ᐃᓕᓐᓂᐊᖅᑎᑎᓐᓄᑦ.  

 

ᐃᓕᓐᓂᐊᖅᑎᕗᑦ ᑕᐃᑲᓃᖏᓐᓇᖁᒐᑦᑎᒍᑦ, 

ᑲᔪᖏᖅᓴᐃᓐᓇᕋᑦᑎᒍᓗ ᐊᒻᒪ 

ᐊᐳᖅᑕᕈᑎᖃᖁᓐᖏᓇᑦᑎᒍᑦ. 

ᐊᐳᖅᑕᕈᑕᐅᑎᖃᖁᓐᖏᓐᓇᑦᑎᒍᑦ. 

ᐱᓕᕆᖃᑎᒋᒃᑲᓐᓂᖅᑕᕗᑦ ᐃᓕᓐᓂᐊᖅᑏᑦ. ᑖᒃᑯᐊᓗ 

ᐃᑲᔫᓯᐊᕐᕕᒋᕙᑦᑕᖏᑦ ᑮᓇᐅᔭᓄᑦ 

ᐃᑲᔫᓯᐊᕐᕕᒋᕙᑦᑕᖏᑦ ᕿᒥᕐᕈᔭᐅᕖᓐᖓᖅᑐᑎᒃ. 

ᖃᐅᔨᓂᐊᖅᑐᒍᑦ ᑕᐃᒪ 

ᐋᖅᑭᒋᐊᖅᑕᐅᒃᑲᓐᓂᖅᑐᕕᔾᔪᐊᕌᓘᔪᓂᒃ ᑖᔅᓱᒧᖓ. 

ᑕᐃᒃᑯᓄᖓ ᐃᓕᓐᓂᐊᖅᑕᒥᓂᒃ 

ᖁᕝᕙᕆᐊᖅᓯᓇᓱᐊᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓄᑯᐊ ᓯᓚᑦᑐᖅᓴᕐᕕᒻᒥ 

ᐱᓕᕆᖃᑎᖃᖃᑦᑕᖅᑳᑦ? ᓄᓇᕗᒻᒥ ᐱᔭᕇᖅᑐᒥᓃᑦ 

ᓯᕗᒧᐊᕆᐊᒃᑲᓐᓂᖁᓪᓗᒋᑦ ᓄᓇᓕᓕᒫᖏᖕᓂ, 

ᐃᓕᓴᐃᔨᕈᕆᐅᖅᓴᓂᕐᒧᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᐄ. 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑎᒍᑦ 

ᐃᑲᔫᖅᓰᖃᑦᑕᖅᑐᐃᑦ ᓯᓚᑦᑐᖅᓴᕐᕕᒻᒥ. ᑕᐃᓐᓇ 

ᐃᓕᓴᐃᔨᕈᕆᐅᖅᓴᑎᑦᑎᔪᑦ ᐃᓕᓐᓂᐊᕐᓇᖅ 

ᑲᔪᓯᒍᓐᓇᕐᓂᐊᕐᖓᑦ. ᐊᒻᒪᓗᑦᑕᐅᖅ, 

ᐊᒥᓲᓂᖅᓴᐅᔪᓄᑦ ᓄᓇᓕᓐᓄᑦ 

ᓯᐊᒻᒪᒍᒪᒃᓯᒪᒐᑦᑎᒍᑦ. ᓄᓇᕗᒻᒥᐅᑦ ᐊᒥᓲᓂᖅᓴᐃᑦ 

ᐃᓕᓐᓂᐊᖃᑦᑕᕈᓐᓇᓂᐊᕐᖓᑕ ᓄᓇᓕᑦᑎᓐᓂ 

ᐃᓐᓇᐃᑦ ᐃᓕᓴᕕᖏᖕᓂ ᐊᒻᒪᓗᑦᑕᐅᖅ 

ᓯᓚᑦᑐᖅᓴᕐᕕᖏᖕᓂ. ᑕᐃᒃᑯᐊ 

ᓂᕆᐅᒋᑦᑎᐊᓂᐊᖅᑕᕗᑦ 

ᐃᓕᓐᓂᐊᕆᐊᖃᑕᐅᓛᖅᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᐃᑦ 

ᓄᓇᓕᖕᓂ ᐊᐅᓪᓚᓐᖏᓪᓗᑎᒃ 

ᐃᖅᑲᓇᐃᔮᒃᓴᖅᑖᑦᑎᐊᕈᓐᓇᖁᓪᓗᒋᑦ, ᑖᓐᓇ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᕐᒧᑦ ᐱᓕᕆᐊᖅ 

ᓄᓇᓕᖕᓂ ᖃᔅᓯᓂᒃ ᐱᓕᕆᐊᖑᕙ ᓄᓇᕗᒻᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᒫᓐᓇ 176 

ᐃᓕᓐᓂᐊᖅᑐᐃᑦ ᐃᓕᓴᐃᔨᕈᕆᐅᖅᓴᔪᓂᒃ 

ᓄᓇᕗᓕᒫᕐᒥ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓇᓕᐊᓐᓂ ᓄᓇᓕᓐᓂ ᐃᓕᓐᓂᐊᖅᑲᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᓄᓇᓖᑦ 

ᐃᖃᓗᐃᑦ, ᐊᕐᕕᐊᑦ, ᐃᒃᐱᐊᕐᔪᒃ, ᖃᒪᓂ’ᑐᐊᖅ, 

ᐃᖃᓗᒃᑑᑦᓯᐊᖅ, ᓴᓪᓖᑦ, ᐅᖅᓱᖅᑑᖅ, ᐃᒡᓗᓕᒃ, 

ᑭᓐᖓᐃᑦ, ᓇᐅᔮᑦ, ᐸᖕᓂᖅᑑᖅ, ᒥᑦᑎᒪᑕᓕᒃ, 

ᕿᑭᖅᑕᕐᔪᐊᖅ, ᑲᖏᖅᓯᓂᖅ ᐊᒻᒪ ᓴᓂᕋᔭᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᓕᕆᐊᔅᓴᓄᑦ ᐸᕐᓇᐅᑎᓯ ᐅᖃᖅᓯᒪᒻᒪᑕ 

ᐃᓚᖓᒎᖅ ᓯᕗᓪᓕᐅᑎᒍᒪᔭᓯ 2023-2024-ᒧᑦ 

ᐃᑲᔪᖅᓰᓂᖅ ᒐᕙᒪᐅᖃᑎᒋᑦᑐᐃᑦ 

ᓇᓗᓇᐃᖅᑐᐃᒐᓱᑦᑎᓪᓗᒋᑦ 

ᐃᖅᑲᓇᐃᔮᖅᑖᖑᔭᕆᐊᓕᓐᓂᑦ 

ᑐᑭᒧᐊᒍᑎᔅᓴᓕᐅᕋᓱᓪᓗᓯᓗ 

ᐃᖅᑲᓇᐃᔭᖅᑎᑖᕐᓂᕐᒧᑦ. ᑖᓐᓇ ᑐᑭᒧᐊᒍᑎᔅᓴᖅ 

ᓄᑖᖅ ᐃᓇᖐᓂᐊᖅᑳ ᐃᓐᓇᕐᓄᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑐᑭᒧᐊᒍᑎᔅᓴᕆᕙᓚᐅᖅᑕᓯ? 

ᐊᒻᒪ ᖃᖓ ᓴᖅᑭᕋᔭᖅᑭᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᑖᓐᓇ 

ᐊᓯᓂᔾᔮᓐᖏᑦᑐᖅ ᐊᒻᒪ ᐱᔭᕇᕐᕕᔅᓴᖓᓂᒃ 

ᓇᓗᓇᐃᖅᓯᓯᒪᓐᖏᑦᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᑭᖑᓪᓕᐅᓕᕐᒥᔪᖅ ᒥᓂᔅᑕ ᑯᓱᒐᖅ. 

ᐊᔾᔨᐅᑎᐊᓐᖏᑦᑐᖅ. ᐊᐱᕆᒍᒪᔪᕐᖑᓇᖃᐃ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ); 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᒪᕐᕉᓐᓂᒃ 

ᐊᐱᖅᑯᑎᔅᓴᖃᖅᑐᖓ. ᐋᒡᒐᓕᐊᓰᑦ. 

 

>>ᐃᒡᓚᖅᑐᑦ 

 

ᐱᒋᐊᖅᑎᑦᑎᕗᖓ ᐃᔅᓯᕙᐅᑕᖅ 

ᐱᕙᓪᓕᐊᓂᕆᓯᒪᔭᖓᓂᒃ ᐅᓂᒃᑳᖁᓕᖅᑐᒍ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑎᑕᖃᕐᖓᑦ ᑖᓐᓇ 

ᐊᐅᕙᐅᑎᒋᔅᓴᐅᓇᓂᓗ. ᐱᕙᓪᓕᐊᓂᕆᓯᒪᔭᑦᑎᓐᓂᒃ 

ᐅᖃᖁᔨᓕᖅᑐᖅ ᐊᖏᖅᑕᐅᕚ? ᓈᒻᒪᓴᖅᑐᐃᑦ? 

ᓈᓴᕐᓂᐊᕋᒃᑭᑦ ᒫᓐᓇ. ᒥᓂᔅᑕ ᐅᖃᕆᐊᖅᑐᖅᓯᒪᔪᖅ 

ᓂᕈᐊᖃᑕᐅᒍᓐᓇᓐᖏᑦᑐᖅ ᖃᐅᔨᒃᑲᖅᑕᐅᒐᒪ. 

ᓈᒻᒪᓴᓐᖏᑦᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

>>ᐸᑦᑕᑐᖅᑐᑦ 

 

ᒫᓐᓇ ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓄᑦ ᐅᓂᒃᑳᕐᓗᖓ. 

 

ᒪᒥᐊᓇᖅ. ᐱᓕᕆᔨᑎ ᐊᓂᐊᒍᓐᓇᓯᒻᒥᔪᐃᑦ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 

21. ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᐃᕋᑖᖅᑐᖅ ᑲᑎᒪᓂᖅ. ᑲᑎᒪᔨᕋᓛᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᕋᑖᕐᖓᑕ ᒪᓕᒐᒃᓴᖅ 18 ᐊᒻᒪ 

ᐱᕙᓪᓕᐊᓂᕋᕈᒪᓕᖅᑐᑎ. ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᖃᕐᖓᑦ ᐊᐃᑉᐱᖅᑕᐅᕚ? ᒥᔅᑕ 

ᑯᓱᒐᖅ.  

 

>>ᐃᒡᓚᖅᑐᑦ 

 

ᐱᖁᔨᕗᖔᕈᑎ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᓈᒻᒪᓴᖅᑐᐃᑦ? 

ᓈᒻᒪᓴᓐᖏᑦᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 22. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ.  

 

ᑲᑎᒪᔾᔪᑎᔅᓴᖅ 23-ᒨᓚᐅᓐᖏᓂᕐᓂ 

ᐅᖃᑲᐃᓐᓇᒐᓛᒍᒪᔪᖓ. ᖁᔭᓐᓇᒦᒃ 

ᒪᓕᒐᓕᐅᖅᑎᓕᒫᑦᑎᐊᑦ ᐅᕙᓂ 

ᑐᓐᖓᓱᑦᑎᑕᐅᑦᑎᐊᖅᑐᐊᓘᒐᒪ ᐅᖃᖅᑎᐅᓪᓗᖓ 

ᑖᓐᓇ ᐅᓇᖅᑎᑲᐃᓐᓇᖅᑕᕋᓗᐊᕋᐃᓛᒃ ᐃᔅᓯᕙᐅᑕᖓ 

ᐊᒻᒪᑦᑕᐅᖅ ᓯᕗᓂᕆᓯᒪᔭᒃᑲᑦᑕᐅᖅ 

ᐃᓱᒪᓇᑦᑎᐊᖅᑐᐊᓘᓪᓗᑎᒃ. ᖁᔭᓐᓇᒦᒃ 

ᑕᑎᒋᔭᐅᑦᑎᐊᕈᓐᓇᕋᒪ ᐊᒻᒪᓗ ᐅᖃᖅᑏ ᐋᖅᑯᐊᖅ 



ᐅᓪᓗᑐᐃᓐᓇᖅ, ᒫᑦᓯ 3, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑎᖅᓴᕋᐃᓛᖅᑯᑎᑦ ᐊᐱᖅᓱᖃᑦᑕᑲᓐᓂᕈᓐᓇᓛᕐᒥᒐᒪ 

ᓇᒡᒐᔾᔭᐅᒥ. ᖁᔭᓐᓇᒦᖑᕗᓯ.  

 

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᔅᓴᖅ 23. ᑲᑎᒪᔾᔪᑎᔅᓴᐃᑦ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᐹᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᕈᒪᕙᒃᑲ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᓂᐊᕐᖓᑕ 2:30-ᖅᐸᑦ ᐅᓐᓄᓴ ᓇᓄᖅ 

ᑲᑎᒪᕕᖓᓂ.  

 

ᑲᑎᒪᔾᔪᑎᔅᓴᑦ ᒫᑦᓯ 6, 2023-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᒻᒪᓗᑦᑕᐅᖅ ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 

14 - 6(2) ᐅᓇ ᒪᑐᓯᒪᑲᐃᓐᓇᕐᓂᐊᓕᕐᒥᔪᖅ 

ᓇᒡᒐᔾᔭᐅᕈᕋᓱᓐᓂᖓᓂ 10-ᒥ ᐅᓪᓛᒃᑯᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 12:39ᒧᐊᖅᑎᓪᓗᒍ



 

 

 


